
ПРАДМОВА РЭЦЭНЗЕНТА 
 
Гэтая кніга з'яўляецца зборам нарысаў па гісторыі горада Горадні i 

пра асобаў, лёс якіх быў звязаны з гарадзенскай гісторыяй. Разлічана 
яна на школьнікаў, якія ўжо атрымалі веды па гісторыі Беларусі i 
сусветнай гісторыі. Таму кніга паглыбляе ix веды, асабліва па багатай i 
слаўнай гарадзенскай гісторыі. 

Аўтары кнігі А.П.Госцеў i B.B.Швед - людзі дасведчаныя ў гісторыі 
роднага краю, вопытныя педагогі, якія раней надрукавалі некалькі 
кніг i шмат навуковых i навукова-папулярных артыкулаў у часопісах i 
газетах, добра ведаюць гарадзенскую гісторыю. Яны выкарысталі пры 
напісанні кнігі гістарычную літаратуру i архіўныя дакументы. Таму 
гістарычныя нарысы абапіраюцца на грунтоўны дакументальны 
матэрыял. 

Гісторыя Горадні - гэта частка гісторыі нашага народа i нашай 
дзяржавы ад старажытных часоў. Вялікую ўвагу аўтары кнігі ўдзялілі 
вялікаму перыяду ў гісторыі нашай краіны - часам існавання неза-
лежнай Беларуска-Літоўскай дзяржавы (Вялікага княства Літоўскага, 
Рускага i Жамойцкага) ад сярэдзіны 16 ст. да ліквідацыі дзяржавы ў 
выніку захопніцкай палітыкі Расейскай імперыі ў канцы 18 ст. 

З гістарычных нарысаў вынікае, шго беларускія землі ў складзе 
Вялікага княства Літоўскага, i  падчас панавання дынастыі Ягайлавічаў 
(Ягелонаў), і падчас існавання федэрацыйнай дзяржавы Рэчы Паспа-
літай, заўсёды знаходзіліся пад кіраўніцтвам улады сваёй Беларуска-
Літоўскай дзяржавы. Горадня i Гарадзеншчына ў той час ніколі не 
ўваходзіла ў склад Польшчы (Кароны Польскай) i разам з усімі 
беларускімі землямі падпарадкоўваліся законам i звычаям сваёй 
дзяржавы. Увогуле ў складзе Польшчы Гарадзеншчына была толькі ў 
XX стагоддзі, у перыяд 1920-1939 гг., a  менавіта пасля падпісання двух 
мірных дагавораў паміж Савецкай Расіяй i Польшчай (12 кастрычніка 
1920г. i  18 сакавіка 1921 г.) - папярэдняга мірнаму дагавору i 
канчатковага міру. 

Гэтая кніга можа быць i навучальным дапаможнікам для падрых-
тоўкі да заняткаў не толькі школьнікам, але i настаўнікам, а таксама 
карыснай усім, хто цікавіцца гісторыяй роднага краю. 

Анатоль Грыцкевіч, 
доктар гістарычных навук, прафесар, 

член-карэспандэнт Міжнароднай АН Еўразіі. 



ТУТ ЖЫЛІ ВЯЛІКІЯ КНЯЗІ ЛІТОЎСКІЯ I КАРАЛІ ПОЛЬСКІЯ 
 

Шаноўны i дапытлівы чытач! Сёння мы здзейснім з Вамі вандроўку 
- можа, не ўпершыню - у часы Рэчы Паспалітай (РП) 16-18 стагоддзя. 
Але на гэты раз нашай мэтай будзе агледзець мясціны Гродна, 
звязаныя з жыццём гаспадароў нашай беларуска-літоўскай дзяржавы - 
Вялікага княства Літоўскага, Рускага i Жамойцкага (BKЛ). 

Каб здзейсніць тэты намер, нам прыйдзецца - у думках, безумоўна, 
але пры жаданні гэта можна i ажыццявіць - абыйсці значную частку 
сучаснага Гродна. Тагачасныя падарожнікі нездарма называлі наш 
горад каралеўскім, бо ягоны архітэктурны воблік, разам з барочнымі 
касцёламі i стракатымі царквамі, вызначалі маляўнічыя, ці то  
рэнесансавыя, ці то ў стылі класіцызму (нярэдка i з праявамі барока) 
замкі i палацы. Але галоўным усё ж было тое, што гаспадароў нашай 
дзяржавы заўсёды прывабліваў гэты горад i яны імкнуліся не столькі як 
мага часцей наведаць яго, але проста жыць тут у поўным сэнсе гэтага 
слова, толькі зрэдку наведваючы сталіцы - Вільню, Кракаў, Варшаву. 
Так было яшчэ з Вітаўтам Вялікім, Бонай Сфорца i Жыгімонтам 
Аўгустам. Так было i ca Стэфанам Баторыем, Жыгімонтам Вазам, Янам 
Казімірам, Аўгустам Моцным, Станіславам Аўгустам Панятоўскім... 
Неабходна толькі падкрэсліць, што ўсе яны для нас, жыхароў Беларусі, 
перш за ўсё з'яўляліся вялікімі князямі літоўскімі (і толькі ў другую 
чаргу - польскімі каралямі) i таму, строга кажучы, Горадзен-Гродна 
вялікакняскі горад i замкі ягоныя - вялікакняскія. Але іншаземныя 
наведвальнікі, якія потым разносілі ягоную славу па ўсім цывіліза-
ваным свеце, не ўнікалі ў такія "дробязі"... 

Пачынаецца наша вандроўка, безумоўна, з Замкавай гары, з месца, 
адкуль напачатку 12 стагоддзя пачынаўся Горадзен, а да сённяшнягя 
дня захаваўся ў значна змененым выглядзе так званы Стары замак.  

У час, з  якога пачынаецца наш агляд: 1569 год - год аб'яднання 
дзвюх дзяржаваў: Польшчы (Кароны) i BKЛ (Літвы ці Княства) у 
федэрацыю пад назвай Рэч Паспалітая (РП) - на гэтым месцы яшчэ 
знаходзіўся гатычны замак Вітаўта i ўявіць яго мы можам дзякуючы 
сусветнавядомай гравюры Мацея Цюнта1. Акрамя Жыгімонта Аўгуста 
(1520-1572, вялікі князь літоўскі з 1529) тут паспеў пажыць яшчэ 
француз па паходжанні Генрых Валуа (1551-1589), які 11 мая 1573 
года быў абраны каралём польскім i вялікім князем літоўскім i ўсяго 

                                                 
1 Глядзіце артыкул В.Шведа "Праўдзівае адлюстраванне горада..." (у першым выпуску 
серыі "Мой горад"). 



трынаццаць месяцаў (да 18 чэрвеня 1574 г.) пабыў на гэтых пасадах. 
Аб гэтым пераканаўча сведчыць каляровая гравюра 1574 года з 
выявай - Гродна2, якую Франц Гогенберг зрабіў на ўзор Цюндавай. 
Абедзве гравюры ўпрыгожвае каралеўскі герб. Але ў адрозненне ад 
гравюры 1568 г. з гербам караля польскага i вялікага князя літоўскага 
Жыгімонта Аўгуста (у цэнтральнай частцы гэтага герба змей ці дракон, 
які праглынае дзіця: герб Боны Сфорца, сынам якой быў Жыгімонт 
Аўгуст) цэнтральная частка герба на гравюры Гогенберга - тры лілеі 
(герб роду Валуа). 

У гэтым самым замку Вітаўта 
пачаў свае жыццё ў Гродне (з 
1579 г.) Стэфан Багоры (1533-
1576). 12 студзеня 1575 г. на 
элекцыйным сейме ён быў абра-
ны каралём польскім (каранава-
ны ў сакавіку 1576 г.) i ў жніўні 
1576 (толькі пасля таго, як 
спецыяльнай граматай ад 29 
лютага - у выніку доўгіх пера-
моваў з літоўскай шляхтай - 
прызнаў раўнапраўе Польшчы i 
ВКЛ у складзе фэдэрацыйнай 
дзяржавы) быў абраны вялікім 
князем літоўскім. Гэты прыклад 
(на жаль, ён застаўся адзіным) 
красамоўна сведчыць аб тым, 
што функцыянальныя абавязкі 
караля польскага i вялікага 
князя літоўскага ў федэрацыі 
Рэч Паспалітая iстотна адрозні-

валіся. Гродна настолькі спада-
баўся каралю Стэфану, што ён 
вырашыў зрабіць яго сваёй 

рэзідэнцыяй i адразу пачынае перарабляць замак Вітаўта. А каб было 
дзе ў гэты час прымаць паслоў i наладжваць пышныя балі, для яго 
хутка будуюць спецыяльную рэзідэнцыю. 

                                                 
2 Гродна - так афіцыйна называецца наш горад з другой паловы XVI ст.; Горадня (ці 
Гародня) - назва, якая дасюль шырока ўжываецца ў простанароднай гаворцы ды ў 
асобных літаратурных творах. 

Мал. 1. Гродзенскі С тары з амак  у 16-18 

стагоддзях. Рэканструкцыя. 



Мал. 2. Вялікі князь літоўскі i  
кароль польскі С тэфан Баторый 

Тут i далей давайце паспрабуем 
выкарыстаць здольнасць святой 
Брыгіты, якая цудадзейна рухалася 
ў прасторы i імгненна апынялася ў 
любым патрэбным ёй месцы. У нас 
жа гэта атрымаецца дзякуючы 
самаму хуткаму на свеце - думцы. 

Вось мы ўжо на Савецкай пло-
шчы, якая на той час называлася 
Рынкам, стаім супраць трохпа-
вярховага з ледзь бачнымі рысамі 
барока будынку на рагу вуліцы 
Стэфана Баторыя (з 1988 г., а  да 
гэтага яна насіла імя Н.К.Крупскай3 
супраць Фарнага (былога езуіцкага) 
касцёла. Сёння гэты будынак у 
народзе так i называюць: 
Баторыеўка (ці Батуруўка - 
па-польску). Праўда, ёсць 
меркаванні, што сапраўдная 
Баторыеўка была пабудавана насупраць, там, дзе зараз палац 
культуры тэкстыльшчыкаў. Дакладна не ведаем i таму будзем 
арыентавацца на народную памяць. У час Баторыя гэта было 
збудаванне ў стылі італьянскага рэнесансу Асноўны будынак 
(прыкладна ў два разы даўжэйшы за той, што  існуе сёння - ён не 
захаваўся: на яго месцы зараз будынак 1950-х  гадоў) быў 
двухпавярховым, з вялікай, вышынёй у два паверхі, залай, якая 
асвятлялася высокімі вокнамі. Левае, меншае па шырыні, але роўнае 
па вышыні з правым, крыло будынка было трохпавярховым. Уваход з 
высокім парадным ганкам. Як выглядала Баторыеўка ў першай палове 
19 стагоддзя можна пабачыць на малюнку Напалеона Орды. Так 
сталася, што Стэфан Баторы усе астатнія, адпушчаныя яму лесам 7 
гадоў жыцця пражыў менавіта ў Баторыеўцы i толькі апошнімі днямі, 
напярэдадні недарэчнага палявання ў снежні 1586 г., перасяліўся ў 
перабудаваны замак. 

 

                                                 
3 Дарэчы, дасюль менавіта на гэтым будынку захавалася старая шыльда белага колеру, у 
той час, як на процілеглым баку вуліцы блакігная шыльда з новай назван. 



 



Гэта ўжо быў зусім іншы, у рэнесансавым стылі палац, збудаваны 
па праекце фларэнцыйскага архітэктара Санці Гуччы. Звонку замак 
выглядаў вельмі эфектна: увенчаны дэкараваным абарончым атыкам4, 
упрыгожаны аркамі з фігурнымі завяршэннямі i тонкай аздобай 
вокнаў, фасады яго былі арнаментаваныя сграфіта5 i разьбой. Тронная 
зала i пакоі Стэфана Баторыя месціліся на другім паверсе. Яны былі 
аздобленыя шліфаваным гіпсам, кафляй i разьбой, падлога 
выкладзеная керамічнай пліткай i мармурам. На першым паверсе - 
канцылярыя, архіў, скарбніца, кладоўка i вартоўня. 

Гэта мы зноў, нават не заўважыўшы, апынуліся на Замкавай гары. 
I зараз, аглядаючы далёкія маляўнічыя краявіды, шырокую стужку 
магутнага Нёмана-Кронана з вышыні крэпасцявых муроў, мы разу-
меем пачуцці вялікага князя i караля, які не толькі імкнуўся жыць i 
працаваць у гэтым горадзе, але нават загадаў зрабіць яго месцам 
свайго вечнага спакою. Адна толькі мара Стэфана Баторыя ў гэтым 
плане здзейснілася: ён памёр менавіта ў Гродне, у сваім замку (12 
снежня 1586 г.) i амаль паўтара гады (да 29 красавіка 1588 г.) яго цела 
пакоілася ў маўзалеі Фары Вітаўта - храме, які па яго загадзе быў 
перароблены з драўлянага на цагляны ў найлепшых еўрапейскіх 
традыцыях. 

Спрэчкі паміж прыдворнымі лекарамі Стэфана Баторыя Сімонеям i 
Бучэлам прывялі (14 снежня 1586 г.) да ўскрыцця цела нябожчыка. 
Хутчэй за ўсё гэта значная навуковая падзея - першае анатамаванне 
чалавечага цела ва Усходняй Еўропе - адбылася ў двухпавярховых 
склепах Баторыеўкі. 

Сучасны польскі даследчык Е.Бойтар сцвярджае, што "...галоўнай 
мэтай Баторыя было стварэнне незалежнай Венгрыі (бо ён венгр 
па-паходжанні - А.Г.)... i ўсё астатняе - польска-літоўскі трон перш за 
ўсё - стварала для яго толькі сродкі на шляху дасягнення гэтай мэты". 
Прыклад Гродна даказвае некарэктнасць гэтага меркавання, бо ўся 
дзейнасць Стэфана Баторыя тут была скіравана на ўмацаванне 
эканамічнай моцы i культурнага росквіту Рэчы Паспалітай (мы гэта 
выразна адчуваем па развіцці гістарычных i культурных падзей у BKЛ 
таго часу). 

                                                 
4 Атык - (ад грэцкага - антычны), сценка над карнізам, якая завяршае будынак. 
5 Сграфіта - (ад лацінскага - выдрапаны), манументальна-дэкаратыўны жывапіс праз 
выдрапванне верхняга пласта тынкоўкі да ніжніх, кантрастоўных па колеры пластоў. 



Пераемнік Стэфана Баторыя Жыгімонт Ваза (на троне да 1632 г.), а 
затым Ян Казімір (на троне да 1648 г.) таксама з задавальненнем 
карысталіся вялікакняскімі рэзідэнцыямі ў Гродне. 

Пры Міхаіле Карыбуце Вішнявецкім (на троне да 1673 г.) пад час 
так званай "невядомай вайны" у сярэдзіне 17 стагоддзя замак Стэфана 
Баторыя быў разбураны i адноўлены толькі ў 1678 пры Яне Сабескім 
(1629-1696). 

Служыў гэты замак прытулкам i Аўгусту Моцнаму ў 1674-1706 i 
1709-1733 гг. Пад час Паўночнай вайны ў 1705 i 1708 гг. тут па чарзе 
спыняліся расейскі цар Пётр Першы i швецкі кароль Карл XII6. А вось 
польскага караля Аўгуста III гэты замак, здаецца, ужо не задавальняў. I 
не дзіўна: ліхія гады Паўночнай вайны не прайшлі для замка дарэмна. 
У 1737-1751 гг. на месцы колішняга Ніжняга замка Аўгуст IІІ пабудаваў 
каралеўскі палац у стылі ракако, сёння вядомы як Новы замак 
(падрабязнасці аб аўтарстве праекта i будаўніцтве глядзіце артыкул 
Ю.Кітуркі "Гродзенскі каралеўскі палац"). П-падобны палац пад 
мансардавым дахам утвараў парадны двор, які з боку Старога замка 
(замка Стэфана Баторыя) завяршаўся двума флігелямі i брамай. 
Двухпавярховы палац складаўся з трох прамавугольных карпусоў з  
мансардамі, да цэнтральнага корпуса з боку дваровага фасада 
прымыкала вылучаная ў самастойны аб'ём капліца-капэла з шатровай 
званіцай, пакрытая вальмавым7 дахам. Капліцу збудаваў І.Ф.Кнобель, 
які таксама часткова змяніў праект усяго палаца. З левага боку 
размяшчаліся карпусы з канцылярыяй, стайняй i іншымі службовымі 
памяшканнямі. Фасады палаца чляніліся адзінарнымі i падвойнымі 
лапаткамі8 , прамавугольнымі i квадратнымі нішамі, згрупаванымі 
аконнымі праёмамі. Цэнтральны ўваход у палац быў вылучаны 
неглыбокім трохвосевым рызалітам 9 , распрацаваным падвойнымі 
пілястрамі10 i капітэлямі11 якія былі дэкараваны лепкай у стылі ракако. 
Тымпан12 трохвугольнага франтона быў запоўнены па ўсёй плоскасці 

                                                 
6 Глядзіце ў гэтай самай кнізе "Драма 1706 года". 
7 Вальма - тарцовы схіл 4-схільнага даху. 
8 Лапаткі - вертыкальны выступ на сцяне будынка без базы i капітэлі. 
9 Рызаліт - (ад італьянскага -выступ), частка будынку, якая выступае за лінію фасада на 
усю яго вышыню. 
10 Пілястры - (ад італьянскага - калона, слуп), плоскі вертыкальны прамавугольны выступ 
на сцяне або слупе, які паўтарае ўсе часткі i прапорцыі калоны 
11  Капітэль - (ад познелацінскага - галоўка), пластычна вылучаная верхняя частка 
вертыкальнай апоры слупа. 
12 Тымпан - поле трохвугольнага ці фігурнага франтона 



лепным картушам 13 . Прывабную маляўнічасць палацу надавала 
епалучэнне чырвонага чарапічнага даха, зялёнага колеру сценаў i 
белых элементаў архітэктурнай пластыкі i лепнага дэкору. Планіроўка 
памяшканняў калідорная. Шырокі вестыбюль, авальная зала (яна 
з'яўлялася кампазіцыйным цэнтрам палаца), ад якой адыходзілі 
парадныя памяшканні. Інтэр'еры капліцы-капэлы, Сенатарскай, 
Пасольскай i Круглай залаў вылучаліся багаццем дэкараціўнай 
апрацоўкі: жывапіс. разьба, стукавая14  пазалочаная лепка ў стылі 
ракако. Асаблівасцю гэтых памяшканняў з'яўлялася паркетная 
падлога. У дэкоры капэлы выкарыстаны ракайлёвыя вазы, кветкавыя 
гірлянды, каралеўская карона, валюты15, штучная драпоўка, гірлянды 
званоў. Жылыя памяшканні месціліся на другім паверсе i ў мансардзе. 
Службовыя памяшканні - у скляпеннях. 

У 1789 г. палац рэканструяваны Дж.Сака. У тыя ж часы інтэр'ер 
парадных памяшканняў быў размаляваны сюжэтнымі сцэнамі 
дэкаратарам Манькоўскім. 

Палац быў разбураны ў ліпені 1944 года, у 1950-х гадах 
адбудаваны, у выніку чаго ў першапачатковым выглядзе захавалася 
толькі ўязная брама з скульптурамі сфінксаў i дэкараціўнай ваеннай 
арматурай (уплыў французскага архітэктара Ф.Бландэля). 

Новы замак выкарыстоўваўся як месца паседжання генеральных 
сеймаў. 

З 1764 г. Новы замак - рэзідэнцыя апошняга дзяржаўцы Рэчы 
Паспалітай Станіслава Аўгуста Панятоўскага (на троне да 1795 г.). 
Гэтыя гады прыпадаюць на яскравы перыяд эканамічнага i 
культурнага росквіту Гродна, які скончыўся разам з заняпадам Рэчы 
Паспалітай. У 1793 г. ў Новым замку адбываецца апошні сейм РП: 
палац перажывае бадай што самыя драматычныя падзеі сваёй 
гісторыі, калі амаль канчаткова вырашаўся лес РП, бо фактычна, у 
выніку другога яе падзелу, які гэты сейм якраз зацвердзіў, рэальную 
незалежнасць захавала толькі тэрыторыя былога BKЛ. Нядоўгі 
патрыятычны ўздым (у 1794 г. замак прытуліў касцюшкаўскую 

                                                 
13 Картуш - (ад італьянскага - скрутак, мяшочак), упрыгожанне ў выглядзе дэкаратыўна 
акаймаванага шчыта або паўразгорнутага скрутка, на якім адлюстраваны герб, эмблема, 
надпіс. 
14  Стук - (штучны мармур), матэрыял для аздаблення сцен i архітэктурных дэталяў: 
абпалены i здроблены гіпс злучаны з галуном i клеем, часам з дамешкамі мармуравай 
пудры.  
15 Валюта - (ад італьянскага - завiток, спiраль), архітэктурны матыў у форме спірале-
падобнага завітка з кружком ("вочкам") у цэнтры. 



Парадкавую камісію, бачыў самога Тадэвуша Касцюшку16) змяніла 
апошняя кропка трагедыі: 25 лістапада 1795 г. тут, у Новым замку, 
Станіслаў Аўгуст падпісвае адрачэнне ад прастолу - трэці падзел РП 
замацоўваецца юрыдычна. Наш горад, праўда, ненадоўга, аказваецца 
падзеленым паміж дзвюма дзяржавамі: правабярэжная частка 
адыходзіць да Расейскай Імнерыі, левабярэжная - да Прусіі (да 1808г.). 
Станіслаў Аўгуст Панятоўскі нейкі час працягвае жыць у сваім палацы 
ды ў сваіх загарадных рэзідэнцыях (да смерці Кацярыны II у 1797 г., 
калі Павел Першы прытуліў яго ў Пецярбурзе). 

Гродзенскіх загарадных рэзідэнцыяў у Станіслава Аўгуста было  
тры: Аўгустова, Станіславова i Панямунь. 

Спачатку, у 1760-х гг. яшчэ малады кароль i вялікі князь пабудаваў 
сябе рэзідэнцыю на паўночны ўсход ад Гродна (сёння гэта вядомы 
помнік садова- паркавай архітэктуры "Станіславоўская сядзіба" па вул. 
Ціміразева. Аўтар праекту італьянскі архітэктар Дж.Сака. Ансамбль 
меў сядзібны дом, два флігелі, гаспадарчыя пабудовы, парк. 
Цэнтральнае месца займаў сядзібны дом, размешчаны на вяршыні 
пакатага схілу. Дом спачатку быў аднапавярховы мураваны з 
дзвухпавярховай цэнтральнай часткай, з вылучаным на дваровым 
фасадзе паўкруглым эркерам17 , з манаграмай караля (SAR - Станіслаў 
Аўгуст Рэкс 18  i датай: 1766). Гэта манаграма, але ўжо без даты, 
захавалася да сённяшняга дня. Пазней пабудавалі другі паверх. 

У 1770-я гг. тым самым архітэктарам была пабудавана 
Аўгустоўская сядзіба ў паўднёвым занёманскім напрамку ад Гродна 
(зараз гэта вуліца Рэпіна). Яна мела традыцыйную планіровачную 
арганізацыю параднага двара, абмежаваную галоўным копусам, 
бакавымі флігелямі i брамай. У архітэктуры будынка спалучаліся рысы 
барока i класіцызму. Зараз ён рэканструяваны i разам з рэшткамі 
старажытных дрэў, тасама як i будынак Станіславова, з'яўляецца 
астраўком гармоніі, нечаканым аазісам сярод панурай, аднастайнай 
забудовы наваколля (так i хочацца назваць яе пустыняй!) сучаснага 
горада. 

 
 

 
 

                                                 
16 Падрабязнасці глядзіце ў апавяданні "У часы касцюшкаўскага паўстання". 
17 Эркер - паўкруглы, трохкутны ці шматгранны зашклёны выстуа на плоскасці сцяны 
будынка. 
18 Рэкс (лацінскае Rex) - кароль 



  
Мал. 4 . С таніславоўская сядзіба. З малюнка Н. 

Орды 19 cm. 
Мал. 7. Гродзенская сядзіба "Панямунь". З 

малюнка Н.Орды 

 Мал. 5. Сядзіба С таніславова. Палац. План 
1-га паверха 

Мал. 8. Сядзіба "Панямунь". Схема 
планіроўкі: 1-палац; 2-капліца, 3- 

падпорныя сценкі тэрас. 

 Мал. 6. Гродзенская Аўгустоўская сядзіба. 
Чарцёж галоўнага фасада палаца. 

Мал. 9. Гродзенскі каралеўскі палац. 
Чарцёж галоўнага фасада i план. 

 
 



Як выглядала сядзіба Панямунь добра бачна з малюнка Напалеона 
Орды. Пабудаваны на ўсход ад Гродна, на правым беразе Нёмана ў 
1771 г. па праекце архітэктара Ю.Аляхновіча ў стылі позняга барока, 
будынак быў аднапавярховы, спачатку цагляны, з цягам часу частка 
разбураных сценаў заменена драўлянымі. Сядзіба абмежавана з 
поўдня ракой Нёманам, на стромым беразе якой i стаіць сам будынак,' 
з усходу i поўначы - глыбокім ровам. У 19 стагоддзі на ўездзе ў сядзібу 
пабудавалі часоўню ў неагатычным стылі. I сёння гэта фактычна 
прыгарад Гродна. У будынку жывуць людзі. Захаваўся фрагмент 
кутняй вежы, якая вылучаецца плаўнымі абрысамі, тонкай i складанай 
прафілёўкай карнізаў i абрамленняў. 

Калі суаднесці мясціны, дзе жыў Станіслаў Аўгуст Панятоўскі з 
планам Гродна, то атрымліваецца, што яго загарадныя рэзідэнцыі 
з'яўляюцца вяршынямі раўнабедранага трохкутніка, у якім бакі-ад-
легласці Аўгустова-Станіславова i Аўгустова-Панямунь роўныя, а 
адлегласць Замак-Панямунь роўная адлегласці СтаніславоваПанямунь. 
Пры гэтым Новы замак знаходзіцца на прамой, якая злучае сядзібы 
Аўгустова i Станіславова (гэта адзін з двух роўных бакоў нашага 
трохкутніка). Выпадковасць. Хутчэй за ўсё. Але даволі прыгожая. Да 
таго ж, мяркуючы па трактах на старых планах Гродна, у той час 
існавалі шляхі (не строга прамыя, але згодна з ix канфігурацыяй i тым 
месцам, дзе звычайна існавала пераправа праз Неман у раёне Замка), 
патрабуючыя прыкладна аднолькавага часу, каб карэце даімчацца да 
Замка ці то з Аўгустова, ці то ca Станіславова. А можа, Станіславу 
Аўгусту была патрэба, каб падчас, напрыклад, вясновага разліву 
Нёмана ён аднолькава хутка мог даімчацца з Панямуні як у Замак, так 
i ў Станіславова? I ў яго на той час існавалі для гэтага больш-менш 
прамыя шляхі? А можа ўсяго толькі гэтая выпадковасць падкрэслівае 
вытанчаную натуру Станіслава Аўгуста, які быў вялікім аматарам 
мастацтваў i навукі? Бо вядома, што яго сябрам быў вядомы беларускі 
навуковец, астраном Марцін Пачобут-Адляніцкі. Ды ўвогуле гэты 
кароль i вялікі князь спрыяў дзейнасці Адукацыйнай камісіі, а для 
паэтаў, мастакоў i музыкаў заснаваў медаль "Sapere ande" (Таму, хто 
адважыўся быць мудрым). 

Уключайце сваю фантазію, далучайце яе да сваіх ведаў. I тады, 
магчыма, перад вамі адкрыюцца новыя гарызонты ў пазнанні мінулага 
не звонку, а па сутнасці. I Вы здолееце спасцігнуць не толькі 
патаемныя матывы нашых далёкіх продкаў, але i саміх сябе. 



РАМЕСНЫЯ ЦЭХІ 
 
З 15 да сярэдзіны 17 стагоддзя Гродна ператварыўся ў адзін з 

найбуйнейшых гандлёва-рамесных гарадоў Беларусі. Калі б мы 
прайшліся па вуліцах старажытнага Гродна, дык убачылі б на правым 
беразе Немана два рынкі: Стары, на месцы, дзе цяпер Савецкая 
плошча, i Рыбны, каля сучаснай вуліцы Давыда Гарадзенскага. На 27 
вуліцах жыла асноўная частка рамеснікаў i гандляроў, якія знаходзіліся 
пад юрысдыкцыяй магістрата. На левым беразе, куды можна было 
прайсці праз пастаянны драўляны мост, мы знайшлі б рынак i 4 
вуліцы, дзе жылі рамеснікі, якія залежалі ад замка. 

У Гродне паспяхова развіваліся розныя рамёствы.У сярэдзіне 17 ст. 
налічвалася каля 30 рамесных спецыяльнасцяў. Паколькі ў горадзе 
знаходзілася рэзідэнцыя вялікага князя літоўскага i караля польскага, 
праводзіліся сеймы павятовыя, BKЛ i Рэчы Паспалітай, адбываліся 
паседжанні Літоўскага трыбунала, дык была патрэба ў рамесніках, якія 
маглі вырабляць розны рэквізіт для цэрыманіяльных дзеянняў, прад-
меты раскошы. Таму працавалі тут рамеснікі мастацкіх рамёстваў: 
мастакі, скульптары, гравёры, пераплётчыкі, ювеліры i іншыя. 

Праз Гродна ішлі на экспарт у Заходнюю Еўропу скуры, футра, 
шчаціна, воўна, лён. На гэтай сыравіне працавалі гарбары, шаўцы, 
краўцы, ткачы, шорнікі, шапачнікі, кушнеры. Багацце прыродных 
будаўнічых матэрыялаў спрыяла працы такіх рамеснікаў, як: муляры, 
маляры, брукары, стрыхары (тыя, хто выпальваў вапну), цесляры, 
калеснікі, ганчары, шкляры. Традыцыйна працаваліў горадзе "мета-
лісты": кавалі, мечнікі, кацельшчыкі, бляхары, токары. Абавязкова 
трэба нагадаць яшчэ півавараў, саладоўнікаў, рыбакоў фурманаў. 

Існаванне ў той час натуральнай гаспадаркі19, вузасць унутранага 
рынку20, устойлівасць формаў вытворчасці, агульныя інтарэсы дроб-
ных вытворцаў i супольнае выкарыстанне імі некаторых вытворчых, 
складовых i гандлёвых памяшканняў, карпаратыўная адасобленасць 
спецыяльнасцяў, канкурэнцыя з прыгоннымі рамеснікамі i іншыя 
прычыны прывялі да стварэння рамесных цэхаў. Цэх - гэта замкнутая 
прафесіянальная арганізацыя (карпарацыя) гарадскіх рамеснікаў, 
створаная з мэтаю манапалізацыі рамяства i для супольнага 
адпраўлення некаторых жыццёвых функцыяў. 

                                                 
19 Натуральная гаспадарка - тып гаспадаркі, пры якім прадукты працы вырабляюцца 
для задавальненпя патрэбаў саміх вытворцаў. 
20 Унутраны рынак - сфера абарачэння тавараў. 



Цэхавая арганізацыя прыйшла з Заходняй Еўропы, найперш з 
Германіі, дзе росквіт яе назіраўся ў 13-15 стст. Напрыклад, у Любеку ў 
15 ст. было 50 цэхаў, Растоку - 44, Вене -77. На Беларусі да цэхаў 
існавалі рамесныя арганізацыі з сваімі мясцовымі назвамі. У 13-14 
стст. гэта "братчины". Згодна з дакументамi 1 паловы 16 ст. у Гродне i 
Гродзенскай каралеўскай эканоміі21 былі аб'яднанні рамеснікаў пад 
назваю сотні: кавальская сотня, санніцкая, камянецкая на чале з 
сотнікамі. Шырокае з'яўленне цэхаў у гарадах Заходняй Беларусі ад-
носіцца да 16 ст., як раз у час пад'ёма гарадоў. Сваё юрыдычнае 
афармленне яны атрымалі ў другой палове 16 - першай палове 17 ст.- у 
час эканамічнага i палітычнага наступлення шляхты i духавенства на 
гараджанаў. Захаваліся ўспаміны аб 112 цэхах у 16 беларускіх гарадах 
гэтага перыяду. 

Трэба адзначыць, што беларускія цэхі адрозніваліся ад заходне-
еўрапейскіх адсутнасцю дэталёвай рэгламентацыі тэхналогіі вырабаў, 
прыладаў працы, працоўнага часу, кошту вырабаў i г.д. Гэтыя нормы 
былі для ix анахранізмам, бо рамесніцтва Беларусі ў 16-17 стст. 
развівалася на больш шырокай рынкавай базе, чым у Заходняй Еўропе 
13-15 стст. Статут беларускага цэха толькі патрабаваў ад майстра 
рабіць якасныя рэчы i з добрай сыравіны, забараняў майстрам 
ганьбіць працу адзін аднаго. 

Першы ўспамін аб арганізацыі цэха ў Гродне адносіцца да 13 
лютага 1570 г., калі гродзенскі магістрат зацвердзіў статут аб'яднанага 
цэха кавалёў, кацельшчыкаў, мечнікаў, слесараў (металістаў). Пазней 
да яго далучыліся: латнікі, нажоўшчыкі, карэтнікі, шорнікі, сядзель-
нікі. У 1612 г. цэх атрымаў прывілей ад караля Жыгімонта III 
(1587-1632). У 1639 г. было прынята рашэнне аб арганізацыі сама-
стойных цэхаў кожнай спецыяльнасці на чале з цэхмайстрам, 
дазвалялася мець сваю касу i статут. 

Другі аб'яднаны цэх муляраў, ганчароў, цесляроў, бандароў 
атрымаў прывілеі аж ад чатырох каралёў: Стэфана Баторыя (у Вільні 
2.04.1579), Жыгімонта III (у Вільне 22.02.1620), Уладзіслава IV (у Гродне 
30.05.1633), Яна II Казіміра (у Гродне 15.01.1653). Цэхмайстрамі часоў 
Аўгуста II (1697-1704) былі Рыгор Раманоўскі, Мікалай Тарасевіч, 
Кшыштаф Кішкевіч, Ян Саваневіч. У 1699 г. Аўгуст II дараваў грамату 
цэхам брукараў, ганчароў, бандароў, цесляроў. 

У 1579 г. прывілей Стэфана Баторыя меў кравецкі цэх - яго па-
казвалі ў 1704 г. цэхмайстры Ян i Тэадор Маркевічы, Ежы Вішнеўскі 

                                                 
21 Пра эканомію глядзі ў наступным аповядзе. 



пры абвінавачванні падстаросцінскіх яўрэяў-краўцоў, якія "рабілі ix 
працу, a ў цэху павіннасці не няслі". Жыгімонт III падцвердзіў прывілей 
цэха. Вядома, што ў 1653 г. цэхмайстрамі былі Ян Зялепуха, Аляксандр 
Лышкоўскі, Станіслаў Асмінскі, Аляксандр Картоўскі i  Ян Левановіч. У 
красавіку 1639 г. частка майстроў кравецкага цэха адмовілася падпа-
радкоўвацца цэхавым уладам, перастала хадзіць на цэхавыя пасе-
джанні i плаціць складкі. Справа дайшла да адкрытых сварак з цэх-
майстрамі. 17 ліпеня магістрат прыняў рашэнне аб далучэнні рамес-
нікаў, якія аддзяліліся да цэха металістаў. Яны павінны былі мець 
агульную харугву 22 , супольна выконваць рэлігійныя абрады i 
грамадскія справы для горада. 

У 1593 г. створаны аб'яднаны цэх домнікаў, стрыхароў, муляроў, 
ганчароў, маляраў, цесляроў. У 1679 г. Ян III Сабескі даў прывілей 
мулярам i стрыхарам, у якім ёсць успамін аб правах, дадзеных 
Жыгімонтам III. 10 студзеня 1630 г. Жыгімонт III дае прывілей на 
арганізацыю цэха злотнікаў. Па прашэнні старшых майстроў цэха Яна 
i Станіслава Цвіклаў, Тамаша Ланеўскага Уладзіслаў IV таксама выдае 

 

  
Мал. 10. Ключ ад г. Гродна. XVII ст. Метал, коўка 55x17. 

(Захоўваецца ў Гродзенскім ДГАМ) 

                                                 
22 Харугва - у згаданым выпадку сцяг 



Мал. П. Скрыня 18 ст.  
Праца гродзенскіх майстроў 

ім прывілей 10 студзеня 1637 г. 
Гродзенскі гісторык Ю.Ю.Ядкоўскі 
бачыў статут цэха злотнікаў, які 
складаўся з 20 артыкулаў. У ix 
гаварылася аб праве выбара дзьвух 
старшых цэха на тэрмін 1 год, 
магчымасці мець алтар у Фары 
Вітаўта. Пяты артыкул папярэдж-
ваў аб небходнасці рабіць срэбра 
добрай пробы i вагі Віленскай23, за 
гэтым павінен быў сачыць старшы 
цэха i штрафаваць за парушэнні 
(за 4 раз магістрат мог забараніць 
майстру займацца гэтым рамяст-
вом). 

Шавецкі цэх меў прывілей ад 
Стэфана Баторыя,падцверджаны 6 
чэрвеня 1633 г. Жыгімонтам III i 4 
студзеня Янам II Казімірам. Ганд-
ляваць абуткам без дазволу цэха 

забаранялася пад караю канфіскацыі гавараў. У 1633 г. цэхмайстрамі 
былі Каспер Часновіч i Ваўжынец Казароўскі. 

У 1645 г. упершыню ўспамінаецца цэх брукароў. У 1649 г. 
арганізаваны цэхі гарбароў i цырульнікаў (і  тых, хто рабіў парыкі). 
Статут апошняга быў унесены ў гарадскую кнігу 10 снежня, а 9 
студзеня 1650 г. Ян II Казімір даў яму прывілей. Цэх цырульнікаў меў у 
Фары Вітаўта свой алтар. У 1666 г. прыгадваецца цэх жывапісцаў. У 
1679 г. створаны самастойныя цэхі кавалёў i кацельшчыкаў. 

У канцы 17 ст. быў арганізаваны мясніцкі цэх. Згодна з статутам 
часоў Яна III ён павінен дапамагаць шпіталю Фарнага касцёла. Шосты 
артыкул гаварыў, што ў святы пад харугву абавязаны стаць i 
яўрэі-мяснікі, якія неслі на карысць цэха наступныя павіннасці: 6 
фунтаў24 пораху ў год, на свята Божага цела - бочку піва,чырвоны злот 
да касы. За гэта ім дазвалялася гандляваць у сваіх асобных ятках25. У  
1797 г. цэхмайстрамі былі Міхал Лукоўскі i Готліб. 

                                                 
23 Віленская вага срэбра = 14,5 кг = 12 лотаў. 
24 Фунт = 0,4095 кг. = 32 лоты. 
25 Яткі - асобнае месца на рынку для гандлю мясам, рыбай, птушкай. 



Часова да цэха мяснікоў (5 артыкул статута) належалі "каралеўскія 
рыбакі" (i лаўцы ракаў). 30 снежня 1698 г. Аўгуст II даў ім прывілей на 
арганізацыю свайго цэха. Дазвалялася мець на рынку свае месца, a 
іншыя гандляры рыбак» розных відаў i гатункаў маглі гандляваць 
толькі з  дазволу цэха, яўрэям забаранялася гандляваць селядцамі. 
Караю былі штрафы ад 10 - да 100 грыўняў 26,якія ішлі часткова 
цэху,часткова - магістрату. Заснавальнікамі цэха былі Міхал Апановіч i 
Войцэх Цвікла, стаўшыя старшынямі пажыццёва. Цікава, што жылі 
яны ў прадмесці, якое называлася яшчэў 1926 г. Рыбакі. 

У 1777 г. у Гродне налічвалася 15 цэхаў:шавецкі,рыбацкі,гарбарны, 
кавальскі,мясніцкі,кравецкі,мулярскі,цяслярскі, ганчарны, бандарскі, 
ткацкі, стрыхарскі, злотніцкі, сталярны, фурманскі. 

Як вы ўжо заўважылі, характэрнай асаблівасцю цэхавай аргані-
зацыі Гродна была перавага цэхаў, якія аб'ядноўвалі рамеснікаў 
шэрагу змежных, а часам i розных спецыяльнасцяў. Прычынамі гэтага 
былі: недастаткова развітая спецыялізацыя рамяства, невялікая 
колькасць рамеснікаў - майстроў, магчымасць стрымаць націск 
шляхты i канкурэнтаў толькі такімі аб'яднанымі сіламі. 

Цэх быў іерархічнай арганізацыяй, у якой існаваў прынцып бяс-
прэчнага падпарадкавання i паслушэнства тых, хто стаяў на ніжэй-
шых прыступках лесвіцы тым, хто стаяў вышэй за ix, a ўсіх - 
цэхмайстрам. Цэх складаўся з вучняў (у статутах ix яшчэ называюць 
"хлопцы", "хлопята”), падмайстраў ("челядь", "товарищ", "молодшие"), 
майстроў ("брат", "братчик"). 

Вучань - гэта чалавек, які паступаў да майстра, каб вывучыцца 
ягонаму рамяству. Ён павінен быў быць законнанароджаным (мець 
метрыку), за яго пры прыёме павінны былі паручыцца бацькі, сваякі, 
або апекуны (даць рэкамендацыю). Тэрмін навучання залежаў ад 
будучай прафесіі: у каваля - тры гады, у кацельшчыка i мечніка - 
чатыры. З цягам часу вучнёўскі тэрмін павялічваўся (гэта было вы-
гадна майстрам) да 5-6 гадоў па асобных спецыяльнасцях. Становішча 
вучня нагадвала стан прыслугі: за сваю працу ён плату не атрымоўваў, 
выконваў хатнія абавязкі, яго маглі пабіць. Напрыклад, вучань гро-
дзенскага кацельшчыка Мікіта Ваўчковіч скардзіўся, што яго прыму-
шаюць выконваць палявыя працы свайму майстру ("жито есми жал"). 

Вучань, вытрымаўшы тэрмін, атрымоўваў ад майстроў пасведчане 
аб навуцы i паводзінах. Вось які "Вызвольны ліст" выдалі ў гродзенскім 
аб'яднаным цэху муляраў, ганчароў, цесляроў, бандароў: "Усім разам i 

                                                 
26 Грыўна - грашовая адзінка = срэбны злітак вагаю каля фунта 



кожнаму асобна Панам Майстрам i Таварышам названых рамёстваў, 
гэта значыць мулярскага, цяслярскага, ганчарнага i бандарнага, якія 
дзе-небудзь існуюць, даносім да ведама, што Слаўны Пан Тамаш 
Пярсіцкі Майстар рамяства мулярскага, мешчанін Ягонай Каралеўскай 
Вялікасці Гродна вызваліў вучня свайго на імя Юзафа Кундзіча, 
мулярскага рамяства, якога за добрага i дабрадзейнага Таварыша, які 
слушна прайшоў неабходны тэрмін, Усім Панам Майстрам i Тава-
рышам Братам вышэй названых цэхаў i рамёстваў ветліва прапа-
ноўвае, каб гэты праўдзівы з цэха дадзены вызвольны ліст завяш-
чальны, быў усюды за добрага, дабрадзейнага i ні ў чым добрай славы 
непарушна прыняты, шанаваны i прымаўся, як добры, дабрадзейны i 
ўмелы Таварыш; для чаго для лепшай веры гэтаму Вызвольнаму лісту 
ад Навукі i Рамяства пры подпісе пана пісара цэхавога, пячатку 
цэхавую прыціснулі; пісан у Гродне 10 лютага года 1696. Натарыус 
Юзаф Антоні Наркевіч". 

Наступнай прыступкай іерархічнай лесвіцы была пасада чалядніка. 
Каб затрымаць вучня, у першай палове 17 ст. прыдумалі паўчалядніка 
("робеніка"). Абодва працавалі на майстра i атрымоўвалі за сваю 
цяжкую працу, якая парою цягнулася ад раніцы да ночы, грашы, ды i 
тыя часта чакалі тыднямі. За малейшую правіннасць майстар мог па-
біць. Бяспраўны стан чаляднікаў відаць з  статута цэха кавалеў i ка-
цельшчыкаў. Сярод 22 артыкулаў толькі два вызначалі абавязкі май-
строў перад чаляднікамі: у 4 артыкуле гаварылася, што майстар, 
упэўнены пасля двухтыднёвага тэрміна, што чаляднік "умелы ў ра-
мястве, старанны ў працы i да таго ж не п'яніца", абавязаны плаціць 
такому вышэйшую стаўку; 13 артыкул абавязваў майстра, які нанёс 
крыўду чалядніку, "паставіць сяброўскую бочку піва" у якасці 
кампенсацыі. 

Пераход чалядніка ў майстры быў даволі складаным. Акрамя 
падачы дакументаў (метрыкі нараджэння i пасведчання аб вучобе ў 
майстра), трэба было для ўдасканальвання свайго майстэрства 
накіравацца ў "вандроўку" на 2-3 гады.Звычайна яна адбывалася ў 
буйных цэнтрах развіцця раместваў у Беларусі, Літве, Польшчы. 
Вярнуўшыся, чаляднік трымаў экзамен. Пад наглядам двух майстроў 
ён павінен быў зрабіць узорны твор свайго рамяства ("робить штуку"). 
Каваль, напрыклад, павінен быў на працягу дня зрабіць тры прадметы: 
цясак, сякеру i падкову. Кацельшчык месяц рабіў піўны кацёл, пера-
гонны куб i лейку, мечнік 12 тыдняў - двухбаковавостры меч строга 
вызначаных памераў, адшліфаваны як люстэрка з упрыгожанай 
чаканкай i інкрустацыяй рукаяткаю. У 17 ст. быў уведзены грошавы 
ўнёсак у скрыню цэха i патрабавалася зрабіць пачастунак майстрам 



("даць вячэру"). Так, статут цэха рыбакоў 1698 г. прадугледжваў унёсак 
у 60 злотых. Гэта была на той час даволі значная сума, якую знайсці 
мог не кожны. 

Статут аб'яднанага цэха муляраў, цесляроў, ганчароў, бандароў 
(артыкул 5) апісваў патрабаванні да "таварыша,які прыйшоў з  іншага 
горада" пры паступленні ў цэх. Ён павінен паўтары гады працаваць у 
майстра, не выходзячы з горада, потым паказаць метрыку нараджэння 
i пасведчанне ад майстра, у якога вучыўся рамяству, даць прысягу 
новага гараджаніна перад радцамі ў ратушы, зрабіць унёсак у касу 
цэха, паказаць "штуку навукі" сваёй радцам i старшым братам, зрабіць 
вячэру. 

Унутрыцэхавыя супярэчлівасці паміж майстрамі, з аднаго боку, i  
чаляднікамі i вучнямі, з другога, прывялі да стварэння "господы" - 
уласнай арганізацыі чаляднікаў. Назва яе ўзнікла ад назвы дома, у якім  
рэгулярна праводзіліся сходкі чаляднікаў. "Господа" была пад поўным 
наглядам цэха i з'яўлялася толькі нязначнай адступкай цэхавай 
вярхушкі. 

Паўнапраўным членам цэха быў толькі майстар. Ён атрымоўваў 
недалёка ад ратушы двор (пляц) для жылля, які ўтрымліваўся за кошт 
горада, яму плацілі грашовы ганарар або давалі кавалак зямлі для 
апрацоўкі. Згодна з статутам аб'яднанага цэха муляраў, цесляроў, 
ганчароў, бандароў майстар не мог ганьбіць працу іншага майстра 
(кара - 1 камень воску27), рабіць яму нешта шкоднае, а наадварот 
павінен перасцерагчы яго i параіць, нельга было перабіваць працу 
іншаму майстру. Майстар мог мець не больш за трох вучняў. У 2 палове 
18 ст. яшчэ мацней выявілася маёмасцевая дыферэнцыяцыя паміж 
майстрамі: адны станавіліся яшчэ багацейшымі, іншыя збяднелі. 
Напрыклад, цэхмайстар шавецкага цэха Тэадор Ляховіч валодаў 
каменным двухпавярховым будынкам, кошт якога раўняўся 11 тыс. 
злотых, a спадчыннікам мечніка Антона Макарэвіча пасля яго смерці 
не хапіла маёмасці, каб выплаціць усе даўгі. 

Цэхавыя майстры ўсяляк перашкаджалі паступленню ў цэх новых 
майстроў. Апошнія павінны былі падаць метрыку нараджэння i 
пасведчанне аб сканчэнні адпаведнага курсу вывучэння рамяства ў 
майстра - члена цэха таго горада, дзе ён вучыўся ("ліст вызвалення ад 
навукі"). Трэба было быць жанатым, унесці грашовы ўнёсак, зрабіць 
узорныя вырабы свайго рамяства. Для тых, хто прыехаў з іншых 
гарадоў, патрабавалі "аседласць мець" - набыць дом для жыцця i 

                                                 
27 1 камень воску = 40 фунтаў літоўскіх = 36 ф. расійскіх = 14,5 кг 



атрымаць права гараджаніна (прынесці прысягу гораду). Ільготы пры 
атрыманні звання майстра мелі: сын майстра, які ажаніўся з ўдавою 
або дачкою майстра, удава майстра, якая сама вядзе рамяство пасля 
смерці мужа, сваякі майстра. Ix вызвалялі ад узорнай працы, унёскаў, 
адпрацоўчага тэрміну i г.д. 

На верхняй прыступцы іерархічнай лесвіцы стаялі цэхмайстры 
(старшыя майстры), якіх выбіралі штогод на агульных сходах з 
майстроў адной спецыяльнасці. Такім чынам, у аб'яднаных цэхах было 
некалькі старшых майстроў. Яны па чарзе сачылі за выкананнем 
статута цэха, ахоўвалі цэхавую скрыню, сачылі за парадкам у час 
цэхавых сходаў. У 17-18 стст. найбольш заможныя майстры займалі 
пасады старшых майстроў па некалькі гадоў. Выбары ператварыліся ў 
фікцыю, якая прыкрывала прывілеяванае становішча цэхавай 
вярхушкі. 

У адносінах да гарадской абшчыны цэх, падобна да гільдыяў28, або 
да ўніверсітэтаў29 з'яўляўся асобай абшчынай з самастойным унут-
раным жыццём. Яно праходзіла адпаведна з статутам цэха. Перша-
пачаткова цэхавы статут зацвярждаўся магістратам, але, як мы ужо 
ведаем, гродзенскія цэхі дабіваліся каралеўскіх прывілеяў, а потым 
заносілі статут ў гарадскую кнігу. Артыкулы статута кожнага цэха 
вызначалі парадак найму вучняў i чаляднікаў, умовы ix пераходу на 
наступную прыступку іерархічнай лесвіцы, прыёму майстроў у цэх, 
адносіны паміж майстрамі i чаляднікамі, вучнямі. Статут 
рэгламентаваў вытворчую дзейнасць майстроў i ўнутрыцэхавае 
жыццё: правядзенне сходаў, парадак справаздачнасці i разбору 
скаргаў, збор унёскаў. 

Для вырашэння ўнутраных пытанняў i знешняй дзейнасці цэха 
збіраліся сходы (сходкі): адзін раз у квартал - для чытання статута, 
адзін раз у месяц - для абмеркавання надзённых спраў, адзін раз у год 
- для перавыбараў цэхмайстра, па патрэбе - для разбору скаргаў. У 
сходах удзельнічалі ўсе члены цэха - каля цэхмайстра сядзелі старшыя 
майстры, затым майстры, далей чаляднікі i вучні. Збор на паседжанне 
пачынаўся за паўгадзіны, a роўна ў вызначаны час старшы майстар, 
які старшынстваваў на сходзе, ставіў на стол гадзіннік, што азначала 
пачатак схода. Той, хто спазніўся павінен быў заплаціць штраф, які 
пры паўторным разе павялічваўся ўдвая. Штраф плацілі таксама за 

                                                 
28 Гільдыя - аб'яднанне купцоў. 
29  Універсітэт - вышэйшая навучальная установа, якая мела ў сярэднявеччы права 
самакіравання. 



прыход узброеным, або за парушэнне парадку. З'яўленне на сходзе ў 
нецвярозым стане каралася турэмным зняволеннем. 

Значную ролю ў жыцці цэха адыгрываў цэхавы суд. Ён пільна 
сачыў за вытворчай дзейнасцю майстроў, караў рамеснікаў, якія рабілі 
няякасную прадукцыю, разбіраў спрэчкі паміж членамі цэха. Пры 
канфлікце паміж цэхам i цэхмайстрам на паседжанне суда запрашалі 
радцаў з магістрата. Так, зрабіў, напрыклад, цэх  краўцоў у 1639 г., калі 
не змог сам прымусіць да падпарадкавання шасці майстроў. Разбор 
выліўся ў абвінавачванне аднаго з цэхмайстраў у прысваенні цэхавых 
грошай i перайшоў у бойку, у час якой два майстры пабілі цэхмайстра. 

Для жыццядзейнасці цэха патрэбна было мець касу (казну, фун-
душ), якая складалася з унёскаў, штрафаў, выплатаў вучняў i чаляд-
нікаў, іншых грашовых паступленняў; пячатку; цэхавую харугву; 
крыж; эмблему (напрыклад, цэх рыбакоў меў табліцу з выявай рыбы); 
барабан (бубен) для склікання на сход; воск для свечак цэхавага алтара. 
Усё вышэй пералічанае, а таксама прывілей i статут цэха захоўваліся ў 
скрыне ("лядзе"). Сама яна была пад аховаю цэхмайстра, а ключы ад 
скрыні (два або тры асобнікі) знаходзіліся ў выбраных майстроў цэха. 
Так вырашыў, напрыклад, цэх мяснікоў. 

Як гаварылася вышэй, цэх ствараўся не толькі для вытворчага 
працэсу, але i для супольнага адпраўлення некаторых жыццёвых 
функцыяў. У вялікія святы, такія, як Божае цела, сябры цэха ў 
святочнай вопратцы з розным рыштункам, пад харугваю i эмблемаю, з 
барабанам i крыжом выходзілі на вулічнае шэсце да касцёла. У Фарным 
касцёле існавала шэсць цэхавых алтароў: злотнікаў, шаўцоў, сталяроў, 
цырульнікаў, аб’яднанага цэха муляраў, цесляроў, ганчароў, бандароў, 
мяснікоў i рыбакоў (адзіны на два цэхі). Цэх павінен быў за свой кошт 
трымаць алтар i каплана, які будзе весці службу, даваць свечкі. 

На прыкладзе аб'яднанага цэха муляраў, цесляроў, ганчароў, 
бандароў паглядзім якія яшчэ функцыі належалі цэху. Адпаведна з 
статутам члены яго павінны былі браць удзел у пахаванні брата i 
сястры, таварыша; аказваць дапамогу ў выпадку няшчасця, якое 
выпала на горад ці ратушу; цэхавыя сумы маглі выкарыстоўвацца на 
дапамогу ўбогім i збяднелым братам. 

Цэхавая арганізацыя вяла барацьбу з гарадскімі рамеснікамі, якія 
не ўваходзілі ў цэх, так званымі партачамі. Назва гэта між іншым мела 
i іранічны сэнс - рамеснік ніжэйшы па майстэрстве i кваліфікацыі. На 
партачоў накладвалі штрафы, цэхі патрабавалі ад магістрата выгнан-
ня ix з горада. Статуты цэхаў вялі барацьбу за манаполію на мясцовым 
рынку: забаранялі партачам, або іншым прывозіць i гандляваць выра-
бамі, якія рабіў цэх, майстры цэха мелі права першынства на закуп 



сыравіны. У 1633 г. магістрат Гродна атрымаў грамату ад Уладзіслава 
IV, у якой гаварылася аб тым, што ён павінен "аказваць дапамогу 
супраць тых, хто, не знаходзячыся ў цэху, без дазволу i згоды прывозіць 
вырабы, якія вырабляюцца ў іншых месцах". У 1640 г. Уладзіслаў IV па 
скарзе гродзенскіх цэхмайстраў зноў выдаў указ аналагічнага зместу. 

Ня гледзечы на суровыя меры, няцэхавыя рамеснікі існавалі. У 
Гродне былі рамеснікі, якія належалі замку i абслугоўвалі ягоныя па-
трэбы. Урад падтрымліваў рамеснікаў-яўрэяў, разглядаючы ix, як ма-
напольную крыніцу папаўнення казны. Барацьба цэхаў з апошнімі 
была пастаяннаю. Вось, напрыклад, у 1652 г. гродзенскі староста 
Анджэй Катовіч разбіраў справу цэхмайстраў цэха краўцоў i кушнераў 
з рамеснікамі-яўрэямі. Абодва бакі спасылаліся на свае прывілеі, 
дадзеныя вялікімі князямі i каралямі. У 1653 г. згадзіліся падпісаць 
"згоду": "Краўцы, кушнеры i гандляры яўрэі са сваёй кравецкай скрыні 
павінны даць кожны год на Божае цела да касы нашай гродзенскай 
цэхавай кравецкай злотых 6 польскіх гатовага гроша i 2 фунты 
пораху... А, аддаўшы гэтыя павіннасці свае, i вольна гэтым яўрэям 
такое рамяство публічна кравецкае, кушнерскае i шапачнае рабіць, у 
крамах i перад крамамі трымаць, па рынку насіць i гандляваць". У 
1706 г. гэтая справа ўзнікла зноў i падстараста Рыгор Катовіч 
вырашыў яе на карысць цэха на падставе "згоды" 1653 г. 

У цэх аб'ядноўваліся рамеснікі-хрысціяне: праваслаўныя, католікі, 
уніяты, кальвіністы, лютэране. Яўрэйскія рамеснікі стваралі свае цэхі-
брацтвы. У некаторых выпадках яны аб'ядноўваліся ў агульныя арга-
нізацыі з хрысціянскімі рамеснікамі-партачамі. Гэтыя цэхі прыціс-
каліся з двух бакоў: цэхам i яўрэйскай абшчынай (кагалам), у якім 
багатая яўрэйская вярхушка не жадала выпусціць з сваіх рук яўрэяў-
рамеснікаў. 

Заняпад цэхаў пачаўся ў канцы 18 ст. Яны ўсё больш станавіліся 
перашкодаю для развіцця індывідуальных здольнасцяў i вытворчай 
працы рамесніка. Пры гарадзенскім старосце Антоні Тызенгаўзе30 з'я-
віліся першыя манафактуры 31 , на якіх не патрабавалася прына-
лежнасць да цэха. У гэты час павялічыўся прывоз замежных тавараў, 
вырасла канкурэнцыя. Усё гэта не спрыяла развіццю цэхаў, але яны 
праіснавалі яшчэ больш за 100 гадоў. У 1850 г. міністэрства ўнутраных 
спраў ужо Расійскай імперыі распрацавала пастанову, адпаведна з 

                                                 
30 Антоні Тызенгауз - пра яго чытайце асобны аповяд у гэтай кнізе: "Квітнеючая Галан-
дыя" на Нёмане". 
31 Мануфактура - прадпрыемства, заснаванае на падзеле працы i ручной рамесніцкай 
тэхніцы. 



якой быў складзены спіс рамесных цэхаў па гарадах i мястэчках 
заходніх, украінскіх i наварасійскіх губерняў. У буйных гарадах 
Беларусі налічвалася ад 15 да 20 цэхаў. 

У 1852 г. Сенат выдаў закон, па якім цэхавыя арганізацыі ліквіда-
валіся ў гарадах i мястэчках, дзе колькасць рамеснікаў была няз-
начная. У такіх населеных пунктах можна было займацца рамяством 
запісаўшыся ў рамеснае саслоўе, не ўваходзячы ў цэх. У 19 ст. цэхавая 
арганізацыя ўжо не выступала замкнутай карпарацыяй, якой яна была 
ў папярэдні перыыяд: ад запісу ў цэх вызвалялася значная колькасць 
рамеснікаў такіх спецыяльнасцяў, як брукары, цесляры, падзёншчыкі, 
чорнарабочыя, фурманы i іншыя. Члены цэхаў маглі наймаца на працу 
на фабрыкі i заводы. 

20 сакавіка 1893 г. генерал-губернатар Віленскі, Ковенскі, Гро-
дзенскі выдаў распараджэнне гродзенскаму губернатару ліквідаваць 
цэхі i на ix месца ўсталяваць спрошчанае рамеснае ўпраўленне ў Вільні, 
Коўне, Беластоку, Гродне. 27 красавіка выйшла распараджэнне гро-
дзенскага губернатара: маёмасць цэхаў перадавалася ўпраўленням, а 
дзе ix не было - магістратам, або мясцовай уладзе. 14 сакавіка 1926 г., 
калі Гродна было ў складзе Польшчы 32, у гродзенскай ратушы быў 
падпісаны акт аднаўлення дзейнасці першых цэхаў цырульнікаў, 
кавалёў, слесараў, шаўцоў, кушнераў. Яны існавалі да 1939 г. 

Такім чынам, цэхі ў свой час адыгралі прагрэсіўную ролю. Яны 
з'яўляліся як раз той формай арганізацыі прамысловасці, якая адпа-
вядала вызначанаму ўзроўню развіцця вытворчых сілаў у сярэдня-
вечным горадзе. Ва ўмовах Рэчы Паспалітай цэхі былі менавіта такімі 
арганізацыямі, з дапамогаю якіх гараджане-рамеснікі адстойвалі свае 
інтарэсы, правы i прывілеі ў барацьбе з феадальна-шляхецкім нас-
тупленнем на горад. Каб забяспечыць манапольнае становішча на 
мясцовым рынку, цэх пільна сачыў за якасцю сваіх вырабаў. Калі на 
выкананую кепска працу ў цэх паступала скарга, вінаваты павінен 
быў за свой кошт выправіць выраб, або вярнуць выдаткі i аплаціць 
штраф. У некаторых выпадках майстра маглі пазбавіць права 
займацца рамяством. 

Цэхавая арганізацыя будавалася на асновах узаемадапамогі, таму ў 
цяжкі час сябры цэха маглі разлічваць на дапамогу. Цэхі адыгралі 
важную ролю ў саслоўнай кансалідацыі гараджанаў. Але разам ca 
станоўчымі фактарамі ў цэхах былі i адмоўныя: сацыяльна-экана-

                                                 
32  Гродна знаходзіўся ў складзе Польскай Рэспублікі да верасня 1939 г. згодна з 
перамір'ем ад 12.10.1920 г. i Рыжскага мірнага дагавора ад 19.03.1921 г. 



мічная няроўнасць унутры цэха, абмежаванасць рамеснікаў ў выт-
ворчасці i рэалізацыі прадукцыі, рэгламентацыя набыцця сыравіны, 
манапалізацыя мясцовага рынку. У рэшце рэшт гэтыя адмоўныя рысы 
i прывялі да заняпаду цэхаў. 

 
 

 
 

Мал. 12. Вялікі князь літоўскі Жыгімонт, кароль польскі Жыгімонт ІІІ Ваза. 



ЦЭНТР ВЯЛІКАКНЯСКАЙ ЭКАНОМІІ. 
 
Згодна з пастановай Кракаўскага сейма загадам Жыгімонта III ад 

28 снежня 1588 года Гродзенскае староства пераўтварылася ў экано-
мію. Гродзенскім дзяржаўцам (старостам) стаў Фёдар Скумін-Тыш-
кевіч (? - 1618). 

Каб зразумець сутнасць i неабходнасць гэтага гістарычнага факту, 
нам з Вамі, шаноўны чытач, трэба ўнікнуць у тагачасныя эканамічныя 
праблемы i абавязкова, перш за ўсё, даведацца, што ёсць староства, а 
што ёсць эканомія i чым яны адрозніваюцца. 

Староства - дзяржаўны маёнтак, якi вялікі князь у BKЛ (адпаведна 
кароль у Польшчы) у XVІ-XVIII стагоддзях даваўу часовае асабістае 
карыстанне нейкаму свайму феадалу за службу. 

На той час існавалі "гродавыя" i "нягродавыя" староствы. Гродавыя 
староствы прыпісваліся да судова-адміністрацыйных цэнтраў (звы-
чайна імі з'яўляліся вялікакняскія ці каралеўскія замкі) i складалі 
"кармленне" - поўнае ўтрыманне - дзяржаўных службовых асобаў - 
Старостаў. 

Староста кіраваў адміністрацыйнай акругай - паветам (як у ВКЛ 
так i ў Польшчы). Ён  прызначаўся вялікім князем i радай з ліку знатных 
феадалаў i выконваў не толькі адміністрацыйныя але i судовыя 
функцыі. Намеснік староствы называўся паўстаростам. Гродавае 
староства староста атрымліваў у часовае карыстанне. 

Паўстароста кіраваў намесніцтвам i назіраў за выкананнем 
судовых выракаў. Ён ўваходзіў у склад ніжэйшага замкавага суда. 
Трэба ведаць (i не блытаць!), што  паўстаростамі ў той час таксама 
называлі наглядчыка замка i эканома маёнтка. 

Нягродавае староства давалася на пажыццёвае карыстанне 
асобнаму феадалу ў якасці ўзнагароды за асабістыя паслугі вялікаму 
князю ці дзяржаве. Нягродавыя староствы таксама здаваліся ў арэнду 
за пэўную гадавую плату ці ў заклад за грашовую пазыку. 

З 1562 г. старосты ўносілі ў казну на ўтрыманне войска кварту - 
чацьвёртую частку свайго чыстага даходу. 

Слова "Эканомія" грэцкае i дакладна азначае: "Кіраванне гаспа-
даркай". Фактычна гэта ёсць ўладанне, выдзеленае з дзяржаўных 
зямель i даходы ад якога цалкам ідуць на ўтрыманне вялікакняскага (ці 
каралеўскага) двара i задавальненне патрэбаў прыдворнай казны. 

Эканоміі мелі ўласнае адміністрацыйна-гаспадарчае кіраванне. У 
межах Вялікага княства Літоўскага (на тэрыторыі сучаснай Беларусі) 
існавалі Брэсцкая, Гродзенская, Кобрынская, Лідская, Магілёўская, 
Пінская i Слонімская эканоміі. Гірававая сістэма ВКЛ XV i асабліва XVI 



стагоддзяў у галіне феадальнага землеўладання сфармавалася на пад-
ставе мясцовага звычаёвага права, нарматыўных актаў дзяржаўных 
установаў i прававых традыцыяў на землях ВКЛ. 

Крыніцамі для стварэння гэтай сістэмы былі Судзебнік Казіміра 
1468 г., Статуты ВКЛ 1529 i 1566 гадоў, пастановы (канстытуцыі) 
сеймаў, вялікакняскія прывілеі (граматы), пастановы павятовых 
сеймікаў. Пэўны ўплыў на распрацоўку прававой сістэмы мелі i нормы 
царкоўнага права, як каталіцкага, так i праваслаўнага. Лагічным 
завяршэннем гэтай сістэмы з'явіўся Статут ВКЛ 1588 г., які ствараўся 
пры непасрэдным удзеле Стэфана Баторыя i на тэрыторыі сучасных 
Беларусі, Літвы i Украіны дзейнічаў аж да 1840 г., калі быў скасаваны 
расейскім паром Мікалаем І. 

Такім чынам, падзел уладанняў на вялікакняскія (дзяржаўныя) i 
ўласныя (так званыя вотчыны33  i бенефіцыі34 ) быў закладзены ў 
прававую сістэму ВКЛ. Гэта спрыяла таму, што, начынаючы з канца 
XV стагоддзя, дзяржаўны зямельны фонд паступова скарачаўся за 
кошт раздачы вялікім князем зямель феадалам. 

Феадалы мелі права прадаваць вотчыны, мяняць ix, дарыць, 
перадаваць у спадчыну, закладваць. Вялікі князь (інакш - гаспадар) 
лічыўся вярхоўным землеўладальнікам i ўвасабляў феадальную 
дзяржаву. Таму менавіта ён раздаваў сваім васалам зямлю ў 
пажыццёвае ўладанне, дзяржання "да жывата" - толькі адной, 
канкрэтна гэтай фізічнай асабе, да "двух жыватоў" - на два пакаленні 
ці бестэрміновае - "да волі i ласкі гаспадарскай"35. Прычым, прававая 
сістэма разумела ўладанне, у адрозненні ад уласнасці, як фактычнае 
валоданне зямлёй з абмежаванымі правамі распараджацца ёю. 

Але жыццё ўносіла свае карэктывы i да канца XVI стагоддзя на 
землях ВКЛ паскорыўся працэс пераходу шляхецкіх уладанняў у 
спадчынныя землі. 

Статут 1588 г. юрыдычна замацаваў гэты працэс артыкулам аб 
упраўленні вотчыннымі i выслужанымі землямі i аб поўным праве 

                                                 
33  Вотчына - маёнтак ці земляўлаланне (можа быць царкоўная ці кляштарная), якая 
перадаецца ў спадчыну. 
34  Бенефіцыя - (ад лацінскага - добрадзеянне) умоўнае тэрміновае пажалаванне (у 
асноўным зямельнае) за выкананнсе вайсковай ці адміністрацыйнай службы. 
35  Грицкевич А.П. Феодальное право земельной собственноти в Великом княжестве 
Литовском в XV-XVI вв. и его соотношение с аналогичным правом в русском государстве 
Великою ласкою. Франциск Скорина в традициях славянского просветительства.- 
М..1994.- С.36-40. 



распараджацца імі. Забаранялася толькі раздаваць землі іншаземцам 
(у тым ліку i польскім шляхціцам). 

Такім чынам, практычна Статут 1588 г. забараняў масавае пера-
сяленне польскай шляхты у ВКЛ. На атрыманне такога права патра-
бавалася спецыяльная пастанова сойма (індыгінат). 

У часы бескаралеўя 1587 г. узмацнілася памкненне пераводу ста-
ростваў у стан уласнай маёмасці. Што i прымусіла Жыгімонта ІІІ 
ажыццявіць вышэйзгаданую эканамічную рэформу. 

Гродзенскае староства ўваходзіла ў склад Троцкага ваяводства i 
займала цэнтральную, усходнюю i паўднёвую часткі Гарадзенскага 
павета (гэта зачыць - большую яго частку). Разам з вялікакняскім 
горадам Горадзен у яго ўваходзілі мястэчкі Пералом, Ожа (Гожа), 
Азёры, Крынкі, Адэльск, Новы двор, Масты, Скідзель i некаторыя 
іншыя, а таксама такія вёскі як Верцялішкі, Гарадніца, Салаты. 
Краснік. Гэта было гродавае староства i таму гарадзенскі староста (а 
імі былі Андрэй Гальшанскі ў 1485-1504 гг., Ян Забярэзінскі ў 1505-07 
гг., Станіслаў Кішка ў 1508-12 гг., Юры Радзівіл у 1514-41 гг., Рыгор 
Хадкевіч у 1563-69 гг., Аляксандр Хадкевіч у 1576-78 гг.) выконваў 
судова-адміністрацыйныя функцыі ў Гарадзенскім павеце i ўзна-
чальваў гродскі (замкавы) суд у замку. 

Пасля пераўтварэння Гродзенскага староства ў дзяржаўны маёнтак 
- вялікакняскую эканомію (ці так званы сталовы маёнтак) - гродавае 
староства з судовымі функцыямі захавалася да апошняга падзелу РП, 
але прыбыткі ад яго ішлі ўжо на ўтрыманне вялікага князя, яго двара, 
дзяржаўнага апарата, войска. 

Па люстрацыі 1790 г. у склад Гродзенскай эканоміі ўваходзіла 470 
вёсак (з агульнай колькасцю дымаў36 11569), 207 корчмаў з зямлёй, 116 
без зямлі. У інвентары тага самага года маёнткаў Шчорсы i Нягневічы 
графа Ірынія Храбтовіча читаем: "Эканомія не аддае ні мізернай часткі 
зямлі дарма i не дапамагае ў гаспадарцы, адпаведна сяляне не 
абавязаны выконваць для эканоміі ніякай сялянскай павіннасці i 
паслугаў без плацяжу. Яны вольныя ад падарожчыны, шарваркаў, 
начной вартаўшчыны, дані i дзякла, але за ўсё гэта эканомія па 
вызначаным з імі коштам плоціць наяўнымі грашыма па найму... 
Гаспадароў, якія трымаюць у арэндзе маёнткі i сваечасова не ўносяць 
чыншу, эканомія мае права перавесці на баршчыну". 

                                                 
36 Дым - падатковая адзінка ў ВКЛ (гаспадарка, двор, ачаг). 



Паводле інвентара 1783 г. Гродзенская эканомія складалася з 
губерняў37 Яноўскай, Дамброўскай, Сакольскай, Крынкаўскай, Ква-
саўскай i Азёрскай. У склад адзначаных губерняў уваходзілі 49 
ключоў38, 24 фальваркі39, 1 лентвойтаўства40, 13 гарадоў i мястэчкаў, 
368 вёсак i 5 пушчаў (Сакольска-Новагародская, Перстунска-Пера-
ломская, Стрыеўска-Берштаўская, Белавежская i Лужыцка-Аліцкая. 

Галоўную каштоўнасць эканоміі складала зямля (больш за 7294 
валокі41), на якой месцілася 10580 гаспадарак з насельніцтвам 42380 
чалавек. Пераважная большасць гаспадарак былі цяглыя i толькі 
асобныя вольныя ад паншчыны. Але нягледзечы на цяжкія ўмовы 
працы i дэспатызм адміністрацыі, становішча сялянаў эканоміі было 
лепшым, чым у магнадкіх i царкоўных уладаннях. 

Пад час шматлікіх войнаў XVII-XVІІІ стагоддзяў эканомія панесла 
вялікія страты. У другой палове XVIII стагоддзя, дзякуючы намаганням 
Антонія Тызенгаўза, яго неверагоднай энергіі i здольнасцям, 
становішча карэнным чынам выправілася. Гаспадарка была не толькі 
адноўлена, але i набыла новыя якасныя рысы. Распачалі сваю 
дзейнасць Гродзенскія каралеўскія мануфактуры, укараняліся новыя 
прагрэсіўныя тэхналогіі ў жывёлагадоўлі i садоўніцтве. 

У Цэнтральным гістарычным архіве Літвы (фонд літоўскай 
скарбавай камісіі) захоўваецца інвентар (ён на польскай мове) 
Гродзенскай эканоміі (1712 г.). Вось толькі невялічкія вытрымкі з  
гэтага інвентара: "У склад гэтай эканоміі здаўна уваходзіла 14 ключоў 
(Квасоўскі, Луненскі, Красніцкі, Мастоўскі, Скідзельскі, Катранскі, 
Язерскі, Верцялішскі, Гарадніцкі, які зараз называецца Каменскім, 
Адэльскі, Крынскі, Кузнецкі, Навадворскі, Лабенскі,, акрамя 
лясніцтваў, якіх было 4: Сакольскае, Навадворскае, Перстунскае i 
Пераломскае. 

У гэтых ключах эканоміі калісьці на кожным меліся фальваркі з 
панскай пашняй (акрамя толькі Луненскай). Таксама i ў лясніцтвах 
мелася панская запашка... У гэтай эканоміі i ў лясніцтвах маецца 
нямала пажыццёвых уладальнікаў, якія поўнасцю пазбягаюць падачы 

                                                 
37 Губерня - буйная частка эканоміі. 
38 Ключ - частка эканоміі з некалькімі вёскамі. 
39 Фальварак - (ад ням. хутар), у ВКЛ двор феадала з комплексам будынкаў i панскім 
засеўкам. 
40 Лентвойт (ландвойт) - службовая асоба ў ВКЛ, памочнік войта, які прызначаўся войтам 
i яму падпарадкоўваўся. 
41  Валока - асноўная зямельная мера (роўная 21,36 гектараў) i адзінка абкладання 
павіннасцямі ў ВКЛ; для Гродзенскай эканоміі, такім чынам, гэта складала больш за ] 55 
тысяч гектараў. 



доказаў сваіх правоў нашай камісіі. Аднак, на падставе мноства 
паведамленняў устаноўлена, што амаль палова з ix валодае спадчынна 
землямі, якія былі дараваны прывілеямі ix папярэднікам на права 
пасялення на нявызначаны тэрмін, яны ж утрымліваюць ix за сабою, 
не атрымоўваючы новых прывілеяў на сваё імя. У выніку землі гэтыя не 
вяртаюцца ў склад эканоміі." 

У 1776 г. на Варшаўскім сейме была прынята пастанова аб адмене 
магдэбурскага права для дробных гарадоў i мястэчак ВКЛ. Паколькі 
для гэтых населяных пунктаў, як адзначаецца ў пастанове, магдэ-
бургскае права не дало чаканых вынікаў з-за таго, што ix жыхары не 
цікавяцца купецкімі заняткамі, гандлем i рамяством, а працягваюць 
займацца земляробствам. Таму, "захоўваючы магдэбургскае права ў 
галоўных гарадах ваяводскіх i павятовых, a менавіта: у Вільні, Лідзе, ..., 
Навагрудку, Ваўкавыску, ...., што абсалютна дастаткова для забес-
пячэння правасуддзя i адпавядае значэнню гэтых гарадоў, а таксама ў 
лепшых гарадах ... эканоміяў: Брэсце i Гродне, ... , ва ўсіх іншых 
гарадах i мястэчках адмяняем магдэбургскае права..." 

Асноўнай крыніцай вывучэння Гродзенскай эканоміі i па сённяшні 
дзень застаецца двухтомавае віленскае выданне 1881 г. "Писцовая 
книга Гродненской эканомии с прибавлениями, изданная виленскою 
комиссиею для разбора древних актов". Тэксты пададзены на польскай 
мове, толькі ўступны артыкул ды загалоўкі асноўных артыкулаў - на 
рускай. Пісцовую кнігу складаюць: інвентарнае апісанне Гродзенскага 
i Гарадніцкага каралеўскіх замкаў з прыналежнай да ix замкавай 
юрысдыкцыі; увалочнае вымярэнне Гродзенскай эканоміі 1558 г., якое 
было складзена каралеўскімі рэвізорамі Себасціянам Дыбоўскім i 
Лаўрынам Войнам; дадаткі да ўвалочнага вымярэння Гродзенскай 
эканоміі, узятыя з розных камісарска-рэвізарскіх актаў (сучасных i 
пазнейшых), якія выяўляюць часткова сучасны стан каралеўскіх 
маёнткаў i прыбыткаў, часткова ўласныя погляды i меркаванні 
рэвізораў накшталт паляпшэння эканамічнага стану каралеўскіх 
маёнткаў; інструкцыі караля Уладзіслава IV рэвізорам Белазору i 
Піўніцкаму; вытрымкі з генеральнага Статута Гродзенскай эканоміі 
1680 г., на падставе якога ўсе разнастайныя павіннасці - i нату-
ральныя, i грашовыя - былі заменены чыстым чыншам (арэнднаю 
аплатаю); камісарская рэвізія дакументаў i прыбыткаў г. Гродна 1675 
г., якая адзначае розныя перамены ў горадзе, якія здзейсніліся з часу 



ўвалочнага вымярэння 1561 г., а таксама ардынацыя42 адносна ix 
далейшага развіцця ў гандлёвых i эканамічных адносінах; камісар-
ска-рэвізарскі дэкрэт па спрэчных справах г. Гродна з прыватнымі 
асобамі i наадварот аб пазямельным уладанні; увалочнае вымярэнне гг. 
Бранска i Суража з валасцямі, якія належаць ім, пачатае Станіславам 
Дзевялтоўскім ў 1561 г. i закончанае Андрэем Дыбоўскім у 1563 г. 

З пазнейшых рэвізарскіх дакументаў бачна, што Гродзенскія мяш-
чане не ўмелі весці сваю гаспадарку з такім поспехам, з якім хацелася 
каралеўскім рэвізорам (бо ставіліся да гарадзенцаў з асаблівай кла-
патлівасцю, як да жыхароў сеймавага горада). Суаднясенне актавых 
статыстычных звестак з 1561 па 1778 гг. паказвае, што колькасць 
пазямельнай уласнасці i прыбыткаў гарадскіх мяшчанаў паступова 
змяншалася (з 418 да 242 увалокаў, што склала ў перакладзе на іншыя 
меры 3430 дзесяцін ці 3759,36 гектараў змяншэння). Адпаведна 
змяншаліся i прыбыткі горада. Рэвізоры рабілі самыя розныя захады 
супраць адчужэння пазямельных участкаў i прамыслова-рамеслянага 
застою. Вось вытрымка з ардынацыі аб гарадскіх увалоках: 

"Зыходзячы з таго, што мяшчане гэтага горада, акрамя толькі 
нешматлікіх членаў магістрату, грэбуюць дабрабытам горада i, 
жывучы не ў межах яго, а па сваіх фальварках, не займаюцца гандлем 
i купецтвам, ад якіх атрымоўваў бы значны прыбытак каралеўскі 
скарб, а выключна земляробствам, аддаючы перавагу ўласнай выгадзе 
перад грамадскай карысцю, у выніку чаго горад паступова схіляецца 
да ўпадку - па ўсёй справядлівасці заслугоўвае павелічэння чыншавага 
падатку; але, беручы пад увагу тое, што гэты горад у выніку паве-
лічэння грамадскіх павіннасцяў i затратаў, а таксама духоўнай i шля-
хецкай юрысдык, вызваленых пазнейшай канстытуцыяй ад усялякіх  
увогуле павіннасцяў, нясе значныя недаборы ў сваіх прыбытках, a 
асабліва зважаючы на абяцанне караля яго міласці, Гродзенскія мяш-
чане пакінуты пры сваім ранейшым чыншавым падатку, але з умовай, 
каб уносілі яго добрай манетай, лічачы 40 літоўскіх грошай па 2 злотых 
i 25 грошай польскіх". 

Гарадскі прыбытак складаўся з наступнага: 1) рэзнікі абавязаны 
былі ўносіць кожны дзень за кожную забітую адзінку жывёліны па 6 
грошай; 2) на прыбіранне рынку ўсе, хто прывозіць у горад сена 
павінны былі плаціць па 1 грошу; 3) усе прыватныя ўладальнікі, акрамя 
атрымаўшых спецыяльныя прывілеі, падлягалі гарадскім зборам. 

                                                 
42 Ардынацыя - (ад польск. кірую, прызначаю, загадваю) у гэтым выпадку збор найбольш 
важных прававых прадпісанняў, якімі кіраваліся розныя ўстановы, арганізацыі i суды. 



Акрамя гэтых прыбыткаў горад распараджаўся таксама даходамі з 
млыноў, бровараў i вінакураных заводаў якія знаходзіліся на водкупе ў 
розных асобаў, найчасцей яўрэяў. Вялікакняскія i каралеўскія прывілеі 
нашаму гораду былі дараваны: першая - Аляксандрам Казіміравічам 
(1496 г.; уласна прывілей на магдэбургскае права, дзе разам з правам 
на самакіраванне мяшчане вызваляліся ад гандлёвых пошлінаў, атры-
малі дазвол на правядзенне трох кірмашоў у год, пабудову млына на 
Немане ці Ласосне, сенакосы i ўваход у пушчу Азёрскага лясніцтва), 
другая - Жыгімонтам Аляксандравічам (1541 г.; вольнае вінакурэнне i 
продаж спіртнога; за гэтыя правы мяшчане абавязаны былі ўносіць у 
каралеўскі скарб па 50 коп 43  літоўскіх грошай штогод), трэцяя - 
Жыгімонтам Аўгустам (1561 г.; вызваленне мяшчанаў ад талокаў, 
пляцавых44 чыншаў i натуральнай вазовай павіннасці, якая раўнялася 
50 коп літоўскіх грошай), чацвёртая - тым самым вялікім князем (1564 
г.; мяшчанам было дадзена права купляць у зямян вячыстыя землі i 
ўладарыць імі на правах уласнікаў; за гэтае права мяшчане павінны 
былі ўносіць у каралеўскі скарб 40 грошай з валокі штогод, але апошняе 
дзейнічала толькі з 1748 г. - дагэтуль каралі пералічвалі прыбытак на 
адбудову i ўдасканаленне ратушы), пятая - Стэфанам Баторыем (1576 
г.; Гродна прызначаны галоўным саляным складам для ўсіх гадлёвых 
месцаў, якія вялі камерцыйныя зносіны з Кёнігсбергам). 

Акрамя пералічаных, горад карыстаўся новымі прывілеямі (па-
цвяржэннямі мінулых) Жыгімонта Трэцяга, Уладзіслава Чацвёртага, 
Яна Казіміра i Міхаіла Вішнявецкага, а такасама камісарска-рэві-
зарскімі дэкрэтамі розных часоў, якімі ясна i дакаладна вызначаліся 
правы i перавагі гарадской юрысдыкцыі. 

"Писцовая книга Гродненской эканомии" ўсё яшчэ чакае свайго 
грунтоўнага даследвання. А пакуль што можна вельмі павярхоўна 
агледзець яе змест. Так, з тэксту "Писцовай книги .." мы даведваемся, 
што ў XVI ст. у Гродне было 41 вуліца i 13 завулкаў (ўсе яны 
пералічваюцца з указаннем домаўладальнікаў i земляўладальнікаў - 
падрабязней пра вуліцы Гродна мяркуецца выдаць спецыяльны 
дадатковы выпуск серыі "Мой горад"; таксама паказваюцца пляцы, 
якія пустуюць ў горадзе), 1602 дамы, 210 гадлёвых крамаў (пераважна 
яўрэйскіх), 20000 жыхароў (з ix 10500 яўрэяў). Пад гарадской 
юрысдыкцыяй знаходзілася 17 вёсак (усе яны таксама апісваюцца), за 
якімі лічылася больш за 418 валокаў зямлі (каля 8360 дзесяцінаў). 

                                                 
43 Капа - грашовая адзінка ў BKЛ, роўная 60 грошам. 
44 Пляц - частка гарадской зямлі. 



Вельмі падрабязна, да скрупулёзнасці (пералічаны не толькі ўсе дзверы 
i інш., але нават клямкі на гэтых самых дзвярах) апісаны замкі: Гро-
дзенскі каралеўскі (Стары) i Гарадніцкі (у вёсцы Гарадніца, каля Грод-
на (?), дзе ў 1780-х гадах Антоні Тызенгаўз заснаваў адміністрацыйны, 
эканамічны i культурны цэнтр Гродзенскай каралеўскай эканоміі). 

У 1680 г. згодна з новай ардынацыяй усе ключы Гродзенскай 
эканоміі вызваляліся ад усіх адпрацовак, паншчыны i падводаў, "а на 
чыстых чынах пастаноўлена, пільнаваць толькі тое, каб двары эканоміі 
з той вольніцы не зруйнаваліся". 

Найбольшага свайго росквіту Гродзенская каралеўская эканомія 
дасягнула пры адным з апошніх сваіх старостаў Ангоніі Тызенгаўзе. Але 
найвышэйшага росквіту дасягнуць ёй не давялося. На самым уздыме 
працэс гэты быў спынены вымушанай адстаўкай Тызенгаўза, а два 
наступныя старосты (Францішак Жэвускі, маршал ВКЛ, i Станіслаў 
Панятоўскі, пляменнік караля) хутка давялі яе да поўнага заняпаду. 
Ф.Жэвускі ўсяго за год свайго праўлення нарабаваў 500 тыс. дукатаў. 
Не менш спрыту праявіў i ягоны пераемнік С. Панятоўскі. 

Гродзенская каралеўская эканомія засталася толькі ў дакумен-
тальнай чалавечай памяці. 

 

  
Мал. 13. К шыштаф Пац, канцлер вялікі л ітоўскі, староста Гродзенскай эканоміі 



ГРОДЗЕНCKIЯ СЕЙМЫ РЭЧЫ ПАСПАЛІТАЙ 
 
Калісці на сцяне Старога замка знаходзілася мемарыяльная дошка, 

на якой лацінскаю моваю было напісана: "Пры сходзе ў Гродне най-
святлейшых асоб польскіх i літоўскіх сенатаў, уступаем на цудоўны 
Капітул. Калі вайна, вораг міру, страшэнным спусташэннем ператва-
рыла ў руіны i брыдкім зрабіла, дык у памяць міру i роўнасці людзей, а 
таксама для асвячэння сеймавых паседжанняў пры найсвятлейшых 
каралях Міхаіле i Яне III, Кшыштаў Пац, маршалак брэсцкі i 20-ы раз 
пасол на сейм, з прывязанасцю да Айчыны змайстраваў. Няхай для 
бога, караля, Айчыны i права, ганаровая пліта, каралём забяспечаная, 
гербам Пацаў "Лілеяй" упрыгожаная, расходамі казны BKЛ адноўленая, 
доўга існаваць будзе. Вы ж, якія з'яўляецеся аздобаю польскага пур-
пура, ваша слушная думка-рада i вялікасць, падтрымка права. Гра-
мадзянскага году 1678, месяца снежня, перад адкрыццём сейма 14 
дня." 

На сейме 1673 г. была прынята пастанова аб паседжаннях кожнага 
трэцяга вальнага сейма Рэчы Паспалітай на тэрыторыі ВКЛ. Гэта была 
так званая літоўская альтэрнатыва, на якой настаяла шляхта ВКЛ i 
вялікую ролю пры гэтым адыграў канцлер ВКЛ, арандатар Гродзенскай 
эканоміі К.Пац. Паколькі паседжанні сеймаў звычайна адбываліся ў 
гарадах, дзе былі каралеўскія замкі (напрыклад, Петрыкаў, Кракаў, 
Радом, Люблін, Торунь, Варшава), месцам сеймаў літоўскай альтэр-
натывы быў выбраны Гродна, дзе знаходзіўся Стары замак. У 1685 г. 
яшчэ раз было падцверджана, што кожны трэці сейм, акрамя канва-
кацыйных, элекцыйных i каранацыйных, будзе адбывацца ў Гродне. 

Пры Яне III Сабескім збіраліся чатыры сеймы: 1678, 1681, 1688, 
1692-1693 гадоў, але нармальна прайшоў толькі адзін - першы. Паў-
ночная вайна перарвала літоўскую альтэрнатыву. Надзвычайны сейм 
1703 г. у Любліне літоўскія паслы прынялі як свой Гродзенскі, папя-
рэджваючы, што гэтае рашэнне было вымушаным з-за асаблівых 
умоваў, але на будучыню "пасля склікання двух сеймаў каронных сейм 
трэці... у Гродне скласці абвяшчаем". Рэалізаваць гэта змаглі толькі ў 
1718 г., аўсяго за час панавання Аўгуста II Моцнага (1709-1733) у 
Гродне сеймавыя паслы збіраліся яшчэ два разы: ў 1726 i 1730 гадах. 
Пры Аўгусце III (1733-1763) два гродзенскія сеймы ў 1744 i 1752 гадах 
былі сарваны. Пры Станіславе Аўгусце Панятоўскім (1764-1795) адбы-
ліся два сеймы: у 1784 i 1793 гадах. 

Месцам паседжанняў першых трох сеймаў (1678, 1681, 1688) быў 
Стары замак. У 1673-1678 гг. яго спецыяльна адрамантавалі i перабу-
давалі, бо ён напалову быў знішчаны. Для сенатарскай залы пры-



стасавалі вялікую замкавую залу. Для пасольскай палаты пабудавалі 
афіцыны з боку Немана. Пры перабудове змяніўся знешні выгляд 
Старога замка, згубіліся элементы рэнесансу XVI ст. 

Наступныя тры сеймы (1718, 1726, 1730) працавалі ў палацы 
Сапегаў. Уважлівы чытач можа задаць пытанне: "А як жа сцвярджэнне 
аўтара, што сеймавыя паседжанні звычайна адбываліся ў каралеўскім 
замку?" Адыходу ад традыцыяў тут няма, бо згодна з генеральным 
планам, які захаваўся ў Дрэздэне, палац Сапегаў перабудоўваўся ў 
 

 
 

Мал. 14. Генеральны план 1718 г. сеймавай рэзідэнцыі. 
 

рэзыдэнцыю Аўгуста II. Акрамя тага, у палацавы комплекс уваходзіў 
будынак былога палаца Стэфана Баторыя (так званая Баторыеўка). На 
час перабудовы Сапегам (Казіміру-Яну ваяводзе Віленскаму i гетману 
вялікаму літоўскаму або ягонаму сыну Аляксандру-Паўлу маршалку 
вялікаму літоўскаму належалі два будынкі: вышэй названы i па вуліцы 
Брыгіцкай (цяпер К.Маркса). 

Згодна з планам 1718 г. да Баторыеўкі дабудавалі драўлянае паў-
ночнае крыло, да бакавых крылаў - драўляныя двухпавярховыя галя-
рэі, якія звязалі яе з сеймавым будынкам. Тут размясціліся 
апартаменты караля: на другім паверсе была Вялікая зала для 
каралеўскіх прыёмаў, налева ад яе - Сенатарская зала, далей дзве 
каралеўскія залы, спальня караля, пры ёй - кабінет i два гардэробы. На 



другім паверсе палаца па вуліцы Брыгіцкай знаходзіліся пасольская i 
сенатарская палаты. Сенатары, паслы i публіка маглі трапіць у ix праз 
уваход з боку вуліцы Брыгіцкай, а кароль - па калідоры галярэі. 

Пасольская палата была прамавугольнай у плане залай, мела 10 
вакон, пры заходняй сцяне стаяў стол для сакратара, акружаны 
балюстрадай, перад ім - крэсла маршалка сейма, вакол - тры рады 
пасольскіх лаваў, пастаўленых амфітэатрам. Сенатарская палата мела 
форму трохнефавай базылікі, у якой ніжэйшыя бакавыя нефы 45 
адчыняліся да вышэйшага нефа пяццю аркадамі.46 Зала асвятлялася 
10 малымі вокнамі над аркадамі i 4 вокнамі ў кароткай паўночнай 
сцяне. Пры другой кароткай сцяне стаяў каралеўскі трон, а двое 
дзвярэй вялі ў канферэнц-залу. 

На сейме 1726 г. сеймавая зала выглядала інакш. Уздоўж залы 
перад аркадамі знаходзіліся два рады сенатарскіх крэслаў, у трох 
сярэдніх аркадах, адгароджаных балюстрадай, стаялі паслы падчас 
агульных паседжанняў сейма. Бакавыя аркады былі прызначаны для 
каралеўскага двара i публікі. Доўгія сцены былі падзелены пілястрамі47 
на цокалях, пакрытых ружова-рудым мармурам. Над сярэдняй арка-
дай заходняй сцяны быў картуш з крыламі пад каралеўскай каронай з 
ініцыяламі FAR - Фрыдэрык Аўгуст Кароль. Каля кароткай паўднёвай 
сцяны на трохпрыступкавым узвышшы знаходзіўся каралеўскі трон 
пад балдахінам. Сама сцяна была падзелена пілястрамі на цокалях i 
аздоблена мармуровымі фігурнымі пласцінамі. На супрацьлеглай 
паўночнай сцяне былі 2 вялікія i 2 малыя акны, паміж якімі 
мармуровыя ўпрыгожванні ў выглядзе пласцінаў i люстэркаў. 

Палацы Баторыя i Сапегі не зусім задавальнялі паслоў, сенатараў i 
караля. Першым тут было зацесна i ненадта ўтульна. Каралю ж не 
гонар жыць сярод горада, ды i служба была раскідана ў двух дварах - у 
Старым замку i ў драўлянай прыбудове гаспадарчага двара палаца 
Сапегі. Трэба было пабудаваць спецыяльны замак, дзе былі б лепшыя 
умовы для жыцця i паседжанняў. Месца для яго знайшлося хутка - там, 
дзе раней стаяў Каралеўскі дом (Domus regia), на высокім узвышшы 
насупраць Старога замка. 

На сейме 1726 г. кароль паставіў пытанне аб будаўніцтве Новага 
замка, а з 1738 г. пачалася інтэнсіўная праца. Архітэктарам, які склаў 
першы план каралеўскага будынка быў Даніэль Ян Іяхім Яўх. Сваімі 

                                                 
45 Неф - падоўжанае памяшканне ўнутры будынка, агароджанае вонкавымі сценамі, або 
аркадамі. 
46 Аркада - шэраг аднолькавых аркаў, якія абапіраліся на калоны альбо слупы. 
47 Пілястра - плоскае вертыкальнае патаўшчэнне сцяны. 



парадамі даспець плану дапамог Караль Пёпельман. Дабудоўваў 
каралеўскі замак Іяган Фрэдэрык Кнобэль. Да сейма 1752 г. рыхтаваў 
замак Яўх, a пераемнікам яго пасады стаў ягоны намеснік Джузэпэ 
(Юзаф) Сака, які кіраваў будаўнічымі працамі ў Гродне ў 1774-1780 гг. 
i рыхтаваў замак да сейма 1784 г.: выканаў сталярныя i мулярскія 
працы, вымуроўку стайняў, выкапаў калодзеж з помпаю. Першыя 
сеймы павінны былі прайсці ў Новым замку ў 1744 i 1752 гг., але яны 
не адбыліся. Упершыню сеймавыя паседжанні былі ў 1784 г., а  
наступны i апошні гродзенскі сейм адбыўся ў 1793 г. 

Як выглядала сеймавая зала вы даведаецеся з аповяду "Над-
звычайны сейм i Гродзенская канстытуцыя 1793 г.", а перад тым, як 
расказаць пра падзеі сеймаў у Гродне, неабходна пазнаёміцца з 
агульнай характарыстыкай сеймаў Рэчы Паспалітай. Фармальна сейм 
з'яўляўся найвышэйшым органам цэнтральнай улады ў дзяржаве, да 
выключнай кампетэнцыі якога належала заканадаўства, кантроль 
дзейнасці ўрада i справы даравання шляхецкага звання. Сейм 
складаўся з трох станаў (чыноў): пасольскай палаты, Сената i караля. 

Пасольская палата ўтваралася з прадстаўнікоў, выбраных у пэўнай 
лічбе ад ваяводстваў i паветаў усёй Рэчы Паспалітай , а значыць з 
Лігвы, Беларусі, Украіны, Польшчы. Па сваім сацыяльным складзе 
паслы (дэпутаты) належалі да аднаго саслоўя - дваранскага (шля-
хецкага). Тут не было мяшчанаў, якія з 13 ст. валодалі магдэбурскім 

правам i мелі прывілеі (вызваленне ад падаткаў i ваеннай службы, у 
адрозненне ад шляхты). Не было духавенства, як прадстаўнікоў свайго 
саслоўя, а не як саноўнікаў i зямельных уладальнікаў. Даследчык М. 
Карэеў на тэты конт адзначыў наступнае: "Шляхта, якая запрыгоніла 
сялянаў i адабрала ад мяшчанаў ix былыя правы i прывілеі, зрабіла з 
высокіх духоўных пасадаў набытак выключна свайго саслоўя i 
падпарадкавала сабе карону, вядома, не жадала дзяліцца з кім-небудзь 
сваімі правамі, не жадала i дэлегаваць каму-небудзь уладу над сабою". 

Сенат (каралеўская рада, Савет паноў рады) стаў вярхоўнай 
палатай сейма, не змогшы ператварыцца ў выканаўчую ўладу, ва ўрад. 
Ён складаўся з асобаў, якія займалі высокія пасады ў дзяржаве. Пры 
Жыгімонце I (1506-1529) ix налічвалася: 2 архібіскупы, 7 біскупаў, 15 
ваяводаў, 49 малых i 16 вялікіх кашталянаў, 10 міністраў (па 5 ад 
Кароны i BKЛ), 2 вялікіх маршалка, 2 вялікіх канцлера, 2 падканцлера, 
2 вялікіх падскарбія, 2 надворных маршалка)48. Усяго такім чынам 99 
членаў Сената, або сенатараў, якія былі пажыццёвымі. 

                                                 
48  Ваявода - вайсковы i грамадзянскі кіраўнік ваяводства; кашталян - камендант 
умацаванага горада, замка; маршалак вялікі злучаў пасады кіраўніка дваром, міністра 
ўнутр спраў, гал. кіраўніка ў Сенаце; канцлер вялікі выконваў абавязкі м-ра замежных 
спраў, ведаў дзяржархівамі i вялікай дзяржаўнай пячаткай; падскарбі вялікі - 
дзяржаўны казначэй, або міністр фінансаў, які таксама ведаў каралеўскімі даходамі i 
аховаю каралеўскіх рэгаліяў. 



Абедзьве палаты сейма знаходзіліся ў сталым узаемным анта-
ганізме. Сенат з незадавальненнем глядзеў на пасольскую палату, якая 
адняла ад яго частку ўлады, адсунула на тыльны план, а пасольская 
палата, імкнучыся атрымаць перавагу над сеймікамі, наносіла шкоду 
мясцоваму значэнню ўсіх тых, хто ўваходзіў у склад Сената. 

Трэцім станам сейма з'яўляўся кароль польскі i вялікі князь літоўскі 
- намінальны глава выканаўчай улады. Ён валодаў правам склікаць 
сеймы i па радзе сенатараў вызначаць справы для абмеркавання на ix, 
прысутнічаў на сейме, ад яго імя публікаваліся пастановы сейма, 
зацверджаныя ім жа. Паступовае падзенне каралеўскай улады пасля 
спынення дынастыі Пястаў не прывяло да сеймавай улады, i сейм 
фактычна ўтварыўся як кангрэс паслоў ад асобных аўтаномных 
ваяводстваў. Вальны (агульны) сейм не атрымаў перавагі над сеймі-
камі, якія праходзілі ў ваяводствах. 

Сеймы былі звычайныя (ардынарныя) i незвычайныя (экстра-
ардынарныя). Згодна з пастановай сейма 1573 г. звычайныя збіраліся 
адзін раз у два гады на тэрмін 6 тыдняў. Традыцыйна яны адбывалася 
па жаданні шляхты позняй восенню, або зімою, калі скончаны палявыя 
працы, лепшыя дарогі i меньшая небяспека ад заразных хваробаў. З 
1591 г. было забаронена склікаць сеймы ў нядзелю або ў святочныя дні. 
З 1717 г. яны пачыналіся ў панядзелак пасля св. Міхаіла, а з 1768 г. - у 
панядзелак пасля св. Барталамея. У 1776 г. вярнуліся да даўняга 
звычая. 

Незвычайныя сеймы збіраліся ў важных выпадках па патрэбе i 
таму сярод ix вылучаюць розныя тыпы сеймаў. Надзвычайны збіраўся 
праз 4 тыдні пасля абвяшчэння ўніверсала караля, зацверджанага 
радай Сената. Паседжанні праходзілі два тыдні, на працягу якіх 
вырашаліся толькі тыя пытанні, дзеля якіх склікаўся сейм. У час 
безкаралеўства адбываліся канвакацыйны, элекцыйны i каранацыйны 
сеймы. На першых двух удзельнічалі толькі два сеймавыя станы - 
пасольская палата i Сенат. 

Канвакацыйны сейм склікаўся прымасам па ўзгадненні з радай 
Сената. На ім выпраўлялі "памылкі грамадскага ладу", да якіх прывяло 
панаванне апошняга манарха. Ішла падрыхтоўка ўмоваў кіравання 
для будучага караля i самой элекцыі. Элекцыйны сейм - сейм, на якім 
адбываліся выбары караля (большасцю галасоў). На каранацыйным 
сейме праходзіў абрад каранацыі караля i зацвярджаліся пастановы, 
прынятыя на канвакацыйным i элекцыйным сеймах. Звычайна былі ў 
Кракаве, дзе захоўваліся каралеўскія рэгаліі. 

Да незвычайных сеймаў адносяцца таксама канфедэрацыйныя, 
канстытуцыйныя i інквізыцыйны. Канфедэрацыі складаліся для 



дасягнення сваіх палітычных мэтаў і, нягледзечы на ix забарону ў 
1717г., выкарыстоўваліся ў 18 ст. i прыхільнікамі, i пярэчнікамі рэ-
форм. Склікаліся сканфедэрызаваныя сеймы як i звычайныя, мар-
шалкам быў маршалак канфедэрацыі, пастановы прымаліся бальшы-
нёю галасоў. 28 мая 1791 г. Чатырохгадовы сейм прыняў пастанову аб 
канстытуцыйным сейме. Збіраецца ён адзін раз у 25 гадоў па 
пажаданні 4/5 або 5/6 сеймавых інструкцыяў для перагляду Кан-
стытуцыі i ўнясення направак. Першы такі сейм павінен быў адбыцца 
ў 1816 г., але ў гэты час, як вядома, самой Рэчы Паспалітай ужо не 
існавала. Інквізіцыйны сейм быў толькі аднойчы, у 1592 г., калі 
Жыгімонт III растлумачваў некаторыя свае погляды i паводзіны. 

Да канстытуцыі 3 мая 1791 г. права i абавязак склікання сейма 
належалі выключна каралю. Звычайна ён раіўся з сенатарамі: у сваіх 
лістах пытаўся ці лічаць яны неабходным склікаць сейм, у які тэрмін i 
якая яго праграма. Прыняўшы рашэнне аб скліканні сейма, кароль 
абвяшчаў пра гэта ўніверсалам за 2-3 тыдні. З  канцылярыі да сена-
тараў пасылаліся лісты, у якіх пералічваліся самыя важныя пытанні 
будучага сейма. Універсал ці ліст адсылаўся таксама ў гарадскую 
канцылярыю, дзе рабіліся копіі i рассылаліся па мясцовых уладах вая-
водстваў i паветаў, буйных магнатах. Апошнія павінны былі данесці 
змест да насельніцтва: лісты абвяшчаліся на кірмашах, таргах, сходах 
шляхты, прыбіваліся на касцельных дзвярах. 

Перад сеймам па ваяводствах, паветах i землях збіраліся сеймікі. 
Праходзілі яны ў адпаведных мясцінах (напрыклад, у Горадне), у 
памяшканнях касцёлаў. У паседжаннях прымалі ўдзел шляхта пэўнага 
рэгіёна i сенатары, якія тут жылі. Як пісаў гісторык М.Кастамараў, 
шляхта "ca словамі гонару на вуснах карысталася сваімі правамі 
вольнага грамадзяніна для таго, каб прадаць ix панам на сейміках. 
Паны кармілі, паілі, плацілі некалькі чырвонцаў i шляхта галасавала 
так, як трэба было пану, выбірала паслом на сейм таго, каго ён 
прызначыў, пісала i зацвярждала тыя інструкцыі, якія ён прыдумваў. 
Частымі былі бойкі i нярэдка можна было сустрэць удзельнікаў 
сеймікаў без вока, рукі, пальцаў, кульгавых". 

На сейміках зыступаў пасланец (легат) караля, які даносіў да 
сабраных пытанні, прапанаваныя для сейма. Ix абмяркоўвалі, пункты, 
па якіх усе былі згодныя запісваліся i станавіліся часткаю праектаў, 
прапанаваных пасламі ўжо на сейме. Бальшынёю галасоў выбіраліся 
паслы на сейм. Упершыню гэта было зроблена ў 1468 г. З часоў 
Жыгімонта I ад кожнага ваяводства было па 2 паслы, пазней ад вялікіх 
ваяводстваў - па 3-6 i болей. Паслом мог быць толькі той, хто нарадзіўся 
ў гэтым краі, жыў у ваяводстве, меў маёмасць i 18 поўных гадоў, не 



знаходзіўся пад следствам, не меў фінансавых даўгоў. Як бачыце, не 
патрабавалася веданне законаў i традыцыяў, адпаведнага ўзроўню 
адукацыі. Расходы паслоў на дарогу несла ваяводства, a ўтрыманне 
падчас сейму - казна РП. 

Паслы на сейміках атрымоўвалі інструкцыі, у аснову якіх клаліся 
агульныя i мясцовыя пытанні, вынесеныя на абмеркаванне. Адпаведна 
з інструкцыяй паслы павінны былі дзейнічаць на сейме. Напрыклад, у 
інструкцыі гродзенскім паслам на сейм 1733 г. прапаноўвалася 
настойваць на рамонце Гродзенскага замка за кошт сталовых 
каралеўскіх маёнткаў або на сродкі Рэчы Паспалітай, бо наступны 
ардынарны сейм павінен адбыцца ў Гродне. У інструкцыі 1766 г. 
гродзенскім паслам раілі патрабаваць, каб генеральныя сеймы 
склікаліся па чарзе ў Гродне i Варшаве, а таксама дабіцца пераносу 
паседжанняў Літоўскага галоўнага трыбунала з Навагрудка ў Гродна, 
прасіць аб забароне ўвозу прадметаў раскошы з-за мяжы. 

Пасля ваяводскіх сеймікаў склікаліся генеральныя сеймікі. На ix 
збіраліся паслы з ваяводства i сенатары BKЛ, якія тут жылі. На 
паседжаннях паслы параўноўвалі свае інструкцыі, злучалі ix у адну, 
дамаўляліся па пытаннях, якія будуць абмяркоўвацца на сейме. 
Генеральныя сеймікі BKЛ звычайна адбываліся ў Ваўкавыску, а з 1631 
г.- у Слоніме, пазней - у Гродне. З 18 ст.- у час паседжанняў сейма (па 
правінцыях). 

Перад пачаткам сейма ў кафедральным альбо парафіяльным 
касцёле адбывалася набажэнства ў прысутнасці трох станаў сейма. 
Адсюль ішлі паспаліта да месца правядзення паседжанняў. Там 
падзяляліся на дзьве палаты. У сенаце быў кароль i вялікі князь, a ў 
пасольскай выбіралі маршалка. Па законе ён выбіраўся бальшынёю 
галасоў i па чарзе з Кароны, Літвы, Малапольшчы. Маршалак быў 
душою сейма i сеймавых абрадаў, ад яго залежаў ход сесіі, таму 
каралеўскі двор i апазіцыя імкнуліся прасунуць свайго кандыдата. Ад 
выбару маршалка можна было прадказаць вынікі сейма 

У абавязкі маршалка ўваходзіла наступнае: 
- падаць паслам пытанні для абмеркавання; 
- даваць голас ахвотнікам; 
- утрымліваць парадак i мірыць спрэчкі; 
- караць маўчаннем тых, хто падымае шум i буру; 
- адкрываць i закрываць паседжанні, вызначаць наступны дзень i 

гадзіны працы; 
- чытаць пастановы палаты сенатарам i каралю. 



Хворага маршалка замяшчаў першы пасол той правінцыі адкуль 
быў выбраны маршалак. Сейм не меў вагі i лічыўся нелегальным, калі 
маршалак не згаджаўся або з-за пратэсту пакідаў залу паседжанняў. 

Пасля выбару маршалка тайна, без публікі (арбітраў) правяралі 
годнасць (паўнамоцтва) паслоў, удакладнялі ix спіс. Парою трэба было 
разглядзець сітуацыю, калі павятовы сеймік прысылаў два камплекты 
паслоў. Далей палаты злучаліся. Маршалак выступаў з прамоваю да 
караля, яму адказваў каронны або літоўскі канцлер, у залежнасці ад 
таго, дзе адбываўся сейм (у Кароне ці BKЛ). Паслы ішлі цалаваць руку 
каралю. Рэферэндар 49  стану чытаў каралеўскую прысягу i pakta 
konwenta 50 , маршалак прасіў караля раздаць вольныя пасады i 
староствы. Сенатары выступалі перад пасламі ca сваімі прапановамі i 
пажаданнямі. Прычым, калі выступаў каронны сенатар, яго выклікаў 
вялікі каронны маршалак, калі літоўскі - дык вялікі літоўскі маршалак. 
З сенатараў фармаваліся неабходныя камісіі. 

Часта гэтыя працэдуры зацягваліся на некалькі дзён. Нарэшце 
абвяшчалася павестка дня i далей паседжанні ішлі асобна па палатах. 
У пасольскай палаце ішло абмеркаванне спачатку прапановаў "ста-
рэйшых братоў" (сената) i караля, а потым разбіраліся з пажаданнямі 
шляхты, якая засталася ў сваіх дамах. Паступова прышлі да таго, што  
складаныя пытанні спачатку вырашаліся ў спецыяльных камісіях. У 
эпоху Станіслава Аўгуста Панятоўскага гэта стала абавязковым. 
Камісіі войска, адукацыі, казначэйства былі арганізаваны як 
выканаўчая ўлада. Акрамя таго існавалі правінцыйныя (рэгіянальныя) 
камісіі, такія, як Вялікапалян, Малапалян, Ліцвінаў, Прусаў. Калі было  
неабходным, адбываліся спецыяльныя супольныя паседжанні дзьвюх 
палат у прысутнасці караля. 

Пытанні на сеймах прымаліся аднагалосна, існавала права liberum 
veto (не дазваляю) - права любога пасла сейма сваім пратэстам не 
дапусціць прыняцця пастановы: пісаў маніфест, заносіў яго ў земскую 
або гарадскую канцылярыю i ад'язджаў). Практыкавацца гэтае права 
пачало з сярэдзіны 17 ст. i  выцякала з узмацнення ролі павятовых 
сеймікаў. З 1652 г. па 1763 г. з 73 сеймаў 37 было сарвана. 

Нельга разумець liberum veto ў літаральным сэнсе. Адзін пасол не 
мог сарваць сейм, калі ў ім існавала згода. На пратэст аднаго не 
звярталі ўвагі, але, калі ўнутры сейма былі моцныя спрэчкі, тады 
якая-небудзь партыя магла звярнуцца да яго, як да зручнага сродка 

50 Па-лацінску paktio konventus - дакумент, у якім пералічаны нейкія ўмовы. 



зрыву сейма. Знаходзілі "сляпога" або несумленнага пасла, які ў імя 
прынцыпу ці за грошы зрываў сейм, браў на сябе ўсю мярзотнасць 
учынка, бо грамадская думка заўсёды да такіх людзей ставілася з 
пагардай. 

Паколькі liberum veto часта прыводзіла да зрыву сеймаў, прыйшла 
думка да сеймаў пад канфедэрацыяй, якія праходзілі па спецыяльных 
правілах: пастановы не патрабавалі аднагалоснай згоды, a прымаліся 
большасцю галасоў. У перыяд упадку парламентарызму ў Рэчы 
Паспалітай (1760-1790-я гады) да фармавання канфедэрацыяў 
схіляліся даволі часта. Яскравыя прыклады такіх сеймаў - гэта сеймы, 
якія зацвердзілі першы i другі падзелы Рэчы Паспалітай. 

За пяць дзён да завяршэння сэсіі палаты злучаліся i разбіралі 
пастановы, якія былі прыняты паасобку. Ухваленыя аднагалосна 
адразу станавіліся законамі. Да 1791 г. пастановы (канстытуцыі) сейма 
зацвярждаў кароль. Ix друкавалі ў выглядзе асобнай брашуры, ставілі 
пячаткі i разсылалі па ваяводствах. У 18 ст. па ініцыятыве Станіслава 
Канарскага сабралі ўсе пастановы сейма i выдалі некалькі тамоў 
"Volumina Legum" ("Кніга Правоў"). 

На заканчэнне сейма праходзіла ўрачыстае набажэнства ў касцёле, 
дзе ўсе спявалі "Te Deum"51. Паслы раз'язджаліся па сваіх ваяводствах i 
склікалі праз старостаў або ваяводаў рэляцыйныя сеймікі. Яны 
пачыналіся ў адзін i той жа дзень па ўсёй Рэчы Паспалітай i доўжыліся 
некалькі дзён. Паслы рабілі справаздачу аб ходзе сейма, знаёмілі 
шляхту з прынятымі пастановамі. Тыя, якія тычыліся павета або 
ваяводства заносіліся ў земскія ці гродскія кнігі. 

А цяпер, калі чытач ужо падрыхтаваны, можна пазнаёміцца з 
Гродзенскімі сеймамі. Сабраць матэрыял пра ix было даволі складана, 
таму не ўсе яны змястоўна апісаны. Маім паслядоўнікам яшчэ будзе 
над чым папрацаваць. 

Першы ардынарны сейм, як мы ўжо ведаем, праходзіў у Старым 
замку з 15 снежня 1678 г. па 4 красавіка 1679 г. Вось, што  піша два-
рэцкі князя Чартарыйскага Таннер, сведка сейму: "Паміж вяльможамі 
я прыкмеціў тут вялікае спаборніцтва з-за месца i ўшанаванні: іншыя 
ваяводы наўмысна не з'яўляліся даўжэй, каб насустрач ім выехала 
паболей знаці i тым павялічыла бляскіх уезду, што i было адзінаю 
прычынаю адтэрміноўкі сейма". Частка паслоў пакінула паседжанні 
яшчэ да заканчэння сейма, скардзіўшыся на кепскае размеркаванне i 

                                                 
51 "Te Deum" (лац.) - "Цябе божа, ухваляем". 



на нявыгады жыцця ў горадзе, "у той час яшчэ дрэнна адбудаванага" 
(П.Баброўскі). 

Справа ў тым, што Гродна быў моцна пашкоджаны ў руска-
польскую вайну 1654-1667 гг. Рускія войскі занялі горад 22 жніўня 
1655 г. пасля спусташальнага пажара, ад якога згарэла большая частка 
Гродна. Потым акупавалі яго пад час руска-шведскай вайны 
1656-1658 гг. шведы. Затым зноў - рускія, ад якіх вызваліліся восенню 
1660 г. Варшаўскі сейм 1661 г. пастанавіў: "У сувязі з тым, што г. 
Гродна з фальваркамі i прадмесцямі датла разбураны i спустошаны 
маскоўскімі войскамі, дык для таго, каб яго становішча магло 
палепшыцца, мы вызваляем гродзенскіх мяшчан i яўрэяў тэрмінам на 
4 гады ад аплаты мыту i чапавага, а таксама цалкам падцвярждаем 
прывілей, падараваны ім да уніі, аб вольным гандлі па рэках Неману i 
Неце". 

На сейме прысутнічалі кароль польскі i вялікі князь літоўскі Ян III 
Сабескі, нямала паслоў ад каралёў i князёў (напрыклад, ад рымскага 
імператара - граф фон Альтгэйм). Сярод паслоў i сенатараў былі: 
гетман вялікі літоўскі52 Міхал Казімір Пац, канцлер літоўскі Кшыштаў 
Пац, маршалак вялікі літоўскі Гіляры Аляксандр Палубінскі, падскарбі 
надворны літоўскі Бенядыкт Павел Сапега, брэсцкі ваявода Ян 
Апалінскі, лідскі падстароста Эліяш Міхал Рымвід i шмат іншых. 

З наступленнем 1679 г. i павялічэннем колькасці сенатараў сейм 
нарэшце распачаў сваю працу. Як узгадвае Таннер, "кароль, седзечы 
пад так званым балдахінам на каралеўскім троне, рассейваў вакол сябе 
прамені веліччы; ваяводы сядзелі па баках, за імі стаялі кашталяны i 
старосты, а затым іншая шляхта i народ замыкалі сход. Я аднак ні разу 
не змог нічога зразумець ад вялікага крыку i пратэстаў, гоману i 
праклёнаў". Маршалкам сейма быў выбраны канюшы 53  BKЛ 
Францішак Сапега. Праца сейма праходзіла ў вострай барацьбе паміж 
каралём з дваром i апазіцыяй магнатаў.Тры разы сенатары адыходзілі 
з пратэстамі, жадаючы сарваць сейм, але тайна падкупленыя зноў 
варочаліся. Меней значныя ўдзельнікі, даведаўшыся пра гэта, таксама 
сталі прыбягаць да пратэстаў, разлічваючы зарабіць грошы. Да liberum 
veto з боку двара прыбягаў Я.Шыманоўскі, а з апазіцыі - пісар літоўскі 
А.Гелгуд. 

                                                 
52  Гетман вялікі літоўскі - вайсковае званне, якое адпавядае ваеннаму міністру i 
галоўнакамандуючаму. 
53 Канюшы - земскі, або ваяводскі чын. 



Пытанняў для абмеркавання на гэтым сейме набралася шмат, бо 
пастановаў прынялі 261. Больш за 200 з ix  было аб справах рэгія-
нальных i прыватных. Перш за ўсе трэба падкрэсліць, што нарэшце 
завяршылася трохгадовая барацьба шляхты аб абмежаванні паза-
парламенцкай дзейнасці манарха (ён паабяцаў, што "ніякая пастанова 
ў "Кнігу правоў" не ўвойдзе, i падпісваць не буду"). Памятны сейм i тым, 
што прыняў пастанову аб дзейнасці самога сейма. "Дэкларацыя аб 
сеймах" падвяла вынікі абмеркавання парадку сеймавых абрадаў на 
папярэдніх сеймах 1677 i 1678 гг. 

Асаблівая ўвага надавалася пастанове сейма 1633 г., але на ім не 
было ніякай пастановы аб абрадах сейма. Польскі даследчык Мат-
віеўскі лічыць, што адбылася памылка - меліся на думцы дзве пас-
тановы сейма 1613 г.: "Аб сеймах i сейміках" i "Аб пастановах". У 
гродзенскай "Дэкларацыі аб сеймах" гаварылася, што за пяць дзён да 
заканчэння сейма абедзьве палаты збіраюцца разам i ўжо нельга будзе 
разлучацца, паказвалася на немагчымасць доўжыць або скарачаць 
тэрмін паседжанняў, праводзіць ix пры свечках, агаворваўся 
фінансавы бок паслоў, але не было нічога аб першым дні абрадаў сейма 
- аб чым спрачаліся ўдзельнікі сейма. 

Пад уплывам дыскусіі прынялі пастанову аб абавязковай аплаце 
належнай сумы войску. Рада сената перасцярагалася ад змянення 
квотаў на войска. Кошты ўтрымання павінны былі ўзяць на сябе 
ваяводства. У другой пастанове, якая тычылася войска, гаварылася аб 
рашэнні перадаць 2/3 сумы грошай, атрыманых ад Масквы (2 мільёны 
злотаў), кароннаму войску, а 1/3 - войску ВКЛ. 

Востра стаяла праблема падаткаў, якія сабралі, але не перадалі ў 
казну. Завершыць справу даручалася Радомскаму скарбаваму трыбу-
налу, на паседжанні якога ў Львоў шляхта павінна была выслаць сваіх 
прадстаўнікоў, выбраных на сейме. Старостам i арандатарам кара-
леўскіх маёнткаў дазвалялася закладаць грошы за падданых. 

Жвавая дыскусія была аб дзейнасці трыбуналаў54. Вырашана, што  
ягоны дэпутат не можа быць паслом на сейм, што насельніцтва 
падлягае таму трыбуналу, які дзейнічае ў той правінцыі, дзе ён жыве, 
што трэба падрыхтаваць праект пастановы аб трыбуналах на 
наступны сейм. 

Шмат увагі засяродзілі на пытаннях замежнай палітыкі, дзе дайшло 
да збліжэння поглядаў двара i апазіцыі. Нармалізаваліся адносіны з 

Масквою: быў зацверджаны Андрусаўскі мір 1667 г., выбраны камі-
сары наперамовы аб вечным спакоі (з BKЛ - канюшы Францішак 
Сапега, пісар Анджэй Гелгуд). Зменена палітыка да Турцыі: Ян III 
Сабескі выказаў намер заклікаць хрысціянскіх манархаў да свайго 
роду крыжовага паходу супраць Атаманскай імперыі, стаяла пытанне 
аб ваенным стане, але яно не прайшло. Намецілася збліжэнне з 
Брандэнбургам i іншымі, хто мог дапамагчы ў выпадку вайны з 
Турцыяй. Былі выбраны дзве камісіі для вырашэння памежных 
пытанняў: аб размежаванні паміж Інфляндскім княствам, Курляндыяй 
i Інфлянтамі шведскага караля, аб зацверджанні межаў паміж Рэччу 
Паспалітай i Аўстрыяй. 

Думаю, зацікавіць чытача пастанова сейма аб манетным двары. У 
ёй гаварылася аб тым, што за панесеныя страты ў выніку закрыцця да 
заканчэння трактату манетнага двара Ціту Лівію Бараціні (Бурацціне) 
аддадзены ў адміністрацыю срэбны манетны двор у Кароне i ВКЛ з 
усімі яго прыбыткамі. Толькі ён павінен біць манету адпаведнай вагі i 
узору, як пастанавіў сейм 1677 г. Некалькі гадоў назад Ціт Лівій 
прапанаваў зрабіць масавую эмісію медных солідаў (празваных потым 
барацінкамі) вартасцю ў 1/3 срэбнага гроша. Аперацыя казне не 
ўдалася, але Бараціні ўнікнуў абвінавачванняў i сам выставіў ёй 
рахунак на 1,5 млн. злотых. 

Значнае месца на паседжаннях сейма занялі прыватныя пытанні, 
адкрыццё кірмашоў, рамонт мастоў, справы гарадоў, абвяшчэнне 
шляхецкіх правоў, зацвярджэнне даўніх правоў татараў i яўрэяў. 

92 пастановы тычыліся ВКЛ i ў "Кнізе правоў" яны выдзелены 
асобна. Сярод больш цікавых такія пастановы, як: аб правілах, па якім 
маршалкаўскае кіраванне павінна судзіць людзей, якія парушаюць 
спакой, дысціпліну i парадак; аб скарбавым трыбунале ВКЛ, які 
павінен сабрацца на паседжанні 2 студзеня 1680 г. у Вільні; аб камісіі, 
якая павінна сабраць гіберну войску ВКЛ, а таксама зрабіць выплаты, 
"каб не было пакрыўджаных i заслужаных жаўнераў аддзякаваць", для 
чаго сабрацца на паседжанні ў Гродне 15 ліпеня 1679 г.; аб павятовых 
скарбавых судах, якія трэба абраць на рэляцыйных сейміках у 
дапамогу збораў усіх падаткаў, што пойдуць на выплату войску; аб 
пошце ВКЛ; аб г. Вільне, які параўноўваўся ў правах з Кракавам. 

Гродзенцам цікава будзе даведацца пра рэзюме Гродзенскай 
камісіі. У ім гаварылася пра працяг працы камісіі пасля рэляцыйнага 
сейміка, бо горад яшчэ цалкам не адноўлены i пастановаю Варшаў-
скага сейма не падпадае пад экзэкуцыі, а гараджане вызвалены ад 
падаткаў Рэчы Паспалітай. Даваць пляцы ў горадзе i дазваляць буда-
вацца на ix ваяводствам i паветам ВКЛ, паслам, сенатарам, пад-



скарбіям, арандатарам i рэгентам ВКЛ. Гродзенскія мяшчане павінны 
былі адмураваць ратушу, адрамантаваць былыя будынкі, прычым 
лазню i бойню перанесці на бераг Немана або Гарадніцу, каб горад 
добра будаваўся. 

З пастановы аб прызнанні правоў розных асобаў на пляцы, двары i 
камяніцы можна даведацца пра планіроўку вуліцаў Гродна. Над 
p.Нёман размясціўся пляц з дваром ваяводы Троцкага Марціна 
Агінскага пад назвамі "Дзенкоўскі", "Чорнабаеўскі", "Клімаўскі" "у ад-
ным кавалку пакінуты". На вуліцы Маставой знаходзіліся пляцы з 
дварамі ваяводы i старосты Мсціслаўскага Яна Агінскага, а таксама 
рэферэндара ВКЛ Кіпрыяна Паўла Бжастоўскага пры кляштары гро-
дзенскіх бернардынак. Паблізу месціўся двор маршалка Слонімскага 
Гераніма Пясецкага: адным бокам i канцом ён прымыкаў да кляштара, 
другім - да двара Яна Агінскага, трэцім - у бок Немана. 

На Кургане ў канцы горада быў двор з  пляцамі жонкі i нашчадкаў 
падкаморыя кароннага55 Вільгельма Готарда Бутлера. Людвіка Кара-
ліна народжаная княжна Радзівіл, бацька якой канюшы ВКЛ, набыла 
пляц на гарадскім грунце (цяпер тут скверык з фантанам на Савецкай 
плошчы). Ад юрысдыкцыі замкавай i гарадской набыў пляц скарбнік 
ВКЛ, пісар гродскі56 Андрэй Казімір Скорабагаты, ад розных пасэсараў 
купіў i разбудаваў пляц мечнік57 Кіеўскі Якуб Лабенскі. Па вуліцы 
Віленскай стаяў дом з пляцам харужага58 Андрэя Сцыпіёна. Два пляца 
паміж вуліц Падольнай i Бернардынскай належалі супругам Жыволтам 
i знаходзіліся паміж Мікалаем Бурмістрам i Леонам Гласка каля 
гарадскіх складоў i месцам стаянкі гандляроў. Паблізу апошняй была 
камяніца Леона i Марыянны Эйсмантаў. 

Другі гродзенскі сейм Рэчы Паспалітай, відаць, адбываўся ўсяго 
адзін дзень, 14 студзеня 1681 г. Заслухалі справаздачы паслоў, 
адпраўленых да замежных двароў. Высвятлілася наступная карціна. 
Імператар Леапольд з надзеяй, што лагодныя сродкі адхіляць ад яго 
буру, адмовіўся ад саюзу i дапамогі. Людовік XIV адмовіўся, як саюзнік 
Турцыі i рады, што туркі прыгнятаюць Аўстрыю ў Венгрыі. Венецыя, 
паслухмяная Францыі, не дазволіла паслу князю Міхалу Радзівілу 
ўступіць у свае межы. Такім чынам, Рэч Паспалітая не знайшла 

                                                 
55 Падкаморы каронны - прыдворная насада займаўся зямельнымі справамі і размежа-
ваннем. 
56 Пісар гродскі - сябра i сакратар гродскага суда. 
57 Мечнік - нёс меч перад харужым. 
58 Харужы - кіраваў атрадам шляхты свайго павета, нёс сцяг. 



саюзнікаў для вайны з Турцыяй. Яна мела толькі благаслаўленне папы 
Інакенція XI, абяцанкі духоўных громаў, ягоных адозваў i грошай. 

Сейм ужо было ўхваліў не прымаць ганебнага міру з Турцыяй, ра-
біць вялікую падрыхтоўку да вайны і лёс краю перадаць у рукі Яна III, 
але французская партыя перамагла. Як мы ведаем, закон забараняў 
паседжанні паслоў пры свячах, а кароль, каб хутчэй скончыць працу, 
загадаў запаліць паходні ў суседніх пакоях. Пасол Дамброўскі сарваў 
сейм, заявіўшы, шго парушаны закон. Ян III эказаўся разброеным на 
доўгі час. Усё прапала перад выказам liberum veto. 

Трэці генеральны сейм у Гродне праходзіў з 27 студзеня па 15 са-
кавіка 1688 г. На ім прысутнічалі: кароль польскі i вялікі князь літоўскі 
Ян III з  жонкаю Марыяй-Казімірай, каралеўскі двор i амаль увесь 
дыпламатычны корпус пры ім - папскі нунцый архіепіскап кесарыйскі 
Кантэльмі, германскі пасланнік барон Зараўскі, французскі пасол 
марк-граф Бецюн, брандэнбургскі пасол граф Дона. 

Пяць тыдняў працягваліся спрэчкі паміж каралеўскім сямействам i 
апазіцыяй на чале з Сапегамі. Скончыліся яны безвынікова. Упер-
шыню сейм быў сарваны яшча да выбара маршалка пасольскай 
палаты. Падкаморы віленскі харунжы Дамброўскі (відаць, той самы, 
пра якога мы гаварылі вышэй), падтрымліваючы Сапегаў, пратэставаў 
супраць таго, што кароль у сенаце пасадзіў свайго сына Якуба каля 
сябе па левую руку. Магнаты-прыхільнікі Леапольда, які хацеў аддаць 
польскую карону каму-небудзь з архікнязеў дабіваліся прызнання 
спадчыны да трона. Кароль хацеў пазбегнуць безкаралеўя i для дабра 
краю, i як бацька трох сыноў, але вымушаны быў адмовіцца ад гэтай 
думкі, бо адчуваў моцнае дзеянне замежных інтрыгаў. 

Спрабуючы неяк выйсці з бязвыхаднага становішча, Ян III склікаў 
на нараду сенатараў. Але i яна, як піша гісторык Е.Арлоўскі, "не дала 
ніякіх выразных вынікаў, у дадатак, каралю прыйшлося быць сведкаю 
непрыстойных выпадаў, накіраваных супраць яго асобы, на якія ён, 
аднак адказваў з вялікай годнасцю з вышыні свайго трону". 

Літоўскі трыбунал вынес на гэты сейм справу мысляра-атэіста 
Казіміра Лышчынскага, які ў гэты час сядзеў у гродзенскай турме 
пасля другога арышту. Паколькі сейм быў сарваны, справу не паспелі 
абмеркаваць. Ужо на варшаўскім сейме 28 лютага 1689 г. яму 
вынясуць смяротны прысуд - спаліць. Кароль заменіць кару, па просьбе 
Лышчынскага, на адсячэнне галавы. 

Чацвёрты гродзенскі сейм Рэчы Паспалітай праходзіўз 31 снежня 
1692 г. па 12 лютага 1693 г., калі быў сарваны. Маршалкам сейма 



абралі пісара польнага літоўскага59 Міхаіла-Крыспіна Кіршэнштэйна. 
Сярод паслоў знаходзіліся: войскі жмудзкі60 Ян Тызенгаўз i мечнік Ежы 
Тызенгаўз - патомкі вядомага нам Антонія Тызенгаўза. Адным з 
галоўных пытанняў стаялі адносіны з Турцыяй. У лютым 1690 г. 80 
тысяч татар i 20 тысяч турак ажыццявілі набег на Рэч Паспалітую, 
агнём i мячом спустошылі каралеўскія маёмасці, амаль самаго караля ў 
Злачаве не злавілі. У адказ 14 кастрычніка 1691 г. пачалі выправу 
каралеўскія войскі: заханілі шэраг крэпасцяў туркаў абклалі з усіх  
бакоў Камянец, i новая мяжа прайшла па р.Прут. Татарскага хана 
турбаваў спакой, але намаганні аказаліся дарэмнымі - сейм сарвалі, а 
наступны сабраўся ў Варшаве 22 снежня 1693 г. 

Пяты вальны сейм у Гродне засядаў з 3 кастрычніка па 14 снежня 
1718 г. Гэта быў час, калі працягвалася доўгая Паўночная вайна Pacii 
ca Швецыяй. 30 лістапада быў забіты пры штурме нарвежскай 
крэпасці Фрыдрыхгалле шведскі кароль Карл XII, здолеўшы перад 
гэтым прымірыцца з саюзнікамі Пятра I. Рускі цар зноў застаўся са 
сваім ворагам сам на сам. На гродзенскім сейме Рэчы Паспалітай была 
прынята настанова аб паспалітым рушанні войска Кароны Польскай, 
ВКЛ i правінцыяў, якія ім належалі, Інфлянцкага княства, Курляндыі i 
іншых. Гэтым хацелі дабіцца вываду рускіх войскаў з тэрыторыі Рэчы 
Паспалітай. Царскаму паслу князю Якаву Даўгарукаму, як бачым, не 
ўдалося сарваць сейм. 

Другая пастанова сейма таксама была звязана з вайной i назы-
валася "Унутраная бяспека". У ёй падцвярджалася прыхільнасць усіх 
станаў, зямель, ваяводстваў Кароны Польскай i ВКЛ да Варшаўскага 
трактату, прынятаму 3 лістапада 1716 г. i зацверджанаму на сейме 
1717 г. Першы артыкул яго абвяшчаў: "...Каб усе агулам i кожны 
паасобку пажытак, гонар, узаемныя выгоды i бяспеку маёмасці 
паспалітай падтрымлівалі, разам аб гэтым стараліся, як за права 
вольнасці i іншыя прэрагатывы Веліччы Дзяржавы". 

Пастанова "Вольны голас" падкрэслівала неабходнасць захоўвання 
права liberum veto: "Паколькі вольны голас, які грунтуецца на праве не 
дазваляць ёсць самая першая галоўная каштоўнасць вольнага народу 
гэтай Рэчы Паспалітай, таму оны на сеймах, сейміках i ўсялякіх 
публічных сходах навечна захоўваць загадваем". 

Адна з пастановаў сейма тычылася маршалка сейма, старосты 
Мінскага Кшыштафа Завішы. Яшчэ на каранацыйным сейме яму была 

дэкларавана сума ў 4 тысячы талераў. Да гэгага часу яе не выплацілі, 
таму пастанавілі даручыць справу Віленскай каморы61 i выдаць грошы 
да 1 сакавіка 1719 г. 

Значную ўвагу ўдзялілі пытанню аб адкладзе сейма. У пастанове на 
гэты конт гаварылася: “Гэты ж самы сейм для абмеркавання бяспекі i 
іншых публічных патрэбаў пад гэтым самым маршалкам i з гэтымі 
самымі пасламі адкладваем; выбар часу i месца кароль пакідае за 
сабою, калі патрэбна будзе дык хутка, калі не - дык у 1719 г., восенню. 
Тэрмін, пытанні, абрад сейма будзе абгавораны з падскарбіямі 
каронным i літоўскім". На наступны сейм пераносіліся наступныя 
пытанні: пасылка пасланцаў у замежныя двары, вырашэнне прэтэн-
зіяў i фінансавых задавальненняў, пад'ём з упадку гарадоў, разбура-
ных вайною (у тым ліку Гродна). 

У гэтай самай пастанове паказвалася на адпраўку да рускага цара 
камісараў з лістамі ад ваяводстваў , паветаў, зямель з мэтаю дамовіцца 
аб вывадзе рускіх войскаў з Рэчы Паспалітай, а таксама дэпутацыі з 
іншымі прэтэнзіямі да Расіі. Апошняя, шостая, пастанова тычылася 
"Рэзідэнтаў да нашага боку". 

Сейм адметны тым, што на ім была парушана недатыкальнасць 
сеймавага дэпутата Піатроўскага - пасла Вялікапольскага, дэсідэнта. 
Тым самым былі парушаны палітычныя правы некатолікаў, хрысці-
янаў, якія не прытрымліваюцца каталіцкага веравызнання. 

Шосты вальны сейм у Гродне пачаўся 28 верасня 1726 г. На ім 
прысутнічала шмат замежных пасланнікаў: французскі, англійскі, 
прускі, галандскі, расійскі. Прычынаю такога з'яўлення было абмерка-
ванне на сейме пытання аб назначэнні герцага Курляндскага ў вы-
падку смерці апошняга з роду Кетлераў, бяздзетнага Фердынанда. 
Расійскі паўнамоцны міністр Павел Іванавіч Ягужынскі меў інструкцыі 
Кацярыны I: не дапусціць зацверджання Морыца Саксонскага, неза-
коннанароджанага сына Аўгуста II Моцнага, выбранага курляндскімі 
штатамі пераемнікам трона, або выбрання герцага Гессен-Кас-
сельскага. 

Ягужынскі ў выпадку ўпартасці сейма павінен быў сарваць яго, але 
гэта не спатрэбілася. Была прынята пастанова "Курляндскае княства" i 
Дыплом. Згодна з гэтымі дакументамі, герцагства Курляндскае 
далучалася да Кароны Польскай i ВКЛ "за агульных i непадзельных 
грамадзян каронных i BKЛ першых принятых, прымаем з правамі, 
прывілеямі i вольнасцямі ім дадзенымі раней, да ўсіх правоў, 

прэрагатываў i вольнасцяў каронных i ВКЛ дапушчаных, таксама 
дапускаем, аднастайнымі сіламі, сродкамі i войскамі цэлай Рэчы 
Паспалітай супраць усялякіх узурпатараў... ахоўваць i бараніць 
абяцаем". Ад Морыца адбіраліся ўсе "сфабрыкаваныя" дакументы, а 
сам ён высылаўся не толькі з Курляндыі, але i з Кароны Польскай i ВКЛ, 
абвяшчаўся ворагам рэспублікі, якія заслугоўвалі смерці. 

На сейме была створана камісія для складання Палажэння Кур-
ляндскай правінцыі i Пілтынскага павета, а таксама для адміністра-
цыйнага спарадкавання i ўтаймавання якіх-небудзь нязгодаў, разна-
галосся, унутраных i знешніх прэтэнзіяў курляндцаў. На мяжы новай 
правінцыі павінны былі стаць часткі польскіх i літоўскіх войскаў. 
Жыхарам Курляндыі, Семігальскага i Пілтынскага павета забаранялася 
карэспандэнцыя, сувязі i перамовы з "чужымі сіламі". 

Шмат часу заняло абмеркаванне пытанняў аб Галоўных трыбуна-
лах: каронным i ВКЛ. Палажэнне аб каронным трыбунале складалася ca 
109 артыкулаў, у якіх гаворылася аб выбарах дэпутатаў (суддзяў), 
правядзенні кадэнцыяў62, вядзенні справаў, тарыфах паслугаў, ролі 
маршалка i т.д. Палажэнне аб Галоўным трыбунале ВКЛ было пада-
дзена 49 асобнымі пастановамі. Судовымі месцамі вызначаны Вільня, 
Навагрудак, Мінск. Віленская кадэнцыя пачыналася адразу пасля 
Праваднога тыдня i на працягу 20 тыдняў разглядаліся справы 
Галоўнага трибунала, а потым 2 тыдні вырашаліся справы Скарбавага 
трибунала. Другая кадэнцыя адбывалася праз 4 тыдні па чарзе ў 
Навагрудку або ў Мінску. Справы з адной кадэнцыі не пераносіліся на 
чарговую, a чакалі працягу ў сваім судовым месцы. 

Паколькі для нармальнага пераезду дэпутатаў i для пераводу 
трыбунальскай пяхоты патрэбны быў час, пасля віленскай кадэнцыі 
былі канікулы. Думаем, цікава даведацца, што жыхары Гродзенскага 
павета звярталіся са сваімі апеляцыямі, крыўдамі, крымінальнымі 
справамі i рознымі іншымі ў Вільню. Суддзі павінны былі вырашаць 
справы згодна з сваёй прысягаю, не гледзечы "не на дабрадзейства 
якой-небудзь асобы, не на непрыяцеля, на тутэйшага, не на госця 
глядзець, не з сяброўства, не з варожасці, не з боязні, не за абяцанкі 
дароў, ні сам, ні праз якую-небудзь асобу ix не беручы, не 
спадзяваючыся дароў апасля, i ўзнагароды, i падарункаў ніякіх...". 
Суддзя прысягаў судзіць "паводле Бога справядліва, паводле права 
статута ВКЛ, пастановаў трыбунальскіх, згодна з спаборнасцю бакоў". 

Спецыяльная пастанова тычылася карупцыі: "калі хто-небудзь з 
суддзяў... прымаў хабар, i тым самым, супраць прысягі i права, 
выставіў права на продаж, такі кожны за слушным доказам" будзе 
пакараны. "Палажэнне аб даходах суддзяў трыбунальскіх" вызначала 
дакладна колькі i за што трэба плаціць. Тарыфы регентам, камісарам i 
іншым чыноўнікам былі распісаны ў пастановах сейма "Даходы 
канцылярыі", "Даход у месцах земскіх i гарадскіх BKЛ", “Даходы 
кур'ерам або генералам", "Даходы ад віленскага магістрата i татараў". 

Справы разглядаліся адпаведна з запісамі ў рэестравай кнізе. Каб 
не было непаразумення ў якую кнігу несці на сённяшні дзень пасед-
жання, было пастаноўлена ўвесці на кожны дзень асобныя рэестры: на 
панядзелак - нічыйны, на аўторак - духавенства (на кадэнцыі мінскай i 
наваградскай - нічыйны), на сераду - прэтэнзіяў, на чацвер - павятовы, 
на пятніцу - выпадковы, на суботу - аблігацыйны. 

Дзве пастановы сейма гаварылі аб паспалітым рушанні войскаў 
Кароны i ВКЛ. Заслугоўвае ўвагі пастанова аб "Ахове вальных сеймаў", 
у якой адзначалася неабходнасць захавання права i пастановаў аб 
вальных шасцітыднёвых сеймах, а таксама магчымасці склікання 
экстраардынарных двухтыднёвых сеймаў у выпадку тэрміновай i 
надзвычайнай неабходнасці. Сейм прыняў пастанову, у якой гавары-
лася аб пасольстве да папы рымскага з мэтаю прасіць "абы нам, 
вольным народам, у прысязе кардынальныя годнасць i рэспубліку 
ахоўваў, абражаць не дазваляў..." 

Заканчэнне Паўночнай вайны прымусіла паслоў сейма шмат увагі 
ўдзяліць знешняй палітыцы. Шэраг пастаноў сейма паведамляе аб 
стварэнні камісіяў (пасольстваў) у замежныя краіны. У камісію да 
цэсара для "кансервацыі суседскага сяброўства з памежнымі дзяр-
жавамі" накіраваліся з ВКЛ: ваявода Казімір Агінскі, навагрудскі 
ваявода князь Радзівіл, лідскі староста Юзаф дэ Кампа Сцыпіён, 
ашмянскі маршалак Хамінскі i іншыя. Да Кацярыны I камісія ехала з 
мэтаю "захавання i ўтрымання вечнага спакою з царыцаю i яе 
краінаю". У Швецыі камісія павінна была прадэманстраваць "перад 
цэлым светам жаданне нашае да стабільнага спакою i сяброўскае 
суседства з Яго Вялікасцю каралём i цэлым шведскім каралеўствам". 
Даўно ішлі перамовы з Берлінскім дваром, але заставаліся нявыра-
шанымі пытанні i для новай камісіі: выкуп Драхімскага староства 
(была па ім спецыяльная пастанова сейма), вызваленне людзей, 
забраных прымусам, задавальненне прэтэнзіяў, становішча Эльблонга. 

Актуальнай на той час была пастанова "Ліквідацыя непатрэбных 
мытаў", згодна з якой па ваяводствах, землях, паветах скасоўваліся 
выдуманыя свае мыты, якія перашкаджалі гандлярам. Была пакінута 



аплата за маеты i грэблі на рэках i пераправах. Даследчыкі польскіх 
сеймаў пішуць, што на гэтым сейме быў забяспечаны спакой дэсі-
дэнтаў i кароль узняў пыганне аб будаўніцтве Новага замка, але 
адпаведных пастановаў у "Кнізе законаў" мы не знайшлі. 

Сярод асобна выдзеленых літоўскіх пастановаў назавем пастанову 
"Кірунак навагрудскай пошты". Паколькі Навагрудак - месца пасед-
жанняў Галоўнага трыбунала ВКЛ, сейм вырашыў адрэгуляваць вая-
водскую пошту: з Навагрудка яна павінна ісці на Вільна, Гродна, 
Мінск. Шмат пастановаў тычылася прыватных пытанняў: маёмасныя i 
фінансавыя задавальненні, узнагароды заслужаным дзяржаўным i 
ваенным службоўцам, фундацыі касцёлам. Дзьве пастановы прысве-
чаны звароту да будучага сейма - тут пералічаны пытанні, на якія не 
хапіла часу, але пасольскія інструкцыі прапаноўвалі для абмеркавання. 
Сярод ix: прэтэнзіі нашчадкаў Бараціні да казны BKЛ (відаць, не 
выплацілі тыя грошы, пра якія мы пісалі вышэй), будаўніцтва маета 
праз Нёман пад Гроднам, апрабацыя фундацыі кляштару гродзенскіх 
езуітаў. 

Наступны вальны ардынарны сейм у Гродне праходзіў 2-8 кас-
трычніка 1730 г. Пра яго мы можам расказачь толькі дзякуючы дзён-
ніку гнезненскага архібіскупа Габрыеля Янаша Падоскага. На сейм 
сабралася 261 чалавек. З Гродзенскага павета прысутнічалі: падка-
моры гродскі Мікута i войскі гродзенскі Лазавы. У першы дзень сейма, 
як звычайна, адбылося набажэнства ў езуіцкім касцёле. У сваёй 
прамове ксёндз Зялкоўскі (архідзякан беларускі, канонік віленскі) 
запрасіў да згоды на сейме. Потым паслы правялі караля да палаца, а 
затым сабраліся ў пасольскай палаце. 

Адразу пачалася спрэчка за месца паміж пасламі сандамірскім i 
прускім, велюнскімі i ленчыцкімі. Староста спіску, першы пасол з 
Кракаўскага ваяводства спрабаваў памірыць удзельнікаў спрэчкі, 
заклікаў да старажытнай польскай шляхетнасці i звычаяў Потым даў 
голас для выбару маршалка Кракаўскаму ваяводству, але пісар гродскі 
паморскі Сікорскі прасіў старосту пайсці ад імя палаты да караля, бо 
не відаць прускіх паслоў, якія, відаць, не хочуць сейма. Пасол Гурка не 
даваў згоду на галасаванне i дамагаўся напомніць аб ліміце сэсіі. Яго 
падтрымалі літоўскія дэпутаты. Яны ж на наступны дзень упрасілі 
перанесці паседжанне на 4 кастрычніка. 

У гэты дзень староста зноў заклікаў паслоў прыйсці да згоды ў 
інтарэсах Айчыны. Але ні сёння, ні ўастатнія чатыры дні спрэчкі не 
сціхалі i маршалак так i не быў выбраны. 6 кастрычніка чарняхоўскі 
пасол Любеніцкі дамагаўся выдачы дакументаў, якія курляндская 
шляхта дала пасля выбараў Морыцу. Упіцкі пасол Марцінкевіч i 



велюнскі пасол Кажухоўскі падтрымалі яго. 7 кастрычніка староста 
ўжо ў каторы раз спрабаваў імем бога павярнуць дэпутатаў да міласці, 
"якая адна толькі можа прывесці да згоды i дапаможа пераадолець 
цяжкасці дзеля шчасця Айчыны". 8 кастрычніка паседжанні скон-
чыліся. 

Аналізуючы літаратуру па сеймах Рэчы Паспалітай, мы знайшлі 
сцвярджэнні аб існаванні гродзенскіх сеймаў у 1744, 1752, 1768 гадах. 
Вядома пра ix толькі тое, што яны павінны былі адбывацца ў Новым 
замку, але былі сарваны, а чарговыя сеймы скліканы ўжо ў Варшаве. 

4 кастрычніка - 13 лістапада 1784 г. праходзілі паседжанні нас-
тупнага гродзенскага сейма Рэчы Паспалітай. Кароль Станіслаў Аўгуст 
Панятоўскі вельмі хацеў, каб ён адбываўся пад канфедэрацыяй, але 
супраць гэтага быў расійскі надзвычайны i паўнамоцны пасол ІІІта-
кельберг. Гісторык Крашэўскі пісаў, што ён ужо не хаваў абрыдласці 
каралём, ягоным дваром i ўладаю, якія яму вельмі надакучылі. Шта-
кельберг пагражаў "злым сеймам, горшым, чым папярэдні, і, нават, 
новым падзелам". 

Кароль паслаў у Пецярбург мемарыял, каб праз графа Остермана 
перадаць Кацярыне II просьбу аб дазволе на правядзенне сейма пад 
канфедэрацыяй, а таксама аб працягу або аднаўленні імператарскай 
гарантыі на новую пазыку, якую збіраліся зрабіць у Галандыі (14-16 
млн. злотаў). Штакельберг пра ўсе даведаўся i кароль атрымаў адказы: 
гарантыі не будзе пакуль не будзе аплочаны папярэдні доўг (толькі 
працэнты дасягалі 50000 дукатаў), сейм пад канфедэрацыяй не 
дазваляецца. 

Сейм 1784 г. складаўся з  паслоў, якіх падабралі паплечнікі 
Штакельберга: у Кароне - Рачынскі, у ВКЛ - Караль Радзівіл (пане-
Каханку). Выбраны маршалкам Францішак Ксаверы Хамінскі пазней 
успамінаў, што гэты сейм "рэдкай аднадумнасцю i пахвальнай хут-
касцю вырашэння судовых прыгавораў памятны". Аднаму з актыўных 
дзеячоў апазіцыі гетману Яну-Кляменцію Браніцкаму Кацярына II праз 
Штакельберга параіла весці сябе прыстойна i не буяніць. Відаць, ёй 
добра былі вядомыя падзеі папярэдняга сейма 1782 г. 

Браніцкі на адным з паседжанняў крычаў, што кароль хоча зава-
лодаць абсалютнаю ўладаю, наракаў на дэспатызм i гаварыў, што  
шляхце прыходзіцца працаваць ужо не языком, а шабляю. Другі апа-
зіцыянер польны гетман Севярын Ржэвускі дагаварыўся, нават, да 
пагроз: "Польская шляхта не нямецкая, i, калі польскі кароль хоча 
ўявіць сябе да чаго можа дайсці польскі народ, баронячы сваю 
вольнасць, дык няхай прыпомніць лес англійскага караля Карла I". 



Ржэвускага на сейм не пусціла цешча княгіня Любамірская, якая, 
кажуць, паабяцала яму за гэта 7 тыс.чырвонцаў. 

Па патрабаванні літоўскай правінцыі сейм упершыню за гады 
панавання Станіслава-Аўгуста Панятоўскага засядаў у Гродне. Гэта 
было патрэбна i самому каралю, каб дабіцца згоды літоўскіх магнатаў 
на ўплату яго асабістых даўгоў з дзяржаўнай казны. Купіць літоўскіх  
паслоў Станіслаў - Аўгуст задумаў веліччу сеймавай сэсіі. Ягоны 
пляменнік Станіслаў Панятоўскі арганізаваў у Белавежскай пушчы 
паляванне на зубраў (у духу ягелонаўскіх традыцыяў). Гэтая забава 
абыйшлася яму ў 30000 дукатаў, бо "трэба было зрабіць адпаведныя 
дарогі, палажыць тракт праз дрыгву каля 4 міль працягам, расчысціць 
у дзікім лесе адпаведную пляцоўку, збудаваць штосці падобнае да 
малога мястэчка з дваром для караля, ягонай світы, дыпламатаў; усіх, 
хто з'ехаўся". A панаехалі яшчэ польская i літоўская знаць - усяго ў 
Белавежы за двумя сталамі сядзела каля 80 чалавек. 

Паляванне працягвалася 10 дзён i скончылася па словах Станіслава 
Панятоўскага шчасліва, бо "усяго аднаго мужыка мядзведзь пагрыз". 
Гасцям паказалі малых зубранятаў, a ў дарослага яны стралялі толькі 
адзін раз i безвынікова. З пушчы каралеўская кавалькада накіравалася 
ў Нясвіж праз Шэрашава, Кобрын, Гарадзец, праз двары Быстрых, 
Ажэшкаў, Віславухаў, Казлаковічаў. Вандроўка праходзіла як мані-
фестацыя народнай кансалідацыі i ёй наўмысна надавалі сімвалічны 
характар братання Польшчы з Літвою. 

У Нясвіжы адбылося ўрачыстае прымірэнне караля з Каралям 
Радзівілам. Да 22 верасня праходзілі сняданні, абеды, вячэры, ілю-
мінацыі i фейерверкі, паляванні, канцэрты, балет, опера, агляд радзі-
вілаўскага войска, літоўскага архіва, скарбніцы i збраёўні, езуіцкага 
касцёла з трунамі рода Радзівілаў. З Нясвіжа паехалі, нарэшце, у 
Гродна. Шлях пралягаў праз Мір, Шчорсы, Навагрудак (тут начавалі), 
Беліцу, Жалудок, Шчучын, Каменку, Скідзель. 

Умовы жыцця ў Гродне для караля, ягонага двара i 17 паслоў былі 
выдатнымі, бо размеркаваліся яны ў рэзідэнцыі Станіслава Паня-
тоўскага (былы палац А.Тызенгаўза). Тут былі кватэры, 2 залы для 
рэдутаў, бібліятэка, тэатр, зімовы сад з трыма кліматычнымі паясамі, 
пакоі для забаваў, адпачынку, памяшканне з сталом, за якім маглі 
размясціцца адразу 70 чалавек. Многія літоўскія магнаты мелі таксама 
неблагія рэзідэнцыі ў Гродне. Так, што час працы сейма прайшоў, па 
словах Станіслава Панятоўскага "прыемна i сейм не даў зачэпкі да 
незадавальнення". 

4 кастрычніка сейм пачаўся, як заўсёды, набажэнствам у езуіцкім 
касцёле. Галоўным было пытанне аб каралеўскім даўгу. Яно паспяхова 



вырашана, трон i каралеўская сям'я былі ўратаваны ад публічнага 
скандалу, выкліканага банкруцтвам. Праўда, Шчэнсны-Патоцкі нага-
даў каралю, каб "даў добры прыклад ашчаднасці, не акружаў сябе 
людзьмі, якія ягоную дабрату ўжываюць на непатрэбныя выдаткі" (тут 
меўся на ўвазе А.Тызенгаўз). Згодна XXII пастановы сейма "Капітал на 
аплату рэшткі даўгоў нашых каралеўскіх" зроблена адтэрміноўка 
аплаты на 10 гадоў па 700 тыс. злотаў у год, якія будуць выплочвацца 
скарбавымі камісіямі абодвух народаў са скарбу караля. 

XVII пастанова сейма тычылася былога вялікага падскарбія ВКЛ, 
гродзенскага старосты Антонія Тызенгаўза. Атмасфера прыняцця 
рашэння была больш халоднай, чым на папярзднім сейме. Нападалі 
больш асабістыя ворагі падскарбія: Міхал Залескі па заданні Паста-
яннай рады (вышэйшай выканаўчай улады Рэчы Паспалітай), брэсцкі 
пасол Матушэвіч. Кароль як мог бараніў свайго сябра - прайшла яго 
рэзалюцыя: "каб з сумаў прысуджаных (сеймавым судом 1780 г.- В.Ш.) 
сама толькі частка да скарбу BKЛ была выплачана", страты пакры-
валіся з пеней Тызенгаўза, якая пакідалася за ім, канфіскаваныя 
маёнткі варочаліся назад i пазбаўляліся судовых выплатаў, падскарбію 
дазвалялася працягваць судовы прадэс над сваімі даўжнікамі. 

Увагі патрабавалі справаздачы Пастаяннай рады. Хвалілі яе 
пастановы, выказвалі падзякі сябрам Рады. Не абышлося без апазіцыі. 
Валынскі пасол Ржэвускі выступіў супраць Рады: "Слаўна-нешчаслівы 
сейм 1775 г. кінуў у душу добрага паляка зерне вечнага неспакою - 
Пастаянную раду". Яго падтпымаў Сапега, які ў доўгай прамове 
размышляў аб "захопе заканадаўчай улады". Шэраг рэзалюцыяў, 
прынятых Радай былі адхілены: аб вайсковым дэпартаменце, аб 
спадчыне ад духоўных асобаў, аб апеляцыях. Сейм зацвердзіў выбары 
ў Раду (куды ўвайшлі i 11 чалавек з BKЛ), сеймавых суддзяў, асобаў да 
скарбавых камісій Кароны i BKЛ. 

На сейме была заслухана справаздача вайсковага дэпартаменту. З 
яе відаць, што колькасць войска павялічылася нязначна: у 1782 г.- 
12904 чал., у 1784 г.- 13272 чал.; на ўтрыманне арміі затрачана 14 млн. 
917 тыс. 801 злотаў, на корпус кадэтаў – 300 тыс. злотаў. У XIII пас-
танове названыя выдаткі был i зацверджаны i сябрам дэпартаментаў 
"выказваем задавальненне ix працаю i намаганнямі на дабро войска". 

Пасол Выбіцкі асцярожна Паставіў пытанне аб дэсідэнтах, якіх 
прыціскала пад расійскім уплывам гміна, павялічваючы падаткі. Пас-
танова сейма забараняла сіноду або кансісторыі самавольна наклад-
ваць на дысідэнтаў ахвяраванні (падаткі) i прымушаць да гэтага вай-
сковаю сілаю. Падаткі могуць быць дабраахвотныя на ўтрыманне ix 



храмаў пастыраў, рэлігійных служкаў. Узнікшыя спрэчкі разбіраць у 
асэсарскіх судах. 

Дзьве пастановы сейма прысвечаны гандлю. У пастанове "Уладка-
ванне гандлю краёў Рэчы Паспалітай" падкрэслівалася мытная палі-
тыка на карысць экспарту краевых тавараў над імпартам. Таксы та-
вараў заставаліся згодна з даўнімі інструкцыямі камораў Кіеўскага, 
Падольскага i Браслаўскага ваяводстваў Змяніць ix можа камісія 
кароннага скарбу ў за іежнасні ад умоваў гандлю. Расійскія купцы 
павінны плаціць транзіт папастанове 1768 г. Пастанова "Усходні 
гандаль" абвяшчала аб стварэнні гандлёвага таварыства "Польская 
гандлёвая ўсходняя кампанія" пад пратэкцыяй уладаў. 

З двух пастановаў даведваемся пра ахвяраванні. Ваявода рускі, 
камандуючы Украінскай i Падольскай дывізіямі Шчэнсны-Патоцкі 
выставіў Рэчы Паспалітай 4 харугвы пяхоты, 24 гарматы i 400 ядраў i 
абавязаўся ўтрымліваць ix за свой кошт. Генерал артылерыі, староста i 
пасол Брэсцкі Сапега ахвяраваў для віленскага арсеналу 12 гарматаў з 
палявым экіпажам. 

На сейме адбылася ратыфікацыя гандлёвай i памежнай канвенцыі, 
падпісанай у Рызе 21 мая 1783 г. паміж княствамі Рэчы Паспалітай, 
Курляндыяй i Семігаліяй, i Расійскай імперыяй. Пастаянная рада 
атрымала заданне палепшыць мытныя ўмовы гандлю з Берлінскім 
дваром, а для хуткага шчаслівага задавальнення грамадзянаў Вялікай 
Польшчы ўжыць усе сродкі, каб размежаваць ix ад шлёнскіх жыхароў. 
З Венскім дваром трэба было вырашыць пытанне аб грамадзянах, 
маёнткі якіх апынуліся ў цэсарскім краі, былі вызвалены ад 
падвойнага падатку. Як бачым, у міжнародных справах найбольш 
актуальнымі былі адносіны з краінамі, якія здейснілі першы падзел 
Рэчы Паспалітай: Расіяй, Прусіяй, Аўстрыяй. На адным з паседжанняў 
чыталі расійскую ноту аб уваходзе расійскіх войскаў у Польшчу з  
мэтаю гаранта імператрыцы ў справе з прускім каралём аб прывілеях 
Гданска. 

Ацэньваючы працу сейма, Станіслаў Панятоўскі ў сваіх успамінах 
пісаў: "Гродзенскі сейм быў, магчыма, апошнім у Еўропе праяўленнем 
сапраўднай народнай велічы без ілжывай мішуры i пускання пылу ў 
вочы". Іншым быў погляд паплечніка Касцюшкі Юльяна-Урсіна 
Нямцэвіча. У сваіх запісках ён адзначыў, што сейм быў відовішчам 
даволі ганебным, сеймам абсалютнага бязсілля, бо паслы дзяржаваў, 
якія падзялілі Рэч Паспалітую, йе дазволілі вырашыць важныя для яе 
пытанні. Усё, што там адбывалася склалася ў змрочную карціну далёка 
зайшоўшага абмежавання палітычнай сувярэннасці, пры поўным 
збядненні скарба i адміністратыўным развале. Атрымалася, як у ваду 



глядзеў, бо апошні сейм Рэчы Паспалітай (наступны гродзенскі) за-
цвердзіў другі падзел краіны. Пра гэты сейм ёсць асобы аповяд, а тут 
мы хацелі бы прывесці разважанні расійскага пасла Сіверса, якія дае ў 
сваёй кніжцы "Гродненский сейм 1793 г. Последний сейм Речи Пос-
политой" Д.Ілавайскі. Ён піша: "Месцам сейма ці павінны быць аба-
вязкова Варшава або Гродна? З аднаго боку ён (Сіверс - В.Ш.) 
прыводзіць меркаванні на карысць Гродна: трэба ўзнагародзіць Літву, 
бо сталіцаю дзяржавы Варшава; прытым у Варшаве сейм болей схіль-
ны да ўплыву двара i партыяў, a Літва заўсёды была адданай Расіі i ёю 
лягчэй кіраваць. Але з другога боку, Гродна бліжэйшы да правінцыяў, 
якія адыйшлі да Расіі, i  гродзенскі сейм, відаць, будзе нагадваць 
жыхарам гэтых правінцыяў аб ix былым злучэнні з Польшчай. Зрэшты 
надзвычайныя сеймы, иаводле меркаванняў Сіверса, павінны склі-
кацца пастаянна ў Гродне". I яшчэ цікава будзе даведацца, што 
рукапісны акт апошняга гродзенскага сейма ў 1920 г. знаходзіўся ў 
Гродне i напярэдадні ўваходжання сюды Чырвонай арміі, 19 ліпеня, 
быў вывезены гісторыкам Ю.Ядкоўскім у г.Врацлавэк, а потым у 
Быдгошч. Думаю, прачытаўшы гэты аповяд, вы зразу мел i, што  
Гродна быў сеймавым горадам. Тут склікаліся не толькі сеймы Рэчы 
Паспалітай, але i сеймы ВКЛ, а таксама павятовыя сеймікі. Пра ix мы 
раскажам іншым разам. 

 Мал. 17. Пётр 1 . Гравюра Нонета з партрэта Г. Кнеллера. 1697 г. 

 



ДРАМА 1706 ГОДА 
(у 2-х частках з Пралогам I Эпілогам) 

 
Асноўныя падзеі адбываюцца ў Гродне з 3 студзеня па 4 красавіка 
 
ДЗЕЙСНЫЯ АСОБЫ I ВЫКАНАУЦЫ 
 
КАРОЛЬ ПОЛЬСКІ - Аўгуст Другі (абраны на элекцыйным сейме 27 

чэрвеня 1697 г., каранаваны 15 лістапада 1697 г.), адначасова вялікі 
князь літоўскі Аўгуст Моцны, а таксама, з 1694 г., курфюрст (выбарны 
князь) саксонскі Фрыдрых Аўгуст Першы. Мянушку атрымаў за 
незвычайную фізічную сілу пры росце 2 м. 35 гадоў (нарадзіўся 12 
траўня 1670 г. у Дрэздэне). Прыгожы знешне, вельмі адважны, ён з 
прыхільнасцю быў прыняты большасцю як польскай, так i літоўскай 
шляхты. Тым больш, што  надта спадзяваліся на яго як на добрага 
гаспадара ў Саксоніі. Але найперш гэта быў непараўнальны гуляка i 
легкадумец, які вышэй за ўсё ставіў свае ўласныя інтарэсы. Ягонае 
імкненне да неабмежаванай улады i намер ператварыць ВКЛ у 
незалежную дзяржаву з спадчыннай манархіяй прывялі да 
абмежавання правоў шляхты Польшчы i ВКЛ i ўрэшце рэшт да так 
званай "хатняй вайны" паміж Радзівіламі, Агінскімі, Вішняведкімі, 
Пацамі i Пацэямі з аднаго боку i Сапегамі - з другога. Першая яго 
сустрэча з Пятром Першым адбылася 11 лістапада 1699 г. Абодва 
манархі адразу пасябравалі, што было вельмі дзіўна, бо каралі польскія 
i расейскія дары заўсёды жылі ў непрыязні адзін да аднаго. Тады ж быў 
заключаны паміж імі наступацельны саюз. Аўгуст павінен быў пачаць 
ваенныя дзеянні з сваім саксонскім войскам ў тым самым годзе i 
паабяцаў уцягнуць у вайну i Рэч Паспалітую. I сапраўды, курфюрст 
саксонскі Фрыдрых Аўгуст першым рушыў на ўладанні Швецыі, але 
трохі пазней (у лютым 1700 г. ён напаў на Рыгу). Ваеннае шчасце, 
відаць, не спрыяла саксонскаму курфюрсту (ён жа вялікі князь 
літоўскі, ён жа кароль польскі) i ягонае войска цярпела паразу за 
паразай. Дайшло да таго, што ў 1704 г. значная частка польскай 
шляхты па ініцыятыве шведскага караля Карла XII, войска якога да 
гэтага часу даўно ўжо акупавала не толькі ВКЛ, але i Польшчу, 
дэкаранавала Аўгуста i абрала на польскі трон Станіслава 
Ляшчынскага. Аўгуст вымушаны быў хавацца ў Саксоніі, a ў лістападзе 
1705 г. ён апынуўся ў Гродне пад абаронай расейскага войска. 

 
ЦАР МАСКОЎСКІ (РАСЕЙСКІ) -Пётр Першы Раманаў. 33 гады 

(нарадзіўся 9 чэрвеня 1672 г. у Маскве). Росту два аршыны 14 вяршкоў 



(2,045 м). Знешне прыгожы i велічны, моднага целаскладу. Манеры 
паводзінаў i адзенне трошкі неахайныя. На троне з 1689 г. - 
самаўладнае праўленне (разам з братам Іванам i сястрой Соф'яй з 1682 
г.). Яшчэ не імператар. Вось толькі некалькі рысак-ключоў для 
разумення ягонай супярэчлівай натуры. У ім было амаль неверагоднае 
спалучэнне моды i слабасці. У дробязях - увасабленне непастаянства i 
няўстойлівасці. Ягоны характар фармаваўся пад уплывам 
разнастайных i супярэчлівых поглядаў, азіяцкіх i еўрапейскіх, што 
дазволіла нашчадкам лічыць яго абсалютным увасабленнем (сімвалам!) 
тагачаснай Расеі. Незвычайная вынослівасць i неверагодны запас 
моцы дазвалялі яму доўга i напружана працаваць, Адсюль i тая 
мабільнасць да змены фронту: імгненна паварочваецца спіной да 
Турцыі i тварам да Швецыі, адмаўляючыся ад праектаў на Азоўскім 
моры на карысць Балтыйскага. Але заўсёды i ўсюды захапляючыся да 
глыбіні душы i ніколі не раскідваючыся ў сваіх намаганнях. Як у 
памылках, так i ў хвілінах слабасці працаваў выключна ягоны розум: у 
ім не было ні кроплі сентыментальнасці, ніколі, нават у самыя цяжкія 
моманты, ён не страчваў рашучасці i волі. Нават, паразу пад Нарвай 
(19 лістапада 1700 г.) ён здолеў выкарыстаць: "Шведы, нарэшце, 
навучаць i нас, як ix перамагаць". Ён вельмі высока ставіў разумовы 
ўзровень сваіх паплечнікаў i вельмі нізка - ix маральны ўзровень. З 
невычарпальным запасам вясёласці i неабмежаванай таварыскасцю, 
ён тым не менш выклікаў хутчэй жах, чым прывязанасць. Запальчывы, 
ён часта выходзіў з сябе i нават ўпадаў у шаленства. Але нярэдка 
ўпадаў i ў маладушша, дзякуючы ўсё ж таму асноўнаму недахопу: 
адсутнасці самавалодання. Энергія волі часта аказвалася ў яго 
бяссільнай супраць імклівага націску тэмпераменту. У раздражненні, 
нават з пяром у руках, ён часта страчваў пачуццё меры, але хутка 
супакойваўся i быў здольны кампенсаваць страчаны час. Суровы, 
жорсткі, бяздушны. Пакуты ў ягоных вачах - такая самая з'ва, як 
хвароба ці здароўе i ніколі не маглі яго расчуліць. I як дзяржаўца, i як 
прыватная асоба ён - вышэй за азіяцкага дэспата, ён нешта іншае, 
амаль ва ўсіх выпадках вылучаецца з узроўню сярэдняга чалавека - у 
лепшы ці горшы бок - але ні ў якім выпадку не вылучаецца 
безчалавечнасцю па схільнасцях цi абдумана. Вось чаму, калі ён першы 
раз трапіў у Гродна ў верасні 1705 г.. неўзабаве пасля жудаснага 
забойства ўніятаў у Полацку 11 ліпеня 1705 г.63, то тут паводзіў сябе 
ўжо зусім па-іншаму (у прыватнасці, разам з Аўгустам Другім 

                                                 
63 Глядзіце аб гэтым, напрыклад кнігу К.Тарасава "Памяць пра легенды". Мн.,1994,с.185. 



прысутнічаў на асвяшчэнні касцёла кляштара езуігаў у гонар святога 
Францыска Ксаверыя). Хаця з аднолькаваю нянавісцю ставіўся як да 
ўніятаў, так i да езуітаў. 

 
КАРОЛЬ ШВЕЦКІ Карл XII. 23 гады (нарадзіўся 17 чэрвеня 1682 г. у 

Стакгольме). На троне з 1697 г. Высокага росту (каля 2-х м) з 
вытанчанымі рысамі твару. Меў рэпутацыю вар'ята, які бавіць свой 
час толькі фізічнай трэніроўкай уласнага цела i паляваннем на 
мядзведзяў, Але гэты юнак, умеў жыць толькі для адной думкі, для хвалі 
ваеннай i ўсё прысвяціць толькі ёй. Сціплы ў ежы i пітве, недасяглы для 
пяшчоты i кахання, авантурыстычны палітык. Падчас Паўночнай 
вайны яго паводзіны вызначаліся поўным ігнараваннем расейскага 
войска, якое вяло баявыя дзеянні ў Прыбалтыцы. Агульнавядомы яго 
выраз: "Я вярну сябе Прыбалтыку ў Маскве". I шлях у Расею, па яго 
меркаванні, ляжаў праз уладанні Аўгуста, Саксонію i Рэч Паспалітую. 
Пётр Першы гэта разумеў i таму імкнуўся утрымліваць швецкія войскі 
менавіта ў РП, як мага далей ад швецкіх межаў. У 1705 г., такім чынам, 
найбольш верагодным стратэгічным пунктам паміж Польшчай i Расеяй 
стаў беларускі горад Гродна. 

 
ГАЛОЎНАКАМАНДУЮЧЫ РАСЕЙСКІМ ВОЙСКАМ У РЭЧЫ ПАСПА-

ЛІТАЙ - Агiльвi фон Георг Бенедзікт (па расейскіх дакументах Юры 
Юр'евіч). Каля 62 гадоў (нарадзіўся ў 1644 г. у Шатландыі). 
Фельдмаршал. 38 год адбыў на аўстрыйскай службе. На расейскую 
службу запрошаны Пятром Першым у 1704 г. З самага пачатку сваёй 
службы ў Расеі лічыў што расейскія войскі трэба выкарыстоўваць не ў 
РП, a ў Ліфляндыі i Інгерманландыі, дзе i замацоўвацца на новаза-
ваёваных месцах. Сярод вайсковых адміністратараў Пятра Першага 
гэта далека не самы дрэнны, хоць i не самы здатны стратэг i тактык. Ён  
лічыў небяспечным размяшчэнне расейскага войска ў Гродне i ўсяляк 
перашкаджаў гэтаму. Спачатку ён карыстаўся даверам i яму даручалі 
адказныя справы як вопытнаму баявому генералу, які здольны 
падтрымліваць парадак i дысцыпліну ў войску. Але расейскага цара 
раздражняла ўпартасць Агільві i ягоная схільнасць да правядзення 
сваіх планаў. Палітыка Агільві адносна Гродна проста вяла да разгрому 
расейскага войска. 

 
ПАМОЧНІК ГАЛОЎНАКАМАНДУЮЧАГА РАСЕЙСКАГА ВОЙСКА Ў 

РЭЧЫ ПАСПАЛІТАЙ - Меншыкаў Аляксандр Данілавіч. 32 гады 
(нарадзіўся 6 ліпеня 1673 г. у Падмаскоў'і). Фаварыт Пятра Першага. 
Яго паходжанне застаецца спрэчным, але сам ён даказваў, што карані 



яго ў ВКЛ, з-пад Воршы. Да канца жыцця застаючыся непісьменным, 
ён валодаў учэпістай памяццю, здольнай трымаць у галаве ўсе дэталі 
шматлікіх сваіх абавязкаў, i светлым, высокаразвітым розумам, які 
цалкам замяняў яму вучонасць i пісьменнасць. Ён паважаў вучонасць i 
высока цаніў веды. Тым не менш уся яго перапіска: тысячы лістоў да 
цара i вяльможаў, нават да жонкі, напісаны канцылярыстам. Пазна-
ёміўшыся з царом-аднагодкам яшчэ ў дзяцінстве, Меншыкаў з тых  
часоў амаль не пакідаў яго. Разам яны працавалі на карабельных 
верфях Галандыі, дзе Аляксашка Меншыкаў атрымаў дыплом цесля-
ра-будаўніка караблёў. Потым была Англія, дзе цар вучыўся інжы-
нернай справе будаўніцтва караблёў, а сябра Аляксашка суправаджаў 
яго, прысугнічаў на ўрачыстых прыёмах, аглядваў арсеналы, манетныя 
двары, кунсткамеры, прадпрыемствы i навучальныя ўстановы заход-
нееўрапейскіх сталіцаў. Як i Пётр, ён прагна ўсмоктваў убачанае, з 
незвычайнай лёгкасцю засвойваў азы артылерыйскай справы i 
фартыфікацыі. Вядомы ўдзел Меншыкава ў пакараннях стральцоў. Ён  
меў настолькі вялікі ўплыў на цара, што адзіны толькі мог утаймаваць 
яго пад час надзвычайнай раздражнёнасці. У якасці дзеншчыка 
займаўся ўладкаваннем простата быту цара. З самага пачатку 
Паўночнай вайны Меншыкаў усюды побач з царом, ва ўсіх кропках 
баявых дзеянняў. Вясной 1702 г. разам з Пятром накіроўваецца ў 
Архангельск, маючы паеаду гафмейсцера царэвіча Аляксея, а восеньпо 
яны ўдзельнічаюць у аблозе Нотэбурга. Адвага i спрытнасць яго былі 
настолькі відавочныя, што Пётр прызначыў яго камендантам заваё-
ванай крэпасці, якую перайменавалі ў Шлісельбург. У 1704 г. Удзель-
нічае ў асадзе Нарвы, пасля чаго дзеянні расейскага войска перанес-
ліся ў РП. Граф (з 1703) Меншыкаў быў накіраваны туды ў якасці 
камандуючага расейскай кавалерыяй. Фармальна ён падпарад-
коўваўся Агільві, але дзейнічаў у абыход яго, проста выконваючы 
ўказанні Пятра. Цар дараваў яму нават такое: "Я приказал бумаг 
фельдмаршала Огильви к вашей милости мимо меня не посылать, 
опасаясь, чтобы своими бездеятельными писаниями, как и настоящее, 
не ввёл он вас в сомнение" (з ліста Меншыкава да Пятра Першага, 1705 
г.). Нельга не адзначыць яшчэ адну рысу характару Меншыкава - 
ягоная ненажэрная прага багацця. Сам Пётр лічыў яго махляром, але 
махляром геніяльным. 

 
КАМАНДУЮЧЫ РАСЕЙСКАЙ ДЫВІЗІЯЙ - Рэпнін Мікіта (Анікіта) 

Іванавіч. Каля 38 год (нарадзіўся у 1688 г.). Генерал. Паплечнік Пятра 
Першага. Удзельнік Азоўскіх паходаў (1695-96 гг.). З пачатку Паўноч-
най вайны камандзір дывізіі. Удзельнік штурму Нотэбурга i Нарвы. 



 Мал. 20. А.Д . Меншыкаў 
 
 

 



КАНЦЫЛЯРСКІ СЛУЖБОВЕЦ - Волкaў Аляксей. Служыў у 
Меншыкава на працягу 20 гадоў (з 1705) i быў адным з самых 
давераных ягоных слугаў. У кола ягоных клопатаў уваходзілі: кантроль 
за дамовым прыходам i расходам, асабістая перапіска Меншыкава, 
якую Волкаў, па яго сведчанні вёў "со всяким охранением ... интереса и 
секрета". Ён выяўляў інтарэсы гаспадара ў следчых камісіях i выконваў 
абавязкі адвакага. "А паче всего, во время бывших баталий, акций и 
блокад неотступно при вашей светлости был, охраняя ваше здравие со 
всяким тщанием и при всяких случаях служил по всякой возможности 
как советом, так и делом" (з ліста Волкава Меншыкаву, 1725 г.). 

 
П Р A Л О Г 

 
Прастора культуры цудадзейна: як вынік узаемадзеяння падзей 

(асноўнымі ўдзельнікамі якіх з'яўляюцца асобы i рэчы ) яна праз 
помнікі культуры "кансервуе" пласты часу, наваг, час цалкам - 
вечнасць. 1 дастаткова толькі дакрануцца да аднаго з помнікаў, каб 
абудзіць ланцуг падзеяў i постацяў... Але абуджэнне гэтае адпаведна з 
нашым ўзроўням ведаў, увогуле нашай усебаковай падрыхтоўцы. 
Адсюль неабходнасць увесь час вучыцца здабываць факты. 
Падкрэсліваю: не назапашваць як мага больш фактаў у сваёй памяці, а 
вучыцца здабываць ix з самых разнастайных крыніцаў. Але толькі ў 
кантэксце агульнай свядомасці чалавека, у ix асэнсаванні факты 
становяцца здабыткам культуры. Вылучым з неабсяжнай культуравай 
прасторы толькі тры з'явы, толькі тры помнікі культуры i иаспрабуем 
убачыць, што дае ix узаемадзеянне. Першы даволі вядомы i яго легка 
ўбачыць. Дастаткова толькі наведаць Гродзенскі гісторыка- 
археалагічны музей ці Нацыянальны гістарычны музей у Мінску. Гэта 
бронзавая гармата, вырабленая ў Грывіне, з надпісам: "Л иль мастеръ 
Логинъ Жихаревъ. 1701" i гербам Пятра Першага. Гэты высока-
мастацкі ўзор расейскага ліцця пачатку 18 ст. паднялі з дна Неманаў 
Гродне падчас расчысткі плыткага ўчастка ракі ў верасні 1966 г. 
экскаватаршчыкі Юры Юхневіч i Іван Шаматула. Другі помнік 
культуры вядомы не менш, а можа i больш за першы, але ўбачыць яго 
можна бадай што толькі ў найбуйнейшых музеях свету. Гэта ордэн  
Белага арла, знакі якога: блакітная стужка i васьмікутная зорка, дэвіз - 
"Pro fide, lege, rege" (за веру, права i саюз). Сам ордэн - выява белага 
арла. Ён прычапляўся да стужкі, якую кавалеры ордэна насілі ля бядра. 
Трэці помнік вядомы бадай што толькі спецыялістам ды яшчэ 
нумізматам. Размова ідзе пра шастак (шасцігрошавік) - срэбраную 
манету BKЛ дыяметрам 25 мм i вагой 3 грамы. Аверс: партрэт Аўгуста 



Другога, легенда64 (на лацінскай мове): " Аўгуст электар саскі, кароль 
польскі, вялікі князь літоўскі". Рэверс: гербы Польшчы, Саксоніі i ВКЛ, 
легенда: лічба "VI''/грошай/, /год/" 1706" i две лацінскія літары "L"  
/Людвік/ i "Р" /Пацэй/65 вакол радавога герба Пацэяў - "Вага". 

Такім чынам, перад намі тры рэчы, тры выдатныя помнікі гісторыі 
i культуры свайго часу. Прычым, першы - прадстаўнік тэхнікі ліцця па 
выплаўленых мадэлях з выкарыстоўваннем мастацкай чаканкі, другі - 
фалерыстыкі, дапаможнай гістарычнай дысцыпліны, якая вывучае 
ордэны, медалі, іншыя знакі вылучэння, трэці - нумізматыцы, дапа-
можнай гістарычнай дысцыпліны, якая вывучае грошы i грашовае 
абарочванне. Узятыя паасобку, яны ўцягваюць нас у падзеі Паўночнай 
вайны: гармата - праз дзейнасць Пятра Першага, ордэн i манета - праз 
дзейнасць Аўгуста Другога. I нечакана для недасведчанага чытача ўсе 
яны перасякаюцца ў Гродне. 

Але будзем рухацца паслядоўна. Як вядома, у лютым 1700 г. войска 
Фрыдрыха Аўгуста перасекла мяжу Ліфляндыі i асадзіла Рыгу. Пача-
лася Паўночная вайна (1700-1721). 1 ліпеня ў вайну ўступіла ВКЛ. У  
гэты дзень тая ж асоба, але ўжо ў якасці вялікага князя літоўскага 
(Аўгуст Моцны) выдала ў Гродне ўніверсал, у якім было загадана вя-
лікаму гетману літоўскаму Казіміру Сапегу збіраць войска i ісці з ім у 
Імфлянты66. К. Сапега тут жа выдае ў Гродне свой маніфест, у якім  
загадвае збірацца літоўскаму войску пад Гроднам, каб потым праз 
Вільню рушыць у Інфлянты. У жніўні войска сабралася i рушыла ў бок 
Вільні. Польская шляхта адмовілася падтрымаць свайгао караля i 
ўступіць у вайну. A літоўскія маганаты пачалі між сабой барацьбу за 
ўладу ў княстве. 

30 жніўня Пётр Першы абвясціў вайну Швецыі за выхад да Бал-
тыйскага мора. 30 лістапада Карл XII разграміў расейскае войска пад 
Нарвай. Перад гэтым ён разьбіў саксонскае войска, якое не падтрымалі 
палякі i ліцьвіны. Не адчуваючы супраціўлення, Карл XII вясной 1702 г. 
рушыў на Варшаву. Шлях яго праходзіў праз Сапоцкін (27 красавіка) i 
Гродна (28 красавіка). У Гродне Карл затрымаўся на тыдзень, каб  

                                                 
64  У нумізматыцы легендай называецца тэкст на манеце ці медалі. Аверс - правы 
(галоўны) бок манеты, банкноты, медаля. Рэверс - адваротны бок манеты, банкноты, 
медаля. 
65 Пацэй Людвіг (1664-1730) - тагачасны падскарбі вялікі літоўскі, які быў адказны за 
эмісію (выпуск) манеты. 
66 Інфлянты - польская назва Лівоніі (Ліфляндыі), з 1561 г. тэрыторыя Паўночнай Латвіі i 
Паўдзённай Эстоніі, якая пад Лівонскай вайны (1558-83 гг.) адыйшла да РП, a ў 1629 г. 
да Швецыі. 



 Мал. 23. Шостак Л. Пацэя. 1706 г. 
 

 Мал. 25. Адна з гарматаў, выкінутых у Неман. (Захоўваецца ў ГДГАМ) 

 Мал. 24. Зорка ордэна Белага Арла 
 



дачакацца адсталых палкоў. Тут ён прыняў польскіх паслоў, якія 
спрабавалі пераканаць яго, што Польшча, у адрозненне ад BKЛ не 
падтрымлівае Аўгуста. Адказам Карла з'явіўся захоп Варшавы, куды 
шведы рушылі з Гродна 8 траўня. На сваім шляху войска Карла паліла i 
рабавала вёскі, а на гарады, у тым ліку Гродна i Беласток, швецкі 
кароль наклаў кантрыбуцыю. Да таго ж мясцовых жыхароў прымушалі 
будаваць умацаванні i рамантаваць дарогі. Для ўтрымання Гродна, 
якому Карл XII адводзіў значнае месца на шляху паміж Прыбалтыкай i 
Польшчай, швецкі кароль абапіраўся на групоўку літоўскай шляхты на 
чале з Сапегамі. Ужо летам 1702 г. у Гродне дыслакаваўся асобны 
корпус для барацьбы з прыхільнікамі Аўгуста Моцнага (т.зв. канфе-
дэратамі). Супольнае камандаванне корпусам здзяйснялі Казімір Са-
пега i шведскі генерал Майдзель. Шляхецкая канфэдэрацыя на чале з 
Агінскімі, Вішнявецкімі i Пацэямі стваралі атрады, якія пагражалі 
шведскім камунікацыям праз Гродна. Але ў выніку рэйду асобнага 
шведскага корпусу па лініі Гродна-Беласток-Брэст у жніўні 1702 г. 
атрады канфэдэратаў былі разагнаныя. 

Калі восенню 1702 г. шведская частка корпусу на чале з генералам 
Майдзелям накіравалася ў Польшчу на дапамогу Карлу XII, задача 
аховы шведскіх камунікацыяў праз Гродна была ўскладзена на харуг-
вы Сапегаў. Агульная колькасць прыхільнікаў Сапегаў, якія імкнуліся 
аднавіць самастойнасць BKЛ пад пратэктаратам Швецыі, складала 5-6 
тысяч чалавек. Сапегаў падтрымлівалі асобныя шведскія атрады. Агу-
льнымі намаганнямі яны паспяхова абаранялі Гродна i павет ад ат-
радаў P. Агінскага, М. Вішнявецкага i Л. Пацэя. Ад тактыкі актыўнай 
абароны ў 1702 г. шведы перайшлі да манеўранай вайны асобнымі 
атрадамі ў 1703 i наступных гадах (так званая "татарская вайна"; 
фактычна гэта была грамадзянская вайна ва ўмовах шведскай 
акупацыі). 

Вынік быў больш чым сумны - поўны заняпад Гродзенскага павету. 
Бо ворагі-суайчыннікі знішчылі мноства вёсак i маёнткаў вакол Грод-
на... Да 1705 г. расейскія войскі занялі значную частку Прыбалтыкі i 
тады Пётр Першы ацаніў стратэгічнае становішча Гродна падчас 
наступлення Карла XII на Расею. Прыняўшы рашэнне заняць наш 
горад, ён загадвае з-пад Мітавы Агільві: "Не худо было бы, чтоб вам 
самим наперёд в Гродню ехать и там мосты смотреть, ибо Гродню зело 
нужно держать, яко пост от Немена". Войска Агільві адразу рушыла з 



Полацка праз Вільню на Гродна. Швецкія атрады i харугвы Сапегаў 
адступілі ў Курляндыю67. 

10 верасня 1705 года ў Гродна ўвайшло расейскае войска на чале з 
Агільві. На наступны дзень сюды прыехаў Меншыкаў. Уражанні ад 
агляду гарадзенскай крэпасці i наваколля ў Агільві i Меншыкава 
склаліся супрацьлеглыя. Агільві дакладвае цару: "... во оном никакого 
прибытку не обрёл: оба берега Немана круты и неудобны для 
переправы, но главный недостаток Гродно - в отсутсвии конских 
кормов - почва в округе песчаная и на ней ничего не растёт..." Не менш 
перакананы i Меншыкаў: "... осмотрел город и окрестности и счёл, что 
лучшего места для расположения войск найти невозможно – непри-
ступную крепость создала сама природа: она имеет с двух сторон ров 
превеликой, сзади - реку ... Эта натуральная фортификация крепка и 
безопасна, и неприятель с нею ничего не поделает, кроме что себя 
изнурит... в здешней замок хотя 300 человек посадить, то неприятелю 
ни по какому образу невозможно оного взять" - дасылае ён цару ліст за 
лістом. Паколькі Петр усёж такі сумняваецца ў надзейнасці Гродна, 
Меншыкаў запрашае яго прыехаць, каб самому ўпэўніцца ў непры-
ступнасці горада. 

Амаль паўтараючы маршрут Агільві, цар Пётр 27 верасня 1705 г. 
трапляе ў Гродна. Ён тут жа дае распараджэнне аб будаўніцтве 
ўмацаванняў вакол гораду, бо тут будуць месціцца асноўныя сілы 
пяхоты i толькі два драгунскія палкі (астатняя кавалерыя на чале з 
Меншыкавым рушыла ў Тыкацін, а таксама ў гарады Курляндыі). Вось 
якім чынам у Гродне апынуліся цяжкія гарматы, вырабленыя Логінам 
Жыхаравым. 

А тым часам у Тыкаціне размяшчаецца Саксонскае войска (пакуль 
яшчэ без свайго курфюрста). 3 2-га па 13-га кастрычніка для агляду 
гэтага войска (разам з Меншыкавым) з Гродна выязджае Пётр Першы. 
Вярнуўшыся ў Гродна цар, разам з Агільві размяшчае сваё войска (каля 
40000 чалавек) на зімовыя кватэры.У Тыкацін патаемна, з трыма 
толькі самымі надзейнымі паплечнікамі, прабіраецца Аўгуст, а 24 
лістапада ён ужо ў Гродне (куды яго даставіў з 'Тыкаціна сам Пётр 
Першы) i адразу склікае Раду сандамірскай канфедэрацыі. Падцвяр-
джаецца саюз паміж Польшчай i Расеяй, у памяць чаго Аўгуст тут 
афіцыйна зацвярджае ордэн Белага арла, першыя асобнікі якога, 

                                                 
67 Курляндыя (курземе) - старая назва частцы Латвіі к Захаду i Паўдзённаму Захаду ад 
Рыжскага заліву. 



вырабленыя ў Саксоніі, ён прывёз з сабою. Таксама вызначаецца 
колькасць польска-літоўскага войска i сума на ваенныя выдаткі. 

Для ліквідавання дэфіцыту было прынята рашэнне чаканіць новую 
манету. I вось, можа з-за таго, што гэтае рашэнне было прынята ў 
Гродне напарэдадні 1706 г. (да таго ж вельмі верагодна, што на 
паседжанні адзначанай Рады прысутнічаў тагачасны падскарбі вялікі 
літоўскі, мясцовы шляхціц герба "Вага" Людвіг Пацэй), пачынаючы з 
мінулага стагоддзя ва ўсіх адпаведных працах, як расейскіх, так 
польскіх i беларускіх даследчыкаў, амаль ва ўсіх адпаведных манетных 
каталогах без усялякага сумневу сцвярджаецца, што ў 1706-1707 гг. ў 
Гродне працаваў манетны двор, які пад кіраўніцтвам Людвіка Пацэя 
чаканіў (тэхнікай вальцоўкі) шастакі (два гады) i траяк (трохгрошавік) 
толькі ў 1706 г.: манета дыяметрам 21 міліметр i вагой 1,8 грама з 
профілем Аўгуста Моцнага на аверсе i выявай герба ВКЛ ("Пагоня") на 
рэверсе. 

Першыя сумненні ў існаванні Гродзенскага манетнага двара ўзніклі 
напачатку 1980-х гг. пасля ўпэўненных сцверджанняў нямецкіх 
даследчыкаў, што згаданыя манеты чаканіліся ў Ліпску (Лейпцыі у). 
Зараз гэтыя сумневы падзяляюць асобныя польскія i беларускія 
даследчыкі i нумізматы. На сённешні дзень гэтае пытанне патрабуе 
далейшых спецыяльных даследванняў i застаецца адкрытым. 
Сапраўды, не толькі ў Гродне i ваколіцах, але нідзе на Беларусі i Літве 
не зафіксаваны знаходкі гэтых манетаў. У той час, калі ў Лейпцыгу 
такія знаходкі ня рэдкасць. Далей, чамусьці не засталося ніякіх слядоў 
функцыянавання ў Гродне манетнага двара, што зусім неверагодна, бо 
гэтая складаная i грувасткая вытворчасць, якая да таго ж патрабуе 
вялікай колькасці (некалькі тонаў) срэбра. Як бы там ні было, 
гістарычная ісціна перш за ўсё - i  яе трэба настойліва адшукваць. Але 
няма сумневу, што ў любым выпадку наш горад прычыніўся да 
з'яўлення такіх цікавых помнікаў культуры. 

Застаецца толькі дадаць, што прыхільнікі польскага караля Ста-
ніслава Ляшчынскага не прамінулі расшыфраваць літары "L - Р" на 
манеце як "Ludu plаcz" - гора (ці слёзы) народа. I ў гэтым таксама ёсць 
свой уласны глыбінны сэнс. 

Але на гэтым значныя падзеі 1705 г. у Гродне далека не скончыліся. 
У наступныя тыдні шпарка рыхтаваліся абарончыя ўмацаванні вакол 
Гродна. Прычым, прадмесці былі знішчаны з дапамогай агню (!). 
Мабыць для таго, каб зрабіць горад яшчэ больш недасягальным. 
Цікава, хто аддаў такі загад - цар ці Агільві, а  можа вялікі князь? Між 
тым жыццё працягвалася i разам з жудаснымі падзеямі адбываліся 
радасныя (i даволі значныя ў культурным плане). Шостага студзеня 



абодва дзяржаўцы - Аўгуст Другі i Пётр Першы (што не зробіш дзеля 
сябра, брата i суседа!) - былі на ўрачыстым асвячэнні толькі што  
збудаванага касцёла езуіцкага кляштару. Касцёл асвяшчаўся ў гонар 
святога Францыска Ксавсрыя. I сёння мы, гарадзенцы, з гонарам 
паказваем адзін аднаму i сваім гасцям гэты бадай што самы выдатны 
помнік культуры еўрапейскага ўзроўню. Езуіцкі калегіюм ў гонар 
каранаваных асобаў даў урачысты абед, а шкаляры - спектакль. Аўгуст 
уручыў Меншыкаву за асабістыя заслугі ордэн Белага арла (аднаму з 
першых). 

У дзень ад'езду з Гродна Пётр Першы выдае два ўказы. Першы 
тычыцца Агільві: "Всё войско в небытии вручаю его королевскому 
величеству польскому, которому извольте быть послушными, как нам 
во всех делах и указах, от его величества ради общей нашей пользы 
происходящих". Другім указам Меншыкаў атрымлівае чын генерала ад 
кавалерыі i галоўнакамандуючага кавалерыйскімі палкамі. 25 снежня 
1705 г. Меншыкаў паведамляе цару з Гродна (ліст датаваны 14 снежня 
па старым стылі): "О неприятеле, при Варшаве будучим, здесь 
подлинная ведомость есть, что оной, взяв там сей день (но их 
календарю) Рождества христова, хочет, кончая, сюда идти... Но мы 
рассуждаем: если сиё время продолжится, то путь ему через Вислу 
займёт (понеже со вчерашнего дня стал быть здесь при жёстком морозе 
великой ветер, при котором довольно снегу выпало). Однако ж мы во 
всякой готовности и чаем милости Божии, что неприятель внезапно на 
нас не нападёт". 



Частка 1-я 
А Б Л О Г А 

 
Лютая зіма 1706 года, Неман пакрыты тоўстым пластом ільду. 
ДЗЕНЬ 3-га студзеня, нядзеля. Гродзенскі замак. Меншыкаў i 

Волкаў. 
МЕНШЫКАЎ (дыктуе): "Высокаблагородный господин контра-ад-

мирал68 ... Доношу вашей милости, что неприятель, как по нынешним 
ведомостям слышно, в прежних местах обретается ... Засим здравия 
вашей милости господу всемогущему в сохранение предав, пребываю 
вашей милости нижайши слуга Александр Меншиков. Ис Гродни 
декабря 23 дня 1705". 

ДЗЕНЬ 8-га студзеня, пятніца. Варшава. Карл XII i  ягоны 
ад'ютанат. 

КАРЛ XII (падпісвае загад войску i перадае адзін асобнік ад'ютанту): 
- Як мага хутчэй у Вільню, Левенгаўпту69. У бок Гродна рухаемся сёння. 

Гродзенскі замак. Меншыкаў i Волкаў. 
МЕНШЫКАЎ (дыктуе, усміхаючыся): "Высокаблагородный господин 

контра-адмирал ... Зело повеселились на Рождество при довольной 
стрельбе ис пушек без опасения, понеже, хотя некоторые из Гродни 
чрез письма по польским непостоянным ведомостям (которым отнюдь 
верить не надлежит), нас и тревожили, однако и мы, будучи в Пултуску 
(и в 4 милях от Варшавы), никакой противной ведомости не имели, и 
всё здесь слава Богу, смирно ...". 

ДЗЕНЬ 14-га студзеня, чацвер. Гродзенскі замак. Меншыкаў i 
Волкаў. 

МЕНШЫКАЎ (дыктуе): "... ваша милость, не извольте беспокоится: 
мы здесь совершенно готовы, полки наши сюда собираются и вскоре 
совсем управимся ..." 

ДЗЕНЬ 20-га студзеня, серада. Гродзенскі замак. Меншыкаў i 
Рэпнін. 

РЭПНІН (з трывогай): - Ваше сиятельство, только что получены 
ведомости о том, что враг от Варшавы быстро двигается к Гродно. 

МЕНШЫКАЎ (упэўнена): - Не тревожтесь, господин генерал, на 
марше не вся армия, а токмо часть её невеликая, понеже невозможно 

                                                 
68 Так А.Д.Меншыкаў звяртаўся ў лістах да Пятра Першага. Гэтай прывілегіяй карыс-

Паўночнай вайны (1700-1721). 



мыслить таким временем, хотя и не нынешним несвободным путём, 
так поспешно итти. 

ДЗЕНЬ 14 студзеня, чацвер. Гродзенскі замак. Меншыкаў i Волкаў. 
МЕНШЫКАЎ (упэўнена дыктуе): "... ваша милость, хотя неприятель 

поход свой к Гродне провозглашает, однакож нам кажется, хощет нас 
обойти и в Вилне с Левенгаупгом случится, к которому о походе и указ 
выслан ..." 

ДЗЕНЬ 22-га студзеня, пятніца. 
Гродзенскі замак. Аўгуст, Агільві, Меншыкаў, Рэгінін, іншыя члены 

ваеннай Рады. 
АЎГУСТ: - На паседжанні нашай ваеннай Рады адно пытанне - як 

сустрэць шведскага караля? Прапаную абмеркаваць тры магчымасці: 
а) ісці насустрач ворагу i атакаваць яго, пакуль ён не ўз'яднаўея з 

войскам генерала Рэншыльда70; 
б) чакаць прыходу караля Карла i абараняцца за натуральнымі 

фартэцыямі; 
в) адступаць. 
Прашу выказвацца. 
МЕНШЫКАЎ: - Я и генерал Репнин считаем целесообразным 

отступление на северо-запад, к Полоцку. 
АГІЛЬВІ:-А я считаю более разумным остацца тут, в Гродне, и 

оборонять его. 
АУГУСТ: - Мая думка: адпраўляем пратакол паседжання нашай 

Рады цару Пятру. Няхай ён прымае рашэнне. 
МЕНШЫКАУ (пра сябе): - А король "умывает руки". 
ДЗЕНЬ 23-га студзеня, субота. Масква. 
ПЁТР ПЕРШЫ (прачытаўшы пратакол паседжання ваеннай Рады ў 

Гродна): - Король Карл идёт к Гродне для атаки наших войск. А 
отступать невозможно. Надобно остацца в Гродне, если Карл подойдёт 
к городу один, и немедленно отступать к Вильне и Полоцку, если 
шведские войска соединятся и пойдут на штурм, (запісвае гэтыя 
меркаванні ў лісце да Аўгуста. Потым піша ліст Меншыкаву): "Князю 
Меншикову ... По получению сего моего письма изволь немедленно ко 
мне навстречу ехать, чтоб я мог безопаснее с вами в Гродно путь иметь. 
Я надеюсь, что по получении сего моего письма долго мешкать и сему 

противен не будет. Паки подтверждаю имянно, кой час сие письмо 
получиш, тот час ко мне поезжай ... Пер71. Января 12 дня". 

ДЗЕНЬ 24 студзеня, нядзеля. Гродзенскі замак. Меншыкаў (адзін). 
МЕНШЫКАЎ (прачытаўшы ліст Пятра Першага): - Волков!!! 
З'яўляецца, запыхаўшыся, Волкаў i моўчкі становіцца перад 

гаспадаром). 
МЕНШЫКАЎ: - Немедля седлать коня! 
Левы бераг Немана каля Гродна. 
КАРЛ XII (гледзячы на абарончыя ўмацаванні горада, скаваныя 

лёдам): - Як толькі падыйдзе абоз, здзейснім пераправу. 
(Шведскія войскі размяшчаюцца пад адкрытым небам; Карл усю 

ноч раз'язджае на кані па сваіх палках i ўважліва прыслухоўваецца у 
бок Гродна: ці не чуваць адтуль гукаў, якія сведчаць аб падрыхтоўцы 
да вылазкі). 

ДЗЕНЬ 25-га студзеня, панядзелак. 
Раён вёскі Дзевятоўка пад Гроднам. 
Войска Карла XII перапраўляецца праз Неман. Атрад расейскіх 

драгунаў робіць няўдалую спробу спыніць ix. 
ДЗЕНЬ 26-га студзеня, аўторак. Паўднёва-усходняе наваколле 

Гродна. 
КАРЛ XII (уважліва агледзеўшы ўмацаванні горада): 
- Не, штурм немагчымы. Неабходна адрэзаць шляхі адступлення 

расейскаму войску на ўсход, блакаваць горад, каб не даць магчымасці 
шматлікаму гарнізону папаўняць запас ежы i фуражу i ў рэшце рэшт 
прымусіць яго да капітуляцыі. 

ДЗЕНЬ 27-га студзеня, серада. Усходні бок ад Гродна. Шведскае 
войска з-за недахопу харчавання ў навакольных вёсках адсоўваецца 
на адлегласць 5 вёрстаў ад Гродна, агаляючы такім чынам шлях на 
поўнач. 

Вязьма. Пётр Першы піша ліст да Меншыкава i Рэпніна з загадам 
пакінуць Гродна i рухацца на поўнач, у бок Вільні. 

ДЗЕНЬ 28-га студзеня, чацвер. Гродзенскі замак. 
АЎГУСТ ДРУГІ (спяшаючыся, дапісвае ліст Пятру Першаму): "Ваша 

вялікасць... Гродна пакідаю раптоўна i тэрмінова разам ca сваім 
войскам i чатырма расейскімі драгунскімі палкамі, каб вярнуцца з 
дапамогаю. Упэўнены, што хутчэй за ўсё кароль Карл у Расею зімою не 
сунецца. Вельмі патрэбны грошы як на ўтрыманне саксонскага войска, 
так i на ўтрыманне расейскага войска ў Саксоніі. Да таго ж патрабую 

поўнай улады над войскам." (кароль запячатвае ліст i хутка пакідае 
замак i горад праз нёманскі мост). 

 
Ч а с т к а 2-я 

 
УРАЧЫСТЫ ДЗЕНЬ 

 
ДЗЕНЬ 28-га студзеня, чацвер. 
Мястэчка Жалудок (70 вёрстаў ад Гродна). 
КАРЛ XII: - Тут спынімся канчаткова. Пачакаем, пакуль расейскае 

войска зробіць спробу выйсці з Гродна i рушыць да сваіх межаў. А 
пакуль што няхай мае раз'езды епыняць усялякія спробы гродзенскага 
гарнізона звязацЦа з навакольным светам. 

Гродзенскі замак. 
АГІЛЬВІ (у роспачы заканчвае ліст да Пятра Першага): "... хотя не 

ведаю, как те пред вашим царским величеством и пред чесном миром 
оправдатись могут, которые мене здесь при разорванном и разорённом 
войске без денег, без магазейну, без артиллерии и полковых лошадей 
покинули, все войска в замешание приведши: как неприятель пришёл, 
без моего известия, не сказав мне ни слова, от войска и чину своего 
убежали и тем уходом людям неохотие прибавили, прочим же, которые 
ещё в Гродно притти имели, случай дан для убежания..." 

ДЗЕНЬ 5-га лютага, пятніца. Дуброўня (90 вёрстаў ад Смаленска). 
Пётр Першы i Меншыкаў. 

МЕНШЫКАЎ: - К Гродну проехать невозможно для того, что 
неприятель 

Гродно обошёл. 
ПЁТР ПЕРШЫ: - А почему молчал на мои письма? 
МЕНШЫКАЎ: - Письма в Гродну не доходили для того, что курьерам 

проехать было не можно, а как уже от Гродни неприятель немного для 
тогдашних морозов и выгоды своим людям отступил, тогда первым с 
указом туда поехал поручик от гвардии Семёновского полка Пётр 
Яковлев тайным образом, нарядяся в польское мужичье платье, а 
потом и другие один или двое проехали. 

ПЁТР ПЕРШЫ: - А я боялся дать сражение королю Карлу в Польше, 
ибо в случае неудачи опасался легкомыслия и перемен в своих 
союзниках. 

ДЗЕНЬ 6-га лютага, субота. Дуброўня. 
ПЁТР ПЕРШЫ (піша ліст Рэпніну): "Господин генерал. Я уже 

четвёртое сие письмо пишу, но не знаю, доходит ли, ибо от вас ни 



жадной прямой ведомости не имеем... В Дубровне, генваря 26 дня. 
Пер". 

ДЗЕНЬ 8-га лютага, панядзелак. Дуброўня. 
ПЁТР ПЕРШЫ (піша лісты Агільві i  Рэпніну): - "Господин генерал- 

фельдмаршал. Мне зело удивительно, что по приходе неприятельском 
ни строки от вас не имеем, но и того дивнее, что в Вильно к Буларту72 
пишите, а к нам нет и сие не можем разсудить. О прочих 
принадлежащих делах писали мы к генералу Репнину..." - "Господин 
генерал. Ежели бесконечно надееться мочно и совершенную 
подлинную ведомость о приближении саксонских войск имеете, к тому 
же провиант месяца на три имеете и конский корм (хотя и с небольшою 
и нуждою), то бутте у Гродно: буде о приближении саксонских войск 
верного известия нет, а обнадёживают польскою правдою, то, хотя и 
Рейншильда не чаять и довольство в провиантах и кормах конских 
есть, отступить к русской границе всеконечно, не изпуская времени, 
куды удобнее и безопаснее ... ибо неприятель ужо почитай что отрезал 
войско наше от границ..." 

ДЗЕНЬ 9-га лютага, аўторак. Гродзенскі замак. Агільві i Рэпнін. 
РЭПНІН: - Ваша светлость, прочтите, что пишет мне его величество 

царь Пётр. 
АГІЛЬВІ (прагледзеўшы ліст цара): - Посему я решился остаться 

здесь до лета и ожидать или вящшаго отдаления неприятельского или 
совокупления саксонского войска... я бы желал, дабы нас король 
швецкий здесь отаковал, не сумняваюся, чтоб совершенную викторию 
в малые часы вашему царскому величеству получити и себя с того 
замешканого пути освободить... И того ради прошу вашего царского 
величества, дабы оному (Меншикову- А.Г.) наказать изволили, чтоб 
впредь никаких указов, пока я команду имею, ни к войску, ни к 
гарнизоном не посылал, ибо находясь за сотню миль (в Дубровне - А.Г.) 
от места события, хуже знает обстановку, чем я, который при 
тамошней бытности неприятельские походы пред очима имеет. 

 
ГІСТАРЫЧНАЯ ДАВЕДКА: 14 лютага 1706 г. пад Фраўерштатам  

(каля Познані, Польшча) войска АЎГУСТА ДРУГОГА, узмацаванае 
саксонцамі, разам з чатырма драгунскімі расейскімі палкамі, якое 
рухалася ў бок Гродна пацярпела сакрушальпую паразу ад меншага ў 
тры разы па колькасці корпуса генерала Рэншыльда. 

ДЗЕНЬ 26-га лютага, пятніца. Менск. 

                                                 
72 Буларт Фёдар, расейскі ваеначальнік ў Вільне пад час Паўночнай вайны. 



ПЁТР ПЕРШЫ (атрымаўшы звесткі аб паразе Аўгуста): - Вся война 
на одних нас обрушается. (Адразу распрацоўвае план вываду свайго 
войска з Гродзенскай пасткі, які адпраўляе Агільві i  Рэпніну: "...По  
несчастливой баталии саксонской уже там делать нечего, но дабы 
немедленно выходили из Гродни и шли по которой дороге способнее и 
ближе леса. С собою прихватить только самое необходимое. Выступать 
из Гродни надлежит зело тайно таким образом: прежде всего поставите 
такой крепкий караул, чтоб из жителей никто не токмо выйти, ниже 
выползть мог, в то время собраться как возможно скоро тайно, 
выступать с вечера, чтоб ночи осталось больше времени для перехода. 
Хотя б нужное что и в артиллерии какое было, не жалей ничего, что 
возможно беречь людей."). 

ДЗЕНЬ 13 сакавіка, чацвер. Менск. 
ПЁТР ПЕРШЫ (піша ліст Агільві): "...Уже на саксонские войска 

надеетца невозможно: хотя б и пришли, то паки побегут и наших 
пропасть оставят (но мы зело благодарны будем и тому, чтоб Реншилда 
там удерживали и сюды иттить не могли...". 

ДЗЕНЬ 2-га красавіка, пятніца. Гродзенскі замак. 
АГІЛЬВІ: - Лёд на Немане вскроецца со дня на день. Начинаем 

переправу. 
 
ГІСТАРЫЧНАЯ ДАВЕДКА: У Гродна на той час было 45 батальёнаў 

пяхоты i 6 драгунскіх палкоў, у тым ліку Сямёнаўскі, Праабражэнскі i 
Інгерманланскі палкі (усяго 30 тысяч чалавек). 

ДЗЕНЬ 4 красавіка, нядзеля (праваслаўны вялікдзень). 
Вывад расейскага войска завершаны, цяжкія гарматы скінуты ў 

воды Немана, на якім пачаўся імклівы крыгаход. Ар'ергард знішчае за 
сабою пераправу. Расейскае войска рушыла ў бок Брэст-Літоўска. З  
тылу яго надзейна абараняў бушуючы, змятаючы ўсё на сваім шляху 
агромністымі ільдзінамі па-сапраўднаму сівы Нёман. 1 ніводнага маета 
на сотню вёрстаў у наваколлі. Толькі праз тыдзень Карл XII здолеў 
наладзіць пераправу i пагоню. Але, стаміўшы войска ў Пінскіх балотах, 
быў вымушаны адмовіцца ад пагоні. 

ДЗЕНЬ 8 траўня, субота. Востраў Котлін (каля Кранштата), карабль 
"Элефант". 

ПЁТР ПЕРШЫ (атрымаўшы звестку аб паспяховасці гродзенскай 
аперацыі): - Воистину ныне уже весело здесь жить по уведомлении 
сего... а до того, хотя и в раю73 жили, однако всегда на сердце скребло... 

                                                 
73 Парадиз (рай) - так Пётр Першы называў Сенкт-Пецярбург. 



ЭПІЛОГ 
 
Праз 12 дзён расейскае войска дасягнула Брэст-Літоўска, a 

неўзабаве i Кіева. Выратаванае без значных стратаў войска 
забяспечыла Расеі перамогу пад Лясной (1708 г.), пад Палтавай (1709 г.) 
і, нарэшце, у 1721 г. перамогу ва ўсёй гэтай зацяглай вайне. Расея 
выйшла з яе імперыяй, а Пётр Першы імператарам. I манарх, i яго 
дзяржава дамагліся свайго: атрымалі выхад да Балтыйскага мора i 
навечна замацаваліся на ягоных берагах. Спрыяльны лес быў i для 
Аўгуста. Спачатку, вясной 1706 г. ён афіцыйна адмовіўся ад польскай 
кароны, але адносна хутка, у 1709 г., яго нязменны сябра цар Пётр 
дапамог вярнуцца на польскі трон i ўжо пажыццёва (Аўгуст памёр 1 
лютага 1733 г.). Не пашчасціла каралю Карлу XII. Ён  ня толькі прайграў 
вырашальныя бітвы Паўночнай вайны, але i сам загінуў (як мяркуюць 
некаторыя даследчыкі, быў забіты сваімі паплечнікамі) падчас яе (30 
лістапада 1718 г. ў бітве пад Фрэдэрыксхалям). 

Але ці надта пацярпела сама Швецыя? Прайграўшы вайну, у ходзе 
якой на яе тэрыторыі не вялося ніякіх баявых дзеянняў, гэтая магутная 
дзяржава канчаткова супакоілася i занялася сваімі ўласнымі справамі. 
Чым займаецца - i вельмі паспяхова! - да сённяшняга дня. А тэрыторыя 
... (прабачце!) A краіна - Рэч Паспалітая - на абшарах якой вяліся амаль 
што ўсе баявыя дзеянні Паўночнай вайны? Мы засведчылі, што лёс 
спрыяў гаспадару Рэчы Паспалітай Аўгусту Другому. А яго 
шматпакутнай краіне? 

Давайце прасочым яе лёс спачатку на прыкладзе Гродна. На 
працягу ўсяго 1707 г. тут кватаруюцца расейскія войскі. 29 верасня 
Пётр Першы, праездам з Варшавы ў Пецярбург аглядвае 
Праабражэнскі полк (мабыць на Рынку - цэнтральнай плошчы горада, 
якая потым у гонар гэтага i папярэдніх аглядаў Пятром Першым свайго 
войска набыла назву Парадная, а сёння яе ведаюць як Савецкая 
плошча). На пачатку лютага 1708 г. Пётр Першы зноў у Гродне: кіруе 
яго абаронай ад наступаючага Карла XII. Але як толькі 6 верасня Пётр 
пакідае горад, праз 2 гадзіны ў яго ўваходзіць Карл з атрадам 600 
чалавек: брыгадзір расейскага войска Мюленфельс пасля непрацяглага 
супраціўлення прапускае шведаў у горад. Даведаўшыся пра гэта, Пётр 
пасылае трохтысячны атрад з мэтай захапіць Карла ў палон. Нейкі 
капітан Ніжагародскага палка ледзь не здзяйсняе гэта, калі кароль 
хаваецца ў дамініканскім кляштары, але "...с помощью жителей, 
принявших его сторону, он сумел отбиться, хотя наша конница 
перерубила шведский корпус, стоявший у дома, занимаемого королём" 
(А.С.Пушкин). Да якога адчаю трэба было давесці расейскім воям сваіх 



братоў-славянаў, каб яны пачалі ратаваць ад ix свайго ворага? Больш 
за тое, праз два тыдні, 17 лютага расейцы рабуюць гараджанаў... Пасля 
Палтаўскай перамогі ў Гродне адпачывае расейскае войска. Пасгоі 
былі таксама ў 1712, 1714, 1717, rr. i  кожны раз войска рабуе мясцовае 
насельніцтва, патрабуе кантрыбуцыю. Не дзіва, што ў 1709-10 гг. на 
Гродна навальваецца чума, a ў кастрычніку 1710 - маравая язва. У 
выніку чаго горад быў спустошаны. 

Прыгожы вольналюбівы горад з яскравым пачуццём годнасці 
ўласных жыхароў не паспяваў пераводзіць дух... Лічыцца, што 
Беларусь падчас Паўночнай вайны страціла трэцюю частку свайго 
насельніцтва. Ільвіная доля гэтай страты, безумоўна, прыпадае на 
Гродна. І калі ў 1718г. Аўгуст Моцны пацверджвае ўсе прывілеі Гродна, 
дадзеныя ягонымі папярэднікам, гэты акт здаецца хутчэй маральнай, 
прычым вельмі слабой падтрымкай. Занадта позна! Тут якраз дарэчы 
ўспомніць вялікага князя i караля Стэфана Баторыя, які, хоць таксама, 
як i Аўгуст Моцны быў іншаземцам i санраўды дбаў пра дабрабыт сваёй 
радзімы, тым не менш з самага пачатку свайго гаспадарання дбаў i аб 
росквіце як Польшчы, так i ВКЛ, аб дабрабыце яго насельнікаў. I тым 
больш ніякай размовы аб правядзенні на тэрыторыі Рэчы Паспалітай 
баявых дзеянняў i быць не магло. 

Працягваючы параўнальны аналіз, прыходзіш да думкі, што 
гандаль Рэччу Паспалітай пачаўся яшчэ напрыканцы XVII ст. i не 
мінула нават стагоддзя, як самая магутная калісьці еўрапейская 
дзяржава знікла з палітычнай карты свету. I павінны ў гэтым не столькі 
манархі-чужынцы, сколькі мясцовая шляхта - тая частка люду 
паспалітага, якая валодала палітычнымі правамі i воляй: бо яна 
свядома i самастойна абірала сама сябе караля i вялікага князя. 



"КВІТНЕЮЧАЯ ГАЛАНДЫЯ" НА НЕМАНЕ 
 
Варшаўскі сейм 1681 г. прыняў пастанову, 67 пункт якой гучаў 

наступным чынам: "З прычыны таго, што  горад Гродна з фальваркамі i 
прадмесцямі ўшчэнт разбураны i спустошаны маскоўскімі войскамі, 
дык для таго, каб яго стан мог палепшыцца, мы вызваляем гродзенскіх 
мяшчан i яўрэяў тэрмінам на чатыры гады ад уплаты падаткаў, 
усталяваных на гэтым сейме i наступных, акрамя уплаты мыта i 
чапавога, а таксама падцвярджаем прывілеі, дадзеныя ім да ўніі, аб 
вольным гандлі па рэках Неману i Неце". Нагадаем чытачам, што ў гэты 
час ішла руска-польская вайна 1664-1667 гг. i Гродна некалькі разоў 
пераходзіў з рук у рукі. Ваенныя дзеянні прывялі да разбурэння 
пабудоваў горада, пачаўся заняпад гаспадаркі, тысячы жыхароў 
уведзены ў палон i вывезены ў цэнтральную Расію. 

Каралеўскія эмісары ў 1680 г. даносілі: "Мяшчане, за выключэннем 
толькі вельмі нямногіх з магістрата, пагрэбавалі дастаткам i жывуць не 
ў межах яго, а на сваіх фальварках, не займаюцца гандлем i купец-
твам.., а выключна земляробствам, у выніку чаго горад паступова 
набліжаецца да заняпаду". Не спрыяла развіццю i Паўночная вайна 
1700-1721 гг.: у маі 1702 г. у Гродне знаходзіліся войскі Карла XII, не 
раз размяркоўвалася тут руская армія - абедзьве рабавалі насель-
ніцтва, патрабавалі кантрыбуцыю. У 1710 г. у горадзе лютавала ма-
равая язва, у выніку якой "увесь горад быў спустошаны". У 1734-1737 
гг. у Гродне стаялі рускія войскі І.П.Ізмайлава. 

Як бачым, Гродна, дарэчы як i іншыя беларускія гарады, пасля 
разбурэнняў i нястач ваеннага ліхалецця перажываў заняпад у сваім 
развіцці. У другой палове XVIII ст.прагрэсіўныя сілы спрабуюць 
вывесці Рэч Паспалітую з палітыка- эканамічнага крызіса. Вось у гэты 
час у Гродне i з'яўляецца вялікі рэфарматар Антоні Тызенгаўз (1733 
-1.03.1785), чалавек, які апярэдзіў сваё стагоддзе, зрабіў шмаг добрага, 
але стаў ахвяраю зайздрасці i злосці магнатаў, бяссілля караля. Антоні 
Тызенгаўз паходзіць з старажытнага ліфляндскага дваранскага роду 
Тызенгаўзэнаў. Адпаведна герольдыі першы Тызенгаўзэн, Энгельбрэхт 
фон Тызенгаўзэн, быў шведскім рыцарам, які прыехаў у Трэйдзенскі 
форт "Апельдэрн" у 1138 г. Далей адбылося разгалінаванне на тры 
роды: Энгельбрэхта, Дэтлофа i Фрамгольда фон Тызенгаўзэнаў. З га-
ліны Дэтлофа Готгардт-Ян Тызенгаўзэн быў кашталянам Ліфляндскім, 
а потым ваяводаю Дэрпцкім. Ён ажаніўся з дачкою Яна-Пятра Сапегі i 
ягоныя нашчадкі пасяліліся ў Вялікім княстве Літоўскім. Было гэта ў 
XVII ст., а з цягам часу яны змянілі сваё прозвішча на Тызенгаўз. 



 Мал. 27. Помнік A. Тызенгаўзу ў езуіцкім 
(Фарным) касцёле. 

 

 
 

Мал. 28 Пляц Тызенгаўз а. Фотаздымак пач. ХХ ст. 



Антоні Тызенгаўз вучыўся ў езуіцкай школе пры Віленскай акадэміі, 
пазнаваў лацінскую мову, паэтыку, рыторыку, дыялектыку, логіку. 
Сучаснік Богуш успамінаў, шго Антоні выдзяляўся сярод вучняў 
дасціпнасцю, сталасцю i працавітасцю. Пасля школы Тызенгаўза 
паслалі ў Волчын - рэзідэнцыю канцлера вялікага літоўскага Чарта-
рыйскага, каб рыхтаваўся да грамадскай службы. У гэты самы час тут 
знаходзіўся пляменнік Чартарыйскага Станіслаў Панятоўскі, які потым 
стане польскім кароль. Аднолькавыя ўзростам, спосабам мыслення i 
забавамі хлопчыкі пасябравалі. Як піша польскі пісьменнік М.Брандыс, 
яны "разам уваходзілі ў першыя таямніцы палітыкі. Разам засвойвалі 
праграму прагрэсіўных рэформаў Чартарыйскіх, разам марылі аб 
цывілізацыі Польшчы i вызваленні яе ад саксонскай анархіі". 

Сяброўства Тызенгаўза з Станіславам Аўгустам Панятоўскім 
паспрыяла пачатку цудоўнай кар'еры: першую пасаду (гродзенскага 
падстаросты) ён атрымаў яшчэ нры князі Масальскім, гродзенскім 
старосце i надворным літоўскім падскарбі. 74  У 1761 г. Тызенгаўза 
абралі паслом на сейм у Варшаве, у 1763 г. - прызначылі вялікім 
пісарам літоўскім. У 1764 г. Тызенгаўз ужо вялікі канюшы літоўскі.75 На 
каранацыйным сейме кароль узнагародзіў яго ордэнам св.Станіслава, 
прызначыў арэндатарам каралеўскіх эканоміяў i кіраўніком 
каралеўскіх мануфактураў. У 1765 г. Тызенгаўз становіцца надворным 
падскарбіем літоўскім i гродзенскім старостаю. 

"Інфлянцкі д'ябал", як называлі Тызенгаўза, задумаў у кароткі 
тэрмін стварыць у адсталай земляробчай краіне ўсе галіны пра-
мысловасці, якія існуюць у іншых дзяржанах Еўропы. Для гэтага ў яго 
была ўлада (па сённяшняй тэрміналогіі - пасады міпістра фінансаў i 
міпістра дзяржаўных маёмасцяў), фінансы (кароль зрабіў пазыку ў 10 
мільёнаў польскіх злотых у Галандыі), неабмежаваны давер караля 
(уаднойз граматаў 1777 г. ён пісаў: "...што толькі будзе зроблена!. 
Падскарбіем, усё гэтае мы за непарушнае i нязменнае паважаць 
абяцаем, як бы нашымі рэскрыптамі пацверджана было", а таксама 
паплечнікі (у гаспадарчых справах - Даўнаровіч, у гандлёвых - браты 
Бекю, у юрыдычных - Х.Грабоўскі, у канцылярскіх - Барановіч, у 
грамадскіх - Марыконі i іншыя). 

Тызенгаўз кіраваў брэсцкай, шавельскай i гродзенскай эканоміямі. 
Апошняя была самай значнай, што, відаць, пабудзіла яго зрабіць 
Гродна сваёй рэзыдэнцыяй. Адсюль, дарэчы, было недалёка да  

                                                 
74 Надворны падскарбі - намеснік вялікага падскарбія i кіраўнік эканоміі. 
75 Канюшы вялікі літоўскі загадваў прыдворнымі стайнямі, коньмі. 



 



радавога маёнтка Жалудка. Прадмесце Гродна, былая вёска Гарадніца, 
вядомая з XVI ст., стала цэнтрам гаспадарчых i культурных рэформаў. 
Знойдзены два планы Гарадніцы,датаваныякаля 1780 г. Адзін план 
знайшла ў Цэнтральным ваенна-гістарычным архіве ў Маскве даслед-
чыца А.Квітніцкая, другі - у Кабінеце гравюраў бібліятэкі Варшаўскага 
ўніверсітэта архітэктар У.Калнін. Большасць аўтараў, якія пішуць пра 
Тызенгаўза звяртаюцца да плана Квітніцкай, але, на наш погляд, план 
Калніна больш змястоўны, бо дае ўяўленне аб першапачатковай 
кампазіцыі ансамбля i прызначэнні асобных яго пабудоваў. У легендзе 
да плана шмат будынкаў маюць дзве назвы: адну -уяўную, другую - па 
рэальным выкарыстанні на той час. 

Давайце пройдземся па Гарадніцы i пазнаёмімся з пабудовамі 
Тызенгаўза (глядзіце малюнак №29: лічбы, якія будуць у дужках тэкста 
адпавядаюць лічбам на плане).Каля 1780 г. быў цалкам пабудаваны, 
акрамя некалькіх пакояў, палац Тызенгаўза (1). Ён знаходзіўся на 
месцы, дзе сёння стаіць помнік на брацкай магіле савецкім воінам i 
партызанам у цэнтральным парку культуры i адпачынку. 

Пабудаваны быў i палац віцэ-адміністратара (8), дзе не было, 
праўда, падлогі, печаў i дзвярэй. Будынак захаваўся да сённяшняга 
часу, знаходзіцца па вуліцы Горкага, 2/2 i выкарыстоўваецца пад 
цэнтральную навукова-даследчую лабараторыю медыцынскага 
інстытута. Тут размешчаны дзве кафедры: тапанамічнай анатоміі i 
аператыўнай хірургіі. На сённяшняй плошчы Тызенгаўза знаходзіўся 
яшчэ шэраг пабудоў: гасцінная афіцына (2), у якой цяпер размешчаны 
Нацыянальны архіў РБ у Гродне, побач было закладзена памяшканне 
для варты (4), насупраць яе - тэатральная (або крывая) афіцына (5), 
побач - музычная афіцына (3), дзе часова ў трох пакоях мясцілася 
варта. Не захаваліся будынкі рэзідэнцыйнай афіцыны (6) i стайня (7), 
не паказаны на плане дом лясной адміністрацыі (цяпер дом N4 б). 

Лігараю Д пазначаны на плане оперхаўз (тэатр), але на гэтым 
месцькён не будаваўся, а каля палаца Тызенгаўза, дзе сёння 
знаходзіцца тэатр лялек. Лічыцца, inю закладзены тэатр быў у 1772 г. 
архітэктарамі Мезерам i Сака. Зала ўяўляла сабою паўкруглае 
памяшканне з амфітэатрам i яруснымі галярэямі па яго перыметры. 
Былі 22 ложы ў два ярусы, партэр i сцэна з 5 планамі кулісных 
машынаў для перасоўвання дэкарацыяў. 

Усе пералічаныя будынкі, атаксама: стайні (12,14), карэтная (13), 
кладовая (15, цяпер па вул. Дзяржынскага, 1/1), гандлёвы склад( 16), 
дзе часова знаходзіўся архіў эканоміі, лядоўня (18) адносяцца да 
адміністрацыйна -культурнай зоны Гарадніцы, у яе заходняй частцы. 



У цэнтральнай частцы знаходзілася навучальная зона: школа 
верхавой язды (17), медыцынская акадэмія (22), будынак якой меў у 
1780 г. толькі сцены з дахам i комінамі, афіцына садоўніка з дзвюма 
аранжарэямі, лазарэтны сад (В), прагулачны сад (Б, цяпер Стары парк 
імя Ж.-Э.Жэлібера), сажалка (А), замест якой зрабілі Швейцарскую 
даліну на беразе Гараднічанкі, абсерваторыя (Г), якая не была 
пабудавана. 

Ва ўсходняй частцы Гарадніцы знаходзілася вытворча-жыллёвая 
зона. Тут былі пабудаваны будынкі, якія занялі майстэрні i 
мануфактуры: фабрычныя афіцыны для жылля i майстэрняў (23,24), 
ганчарная печ (27), кузні (30-33), карэтная (43), тытунёвая (40), 
ткацкая (41), суконныя (41,42), сталярня (44) i карэтная майстэрня (46), 
кузня колаў і карэт (45), хлеў карэтнай майстэрні (46). Значная частка 
мануфактур заняла памяшканні, прызначаныя пад казармы 
гарадніцкай пяхоты (39), артылерыі (40), прыезджых салдат эканоміі 
(41) i баснякаў - кавалерыстаў (42), якія знаходзіліся ў падпарадкаванні 
адміністрацыі каралеўскай эканоміі i выконвалі розныя даручэнні 
(напрыклад, развозка распараджэнняў). Склады вугальны, тытунёвы i 
сукоины- размяркаваліся ў будынках, пазначаных на плане нумарамі 
29,40,34. Апошні называўся службовая афіцына i тут павінны былі 
быць управа мануфактураў i жыллё прадпрымальнікаў. 

Для замежных майстроў аддалі дваццаць "басняцкіх домікаў" (38), 
што пацвярджае асабісты перакладчык Тызенгаўза Ксаверы Богуш. 
Пра гэтыя дамы існуе легенда. Згодна з яс першай версіяй, Тызенгаўз 
хацеў ашукаць заезджых рамеснікаў i таму пабудаваўтолькі фасада- 

 Мал. 30. Дамы з амежных майстроў мануфактураў Тызенгаўз а. 



выя сцены. Госці адразу не заўважылі гэтага, а потым, калі засталіся 
працаваць ў Гродне, былі дабудаваны ўжо драўляныя сцены. Па другой 
версіі, падман быў заўважаны, але Тызенгаўз не разгубіўшыся адказаў, 
што так зроблена спецыяльна, каб дабудаваць будынкі згодна з 
пажаданнямі майстроў. На самой справе пры будаўніцтве "басняцкіх 
дамоў" упершыню на сучаснай тэрыторыі Беларусі былі выкарыстаны 
некалькі тыновых праектаў. На першым паверсе знаходзіліся жыл-
лёвая частка з трох пакояў i дапаможныя памяшканні (кухня, пярэдні 
пакой), якія выходзілі на вулічны фасад. На другім паверсе была 
мансарда. 

Паклапаціліся таксама i пра сферу харчавання. Былі ўзведзены 
тракцір (28), пякарня (35), "кафенгаўз" (харчэўня) (36), "аўстэрыя" (37), 
якая выкарыстоўвалася ў 1789 г. як жылая афіцына. 

За 15 гадоў Тызенгаўз пабудаваў 50 будынкаў. Прагрэсіўны польскі 
публіцыст Ю.Выбіцкі пісаў, што "Гарадніца магла б знаходзіцца i ў 
Галандыі". Сёння мы бачым толькі рэшткі - час не пашкадаваў не 
самога Тызенгаўза, ні ягоных набудоваў. Ужо на плане Гродна 1849 г.. 
няма 30 тызенгаўзаўскіх пабудоваў. У 1958 г. А.Квітніцкая налічыла 20 
будынкаў ансамбля XVIII ст., a ў 1988 г. У.Калнін - 7. 

Асаблівую ўвагу звярнуў Тызенгаўз на эканамічныя пераўтварэнні. 
Спачатку ён заняўся спарадкаваннем каралеўскіх эканоміяў, бо абяцаў 
каралю павялічыць прыбыткі са сгаловых маёнткаў з 300 тысяч злотых 
да міліёна. Старая адміністрацыя была заменена на новую злікусваіх 
людзей. Праведзена генеральнае размежаванне эканоміі ад суседніх 
валоданняў шляхты, якая пры былой адміністрацыі захапіла частку 
каралеўскіх зямель у сваю маёмасць. Развітвацца з ёю добраахвотна 
яна не жадала, таму была створана каралеўская камісія. Гэтыя падзеі 
нарадзілі Тызенгаўзу шмат ворагаў i ён стаў аб'ектам першых нападаў з 
боку шляхты. У 1765 г. адбылася ў эканоміях аграрная рэформа: гра-
шовая рэнта заменена адпрацовачнай. Гэта быў крок назад, які вык-
лікаў у 1769 г. паўстанне сялян. Для паляпшэння гаспадаркі набылі ў 
Германіі коней, у Англіі - авечак, у Галандыі - кароў. Пачалася 
меліярацыя, пракладваліся дарогі. 

Асноўную ролю ў рэформах Тызенгаўза павінны былі адыграць 
мануфактуры. Па падліках розных даследчыкаў ix налічвалася звыш 
20. У  межах сучаснай прыторыі Гродна намі ўстаноўлена 16 прад-
прыемстваў. На Гарадніцы дзейнічалі: карункавая i залататкацкая 
мануфактуры ( у 1760-1783 гг.), палатняная (1766-1845, з 1779 г. у 
Ласосне), суконная (1766-1860, з 1779 г. у Гродне), воўнавая (з 1766 г. 
створана "Кампанія воўнавых мануфактураў", якая мела нрадзільнае, 
ткацкае, валяльнае; стрыгальнае, версальнае i фарбавальнае аддзя-



ленні), панчошная мануфактура (1768-1783 гг.), карэтна-экіпажная 
(1770-1783), гарбарная (1770-1860, да 1777 г. у Гродне), металаапра-
цоўчая (1770-1780), шаўкаткацкая (так званая "персіярня", 
1770-1789), тытунёвая (ёсць на плане 1780 г.) У Гродне працавалі 
мануфактуры золата-срэбранітачныя (1760-1783), а таксама па выт-
ворчасці гуляльных картаў, шкляных пацерак i посуду. У Ласосне, пры 
ўпадзенні ракі Ласасянкі ў Нёман, знаходзіліся тры прадпрыемствы: 
палатнянае (1779-1845), воўнавае (1766-?), фарбавальнае i тонкасукон-
нае (1779-1860). Невядома дзе знаходзіліся, згаданыя ў літаратуры, 
пагашовыя, дзягцярныя, лесапільныя заводы, бровары, свечная i 
дывановая (паркаленабіўная) мануфактуры. Агульны кошт абсталя-
вання Гродзенскіх каралеўскіх мануфактураў складаў 116767 злотых. 
На ix працавала да 3000 прыгонных рабочых, каля 400 прыгонных 
вучняў, да 70 майстроў i назіральнікаў. 

Што ж выраблялі на пералічаных мануфактурах ? Самыя розныя 
рэчы. На панчошнай - шоўкавыя, баваўняныя i ваўняныя панчохі. На 
суконнай - рознае сукно i камлот (ваўняная тканіна з дамешкам 
шоўкавай або баваўнянай ніткі ), якія пастаўляліся каралеўскаму 
двару. На карункавай i залататкацкай мануфактуры плялі кашгоўныя 
карункі, выраблялі залатую i срэбную ніткі, галуны, ордэны i рабілі 
некаторыя ювелірныя вырабы. На карэтна-экіпажнай мануфактуры 
нрацавалі сталяр з Галандыіі адзін з найлепшых парыжскіх майстроў 
экіпажаў, якога браты Бекю здолелі выцягнуць з Бастыліі. Яны 
майстравалі "экіпажы накшталт парыжскіх". 

На шоўкаткацкай мануфактуры выраблялі шаўковыя матэрыі, 
гладкі i ўзоравы аксаміт, камізэлькі, жупаны, стужкі, хусткі, шалі, 
атлас, габелены, атаксама "літыя" паясы падобныядаслуцкіх. У ix 
вытворчасці бралі ўдзел мастакі i майстры з Італіі, Францыі 
(напрыклад, Францішак Селіма з Ліона). Яны ўнеслі ў вытворчасць 
"гарадніцкіх" паясоў заходнееўрапейскія мегады тэхналогіі i ўсходнія 
матывы арнаментаў у сярэдняй частцы i ва ўзорах на канцах паясоў. 
Мегалаапрацоўчая мануфактура выпускала вырабы з жалеза i медзі: 
цвікі, іголкі, дзвярныя завесы, замкі, шпількі, лапаты, напільнікі. На 
палатнянай мануфактуры выраблялі палатно для абрусаў i сурвэтак, 
муслін, батыст.'Тут працаваў з 1780 г. ткач з Ноўгарада, майстры з 
Швейцарыі. 

Ворсавыя дываны i шпалеры рабілі на дывановай мануфактуры. 
Дываны вызначаліся прыгажосцю кампазіцыі i высокай тэхнікай 
ткацтва. На пераважна блакітным або залацістым полі раскіданы бу-
кеты, вазоны i кошыкі з кветкамі. Нa мануфактуры пацерак выраблялі 
акрамя пацерак шкляны посуд: бакалы, келіхі, пляшкі i штофы ў 



традыцыйных для Беларусі формах чатырохгранных квартаў. Посуд 
упрыгожваўся гравіроўкай у выглядзе пейзажаў, выяваў людзей i 
птушак, вензеляў. На працу ў бровары "Тызенгаўз запрасіў півавараў i 
саладоўнікаў з Чэхіі. Пабудавалі будынкі, набылі посуд i абсталяванне. 
На вывучку да замежных спецыялістаў Тызенгаўз даў сваіх сялян, а 
таксама тых, хто хацеў. Калі яны навучыліся варыць "здаровае, 
смачнае, пажыўнае" піва, дык раз'ехаліся па ўсім Вялікім княстве 
Літоўскім i сталі настаўнікамі для іншых. 

Як бачым, асноўнымі таварамі тызенгаўзаўскіх мануфактураў былі 
прадметы раскошы. Гэта было невыпадкова. Падскарбі разумеў, што 
пры натуральнай гаспадарцы ў сялянскіх дварах i маёнтках уласнікаў 
выраблялася ўсё неабходнае: прадукты, вопратка, абутак, прылады 
працы, прадметы хатняга ўжытку. Магнаты i шляхта куплялі толькі 
каштоўныя рэчы, прычым замежнага паходжання. Тызенгаўз 
прапаноўваў сваё, часам леишага гатунку, чым імпартнае, праўда, 
даражэйшае з- за высокіх цэнаў на замежную сыравіну i аплаты працы 
іншаземных майстроў. 

Прывознай сыравінай забяспечвала мануфактуры купецкая кан-
тора "Бекю i К". Яна абменьвала яе на мясцовыя прадукты. Кантора 
была шматфункцыянальнай: падтрымлівала зносіны з замежнымі 
гандлёвымі фірмамі, перасылала асігнацыі, векселя, трымала 
карэспандэнцыю з іншаземнымі купцамі, з'яўлялася ашчаднай касай 
для майстроў i службоўцаў. 

Звярнуў увагу Тызенгаўз i на шляхі зносінаў. Будаваліся новыя 
дарогі. Напрыклад, Гродна-Беласток, абсаджаная дрэвамі, шырокая, 
брукаваная, з кюветамі. Рамантаваліся старыя гасцінцы, рабіліся 
насыпы, узводзіліся масты i плаціны. Францішак Мілікант Нарвойш 
тры гады расчышчаў русло Немана ад камянёў: ад Гродна да Віліі было 
расколата або ўзарвана каля 3 мільёнаў буйных камянёў. Быў 
пабудаваны Каралеўскі (з 1846 г. Днепра-Бугскі) канал, які дазволіў 
заходнім губерням адпраўляць сваю прадукцыю да партоў Каспійскага 
i Чорнага мароў. 

Другой складанай часткай рэформаў Тызенгаўза былі пера-
ўтварэнні ў асвеце i культуры. Паколькі адбываўся будаўнічы бум, 
відаць, адной з першых створаных школаў была будаўнічая. Кіраваў ёю 
галоўны архітэкгар ВКЛ італьянец Джузепе (Юзаф) Сака.Чатыры 
"прафесары" вучылі 11 вучняў матэматыцы (2 гадзіны ў дзень), 
архітэктурнаму малюнку (4 гадзіны), рахункаводству (1 гадзіна), 
каліграфіі. Заняткі ішлі з 5.00 да 20.00 з перапынкамі па 1 гадзіне на 
абед i вячэру. Сур'ёзную ўвагу ўдзялялі практыцы, 6 гадзін вучні – пра- 

водзілі каля "камяннай сцяны" i аглядалі фабрычныя працы, a зімою 
працавалі ў майстэрні па вырабе мадэляў. 

Развіцце эканомікі патрабавала адкрыцця цэлага шэрагу школаў. 
Бухгалтарская школа пад кіраўніцтвам Барановіча рыхтавала рах-
майстраў, кантралёраў, пісараў, рэгістратараў. Яшчэ былі школы 
землямераў, каморнікаў, чарчэння i малюнка. 

У 1775-1781 гг. у Гродне дзейнічала медыцынская школа (акадэмія) 
пад кіраўніцтвам французскага прафесара анатоміі, хірургіі i нату-
ральнай гісторыі ЖанаЭмануэля Жылібера (1741-1814). Адбылося тры 
выпускі ўрачоў, а пасля адхілення Тызенгаўза яна была пераведзена ў 
Вільню, дзе стала асновай фармавання медыцынскага факультэта 
ўніверсітэта. У гродзенскай медыцынскай школе было два адцзяленні: 
шляхецкае, якое рыхтавала ўрачоў высокай кваліфікацыі для гарадоў, i  
мяшчанскае, з якога выпускаліся лекары i хірургі для вёсак. Пры школе 
існавалі акушэрскія курсы, дзе заняткі вяла акушэрка-францужанка. 
Не ўдалося адкрыць ветэрынарскую школу - шляхта грэбавала гэтай 
прафесіяй. У школе была багатая бібліятэка па медыцыне i нату-
ральнай гісторыі, значную частку якой прывёз Жылібер з Ліона, а 
таксама кабінет мінералогіі (каля 10 тысяч экспанатаў). Практычныя 
заняткі вяліся ў створаным шпіталі на 60 чалавек. У параўнанні з 
цэнтральным шпіталем Парыжа "Стэлд'е" тут былі значна лепшыя 
ўмовы: хворыя ляжалі не на саломе, пакладзенай на падлозе, a мелі 
ложак з пасцельнымі рэчамі. 

Жылібер прыехаў у Гродна з багатым гербарыем. Як батанік, ён 
адразу прыступіў да стварэння Каралеўскага батанічнага сада (цяпер 
Стары парк імя Жылібера). Ён не саступаў ні воднаму еўрапейскаму 
батанічнаму саду па разнастайнасці, экзатычнасці, па колькасці дрэў, 
кустарнікаў, траў, імхоў. У 1778 г. ix было каля 2 тысяч відаў. Гэта былі 
i мясцовыя расліны з ваколіцаў Гродна, Брэста, Навагруда, Нясвіжа, 
Вільні, Варшавы, i далёкія амерыканскія або сібірскія (прысланыя 
акадэмікам Пецярбургскай АН П.С.Паласам). Шляхам абмену прыхо-
дзілі расліны з Вены, Англіі, Страсбурга i іншых месцаў. Такога сада не 
было ні ў Варшаве, ні ў Вільні, ні, нават, у Кракаве. Жылібер напісаў 
манаграфію "Флора Літвы", тры тамы якой выдадзены ў Гродне, а два - 
у Вільні. Тут апісаны калекцыі раслінаў, знойдзеныя ў большасці на 
тэрыторыі Беларусі, пераважна з Гродзеншчыны. Жылібер зрабіў фі-
тагеаграфічную карту раслінаў ваколіцаў Гродна, якая, відаць, была 
першай падобнай картай ў Еўропе. 

У 1774-1780 гг. у Гродне існавала музычная школа. Яна знахо-
дзілася ў музычным флігелі (Крывой афіцыне). У трох класах былі 
сабраны музычна адораныя дзеці прыгонных сялян i мяшчан васьмі-



дзесяці гадовага ўзросту. Акрамя агульнаадукацыйных прадметаў 
(пісьмо, арыфметыка, малюнак, французская i італьянская мовы, 
рукадзелле, этыкет), ix вучылі іграць на музыкальных інструментах 
(скрыпцы, флейце, фагоце, альце, трубе i іншых), спяваць, танцаваць, 
нотнай грамаце, кампазіцыі i тэорыі музыкі.Свае веды i ўменні 
перадавалі вучням скрыпач i капельмайстар Л.Сітанскі (кіраўнік 
школы), музыканты i артысты капэлы, вакальнай i балетнай труп 
Гродзенскага тэатра, у тым ліку ігальянцы: кампазітар i капельмайстар 
К.Абатэ i харэограф Г.Пецінеці. 

Тызенгаўз планаваў адкрыць у Гродне астранамічную абсерва-
горыю. Нарвойш, якога мы ўжо ўспаміналі, быў пасланы ў Галандыю, 
Германію, Англію для закупу абсталявання. Але з адхіленнем Тызен-
гаўза ад працы абставіны змяніліся i яна створана не была. Па гэтай 
самай прычыне не адкрылася Акадэмія навук, хоць была ўжо скла-
дзена праграма, збіраліся адукаваныя людзі, папаўняліся кнігасхо-
вішчы i натуральныя кабінеты. Не адбыўся пераезд на Гродзеншчыну 
французскага асветніка, пісьменніка i кампазітара Жан-Жака Русо, з 
якім Тызенгаўз пазнаёміўся ў Парыжы ў 1778 г. Вялікі філосаф ужо 
згадзіўся ехаць у Белавежскую пушчу, але нечаканы выпадак з па-
лякам - авантурыстам Вянжэвічам, які яго падмануў, сарваў пераезд. 

29 чэрвеня 1773 г. у Гродне адчыніўся корпус кадэтаў. На жаль, 
звесткі пра яго мінімальныя: вядома, што ён праіснаваў да 1782 г. i ў 
1780 г. ім кіраваў палкоўнік Фрэйліх. Яшчэ ў літаратуры можна знайсці 
спасылку, што корпус нейкі час размяшчаўся ў будынку медыцынскай 
школы, дзе сёння знаходзіцца Гродзенская камендатура ў Старым 
парку. На самой справе гэты будынак быў набудаваны ў 1783 г., калі ні 
школы, ні корпуса ўжо не існавала. Відаць, не памыляецца гродзенскі 
даследчык Юры Гардзееў, які лічыць, што корпус быў у палацы 
Сангушкаў (цяпер вул.Савецкая, 1). 

Нямала зрабіў Тызенгаўз i ў галіне культуры. У 1765-1780 гг. у 
Гродне грала капэла - найбольш буйны i высокапрафесійны калектыў у 
ВКЛ. У яго склад уваходзілі ігальянскі кампазітар i капельмайстар 
К.Абатэ, чэхі Эндерле i Геранім, мясцовыя музыканты: капельмайстар i 
першы скрыпач Л.Сітанскі. Т.Вежбаловіч, Д.Пташынскі, Я.Насулевіч, 
С.Швед i іншыя. У 1779 г. налічвалася 30 музыкантаў i 7 "хлопцаў з 
капэлы" (вучняў). У рэпертуары капэлы былі араторыі, сімфоніі, мессы, 
бытовая музыка (серэнады, танцы, дывертысмент), музыка да 
сцэнічных твораў. Напрыклад, капэла выконвала оперу А.Грэтры 
"Цудоўны", сімфонію І.Гайдэна, суправаджала камедыі "Севільскі 
цырульнік" П.Бомарше, "Вясковы балет" i "Балет пекараў" Г.Пецінеці. 



Тэатр Тызенгаўза складаўся з вакальнай групы i балетнай трупы. 
Першая ў 1776 г. налічвала 17 чалавек, сярод якіх: М.Сітанская, 
Г.Змітровіч, Д.Малевіч, Я.Гіблер, А.Давіа. Другая мела ў 1779 г. больш 
за 30 чалавек. Першым балетмайстрам быў І.Пецінеці (1774-1779 гг.), а 
потым - К.А.Марэлі i яго жонка прыма-балерына А.Саламоні (Ніні). 
І.Пецінеці ставіў балеты на сваё лібрэта i танцаваў галоўныя партыі. 
Сярод артыстаў вылучаліся Л.Пецінеці, Д.Пекарская- Сітанская, 
М.Рымінскі, А.Дарэўская, А.Бжазінскі i іншыя, многія з якіх з 1785 г. 
сталі вядомымі на варшаўскай сцэне. З пастановак тэатра, акрамя 
вышэй названых камедый, трэба прыгадаць оперу "Магніфік" 
("Беспадобны") А.Грэтры, балет "Квартэт дудароў" І.Пецінеці. 

У будынку езуіцкай калегіі Тызенгаўз заснаваў у 1775 г. кара-
леўскую друкарню i быў да 1785 г. яе арэндатарам. Відаць, упершыню 
ў Рэчы Паспалітай запрасіў ён сюды людзей, якія маглі рабіць штампы 
на матрыцы i ліць літары. Адсюль бралі ix літоўскія i варшаўскія 
друкарні. У гродзенскай друкарні выдавалі падручнікі, польскія i 
лацінскія малітоўнікі, рэчы дэпутатаў гродзенскіх сеймаў, бухгал-
тарскія кнігі, рэкламныя праспекты, афішы, аб'явы, бланкі. У 1776- 
1783 гг. выходзіла першая на тэрыторыі Беларусі газета "Газэта Гро-
дзеньска", a ў 1776-1800 гг. - "Каляндар гаспадарскі Літоўскі". Абодва 
выданні былі на польскай мове. Выдавалася таксама арыгінальная 
навукова-папулярная i мастацкая літаратура - усяго каля 100 кніг. 
Напрыклад, прыгаданыя намі "Флора Літвы" Жылібера (у 1781 г.), 
"Усходняя гісторыя аб Задзігу" Вальтэра (1776), "Кароткі збор 
карфагенскай i егіпецкай гісторыі" Г.Барэцкага (1776). 

Антоні Тызенгаўз меў характар самаўладны i дэспатычны - да мэты 
ішоў простым шляхам, не зважаў на перашкоды, вызначаўся праца-
вітасцю i невычарпальнай крыніцай задумкаў. Спаў, відаць, не больш 
як тры-чатыры гадзіны. За пятнаццаць гадоў свайго староства ў 
Гродне Тызенгаўз зрабіў многае, але нажыў ворагаў. Мы ужо ведаем 
пра незадавальненне шляхты, у якой забралі зямлю пасля выверкі 
межаў эканоміяў. Жыхары эканоміяў, у якіх забралі дзяцей на працу на 
мануфактурах, або вучыцца ў школах, называлі Тызенгаўза д'яблам. 
Кансерватыўныя магнаты, старапольская партыя, лічылі яго вар'ятам, 
бо баяліся, што рэформы прывядуць да ліквідацыі тагачаснага палі-
тычнага i грамадскага ладу. Патрыёты адхіліліся ад Тызенгаўза, бо 
бачылі яго паслухмянай зброяй караля, чалавекам, які выконвае для 
яго самую брудную палітычную працу. 

Аберагаючы казну Станіслава Аўгуста Панятоўскага, Тызенгаўз 
настроіў супраць сябе каралеўскую сям'ю: сястру караля Браніцкую з 
Беластока, брата экс-падкаморыя Казімежа Панятоўскага, плямен-



нікаў Станіслава i Юзафа Панятоўскіх. У антытызенгаўзаўскую апазі-
цыю ўвайшлі Мнішак, Тышкевіч, Чартарыйскія, Касакоўскія, Борхі. 

Пра тое, як магутнага фаварыта абклалі з розных бакоў, піша ў 
сваёй аповесці Мар'ян Брандыс: "Пад яго капалі з дапамогаю інтрыг i 
даносаў: царскі пасол у Варшаве знаходзіў на сваім стале перасцярогі, 
што насілле, якое чыніў надворны падскарбі, прывядуць да ўсеагуль-
нага паўстання шляхты ў Літве. Пецярбург непакоілі сакрэтнай 
інфармацыяй, што на гарадніцкіх фабрыках льюць гарматы i робяць 
зброю. Уплывовым магнатам нашэптвалі, што каралеўскі фаварыт 
развіццём прамысловасці імкнецца расхістаць становішча алігархаў. 
Прагрэсіўных пісьменнікаў абуджалі супраць нечалавечых метадаў, 
якія выкарыстоўваюцца на Гарадніцы i ў Ласосне". 

Каб праверыць сапраўднасць выказаных супраць Тызенгаўза абві-
навачванняў, позняй восенню 1776 г. у Гродна па дарозе ў Пецярбург 
завітаў пляменнік караля Станіслаў Панятоўскі. Такім чынам, на 
Гарадніцы сустрэліся два выдатныя чалавекі, якія пры іншых аб-
ставінах маглі б ідэальна супрацоўнічаць на карысць краіны. Станіслаў 
напісаў каралю даволі аб'ектыўную справаздачу, дзе адзначыў: 
будынкі мануфактураў больш падобныя на феадальныя замкі, а не на 
сучасныя фабрыкі; справы падскарбія - імправізацыя, а не дакладныя 
лічбы i выразныя планы; уся прадукцыя мануфактураў вырабляецца з 
імпартнай сыравіны; на прадпрыемствах пануюць рабскія ўмовы 
працы. 

Кароль вагаўся да 1780 г. Яму не хацелася развітвацца з сябрам, з 
міністрам, які мог выконваць усе яго жаданні i ведаў усе яго самыя 
інтымныя сакрэты. Толькі, калі ў Тызенгаўза ўпершыню не хапіла 
грошай, каб задаволіць фінансавыя патрэбы, пакрыўджаны манарх 
згадзіўся адняць у падскарбія каралеўскія эканоміі. 

Пераемнікам стаў маршал ВКЛ Францішак Жэвускі (1780-1781 гг.) 
Па яго загадзе падкаморы варшаўскі Валенці Сабалеўскі ўварваўся на 
Гарадніцу, склікаў усіх падданых i гарнізонных афіцэраў, паказаў 
каралеўскі загад i абвясціў Жэвускага старостаю эканоміі. Да пакоя 
Тызенгаўза была пастаўлена варта, каб ніхто, нават, слугі не маглі 
ўвайсці. Ён быў вымушаны пакінуць палац i шукаць прытулку ў езу-
іцкім калегіюме. Жэвускі зачыніў з 1 жніўня 1780 г. усе мануфактуры, 
а рабочых распусціў па дамах (пазней значная частка прадпрыемстваў 
зноў стала працаваць, што мы адзначалі вышэй). У эканоміі праводзіў 
рабаўніцкую палітыку, імкнучыся пакласці як мага больш ў асабісты 
кішэнь: пакінуўшы краіну, ён паклаў у адзін з  венскіх банкаў 500 
тысяч дукатаў. 



На паседжанні Літоўскага трыбунала ў Гродне Тызенгаўз паказаў 
кантракт, які быў заключаны з ім на кіраўніцтва эканоміямі ў 1777 г. 
на 12 гадоў. Ён падаў таксама "Заяву", дзе адзначаў, што за час яго 
кіраўніцтва даходы сталовых маёнткаў караля павялічыліся ў 3/4, а 
1/4 пайшла на рамонт маёнткаў, міліярацыю, упрыгожанне, фундушы, 
асвету. Тызенгаўз заяўляў, што грошы не пайшлі на легкадумныя 
траты, а на выдаткі сур'ёзныя, на пазыкі каралю, a такім чынам на 
задавальненне польскага народа. Былы староста скардзіўся на тое, што  
адабралі частку яго асабістых папераў з архіва эканоміі, дакументы i 
рэестры, каб не змог разабрацца з разлікамі з сваімі даўжнікамі. Ён  
растлумачваў, што ўціск на яго не ідзе на карысць самым крэдыторам, 
што за некалькі апошніх гадоў не атрымліваў дзяржаўную аплату за 
пасаду падскарбія. Трыбунал, спачатку прыняўшы рашэнне аб звароце 
кіраўніцтва эканоміямі Тызенгаўзу, потым пад ціскам прыехаўшага з 
Варшавы біскупа К.Касакоўскага з палком каралеўскіх уланаў змяніў 
прысуд. Пяццю галасамі супраць сямі выдаецца дэкрэт аб адабранні ад 
Тызенгаўза каралеўскіх эканомій. 

Польскі пісьменнік i палітычны дзеяч Станіслаў Сташыц, як сведка, 
пісаў: "Вось i няма ў цябе Гарадніцы. Вось i фанабэрысты чужаземец, 
сабраўшы свае прылады, з усмешкаю пакідае чужы край. Вось i 
тысячы рабочых рук просяць хлеба. У адзінае імгненне ад аднаго канца 
краіны да другога кожны грамадзянін гэтае страшнае імгненне адчуў". 

На сейме 1780 г. Тызенгаўзу здрадзілі нават самыя блізкія людзі. Ён 
абараняўся доўга, шматслоўна i непераканаўча. Скончыў прадказан-
нем, што пераемнікі будуць горшыя за яго. Гісторык Юзаф Ігнацы 
Крашэўскі пісаў, што яго бабуля ўспамінала пра Тызенгаўза, калі той 
прыехаў да ix пераначаваць пасля сейма: увесь вечар ён прастаяў як 
анямелы, апусціўшы галаву, твар быў самотны i скажоны пакутаю. 

У 1783 г. адбыўся асэсарскі суд. Літоўская скарбовая камісія пра-
вяла следства дзейнасці Тызенгаўза на пасадах кіраўніка каралеўскімі 
мануфактурамі i арэндатара каралеўскіх эканомій. Тызенгаўз павінен 
быў вярнуць 1 млн. 800 тыс. злотых (па іншых звестках - 4 млн.), 
асабісты маёнтак быў канфіскаваны. На гродзенскім сейме 1784 г. 
Тызенгаўз таксама быў прызнаны вінаватым ў нанясенні шкоды 
каралеўскай казне, але сяквестр i фінансавы доўг былі знятыя. Сейм 
прызначыў яму пенсію падскарбія. 

Пасля адстаўкі Тызенгаўз, гледзячы на пагібель сваёй працы, 
страціў розум, але быў вылечаны. Па ўспамінах Богуша, некаторы час 
жыў у віленскім прадмесці Сніпішкі, ва ўбогім драўляным доме, куды з 
бліжняга кляштара піяраў св.Рафала прыходзілі манахі, прыглядалі, 
чыталі кнігі. Памёр Тызенгаўз 31 сакавіка 1785 г. у Варшаве. Відаць, 



апошнім цвіком у накрыўцы яго труны была навіна, якая дайшла да 
Рэчы Паспалітай у жніўні 1784 г. аб адмове саксонцаў даць Станіславу 
Панятоўскаму крэдыты для тызенгаўзаўскіх мануфактураў. 

Злы рок не пакідаў Тызенгаўза i пасля смерці: спачатку ён быў 
пахаваны ў фамільным склепе кармяліцкага кляштара м.Жалудка, а 
потым два разы перазахаваны. Сёння ў склепе касцёла Ушэсця ёсць 
пяць умураваных у сцяну белых мармуровых дошак. На адной з ix 
надпіс: "Тут спачываюць астанкі сяброў роду графаў Тызенгаўзаў з 
XVIIІ ст., перанесеныя з трунаў старога касцёла у гэтую святыню. 
Вечны спакой дай ім, Гасподзь". Сярод гэтых астанкаў пакоіцца i 
рэфарматар Антоні Тызенгаўз. 

Незадоўга да сустрэчы 1776 г. ca Станіславым Панятоўскім на Га-
радніцы Тызенгаўз ездзіў у Галандыю i Італію, каб абавязкова дака-
пацца да прычынаў чужых поспехаў i асабістых неўдачаў. Як яны 
бачацца нам сёння? Тэта комплекс эканамічных, палітычных i 
суб'ектыўных прычынаў. Пачнем з эканамічных. Каралеўскія ману-
фактуры ў 1780 г. мелі дэфіцыт у 190 тыс. злотых. Тавары залежваліся 
на складах, бо былі даражэйшымі за замежныя. Сабекошт павялічвалі 
расходы на імпартныя абсталяванне, станкі i сыравіну (70% ), высокія 
заробкі замежных майстроў, нізкая вытворчасць працы прыгонных 
(выкарыстоўвалі, нават, дзіцячую працу). Выпуск пераважна прад-
метаў раскошы i без таго звужаў вузкі пры натуральнай гаспадарцы 
мясцовы рынак рэалізацыі прадукцыі. Шмат фінансавых сродкаў ішло 
на будаўніцтва будынкаў мануфактураў, адміністратыўных i культур-
ных установаў, дарог, мастоў i г.д. - усё тое, што не дае імгненных 
прыбыткаў. 

З палітычных прычынаў заняпаду Тызенгаўза раім успомніць 
расійскую палітыкуў дачыненні да Рэчы Паспалітай пасля яе першага 
падзелу: прыцясненне ў гандлёвых, эканамічных i палітычных 
адносінах. Сакратар Тызенгаўза Богуш пісаў, што расійскі пасол 
Штакельберг ненавідзеў падскарбія. І нам зразумела чаму - рэформы 
ўмацоўвалі незалежнасць Рэчы Паспалітай. Пасол ад імя манархіні 
заявіў, шго Расія не дасць крэдыту на пагашэнне першага ўнёску за 
галандскі доўг, пакуль не адхіляць яго ад каралеўскіх эканоміяў. Баязнь 
імператрыцы прымусіла Станіслава Аўгуста Панятоўскага падпісаць 
загад аб адстаўцы Тызенгаўза. 

Да пералічаных прычынаў трэба дадаць адмоўныя рысы характара 
i паводзін Тызенгаўза. Як мы ўжо гаварылі, да мэты ён ішоў простым 
шляхам, часам жорстка, дэспатычна, ужываючы сілу, ціск, паруша-
ючы ўсе правы. Разумны i таленавіты чалавек усё ж быў кепскім 
эканамістам, бо шмат чаго не змог прадугледзець. Яму не хапала 



тэарэтычных ведаў i практычнага вопыту, цярпення i празарлівасці 
сталага дзяржаўнага дзеяча. Добрыя рэформы ажыццяўляліся вельмі 
паспешна. Выбіцкі прызнаваў, што Тызенгаўз "не ішоў да зараджэння i 
развіцця культуры паступова, a хацеў у літоўскіх пушчах адразу 
квітнеючую Галандыю бачыць, якая стагоддзямі да сваёй сталасці 
падымалася". Тады, як "...наша зямля не была яшчэ падрыхтавана 
прыняць кінутыя ў яе зерня столькіх эканамічна-палітычных благ”. 
Інакш кажучы, Тызенгаўз апярэдзіў свой час. 

Узнікае пытанне: гледзечы на такія вынікі тызенгаўзаўскіх рэфор-
маў, ці маюць яны нейкае значэнне? Безумоўна маюць. Гродна з 
правінцыйнага, спакойнага, бруднага гарадка, які ажываў толькі ў 
часы сеймаў, за 15 гадоў стаў узорным прамыслова-культурным 
цэнтрам. Па Беларусі i Літве раз'ехаліся вучні тызенгаўзаўскіх школаў, 
а таксама тыя хлопцы i дзяўчаты, якіх навучылі нейкаму рамяству 
замежныя майстры. Яны панеслі ў народ новыя веды, прыёмы працы, 
культуру вытворчасці. Як гаворыцца, зерне ўкінутае ў пашу рана ці 
позна - прарасце. Артысты i музыканты гродзенскіх трупаў выступалі 
пазней у Варшаўскай оперы i балеце. Антоні Тызенгаўз у сваіх 
рэформах абапіраўся на дробную шляхту, аб'ядноўваў яе на сейміках, 
злучаў сем'і, "і тым самым,- успамінае Богуш,- даказваў, што ўся 
літоўская правінцыя адзін голас, адну волю за каралём мае на сеймах". 

...У касцёле езуіцкага кляштара ёсць помнік Тызенгаўза: з шэра-
зялёнага мармуру пастамент, на якім устаноўлена бронзавая скульп-
тура жанчыны ў самотнай позе, з пальмавай галінкаю ў руцэ. На 
абяліску - вялікі медальён з барэльефам Антонія Тызенгаўза, які 
напамінае нам вядомы скульптурны партрэт Вальтэра: голы чэрап, 
твар валявога чалавека, які ведае сабе цану. Пад медальёнам надпіс: 
"Антоні Тызенгаўз, староста Гродзенскі, казначэй Вялікага княства 
Літоўскага.1733-1785". Гісторыя ўзнікнення гэтага помніка даволі 
цікавая. Згодна з надпісам, яго паставіла графіня Марыя Аляксанд-
раўна Пшэздзецкая з роду Тызенгаўза, выконваючы волю брата i 
бацькі. На самой справе гэта не зусім так. Дзякуючы знойдзенаму ў 
Нацыянальным гістарычным архіве Гродна прашэнню графа Канс-
танціна Аляксандравіча Пшэздзецкага ад 18 сакавіка 1893 г., вядома, 
што задумка паставіць помнік належала камер-юнкеру двара яго 
імператарскай высокасці графу Канстанціну Тызенгаўзу. Выканаць яе 
ён не паспеў, бо ў 1852 г. памёр. Духоўным тэстаментам абавязак 
пабудовы помніка быў ускладзены на ўнука Антонія Тызенгаўза, 
Райнольда. Але i гэты нашчадак, відаць, нічога не зрабіў. 

За справу ўзялася ягоная сястра Марыя Пшэздзецкая, народжаная 
Тызенгаўз. Яна замовіла помнік у львоўскага скульптара Тамаша 



Дукаса, але ў 1886 г. памерла. Яе сын Канстанцін жыў у Варшаве, па 
вуліцы Факзал, ва ўласным доме N6, адкуль i паслаў прашэнне, у якім  
прасіў гродзенскага губернатара аб дазволе паставіць зроблены свайму 
прадзеду помнік у Фарным касцёле. Губернатар, даведаўшыся ад 
паліцмайстра, што "няма падставаў лічыць, што гэты помнік будуецца 
ў памяць падзей 1863 i 1864 гадоў", адказаў варшаўскаму паліц-
майстру: "З майго боку перашкодаў не сустракаецца". 

Адказ губернатара быў даведзены да Канстанціна Тызенгаўза, аб 
чым сведчыць ягоная распіска ад 27 красавіка 1893 г. Але спатрэбілася 
паменьшыць алтар часоўні св.Міхаіла, дзе вырашылі паставіць помнік. 
Граф піша наступнае прашэнне ад 13 кастрычніка 1894 г. Віленская 
духоўная кансісторыя дае згоду. Здаецца, што ўжо нічога не 
стрымлівае, тым не меньш у 1896 г. гродзенскі паліцмайстар даносіў 
губернатару, што помнік яшчэ не пастаўлены. Гродзенскі гісторык 
Ю.Гардзееў лічыць, што ён быў уладкаваны ў Фарным касцёле недзе ў 
1896-1900 гг. Імя Тызенгаўза ўвекавечана ў назве плошчы на 
Гарадніцы. Спачатку гэта было зроблена ў 1931 г., а потым - у 1991 г., 
калі гарадская тапанімічная камісія вырашыла назваць старую частку 
плошчы Леніна імем чалавека, які сваёй дзейнасцю спрыяў развіццю 
горада. У Гродне цяпер існуе капэла Тызенгаўза i галерэя "Тызенгаўз". 
Традыцыі культурнага жыцця працягваюцца. 



НАДЗВЫЧАЙНЫ СЕЙМ I ГРОДЗЕНСКАЯ  
КАНСТЫТУЦЫЯ 1793 г. 

 
Гродна 1793 года - гэта невялікі заходнееўрапейскі горад з насель-

ніцтвам каля чатырох тысяч чалавек. Стаіць перабудаваны Стары 
замак, а насупраць - каралеўскі палац (Новы замак). У горадзе 
знаходзяцца дамы Радзівілаў, Агінскіх, Сангушкаў, Юндзілаў, Сапегаў. 
Да ix прытуліліся двары i дворыкі з вялікімі садамі заможнай шляхты. 
Шмат драўляных мяшчанскіх двароў пасярод агародаў i садоў. На 
Гарадніцы захаваліся будынкі, што ўзніклі ў час дзейнасці Тызенгаўза, 
а таксама апусцелы Батанічны сад i мануфактуры. Узвышаюцца над 
горадам купалы сямі касцёлаў з кляштарамі i царквы Ражаства 
Багародзіцы з манастыром, стаіць яшчэ драўляная сінагога. На 
гандлёвай плошчы ёсць драўляная ратуша. 17 красавіка адбылася сесія 
Генеральнай канфедэрацыі таргавічанаў (гэта значыць кароннай i 
BKЛ). 

У маі 1793 г. у Гродна пачала з'язжацца, вобразна кажучы, уся Рэч 
Паспалігая: каля 12 сенатараў, каля 140 сеймавых паслоў, міністры, 
ваяводы, каштэляны, бііскупы, іншыя высокія чыны, кароль ca сваім 
невялікім дваром. Прыехалі замежныя паслы: Расіі - надзвычайны i 
паўнамоцны пасол Я.Е.Сіверс, Прусіі - паўнамоцны пасол Л.-Г.Бух-
гольц, Аўстрыі - Б.дэ Кашэ, Швецыі - Е.-Х.Толь, Англіі - В.Гардынер, 
Галандыі - Крыгінгейм, папскі нунцый - Ф.-М.Салуцца. 

Вядома, што такі вялікі з'езд людзей не мог не прывабіць гандляроў. 
Уздоўж галоўнай вуліцы, якая вяла з  Гарадніцы да Рынка, размер-
каваліся крамы i склады з Варшавы. Каля езуіцкага кляштара, на 
Рынкавай i Замкавай плошчах вырас другі горад з розных шалашоў, 
палаткаў, лаўкаў, будкаў, у якіх гандлявалі не толькі беларусы, яўрэі, 
палякі, але i расейцы, немцы, армяне, англічане, персы, татары. 

Прыехалі ў Гродна сваякі i знаёмыя сенатараў i паслоў, шукальнікі 
пасад, прыбыткаў, старостваў, артысты. Я к пчолы на мёд, зляцеліся 
авантурысты, гульцы, шулеры, інтрыганы. Асобна адзначым паненак, 
якія шукалі сабежаніхоў, i прыгожых паняў - маркізу Луллі, графіню 
Камеллі, Агінскую, Ажароўскую, графіню Патоцкую, княгіню Чацвяр-
цінскую, баранэсу Гейкінс, панну Нарбут. Нездарма прыбыла з Вар-
шавы Ле-Ду з модамі i мадысткамі. У горадзе не засталося ніводнага 
дома, ні воднага амбара, ніводнага самага захудалага будынка, дзе б не 
жылі людзі. Знайсці кватэру было вельмі цяжка: пакой з ложкам на 



суткі каштаваў да трох дукатаў. 76 Нават рабілі шалашы з дошак i 
галінак, дзе размяшчаліся слугі, жывёла i коні. 

Якая ж падзея прымусла столькі народу кінуць сваё нармальнае 
жытло i прыехаць у Гродна? Давайце уціснемся ў натоўп, які сабраўся 
каля палаца Сапегі (на сённяшняй вуліцы К.Маркса), i  паслухаем, што 
так гучна чытае з дошкі аб'яваў нейкі пан у касцюме варшаўскага 
франта:  

"З дазволу канфедэрацыяў абодвух народаў. Аўстрыйска-прус-
ка-маскоўская антрэпрыза будзе мець гонар даць на днях перад 
шаноўнай публікай Гродна i ваколіцаў прадстаўленне камедыі ў трох 
актах, складзенай асабіста Яго Вялікасцю каралём Прусіі i якая з 1772 
г. не прадстаўлялася, пад назваю: "Падзел Польшчы". 

Перад першым актам - трыа: Вольнасць, Роўнасць, Незалежнасць. 
Праспяваюць яснавяльможныя паслы суседніх краінаў пад 
акампанемент бізуноў. 

Акт другі: "Не дазволяць - усё роўна расхапаем!" 
Перад трэцім актам будзе паказаны балет пад назваю: "Пацешныя 

гульні Прасвятой Троіцы", у якім Шчэнсны-Патоцкі, Жэвускі i Браніцкі 
пратанцуюць урачысты паланэз пад акампанемент гарматных залпаў 
на фоне дэкарацыі з вёсак i гарадоўахоплсных полымем. У канцы, для 
поўнага ix задавальнення, адбудзецца ўсеагульная разня грамадзянаў, 
якія не належаць да канфедэрацыі. 

Білеты па даступных цэнах, а часам i проста ў крэдыт, можна 
атрымаць у Я.Сіверса, Бухгольца i ў некаторых польскіх i літоўскіх  
саноўнікаў". 

Цікавая афішка была прыклеена каля ўваходу ў рызніцу 
дамініканскага кляштара: 

"Даводзіцца да ўсеагульнага ведама, што ў Новым замку, у пакоях 
Яго Вялікасці караля, адбываецца пастаянны продаж за наяўныя 
грошы ваяводстваў i вобласцяў, якія яшчэ засталіся ў Рэчы Паспалітай, 
а таксама розных больш непатрэбных упрыгожванняў, такіх як: 
кароны, скіпетры, тэксты каралеўскай прысягі, продаж вайсковых 
частак i амуніцыі. Тамсама за памяркоўную плату можна набыць 
расійскія тытулы i высокія пасады, ордэны i адабраныя ў сумленных 
людзей маёнткі". 

                                                 
76 Дукат - агульнаеўрапейская назва залатой манеты (3,4 гр), якую чаканілі ў Венецыі (з  
1140 г.), Венгры i i Чэхіі (каля 1325-1326), Германіі (сяр. 14 ст.), Польшчы (1320,1528), 
ВКЛ (1562). 



Каб зразумець усю трагедыю, якая разыгралася на апошнім сейме 
Рэчы Паспалітай у Гродне, пазнаёмімся з ягонай перадгісторыяй. 
Канфедэратыўная дзяржава ў канцы 18 ст. скочвалася ў прорву, 
патрэбныя былі рэформы, якія б выцягнулі яе на шлях прагрэсіўнага 
развіцця. Партыя караля спадзявалася правесці ix з дазволу i пры 
патрымцы Расіі, але гэта быў самападман: Кацярына II хацела 
захаваць у Рэчы Паспалітай анархію i бяссілле. Партыя алігархіі 
(старашляхецкая), у якую ўваходзілі: вялікі гетман каронны Яп 
Браніцкі, польны гетман Севярын Жэвускі i генерал кароннай 
артылерыі Станіслаў Шчэнсны-Патоцкі дзейнічала супраць караля, 
жадала адабраць ад яго ўладу i пераўтварыць Рэч Паспалітую ў 
алігархічную дзяржаву.77 Яны не думалі пра аднаўленне i рэформы, 
наадварот, з'яўляліся абаронцамі "залатой шляхецкай вольнасці". 
Апору шукалі таксама ў Расіі i былі ў зносінах з князем Р.А.Па-
цёмкіным, фельдмаршалам i фаварытам Кацярыны II. 

Толькі патрыятычная партыя была за правядзенне сапраўдных 
рэформаў.У яе радах былі: маршалкі Чатырохгадовага сейма Казімір 
Нестар Сапега i Станіслаў Малахоўскі, навуковец i палітычны літаратар 
Станіслаў Сташыц, ксёндз, гісторык, паэт i сябра Эдукацыйнай камісіі 
Гуга Калантай. Сачыненне апошняга "Да Станіслава Малахоўскага, 
рэферэнта кароннага, аб былым сейме некалькі слоў аноніма" стала 
праграмаю дзейнасці Чатырохгадовага сейма (1788-1792 гг.). Той 
паспеў зрабіць многае: прыняў рашэнне аб павелічэнні арміі да 100 
тыс. чалавек; увеў V падаткааблажэнне шляхты, духовенства, ула-
дальнікаў старостваў; зацверйзіў праект рэформаў дзяржаўнага 
кіравання; дамовіўся аб абарончым саюзе з Прусіяй; прыняў Статут аб 
сейміках (беззямельная шляхта, якая часта была марыянеткаю ў руках 
магнатаў, адхілена ад выбараў); распрацаванае Палажэнне аб гарадах 
падняло сне статус трэцяга саслоўя. Самым значным стала адмена 
канстытуцыі 1775 г. i прыняцце канстытуцыі 3 мая 1791 г. 

Гэта была першая ў Еўропе i другая ў свеце пасля ЗША кан-
стытуцыя. Яе не прынялі толькі два з трыццаці чатырох сеймікаў Рэчы 
Паспалітай. Аўтаномія Вялікага княства Літоўскага скасоўвалася i 
абвяшчалася стварэнне ўнітарнай дзяржавы з адзіным ўрадам, які 
будзе служыць "усяму нашаму грамадству, Кароне Польскай i Вялікаму 
княству Літоўскаму". Юрыдычна беларускае гаспадарства перастала 
існаваць, але фактычна гэгага не адбылося: захаваліся асобныя 

                                                 
77  Алігархічная дзяржава - краіна, у якой палітычная ўлада належыць вузкаму колу 
асобаў (багатым, ваенным i г.д.) 



дзяржаўныя пасады (урад) i 15-ці тысячная армія. Згодна з кан-
стытуцыяй, заканадаўчая ўлада даручалася сейму, які падзяляецца на 
дзве палаты i перавыбіраецца праз два гады. Акрамя сеймаў арды-
нарных могуць быць сеймы, скліканыя пры неабходнасці сеймавым 
маршалкам. Ліберум вета, канфедэрацыі i канфедэрацыйныя сеймы 
адмяняліся. Пытанні вырашаюцца большасцю 3/4 i 2/3 або простай 
большасцю галасоў, гледзечы на важнасць пытання. 

Выканаўчая ўлада належыць каралю з радаю. Ён таксама 
з'яўляецца распараджальнікам вайсковай сілы. Польскі прастол 
аб'яўлены "выбарным па прозвішчы", гэта значыць спадчынным. 
Кароль вызначае міністраў, але калі 2/3 сейма иатрабуюць яго змены - 
кароль павінен згадзіцца. Міністры адказныя перад народам i сейм 
можа аддаць ix сеймаваму суду. За шляхецкім саслоўем замацоўваліся 
"ільготы, прывілеі i першынствы ў прыватным i грамадскім жыцці". 
Мяшчанства 21 горада атрымала магчымасць пасылаць на сейм па 
адным ўпаўнаважаным з вырашальным голасам па пытаннях, якія 
тычыліся гарадоў, i з дарадчым - па іншых. Абвяшчалася, што сяляне 
"знаходзяцца пад апекаю законаў". 

Канстытуцыя 3 мая i рэформы Чатырохгадовага сейма мелі ў цэлым 
прагрэсіўны характар, таму супраць ix выступалі рэакцыйныя групоўкі 
магнатаў i шляхты. Яшчэ ў сярэдзіне 1791 г. Ст.Патоцкі i С.Жэвускі 
выехалі ў Пецярбург, дзе пры непасрэдным удзеле Кацярыны II 
выпрацавалі план ракошу (мецяжу). 14 мая 1792 г. ва ўкраінскім мяс-
тэчку Таргавіца ствараецца каронная канфедэрацыя. Па згодзе з тар-
гавічанамі Расія i Прусія ўводзяць у Рэч Паспалітую свае войскі. Услед 
за 100-тысячным расійскім войскам уварваліся войскі канфедэрацыі. 
Без бою былі захоплены Браслаў, Ушачы, Бабруйск, Глуск, Нясвіж, 
Навагрудак, Слонім. Значныя сутычкі адбыліся пад Мірам (11 чэрве-
ня), Зэльваю (3 ліпеня), Мсцібавам (10 ліпеня), Брэстам (23 ліпеня). 

Пасля захопу Вільні, 25 чэрвеня вялікі гетман літоўскі Сымон-
Марцін Касакоўскі арганізаваў накшталт кароннай літоўскую канфе-
дэрацыю. 6 ліпеня рускія войскі пад камандаваннем Ю.У.Даўгарукава 
занялі Гродна. Камендант мясцовай крэпасці, камандуючы літоўскімі 
войскамі Міхал Забела, маючы 14-ці тысячнае войска, не перашкаджае 
гэтаму. Відаць, таму, што  кароль Станіслаў Аўгуст Панятоўскі 
далучыўся да Таргавіцкай канфедэрацыі i аддаў загад паддацца 
рускаму войску. 

У кастрычніку Таргавіцкая канфедэрацыя пераязджае з Брэста ў 
Гродна. 18 лістапада выходзіць першы нумар газеты "Вядомосці 
Гродзеньске" - орган канфедэрацыі - на польскай мове. Друкавалася 
яна ў гродзенскай друкарні i выходзіла па серадах i нядзелях. Усяго за 



лістапад - снежань выйшла 12 нумароў. Тут можна было знайсці 
афіцыйныя матэрыялы, паведамленні генеральнай канфедэрацыі 
абодвух народаў, а таксама - гродзенскую рэгіянальную інфармацыю. 
Напрыклад, ў N2 паведамлялася аб прыездзе ў Гродна дэлегацыі з 
Польшчы з скаргаю на рускія войскі, якія занялі польскія паветы. У N4 
была змешчана пастанова канфедэрацыі BKЛ пра захаванне парадку i 
бяспекі на тэрыторыі Гродна. N6 даваў інфармацыю аб прыездзе ў 
Гродна 28 лістапада генерала М.І.Галянішчава-Кутузава. У N9 быў 
надрукаваны артыкул пра святкаванне ў Гродне імянінаў Кацярыны II 
5 i 12 снежня 1792 г. 

12 студзеня 1793 г. Расія i Прусія падпісалі канвенцыю аб другім 
падзеле Рэчы Паспалітай. Гэты гвалт над пераможанай краінай трэба 
было паказаць палюбоўнай уступкай палякаў i ліцвінаў (беларусаў). Для 
гэтага i збіраўся надзвычайны гродзенскі сейм.Галоўнымі дзеючымі 
асобамі ў такіх умовах былі, безумоўна не сеймавыя станы (кароль, 
сенатары, дэпутаты), а паслы Расіі i Прусіі. Пазнаёмімся з імі. 

Галоўную скрыпку іграў граф Якаў-Іаган Сіверс - выхадзец з 
старажытнага дваранскага роду, карані якога ў Даніі. Службовую 
кар'еру пачаў пісцом у калегіі замежных справаў, a ў 1789 г. быў 
назначаны надзвычайным i паўнамоцным паслом Расіі ў Рэчы 
Паспалітай. У гэтай якасці кантраляваў дзейнасць Станіслава Аўгуста 
Панятоўскага праз сваіх агентаў у ягоным кабінеце. У Гродне Сіверс 
усталяваў над ім такі жорсткі кантроль, што кароль павінен быў 
падпарадкоўвацца яго волі, дакладваць аб змесце сваёй карэспан-
дэнцыі, скараціць сваю канцылярыю, толькі з ведама Сіверса пад-
трымліваў сувязь з сваім кабінетам i прызначаў на высокія пасады. 
62-х гадовы Сіверс быў чалавейам дзейным, праніклівым i стрыманым. 
Ён выклікаў павагу, надзеі i страх. 21 сакавіка рускі пасол прыехаў у 
Гродна i быў сустрэты ружэйным салютам войска таргавічанаў каля 
палаца Тызенгаўза на Гарадніцы.Тут ён i пасяліўся на час сейма. 

Людвіг-Генрых Бухгольц праводзіў даволі жвавую дзейнасць пад-
час Чатырохгадовага сейма. Даследчык апошняга В.Калінка даў яму 
наступную характарыстыку: "Цяжкі, гульгаяваты да візітаў i да 
інтарэсаў, сярэдніх здольнасцяў, павярхоўны, добра сябе трымае, меў у 
Польшчы нязначныя сувязі". З сярэдзіны жніўня 1792 г. да 23 чэрвеня 
1794 г. быў паслом Прусіі ў Рэчы Паспалітай, актыўна дзейнічаў у 
перыяд Таргавіцкай канфедэрацыі, а потым у час касцюшкаўскага 
паўстання. На гродзенскім сейме прыслухоўваўся да Сіверса i карыс-
таўся яго дапамогаю ў складаных сітуацыях. 

Станіслаў Аўгуст Панятоўскі стаў каралём польскім i вялікім князем 
літоўскім у 1764 г. пры падтрымцы Кацярыны II, прускага караля 



Фрыдрыха II i групоўкі магнатаў "Фамілія" на чале з Чартарыйскімі. 
Гэта, відаць, i  вызначала паводзіны Панятоўскага. У знешняй палі-
тыцы ён арыентуецца на Расію, ва ўнутранай - спачатку на рэформы, 
удзельнічае ў распрацоўцы канстытуцыі 3 мая, а ў час рускай ваеннай 
інтэрвенцыі далучаецца да Таргавіцкай канфедэрацыі. Польскія 
гісторыкі лічаць, што каралю не хапала цвёрдай йаслядоўнасці, 
стальной волі, вялікай асабістай годнасці i грамадзянскай адвагі - гэта 
прыводзіла да нешчаслівага выніку многія яго намеры падчас 
трыццацігадовага панавання. 

Сейм адбываўся ў Новым замку. Як выглядала зала для 
паседжанняў апісваюць літаратары У.Рэймант i Ю.Крашэўскі. Першы 
піша, што  зала была "вельмі высокай i доўгай, з  белымі сценамі, 
разсечанымі высокімі вокнамі, якія надавалі ёй выгляд храма, толькі з 
больш сціплым убраннем. Падабенствы яшчэ болыл узмацнялі 
скляпеністая столь, размаляваная блакітнымі разеткамі, з якіх 
звешваліся на пазалочаных ланцугах чатыры бронзавыя люстры, па 
пяцьдзесят васковых свечак кожная, i вісеўшыя паміж вокнаў 
партрэты каралёў у каранацыйнай вопратцы". Крашэўскі працягвае: 
"У глыбіні стаяў трон караля, па абодва бакі якога стаялі два рады 
крэслаў для сенатараў, а за імі лаўкі для паслоў. У сярэдзіне шырокае 
месца было парожнім. Насупраць трона, на другім канцы залы быў 
пастаўлены стол для маршалка, па баках - крэслы для маршалкаў двара 
i міністраў. За лаўкамі паслоў ішлі галерэі для арбітраў, якім, праўда, 
увесь час адмаўлялі ўваход, так што часцей ix займалі рускія афіцэры". 
Прананоўваем чытачам наведаць Новы замак i самім паглядзець залу, 
якая знаходзіцца на першым паверсе з левага ад ўваходу боку. 

Сейм праходзіў з 17 чэрвеня па 23 лістапада. Паколькі надзвы-
чайныя сеймы па рашэнні сейма 1768 г. павінны адбывацца на 
працягу двух тыдняў, прыйшлося некалькі разоў прымаць рашэнне аб 
працягу сэсіі. Умоўна паседжанні сейма можна падзяліць на тры 
перыяды адпаведна з галоўным пьгганнем, якое вырашалася ў гэты 
час. Першы перыяд працягваўся з 17 чэрвеня па 22 ліпеня, калі стаяла 
пытанне аб заключэнні трактату з Расіяй. 

Як заўсёды перад начаткам сейма ў замкавай капліцы адбылася 
імша. Першае паседжанне пачаў найстарэйшы ў іерархіі кракаўскі 
пасол граф Юзэф Анквіч. Потым выбралі маршалкам Станіслава 
Бялінскага i больш за чатыры гадзін спрачаліся аб тэксце ягонай 
прысягі. Прыняў ён яе толькі на трэцім паседжанні. Тады Бялінскі 
трымаў прамову да караля, у якой намаляваў бездань, у якую трапіла 
Польшча ад дзейнасці рэвалюцыйнага сейма, гаму цяперашні сейм мае 
абавязак выцягнуць яе адтуль. Ужо з першага дня Сіверс снрабаваў не 



дапусціць на паседжанні арбітраў i ўплываць на ход справы вайсковай 
сілай: пяць паслоў- патрыётаў былі затрыманы ў дамах рускімі 
афіцэрамі, пад Гроднам стаяў конны полк, а каля замка - батальён 
стральцоў. 

21 чэрвеня Бялінскі зачыгаў ноты расійскага i нрускага паслоў аб 
ратыфікацыі ix захопаў. Ноты былі аднолькавыя, што сведчыла аб 
згодзе дзьвух манархаў. Кароль адазваўся на гэта тым, што нагадаў аб 
сваім далучэнні да Таргавіцкай канфедэрацыі з умоваю захавання 
цэласці Рччы Паспалітай. З прамоваў наступнага дня ўвагі заслугоўвае 
выступ А.Карскага, якісказаў: "Трэба памерці, але ўратаваць Айчыну. A 
калі маем загінуць, дык загінем з гонарам, а не з ганьбаю". 23 чэрвеня 
абмяркоўвалі праекты адказу абедзвюм дзяржавам i прынялі ix. 

24 чэрвеня Сіверс i Бухгольц зноў выступілі з нотамі, дамагаючыся 
выбару дэлегацыі для падпісання трактатаў па форме падобных да 
трактатаў першага падзелу 1772 г. Пасол Ю.Кімбар заклікаў палату 
даць прысягу, не дапусціць падзелу краю. На наступным паседжанні 
Ю.Касакоўскі з згоды караля прапанаваў выбраць дэлегацыю не для 
падпісання трактату, а для нарады i ўзгадненняў. 107 галасамі супраць 
24 такая дэлегацыя была выбрана ў складзе біскупа Ю.Касакоўскага, 
кашталяна П.Ажароўскага, віленскага біскупа І.-Ю.Масальскага, 
архібіскупа Варшаўскага В.Скаржэўскага, усіх міністраў i некаторых 
дэпутатаў. 

28 чэрвеня Касакоўскія асвятлілі план вечнай вуніі Польшчы з 
Расіяй, такой, "каб Польшча i Расія лічыліся на будычыню як адно 
непадзельнае цэлае". Гэтай вуніяй хацелі ўнікнуць падзелу краіны i 
атрымаць дапамогу супраць намаганняў Прусіі. М.-К.Агінскі падаў 
праект рэформаў кіраўніцтва, на што Сіверс прыпалохаў сяквестрам. 
Разглядалі таксама супольную ноту расійскага i прускага паслоў аб 
недзяленні "справаў дзвюх дзяржаваў". Каб прыспешыць ход падзеяў, 
Сіверс 1 ліпеня загадаў расійскім афіцэрам арыштаваць сем паслоў. У 
адказ на гэта 2 ліпеня сейм спыніў свае паседжанні i выслаў Сіверсу 
ноту з патрабаваннем вызваліць затрыманых. Калі гэта было зроблена, 
абурэнне паслоў трохі ўляглося. 

Трэцяга ліпеня праходзіла абмеркаванне інструкцыі для 
дэлегацыі.Залескі падняў голас у падтрымку прапановы Касакоўскіх аб 
шчыльнай вуніі з Расіяй. Размова пра гэта працягвалася i на 
наступным паседжанні 4 ліпеня. Акрамя таго абмяркоўваліся пытанні 
аб асабістай небяспецы, аб вяртанні захопленых тэрыторыяў, аб 
магчымасці прасіць дапамогі ў аўстрыйскага пасла дэ Кашэ. Сіверсу 
зацягванне справы не падабалася, ён дамагаўся хуткіх i станоўчых 
крокаў. Каб паўплываць на паслоў, пад Гродна сцягваліся дадатковыя  





вайсковыя часткі: каля горада размясціўся лагер палка карабінераў i 
батальёна стральцоў, генерал Дунін павялічыў свой аддзел да трох 
батальёнаў пяхоты, а два ўзводы карабінераў перавеў у горад, з  другога 
берага Нёмана падыйшлі казакі, якія на ўсіх  дарогах паставілі пікеты, з 
Коўна выкліканы полк казакаў. Сіверс пагражаў, што не выпусціць 
нікога з залы, пакуль не будзе вызначана дэлегацыя з паўнамоцтвамі 
да падпісання трактату. Быў аддадзены загад аб арышце Юзэфа 
Панінскага i Плужэўскага, але тыя здолелі выехаць з Гродна.Пятага 
ліпеня нарэшце 74 галасамі супраць 59 прымаецца інструкцыя 
дэлегацыі. 6 ліпеня Я.Сіверс, каб адвесці агонь ад сябе, падсунуў сейму 
данясенне аб падыходзе прускіх войск да Кракаўскага ваяводства. 
Незадавальненне прусамі выкарыстоўваецца як сродак да збліжэння з 
Расіяй. Гетман С.Касакоўскі заклікае звярнуцца да апекі Расіі i яе 
пасла, а той абяцае дапамогу пры ўмове падпісання трактату. 
Юзафовіч прапаноўвае даць дэлегацыі паўнамоцтва да падпісання 
трактату, але гэта было сустрэта страшэнным гоманам i крыкамі. 

Восьмага ліпеня Бабраўніцкі ўнёс праект, адпаведна з якім трэба 
лічыць здраднікам Айчыны кожнага, хто пагодзіцца на самыя 
нязначныя тэрытарыяльныя ўступкі, альбо дапаможа гэтаму. Яго 
падтрымаў Ю.Краснадэмскі, a П.Ажароўскі гаварыў, што бачыць 
выратаванне толькі ў асобе Кацярыны II. Ю.Кімбар паставіў пытанне: 
"Хто будзе вызначаць дэлегатаў, кароль ці сеймавыя паслы ?". 
Станіслаў Аўгуст Панятоўскі аддае сваё права паслам. 10 ліпеня 
працягваецца абмеркаванне кандыдатаўудэлегацыю. С.Касакоўскі не 
жадае выбараў, a прапаноўвае назначыць у яе міністраў. Я.Сіверсу 
надакучыла безвыніковасць працы сейма i ён прыслаў ноту з 
пагрозамі, a напярэдадні наклаў сяквестр на маёнткі караля, 
Б.-А.Мнішка, Л.Тышкевіча. Рускі пасол вызначае канчатковую дату 
выбрання дэлегацыі - 11 ліпеня, бо інакш будзе вымушаны ачысціць 
залу ад падбухторшчыкаў, натхняльнікаў i ворагаў Айчыны. Так ён 
назваў тых, хто не хацеў падзелаў Рэчы Паспалітай. 

Запалоханыя паслы выслалі Сіверсу ноту, на якую ёй абяцаў зняць 
сяквестр з маёнткаў караля i Тышкевіча пры ўмове выбару дэлегацыі, у 
якую ўвойдуць маршалак i асобы рыцарскага (шляхецкага) стану. Калі 
паседжанне зноў прадоўжыла працу, перад пасламі выступіў кароль. 
Ён скардзіўся на свой цяжкі лёс, што павінен маўчаць i нічога не можа 
зрабіць, раіў хутчэй выбраць дэлегацыю, бо канцлер бачыў у Сіверса 
спіс некалькіх дзесяткаў асобаў, якія будуць арыштаваны. Па 
прапанове прарасійскай групоўкі выбралі дэлегацыю такім чынам: 
кароль падкрэсліў у прапанаваным спісе тыя асобы, якія задавальнялі 
Сіверса, а паслы зацвердзілі ix. У склад дэлегацыі ўвайшлі: сенатары - 



тры біскупы (В.Скаржэўскі, Ю.Касакоўскі, І.Масальскі), два кашта-
ляны (П.Ажароўскі, Аборскі), ваявода віленскі Міхаіл-Геранім Радзівіл, 
паслы С.Касакоўскі, Ю.Анквіч, К.Янкоўскі, А.Валеўскі i іншыя, 
літоўскія міністры (Л.Тышкевіч, Л.П.Плятэр, М.-К.Агінскі, Дзяконскі), 
каронныя міністры князь А.Сулкоўскі, гетман польны Ю.Забела. 

Адзінаццатага ліпеня склад дэлегацыі папоўніўся яшчэ 6 пасламі па 
жаданні Сіверса. Кароль вызначыў ix сам, не раіўшыся з сеймам, што 
выклікала яго абурэнне. Выступіўшы І.Гаслаўскі сказаў: "Мы прыбылі 
сюды верныя перакананням i закону, a калі трэба паддавацца толькі 
волі расійскага пасла перанясемся на Гарадніцу, каб яго зблізу слухаць. 
Пакуль мне яшчэ можна гаварыць, скажу: загінула Айчына, загубілі яе 
свае". Калі улёгся гоман, дэлегацыя прынесла прысягу. 

Трынадцатага ліпеня дэлегацыя атрымала трактат аб падзеле з 
Расіяй, галоўныя пункты яго наступныя: 

1. Вечны мір паміж Расіяй i Рэччу Паспалітай. 
2.  Акрэслены будучыя межы. 
3. Уступка занятых тэрыторыяў i гарантыі цэласці рэшткаў РП. 
4. Адмова ад усялякіх захопаў i прэтэнзіяў. 
5.  Гарантыі з яе боку вольнасці пераменаў i рэформ у форме 

кіраўніцтва. 
6.  Заключэнне вольнасці веравызнання католікам, маёмасці 

касцёлаў i духовенства. 
7. Абумоўлены дадатковыя артикулы. 
8.  Гарантыі ратыфікацыі на працягу шасці тыдняў. 
На гэтым самым паседжанні чыталі ноту Сіверса, у якой ён 

дамагаўся неабмежаваных паўнамоцтваў для дэлегацыі i прыспя-
шэння заключэння трактату. Сіверс пагражаў выслаць войскі для 
ваеннай экзекуцыі ў каралеўскія эканоміі, маёнткі, кватэры i пасяленні 
паслоў сейма, канфіскацыяй маёмасці Рэчы Паспалітай. На гэтыя 
пагрозы адазваўся А.Карскі: "Губляем усё, захаваем жа апошнюю 
ўласнасць - шляхетнасць! Яе ніколі не зможам лепш праявіць, як 
сённяшнім днём". 

Сямнаццатага ліпеня яшчэ спрачаліся на ноце Сіверса, які не 
жадаў адступіцца ад яе, бо меў на гэта загад свайго двара. Кароль 
супакойваў, суцяшаў, але завяраў, што трэба паддацца i рупіцца аб 
шчыльным альянсе з Расіяй. Прыкладна тое самае гаварыў П.Ажа-
роўскі. Ю.Касакоўскі раіў падпісаць трактат, а там можа зменяцца 
абставіны, а заспакоеная Расія даснь дапамогу супраць Прусіі. 
Ю.Кімбар заявіў, што не патрэбна абмяркоўваць, дастаткова 
запытацца расійскага пасла, які з гвалту пачаў, гвалтам i скончыць. 



Спрэчкі ішлі да поўначы, а потым прынялі праект І.Лабачэўскага аб 
упаўнамоцтве дэлегацыі падпісаць трактат. 

Дваццатага ліпеня нецярплівы Л.-Г.Бухгольц паспяшаўся падсу-
нуць сейму ноту аб вызначэнні дэлегацыі для падпісання трактату з  
Прусіяй. Кароль на абедзе прасіў Сіверса перадаць Кацярыне II ліст з 
просьбаю перанесці сейм у Варшаву. Двадцаць другога ліпеня, у дзень 
нараджэння ўнучкі імператрыцы, як таго жадаў Сіверс, трактат з  
Расіяй быў падпісаны. Барон Хіндэльхоф адразу павёз яго ў Пецярбург, 
a ў Гродне адбыўся абед з ілюмінацыямі i феерверкамі. 

Другі перыяд працы Гродзенскага сейма пачаўся ўмоўна з 22 ліпеня 
i працягваўся да 25 верасня. Галоўным пытан нем быў трактат з  
Прусіяй. Бухгольц меў сярод паслоў невялікую падтрымку з пяці 
чалавек, бо ўсе лічылі Прусію ініцыятарам 1 падзелу Рэчы Паспалігай і 
прычынаю ўсіх няшчасцяў краіны. Толькі 31 ліпеня прайшоў праект 
трактата, але наступнае абмяркаванне спынілася на дэталях i формаю 
паўнамоцтваў. Трэцяга жніўня дэлегацыя, якая падпісала трактат з 
Расіяй была ўпаўнаважана зрабіць гое самае з Прусіяй. Дзесятага 
жніўня чыталі праект паўнамоцтваў. Апазіцыя працягвала адпор. 
Краснадэмбскі выступіў з прамоваю, у якой гаварыў, што пераможца 
моцаю здабы тых маёнткаў прысвоіў сабе права даваць парады. 
Цямнеўскі ў сваім выступе абвінаваціў караля, сказаўшы, што час 
ягонага панавання быў для Польшчы часам няшчасцяў, праліцця 
крыві, бунтаў, спусташэнняў, выклікаў падзелы краіны, прымусы 
супраць паслоў у 1775-1776 гг., адступленні ад канстытуцыі. І.Гас-
лаўскі падаў голас супраць магнатаў, якія, на яго думку, прынеслі беды 
Айчыне. 

Трынаццатага жніўня падыйшла ратыфікацыя трактату з Расіяй. 
Заставалася яшчэ шмат паслоў, якія былі супраць яго. Шыдлоўскі 
адкрыта заявіў: "Мы, прызвычаеныя да подласці, ужо другі раз пад 
страхам аддаем наш край з крывадушнай надзеяй, што выратуем 
рэшткі. Можа хутка прыйдзе час, калі прыйдзецца аддаць у трэці раз 
..." На паседжанні гэтага самага дня чыталі лісты, якія прыйшлі з 
Берліна, Англіі, Копенгагена, Стакгольма. Еўрапейскія краіны без 
агульнай згодынічога для Рэчы Паспалітай рабіць не збіраліся. 
Сямнадцатага жніўня пасля бурлівага паседжання, калі патрыёты 
спрабавалі перашкодзіць чытанню трактату, ён быў ратыфікаваны 66 
галасамі супраць 21. 



На паседжанні 21 жніўня былі пададзены статыстычныя звесткі па 
РП, якія будуць цікавымі i нашым чытачам: 

 перад падзелам пасля падзелу 

тэрыторыя 9630 кв. міляў 4411 1 /2 кв.м. 

гарадоў 1414 762 

вёскаў 28317 11260 

дымаў 1425918 626248 

жыхароў 7660787 чал. 3466808 чал. 

войска 60742 чал. 36081 чал. 

даходы 38202036 злотаў 25 грош. 17711604 злотаў. 

Лёгка заўважыць, што ад Рэчы Паспалітай заставалася меншая 
палова, ды i то не надоўга, аб чым вы даведаецеся з наступнага 
аповяду гэтай кніжкі.26 жніўня Падгорскі ўнёс прапанову прыняць 
трактат з Прусіяй, за што быў празваны здраднікам. Шыдлоўскі 
прапанаваў разарваць усе дамовы з прусамі, бо яны не 
прытрымліваюцца сваіх абавязкаў, трактатаў 1773 i 1789 гадоў. 28 
жніўня Бухгольц прыгразіў захапіць Кракаў i Сандамірскае 
ваяводства. Абураныя тонам прускай ноты, патрыёты заклікалі 
падтрымаць прапанову С.Шыдлоўскага. На Падгорскага крычалі: 
"Здраднік!" i хацелі аддаць пад сеймавы суд.Дасталося яму i на 
наступны дзень - яго выпіхнулі з залы паседжанняў i ён быў вымушаны 
ўвесь час прасядзець у каморцы. Паслы - патрыёты патрабавалі над ім 
суда. Некалькі разоў выступаў кароль i прабаваў схіліць паслоў да 
ажыццяўлення таго, што дыктавалі абставіны, каб унікнуць яшчэ 
большых ахвяраў, не раіў ставіць праект Шыдлоўскага на галасаванне i 
аддаваць пад суд Падгорскага. 29 жніўня праект Падгорскага 
прачытаць апазіцыя так i не дала, ён быў прачытаны на наступных 
паседжаннях, але ніхто не слухаў i ніхто нічога не чуў, такі стаяў гоман. 

Зламаць апазіцыю можна было толькі сілаю. Гродна быў акружана 
войскам так, што ніхто не мог выйсці з дому без білета (пашпарта) 
каменданта. Два батальёны грэнадзераў з 4 гарматамі, пры каторых 
стаялі з запаленымі кнотамі кананіры, размясціліся ў замкавым двары. 
У калідорах замка панаставілі варты. Генерал Раўтэнфельд з 
дванаццаццю расійскімі афіцэрамі ўвайшлі ў залу паседжанняў i селі 



за пасольскімі лавамі. Арбітры ў залу не дапускаліся, а паслы маглі 
ўвайсці, але выхад забараняўся. Названыя меры былі прынятыя 2 
верасня, i маршалак сейма Бялінскі растлумачыў ix тайнаю змоваю 
супраць караля. Абураныя паслы паслалі да Сіверса дэлегацыю, а 
потым дзве гадзіны чакалі яе вяртання з Гарадніцы: расійскі пасол 
згадзіўся вывесці ззалы афіцэраў, a войскі пакінуў да падпісання 
трактату з Прусіяй. У такіх умовах прайшоў праект Падгорскага, а не 
Шыдлоўскага, праўда, з папраўкаю, што ратыфікацыя адбудзецца 
пасля падпісання гандлёвага трактату пры гарантиях Расіі. 

Цікавым быў выступ 11 верасня пасла Мікорскага, які сказаў: 
"Палякі падобны да кітайскіх фігуркаў, якія стаяць на камінах, і, калі 
датыкаешся, яны ківаюць галавою. Так ківае галавою Рэч Паспалітая 
на кожны жэст праконсула, калі той гаворыць выканаць ягоную волю. 
Сесіі сейма не патрэбны, няхай пасол дасць тое, што хоча да 
зацвярджэння, заўсёды будзе мець сабе бальшыню. Ужо на гэтым 
сейме мы нічога добрага не зробім. Навошта нас трымаць тут дарэмна?  

Пацверджаннем гэтага можа быць наступны факт. Калі Сіверс 
атрымаў з Пецярбурга інструкцыю аб скасаванні Таргавіцкай 
канфедэрацыі, дык граф Ф.Машынскі склаў ноту, а 15 верасня біскуп 
Масальскі, К.Мячынскі, Валовіч i некалькі паслоў пайшлі да караля з 
пытаннем аб ліквідацыі старой i ўкладанні новай (Гродзенскай) 
канфедэрацыі, на ix погляд, больш законнай, бо выходзіла з сейма. Усе 
прысутныя пры гэтым падпісалі акт аб стварэнні канфедэрацыі, а на 
наступны дзень подпісы паставілі амаль усе паслы. 

У гэты самы час прыбыў кур'ер з Берліна: прусы адмаўляліся ад 
змены ўмоваў трактату, на якіх налягалі паслы. Бухгольц пагражаў 
захопам новых тэрыторый Польшчы. Паслы-ліцвіны, каб унікнуць 
прымусу i ганьбы, паціху стал i ўцякацьз Гродна. Сіверс расставіў на 
гасцінцах пікеты з загадам арыштоўваць кожнага ў каго не будзе 
білета. 16 верасня чатыры паслы (Ю.Краснадэмбскі, Мікорскі, Ю.- 
К.Шыдлоўскі, Т.Скаржынскі) былі арыштаваныя i ноччу вывезеныя з 
горада. 

23-24 верасня адбылося знакамітае "нямое" паседжанне. У пачатку 
яго паслы патрабавалі выпусціць арыштаваных. Да Сіверса двойчы 
пасылалася дэлегацыя, ездзіў віленскі біскуп, але ўсё дарэмна - расійскі 
пасол заявіў, што не зробіць гэтага, нават, калі атрымае загад з 
Пецярбурга, бо так патрабуе сітуацыя. Мала таге, ён абяцаў 
арыштаваць паслоў, якія засталіся, калі трактат не будзе прыняты. 
А.Рачынскі прапанаваў запратэставаць, абвясціць дэкларацыю аб 
гвалтах i "зачыніцца ў абсалютным маўчанні", якое, на яго погляд, 
будзе самым лепшым тлумачэннем "нашых пачуццяў i стану". Яго 



падрымаў кароль, сказаўшы, што там, дзе нельга гаварыць, выказ-
ваючы свае погляды, застаецца толькі маўчаць. 

Пры магільным маўчанні чытаецца праект трактату. Раўтэнфельд 
прыносіць загад Сіверса нікога не выпускаць з залы, пакуль не пройдзе 
галасаванне, абяцае прынесці саломы, каб было дзе спаць. Пагрозы 
паслы сустрэлі моўчкі. Прачыталі дэкларацыю графа Анквіча, якая 
тлумачыла сітуацыю i неабходнасць паддацца сіле. Яе таксама 
прамаўчалі. Сакратар прачытаў праект зацвярджэння дэлегацьй для 
падпісання трактату з Прусіяй - маўчанне. Гадзіннік прабіў тры пасля 
поўначы. Раўтэнфельд падыйшоў да караля i папрасіў, каб ён аддаў 
праект на галасаванне. Той адказаў, што не мае ўлады прымусіць 
паслоў спыніць маўчанне. Генерал сабраўся ісці па грэнадзёраў, тады 
Ст.Бялінскі запытаў паслоў: "Ці згодныя ?". -Некаторыя з патрыётаў 
прамармыталі, што не згодныя на трактат з Прусіяй. 

Маршалак сейма прыступіў да галасавашія: "Ці згаджаецеся, каб 
дэлегацыя падпісала праект ?". У адказ - маўчанне. Потым Бялінскі 
яшчэ два разы пытаўся пра гэта ў паслоў, але зноў у адказ была толькі 
цішыня. Тады Бялінскі сказаў: "Такім чынам, згода, адзінагалосна! 
Выклікаю канстытуцыйную дэлегацыю да подпісу". Маўчанне. Дэлега-
цыя падпісвае трактат. У 3.30 кароль зачыняе паседжанне. Падпал-
коўнік граф Марэллі накіроўваецца з трактатам у Пецярбург. У выніку 
другога падзелу Рэчы Паспалітай да Прусіі адыйшла тэрыторыя ў 1062 
кв.мілі з насельніцтвам 1136389 чалавек i прыбыткам у 6870486 злотаў 
10 грошаў. 

Пра "нямое" паседжанне Гродзенскага сейма вельмі добра напісаў у 
сваёй кнізе "История падения Польши" С.Салаўеў: "На працягу 
стагоддзяў народ маўчаў, i шумеў толькі адзін шляхецкі сейм, на ім 
толькі чуліся прыгожыя рэчы. Але такая з'ява не магла быць доўгай, i 
сейм вымушаны быў анямець, таму што ўсё было навокал нямым. 
Можа быць некаторыя будуць здзіўлены гэтым нямым паседжаннем 
сейма, можа быць у некаторых абудзіцца моцнае спачуванне да 
анямеўшых дэпутатаў, але хіба ix не мацней здзіўляе яшчэ больш 
жудаснае аняменне, аняменне цэлага народу ? Хіба яны не бачаць у 
аняменні дэпутатаў апошняга сейма толькі неабходны вынік анямення 
цэлага народу ?". 

У другі перыяд працы сейма акрамя галоўнага пытання вырашаліся 
i іншыя, такія, як: ваеннае, фінансавае (заняпад банкірскіх дамоў), 
адабранне грошай ад сенатараў i дзяржаўных службоўцаў, якія не 
выконваюць свае абавязкі, праект М.Агінскага аб рэформе кіравання. 
Да войска звярталі ўвагу тройчы: 24 ліпеня, 19 жніўня, 6 верасня. 
Войска Кароны Польскай i Вялікага княства Літоўскага не мела 



сродкаў для жыцця, бо доўг казны быў вялікі. Паслы баяліся, што яно 
кінецца ў разбой, шукалі грошы, каб яго накарміць, прапаноўвалі 
зменшыць колькасць генералаў, не плаціць таму, хто добра не служыць. 

У гэты самы перыяд, відаць, адбылася большая частка баляў, якія 
суправаждалі працу сейма. Днём гаварылі пра любоў да Айчыны i 
велічы цара, які бярэ ў добрую апеку Польшчу i Літву, а вечарам за 
грошы з расійскай i прускай казны ладзілі застолле, абеды i вячэры, 
карты,танцы, асамблеі i раўты, адзначалі імяніны Сіберса i караля. Як 
добра выказаўся гісторык М.Кастамараў, "Пасланнікі, якія прыехалі 
забіваць Польшчу, частавалі палякаў, a палякі, па сваім звычаі, пілі i 
танцавалі над выкапанай магілай сваёй Айчыны". Гэтаразумелі i 
сучаснікі падзеі. Вось, што пісаў Шчураўскі Г.Калантаю: "Лічаць тут, 
што ні адзін народ так весела не аддае другому сваіх зямлі i людзей, як 
палякі - бо танцуюць". 

Пасля 25 верасня пачаўся апошні перыяд працы Гродзенскага 
сейма, калі галоўнымі пытаннямі былі заключэнне саюзнага трактату з 
Расіяй i прыняцце новай (Гродзенскай) канстытуцыі. Праект дамовы 
Рэчы Паспалітай з Расіяй аб  саюзе i сяброўстве паступіў на паседжанне 
сейма 14 кастрычніка. Умовы яго былі выкладзены ў 17 артыкулах, 
сярод ix: узаемныя гарантыі валоданняў, вырашэнне пытанняў аб 
вайне i міры з згодай абодвух бакоў, апека Польшчы пры паднісанні 
трактатаў, імператрыца гарантавала канстытуцыю i дазваляла зрабіць 
у ёй змены, расійская i польская шляхта атрымоўвалі роўныя правы ў 
Расіі i Польшчы. Дадаткова да гэтага трактату далучаўся гандлёвы. 
Пераважнай бальшынёю галасоў праект быў прыняты. Пры падпісанні 
трактату прысутнічалі Сіверс ca сваёю світаю i браты (Валерыян i 
Мікалай ) Зубавы. 

За заключэнне саюзнага трактату Станіслаў Аўгуст Панятоўскі 
ўзнагародзіў Сіверса i графа В.Зубава лентай Белага Арла. 27 каст-
рычніка Кацярына II выдала рэскрыпт, дзе быў спіс узнагароджаных. 
Сіверс атрымаў ордэн св. Уладзіміра 2 ступені i вёскі без вызначэння 
колькасці прыгонных душаў. Гетман С.Касакоўскі быў узнагароджаны 
пярсцёнкам з алмазамі, Бялінскі, Л.Плятар, П.Ажароўскі - пярсцёнкамі 
з брыльянтамі, падскарбі М.-К.Агінскі - табакеркаю з выяваю 
Кацярыны II, упрыгожанаю брыльянтамі, епіскап Ю.Касакоўскі, М.-Г. 
Радзівіл, Л.Тышкевіч - табакеркамі з партрэтам імператрыцы i 
ўпрыгожанымі алмазамі i г.д. Трынаццаць пярсцёнкаў i табакерка не 
мелі выбітых імёнаў, яны былі дадзены Сіверсу для раздачы па ягоным 
вырашэнні, відаць, тым, хто прадаўсваю Айчыну, дапамагаючы 
здзейсніць чарговы падзел Рэчы Паспалітай. 



З 18 лістапада на паседжаннях сейма абмяркоўвалі тэкст новай 
канстытуцыі. Яна складалася з 16 артыкулаў: 

1. Рэч Паспалітая - адзінае, непадзельнае цела, вольнае i 
незалежнае. Вышэйшым заканадаўчым органам з'яўляецца сейм, які 
складаецца з дзвюх палат. 'Толькі ён можа прымаць законы, аб'яўляць 
вайну, заключаць мір, трактаты, пасылаць паслоў, кіраваць манетным 
дваром. Выканаўчая ўлада належыць Пастаяннай радзе, у якую 
ўваходзяць 13 прадстаўнікоў з Кароны Польскай i 11 - з Літвы. 

2. Феод78 Рэчы Паспалітай застаецца пры ёй вечна. 
3. Галоўная рэлігія - каталіцкая. 
4. Пераход у іншую веру караецца выгнаннем з РП. Правы, 

дадзеныя дэсідэнтам ў 1775 г. захоўваюцца. 
5. Каралём можа быць выбраны толькі католік. 
6. Законы Вялікага княства Літоўскага застаюцца непарушнымі. 
7. Toe самае тычыцца Курляндыі i Семігаліі. 
8. Ніякая дзяржаўная ўлада не можа адрываць i аддаваць 

правінцыі. 
9. Гарантуецца вольная элекцыя (выбар) караля. 
10. Кароль, згодна з пастановамі сейма, павінен захоўваць 

заключаныя дамовы. 
11. Усе грамадзяне Рэчы Паспалітай (у тым ліку i асеўшыя 

чужаземцы) падлягаюць адзінаму суду, маюць аднолькавыя правы: 
апекі, недатыкальнасці асобы i ўласнасці. Шляхта захоўвае права 
годнасці, гонару, духоўных i свсцкіх пасадаў, роўнасці адпаведна з 
станам. 

12. Шляхціц, мяшчанін, аседлы чужаземец, той, хто мае пасэсію79 
павінны трымацца права "нічога не браць у палон, калі не перамог па 
законе". 

13. Уласнасць шляхты, уладальнікаў земскай маёмасці i ix 
падданых ніколі не можа быць забрана. Права "жыцця i смерці" 
ліквідуецца. За забойства падданага селяніна суд можа прызначыць 
вінаватаму уладальніку смяротную кару. 

14. Гарантуецца права вольнага голасу на сейміках i сеймах. 
Забараняюцца лісты i друк, якія выступаюць супраць рэлігіі i 
кардыянальных законаў. 

                                                 
78 Феод - спадчыннае зямельнае ўладанне. 
79 Пасэсія - зямельнае валоданне на пэўна акрэслены час. 



15. Пасады, чыны, духоўныя i свецкія годнасці, нададзеныя 
каралеўскімі прывілеямі i ласкамі, могуць быць адабраны толькі праз 
судовы вырак. 

16. Кардынальныя законы непарушныя: ні сейм, ні ўлада не могуць 
ix адмяніць. Парушальнік можа быць аддадзены пад сеймавы i 
крымінальны суд. Каралю даецца права забароны. 

Такім чынам, Гродзенская канстытуцыя, адхіляючы праграму 
Таргавіцкай канфедэрацыі, была камбінацыяй расійскіх жаданняў з 
артыкуламі канстытуцыі 1775 г. i рэформамі 1788 г. 23 лістапада 
канстытуцыя была прынята. 

23 i ўначы 24 лістапада было прынята 112 праектаў. Чытаць такую 
колькасць дакументаў было немагчыма, таму ix аб'ядналі па трох 
класах: 1 - змяненні формы кіравання (40 артыкулаў), 2-32 артыкула, 3 
- справы прыватныя. Галасавалі па назве праекта i прымалі блокамі. 
На гэтым апошнім паседжанні была скасавана Гродзенская канфе-
дэрацыя i складзена Пастаянная Рада. Каля 9 гадзін раніцы паслы 
пайшлі ў замкавую капліцу i адспявалі "Te Deum". Гарадзенскі сейм 
скончыўся, усе разыходзіліся панурыя, смутныя, з сорамам i дакорам. 
Кароль пастарэў i збляднеў. Зграя авантурыстаў, шулераў, інтрыганаў, 
якая напала на Гродна як на прынаду, паволі пакідала горад i 
раз'язджалася па цэлым свеце. Кароль i Сіверс выехалі ў Варшаву. 

Вось такая непрыемная старонка гродзенскай гісторыі, але i яе 
трэба ведаць, каб вучыцца на сваіх памылках, як можна страціць 
самастойнасць i незалежнасць краіны. Потым адваяваць яе значна 
цяжэй. На сейме 1793 г. паслядоўных праціўнікаў Расіі i Прусіі, якія 
дзялілі Рэч Паспалітую, не было. Нават, сярод патрыятычнай групоўкі 
былі падкупленыя людзі ( пра што гаварылі прыхільнікі рэвалюцыйцых 
мераў). Па-здрадніцку веў сябе i кароль Станіслаў Аўгуст Панятоўскі - 
як трус сам лез у пашчу удава. Выратаваць дзяржаўнасць можна было 
толькі з зброяю ў руках. Наступны аповяд якраз пра гэта. 

У ЧАСЫ КАСЦЮШКАЎСКАГА ПАЎСТАННЯ 
 
Дваццаць чацвёртага сакавіка 1794 г. на Рынку Кракава Андрэй  

Тадэвуш Банавентура Касцюшка (1745-1817) прыносіць урачыстую 
прысягу "ваявацьза Айчыну i зламаць яе аковы". У ратушы ён чытае i 
падпісвае Акт паўстання, пад якім потым паставілі подпісы ўсе 
ахвотнікі - прыблізна некалькі тысяч чалавек. Пасля Касцюшкі ў 
ратушы выступіў былы кракаўскі пасол на Чатырохгадовы сейм 
Аляксандр Ліноўскі, які сказаў, што пакуль ён тут гаворыць "дойдзе 
справа, падобная кракаўскай, i да Варшавы, Гродна i Вільны". Ён не 
памыліўся. 

Доўгі час паўстанне 1794 г. лічылася польскім або літоўскім, але 
толькі не беларускім. A паколькі яно "чужое", дык i не ставілі помнікаў 
паўстанцам, а, нават, наадварот - ушанавалі А.В.Суворава i 
сувораўцаў, якія за пралітую кроў насельніцтва Беларусі атрымалі тут 
маёнткі i прыгонных. На сённяшні дзень можна па пальцах псралічыць 
мемарыяльныя знакі i дошкі, прысвечаныя героям касцюшкаўскага 
паўстання. Ix літаральна ўтоптвалі ў забыццё, але віленскія званы 1794 
г. абуджаюць гістарычную памяць. У той час паўстанцы спявалі:  

Возьмем косы ды янычаркі  
Пойдзем гордыя гнуць каркі,  
Няхай Маскаль80 уступае,  
Няхай Беларусаў знае. 

У ноч з 22 на 23 красавіка атрад Якуба Ясінскага - стваральніка 
тайнай арганізацыі "віленскіх якабінцаў" ("Віленская змова") - пачаў 
паўстанне i захапіў Вільну: 986 рускіх былі ўзяты ў папон, камандзір 
мясцовага гарнізона Н.Д.Арсеннеў арыштаваны, гетман вялікі літоўскі 
Сымон-Марцін Касакоўскі 81  павешаны. Вырвацца ўдалося толькі 
капітану М.А. Тучкову i маёру Раўтэнбергу. Разам з значнай колькасцю 
гарматаў яны адыйшлі да Гродна. Адступленне суправаждалася 
жорсткасцю: палілі вёскі, двары, корчмы. 

Дваццаць чацвёртага красавіка 1794 г. на віленскай Ратушавай 
плошчы абвяшчаецца "Акт паўстання Народу Вялікага княства 
Літоўскага". Потым кіраўніцтва i 2328 чалавек прынялі прысягу:"Мы 
прысягаем пану Богу Усемагутнаму ў Тройцы Адзінаму ў тым, што  
Бацькаўшчыне жыццём i маёнткам найадданей служыць будзем i тое 
ўсё, што ад нас залежыць будзе да моцы абароны гэтага Акту Паўстан- 

                                                 
80 Маскаль - расійскі вайсковец. 
81 Гэта той самы, што ўдзельнічаў у сейме 1793 г. 

ня Народу, аддана i пачціва выканаць не замарудзім, i што нам ад 
улады якой-небудзь гэтым Актам утворанай, даручаным стане, не 
толькі таямніцу захаваем, але ва ўсім паўстанні нашым ніколі асабісты 
інтарэс, але агульнае дабро краю мець будзем, так нам Пане Божа, 
дапамажы i бязвінная пакута Сына Яго". 

На абарону "вольнасці, роўнасці, незалежнасці" з красавіка да 
верасня 1794 г. падняліся на землях Беларусі звыш 30 тысяч чалавек. 
Гэта былі жаўнеры рэгулярнага войска BKЛ (10-11 тыс.чал.), міліцыя i 
касіянеры - прадстаўнікі шляхты, сялянства, мяшчанства розных 
канфесіяў. Пад сцягі Касцюшкі сталі гродзенцы, брастчане, слонімцы, 
навагрудчане, кобрынцы, лідчане, ашмянцы. Яны далі адпор расійскім 
войскам пад вёскамі Паляны на Ашмяншчыне i Солы на Смар-
гоншчыне, каля Крупчыцкага манастыра пад Кобрынам i пад Брэстам 
(вёскі Коршын i Добрын). 

А што ў гэты час адбылося ў Гродне? 
Прускі пасол у Польшчы Л.-Г.Бухгольц апавядае ў сваім лісце 

Фрыдрыху Вільгельму II аб падзеях у Вільні i адзначае: "У Гродне 
павінны былі здарыцца такія ж падзеі, але генерал князь Цыцыянаў, 
які там начальстваваў, адышоў з горада з сваім гарнізонам i заняў 
вельмі выгодныя пазіцыі каля Гарадніцы над Нёманам, дзе акапаўся". 
У сваім падпарадкаванні П.Дз. Цыцыянаў меў 6615 чалавек з 
Інгерманландскага карабінернага, Санкт-Пецярбургскага грэнадзёрс-
кага, Рэвельскага i казацкага палкоў, а таксама 20 гарматаў. 

Варожыя адносіны шляхты i гараджанаў прымусілі генерала 
адвесці войскі на вядомую ўжо нам пазіцыю, "каля Гарадніцы над 
Нёманам". Як нам здаецца, тут маецца на ўвазе не веска Гарадніца - 
месца, звязанае з дзейнасцю А.Тызенгаўза, а рака Гараднічанка, якая 
мела іншую назву Гарадніца i ўпадае ў Нёман паміж Барысаглебскага 
манастыра i Старога замка. Сюды падыйшлі рэшткі разэрву 
Віленскага корпуса (2007 чалавек i 8 гарматаў), а таксама іншыя 
расійскія часткі, якія адыходзілі з Літвы i заходніх раёнаў Беларусі. 

Пагражаючы гораду артылерыйскім абстрэлам, П.Дз.Цыцыянаў 
прымусіў гродзенцаў заплаціць кантрыбуцыю. "Ведомость, коеликое 
число взято в городе Гродне разных ведомств контрибуционной казны" 
прыкладзена была да рапарту П.Дз.Цыцыянава мінскаму 
генерал-губернатару Т.Туталміну ад 16 мая 1794 г. Звярніце ўвагу на 
грошы, якія былі ў абароце: на 90% расійскія - да поўнага зліцця 
беларускай грошавай гаспадаркі заставаўся толькі апошні крок: 

2652 чырвонцы (дукаты)  на 7956 рублёў 
галандскіх талераў   на 285 рублёў 
прускіх талераў    на 117 рублёў 



польскіх злотых i паўзлотых  на 1846 рублёў 
цалковых рублеў    на 20211 рублёў 
рускай дробнай манеты  на 71137 рублёў 
Усяго    на 101552 рубля. 
Акрамя пералічанай кантрыбуцыі, Цыцыянаў завалодаў касамі 

казначэйскай камісіі i Гродзенскай каралеўскай эканоміі, а таксама 
запасамі сукна (227 паставаў82) былых мануфактур А.Тызенгаўза. 

У гэты час Я.Ясінскі распрацаваў план сканцэнтраванай атакі трох 
літоўскіх дывізіяў (Я.Ясінскага, А.Хлевінскага i Ф.Сапегі) на войскі 
Цыцыянава пад Гроднам, але пагроза Вільні з боку расійскіх частак 
М.І.Дзеева i Ф.Ф.Левіза спачатку адклала яго выкананне, а пасля бітвы 
пад Палянамі (7 мая) зрабіла гэта немагчымым. Каля 14 мая Цыцыянаў 
сам пакінуў Гродна. Праз Скідзель, Шчучын, Навагрудак ён адыйшоў у 
напрамку на Мінск. Тут ваенная здабыча была пакінута, i пасля 
адпачынку i рэарганізацыі пяцітысячны корпус зноў вярнуўся на 
Гродзеншчыну. 

Дзевятага мая ў мястэчку Сакулка (37 км. ад Гродна) прадстаўнікі 
гродзенцаў i мясцовыя жыхары над кіраўнідтвам свайго маршалка 
Францішака Казіміравіча Боўфала83 сабраліся пад аховаю невялікай 
каманды татарына Азулевіча i абвясцілі аб далучэнні да паўстання. 
Была выбрана мясцовая рэвалюцыйная ўлада - Гродзенская 
парадкавая камісія, якая з 14 мая пачала свае паседжанні ў Новым 
замку, у той самай зале, дзе зусім нядаўна засядаў апошні сейм Рэчы 
Паспалітай. 15 мая ў Гродне было працягнута падпісванне "Уступа да 
паўстання".Усяго налічвалася 378 подпісаў. 

Вядомы кампазітар, падскарбі вялікі літоўскі (1793-1794), каман-
дзір віленскіх стралкоў у паўстанні Міхаіл- Клеафас Агінскі ўбачыў 
сярод сяброў Гродзенскай парадкавай камісіі 21 чалавека (камісара). 
Сярод ix былі Канстанцін Ельскі, Яўхім Храптовіч, палова гродзенскага 
магістрата. У крымінальным суддзе засядалі К.Абрамовіч, Я.Ясінскі, 
Ф.Міхалкевіч, А.Гоппэ, Ст.Гоўвальт, М.Грамыка, у камісіі парадку - 
А.Гуліанеці, А.Мальчэўскі, Б.Плонскі, у дэпутацыі бяспекі - Я.Скродзкі, 
І.Шаняўскі, у скарбовай дэпутацыі - П.Пастольскі, Ю.Зялінскі, Я.Ка-
нопка. Старшынёю Гродзенскай парадкавай камісіі быў Францішак 
Боўфал. 

                                                 
82 Пастаў - мятрычная адзінка для вымярэння тканіны, 1 пастаў = 50 лакцёў = 34 м. 98 
см. 
83 Боўфал меў маёнткі на р. Ласосна, быў паплечнікам Тызенгаўза да 1780 г. 



У сваіх успамінах М.К.Агінскі напісаў, што за Гродна назіраў 
"аддзел жаўнераў...падобна як паспалітае рушанне шляхецкае i народ 
некалькі тысяч чалавек, зацікаўленых навучэннем гэтага новага 
войска". Можа тут пачуў ён "Песню беларускіх жаўнераў"84?: 

Нужа, хлопцы, нужа жыва  
Цяпер маем для нас жніва.  
Гасподзь Бог нам у помац стаець,  
Нашу славу нам вяртаець. 

Нужа, жыва, сотнікі,  
Вы малойцы - дзесятнікі,  
Дамо сабе рукі ўзаем,  
Бацькаўшчыну адзыскаем.  

Нашто землю нам забралі,  
Пашто ў путы закавалі?  
Дачкі, жонкі нам гвалцілі!  
Трэ, каб мы ім заплацілі. 

Бывай здарова, Грыпіна!  
Параска! Мая дзяўчына!  
Ад вас цяпер ад 'язджаем,  
Да Касцюшкі ўсе прыстаем. 

Сёмага мая быў выдадзены, а 30 мая абвешчаны вядомы Паланецкі 
універсал A.-Т.Касцюшкі. Ён абмяжоўваў асноўныя павіннасці сялян, 
гарантаваў ім апеку ўрада i справядлівасць. Гродзенская парадкавая 
камісія абвясціла гэты ўніверсал i распрацавала сваю таксу найму 
працаўнікоў, якую адаслала ў Цэнтральную літоўскую дэпутацыю 85. 
Тая накіравала дакумент у Найвышэйшую нацыянальную раду 86  i 
апошняя выдала "Палажэнне найму работнікаў", узяўшы за аснову 
працу Гродзенскай парадкавай камісіі. Выканаць касцюшкаўскі 
ўніверсал у ваенны час было немагчыма, таму камісія магла толькі неяк 
рэагаваць на скаргі сялян. Напрыклад, з каралеўскай эканоміі, якія 
выконвалі вайсковыя абавязкі, а ix гналі на паншчыну. 

З 23 жніўня па 1 кастрычніка ў Гродне мела сваю рэзідэнцыю 
Цэнтральная дэпутацыя BKЛ - выканаўчы орган паўстанцаў у межах 
BKЛ пасля другога падзелу Рэчы Паспалітай. Вось, што гаворыцца ў 
дзённіку Найвышэйшай нацыянальнай рады пра 93 сэсію ад 25 
жніўня: "Чыталі экспедыцыю ад Цэнтральнай дэпутацыі BKЛ з Гродна, 

                                                 
84 Цікава, што ёсць украінская (казацкая) версія гэтай песні. 
85 Орган кіраўніцтва паўстаннем у BKЛ, падпарадкавваны HHP. 
86  Вышэйшы орган кіраўніцтва паўстаннем у Польшчы i BKЛ, створаны па загадзе 
Касцюшкі ад 25.05.1794 г. 



датуемую 23 жніўнем з данясеннем,штоякраз пачала паседжанні ў 
Гродне i аб гэтым ген. Макраноўскаму, які стаіць у абозе пад 
Бярозаўкай; што выдала дыспазіцыю перавозкі срэбра, абутку i 
палатна ў Варшаву; што забрала ад Рады (маецца на ўвазе Вышэйшая 
літоўская рада, якая існавала да Дэпутацыі - B.Ш.) 100000 злотаў у 
наяўнасці i ў банкавых білетах 150000, i аддзел харчавання гэтай 
Дэпутацыі ўзяў 100000 злотых у банкаўскіх вексялях, нарэшце, што 
ііншыя на цяперашнія патрэбы сродкі ўчынілі". Існаванне Цэнтральнай 
дэпутацыі BKЛ у Гродне ператварыла горад у часовую сталіцу BKЛ. 

Чатырнаццатага верасня Якуб Ясінскі пасылае А.Т.Касцюшку 
рапарт з праектам арганізацыі дзеянняў супраць прусаў. Ён  
прапаноўвае згуртаваць усе ваенныя сілы "абавязюова ў Гродне, не 
дзе-небудзь", таму, што  тут ёсць вялікі склад харчавання, якогахопіць 
на месяц. Сюды павінны прыйсці атрады Рамуальда Гедройца, Тамаша 
Ваўжэцкага, батальёны стральцоў з Ломжы. Я.Ясінскі прасіў у 
Начальніка паўстання87 9 гармат, якія б ён падзяліў бы пароўну паміж 
трома створанымі дывізіямі. З Гродна яны пайшлі бы ў Прусію, але 
план Я.Ясінскага не ажыццявіўся. 

16 верасня "Вольная газета Варшаўская" надрукавала ліст-зварот 
гродзенскага шляхціца, гарачага патрыёта i свядомага рэспубліканца 
Даўкшы да "грамадзяніна Коцела"88: "Калі ёсць такія грамадзяне, што 
ўцякаюць з Гродна, - пісаў Даўкша, - я паскудна ўцякаць не буду. Калі 
пойдзеш, як павінен, да войска, вазьмі мяне з сабою, я аб званнях не 
амбіцыяную... а месца для таго за Бацькаўшчыну знайду". У канцы ён 
дадае: "Усё сэрца мае поўнае нянавісці да дэспатаў... Сапраўдны 
рэспубліканец не патрабуе ніякіх выгод, сухары i трохі саломы пад бок 
павінны гартаваць яго цела". 

Пасля баёў пад Крупчыцамі, каля вёсак Коршын i Добрын войскі 
паўстанцаў былой ВКЛ пачалі адыходзіць у Польшчу. Менавіта ў гэты 
час М.-К. Агінскі піша ў Залессі свой вядомы паланэз "Развітанне з 
Радзімай". Каб выратаваць становішча, А.Т.Касцюшка імчыцца да 
К.Серакоўскага, камандуючага корпусам, які дзейнічаў на Гродзен-
шчыне i Брэстчыне. Ад'ютант i сакратар Касцюшкі Юльян Урсын 
Нямцэвіч успамінаў: "Касцюшка ўсё ж такі не губляў сэрца, як вуж, 
прыціснуты нагой вандроўніка, яшчэ круціцца ў розныя бакі i  
прыціснуўшую яго нагу спрабуе параніць, так Касцюшка на ўсе бокі 
кідаўся i абараняўся. Звярнуў у пачатку свой зрок на Літву, і, узяўшы 

                                                 
87 Начальнік паўстання - афіцыйная назва пасады А-Т. Касцюшкі. 
88 Коцел - сябра Літоўскай рады i памяркоўны патрыёт. 



мяне з сабою, без эскорта кінуўся ў корпус Макраноўскага пад Гродна. 
Імчаліся мы поштаю, прыпыніліся толькі ў Сельце (12 міль 89  ад 
Варшавы) у гетманшы Агінскай". 

У лагер Ст.Макраноўскага Касцюшка прыехаў 29 верасня. 
Макраноўскі быў прызначаны камандуючым рэшткамі літоўска-бе-
ларускай арміі, Я.Ясінскі i Т.Ваўжэцкі камандзірамі дывізіяў. Кас-
цюшка напісаў наступны загад: "Засцерагаю ўсё войска, што, калі хто  
будзе яго турбаваць размовамі аб тым, што супраць маскалёў нельга 
утрымацца, або ў час бітвы будзе крычаць, што маскалі ў нас у тыле, 
маскалі нас адрэзваюць, i нешта падобнае, той па данясенні каманды 
будзе адразу ўзятыў у аковы, адданы суду i, пасля доказу віны, 
расстраляны. Загадваю генералу Макраноўскаму, каб у час бітвы 
частка пяхоты з артылерыяй заўсёды стаяла ззаду лініі з гарматамі, 
заладаванымі карцеччу, з якіх будуць страляць па уцекачах. Кожны 
няхай ведае, што той, хто ідзе ўперад, атрымлівае перамогу i славу, а 
той, хто паказвае тыл, сустракае сорам i няўхільную гібель. Калі сярод 
вайскоўцаў ёсць такія, хто ўпэўнены, што маскалёў нельга пабіць, 
людзі, абыякавыя да Айчыны, вольнасці i славы, няхай тыя загадзя 
абвесцяць аб сваім звальненніад службы. Мне цяжка, што я павінен 
устанаўліваць такія строгія правілы". 

Ад Ст.Макраноўскага Касцюшка паехаў у Гродна, дзе, паводле 
сведчання А.В.Суворава, меў нараду ў Гродзенскай парадкавай 
камісіі. У горадзе Начальнік паўстання быў 29-30 верасня i займаўся 
тут мабілізацыяй гараджанаў i шляхты - было сфармаванае новае 
войска, якое налічвала каля пяці тысячаў чалавек. Як піша гісторык 
Ю.Ядкоўскі: "Мяшчане гродзенскія масава сталі ў шэрагі службы 
аховы краю". З Гродна Касцюшка хутка вярнуўся ў свой лагер 
Макраны пад Варшаваю. Ю.У.Нямцэвіч прыкмеціў, што "звычайна 
мяккі, словаахвоглівы, жартаўнік, Касцюшка як вярнуўся з Гродна, 
замкнуўся ў сабе. Што i гаварыць, справа горкая. Расіяне захапілі 
Вільню, не сёння-заўтра зоймуць i Гродна". 

Лёс паўстання быў вырашаны. 10 кастрычніка казацкі атрад 
генерал-маёра Ф.П.Дзянісава з корпусам І.Е.Ферзена нанёс буйнае 
паражэнне паўстанцам пры замку Мушкоўскім у м.Мацяёвіцы, на 
правым беразе Віслы. У гэтым сямігадзінным боі, відаць, бралі ўдзел i 
гродзенцы, бо Нямцэвіч у сваіх успамінах сярод удзельнікаў называе 
касінераў брэсцкіх i літоўскіх (можа літоўска- гродзенскіх ?). 

                                                 
89 Міля - мера адлегласці, роўная 7,468 км. 



Прыблізна ў гэтыя дні М.Рэпнін пісаў графу А.К.Разумоўскаму: 
"Перадаваемыя мною звесткі могуць дайсці да Вас вельмі позна, але 
тым не менш я магу данесці Вам, што Гродна, Коўна i Ромны, таксама 
як i ўся Літва да Немана i ўся Самагіція ўціхаміраны i заняты нашымі 
войскамі". 11 кастрычніка ў Гродне быў надрукаваны ўніверсал 
П.В.Цыцыянава да сялянаў "каб усялякае паслушэнства згодна з 
традыцыямі, не аглядваючыся на былыя ўніверсалы Касцюшкі, 
аказвалі, пашу апрацоўвалі, добра засявалі, будынкі даглядалі, масты, 
дарогі рамантавалі, чынш, дзякло, аброк, падаткі выплочвалі i збіралі". 

Чацвёргага лістапада пад ударамі "чудо-богатырей" А.В.Суворава 
пала Прага - прадмесце Варшавы, сярод абаронцаў якой былі i гро-
дзенцы. Сувораўцы забівалі не толькі ваенных, але i простых жыхароў - 
усяго каля 18 тысячаў чалавек. 6 лістапада горад капітуляваў. 
Паўстанне закончылася. Пасля яго паражэння "господа" вырашалі лёсы 
"завоёванных". Асноўная маса арыштаваных пасылалася ў Смаленск, 
нейкая частка была ў Гродне. Напрыклад, у Старым замку сядзелі два 
чалавекі, якія бралі ўдзел у віленскіх падзеях паўстання: артылерыйскі 
капітан Калантай за тое, што вёў гетмана С.Касакоўскага пад арышт i 
"падымаў чернь як толькі мог да бунту"; паручнік Міхайлоўскі за тое, 
што застрэліў вартаўніка маёра Дзюгамеля i веў гетмана, трымаючы за 
грудзі да самага арсеналу, "падбухторваючы пры гэтым чернь да бунту, 
гаворачы ўсялякія брыдкія словы супраць яго, гетмана Касакоўскага". 

Дванаццатага лістапада М.В.Рэпнін быў прызначаны Эстляндскім, 
Курляндскім i Віленскім генерал-губернатарам. Гродна стаў ягонай 
рэзідэнцыяй i цэнтральным урадавым пунктам для кіравання i мірнага 
ўладкавання літоўскіх i беларускіх губерняў. Землі BKЛ, улучаныя ў 
склад Расійскай імперыі былі падзелены на тры часткі з  вызначэннем 
"первенствующих мест" у Вільні, Гродне i Коўне. 

Дваццаць восьмага лістапада М.В.Рэпнін пісаў у данясенні 
Кацярыне II: "Учора прыехаў сюды ў Гродна, сёння прадстаўляліся мне 
тутэйшыя жыхары, сярод якіх знаходзіцца значная колькасць i даволі 
знатнага шляхецтва, якіх усіх упэўніў я ў міласці Вашай імператарскай 
Вялікасці да ўсіх спакойна жывучых, шчыра адышоўшых ад брыдасці 
мяцяжа, i падпарадкаваўшыхся Высачайшай Вашай Імператарскай 
Вялікасці ўладзе, напомніўшы пры гэтым вопытам імі пазнаную руку 
Божую, караючую ўсялякую здраду, i што старанна затым агледжана 
будзе, каб не былі змешаны добрыя са злымі, але каб кожны атрымаў 
належачае па справах яго. Усе яны прынялі гэтую аб’яву з усепадда-
нейшай падзякай, а мае напамінанне з патрэбным паслушэнствам, i не 
прыкмеціў я, каб кто гэтым абразіўся; зрэшты, я суцешыў ix усяляк i 
насколькі прыстойна было". 



Першага снежня насельніцтва "далучаных тэрыторый" прынесла 
прысягу на вернападданасць Кацярыне II. У гэты дзень у Гродне каля 9 
гадзінаў раніцы на Рынку (цяпер пл.Савецкая) стаялі войскі ў поўнай 
параднай форме. Раздаўся першы етрэл гарматы - знатныя асобы 
пачалі сцягвацца да дома генерал-маёра графа Палена, астатнія - каля 
царквы90. У 10 гадзін адбыўся другі выстрал гарматы - гэта быў сігнал 
збору высокіх грамадзянскіх чыноў i знатных асобаў мясцовай шляхты 
на чале з Паленым у доме генерал-губернатара, а духавенсгва - у 
царкве. А палове 11 генерал-губернатар i ўсе, хто сабраўся пайшлі ў 
царкву. Епіскап прачытаў Маніфест (у час гэтага гарматы зрабілі 101 
стрэл), потым быў малебен за здароўе яе Імператарскай Вялікасці. 
Нарэшце, зачыталі прысягу на вернападданства Кацярыне II i яе 
пераемнікам, якую ўсе паўтаралі "ад слова да слова". Вусная прысяга 
была пацверджана пісьмова - для кожнага саслоўя ў асобным месцы. 
Такім чынам, Гродна i Гродзеншчына фактычна ўвайшлі ў склад 
Расійскай імперыі яшчэ да трэцяга падзелу Рэчы Паспалітай. 

Вырашаючы лёс польскага караля Станіслава Аўгуста Панятоў-
скага, Кацярына II пісала яму, што звесткі аб небяспечнасці, якой 
падвяргаецца кароль "сярод разнузданага народа варшаўскага пры-
мушаюць мяне жадаць, каб Ваша Вялікасць як мага хутчэй пераехалі з 
гэтага вінаватага горада ў Гродна".Чацвёртага снежня 1794 г. з'явіўся 
ўказ імператрыцы "аб прыняцці i пасяленні караля польскага на 
жыхарства ў Гродне". 

У першы дзень новага 1795 г. ён апынуўся ў Гродне пад экскортам 
генерал-маёра А.П.Тармасава. За дзьве вярсты 91  да горада караля 
сустрэў князь П.В.Цыцыянаў з эскадронам драгунаў на чале з 
штаб-афіцэрамі. Некалькі хвілінаў пасля дванадцаці Станіслаў Аўгуст 
Панятоўскі быў пад Новым замкам, дзе ахова аддала яму належныя 
вайсковыя годнасці. 18 студзеня кароль пісаў Кацярыне II аб 
выкананні яе волі: "Пані i сястра!... знаходжуся ў Гродне, каб туг 
дачакацца вырашэння лесу краю... аддаюся ў рукі Вашай 
Імператарскай Вялікасці i дзе б не знаходзіўся б i як бы не кіраваў лёс 
маім жыццём на будучыню, не губляю надзеі, што Ваша дабрата i 
мудрасць не адцзеляць майго асабістага існавання ад людзей, блізкіх 
майму сэрдцу, i, што адчуваў бы вельмі нешчасліва, калі б нешта 
падобнае магло б адбыцца". 

                                                 
90 Маецца на ўвазе царква Раства Багародзіцы на вул. Навазамкавай (Давыда Гара-
дзенскага). 
91 Вярста - руская мера адлегласці = 1,0668 км. 



У Гродна Панятоўскі прыехаў ca сваім дваром, які налічваў 
зпачатку быцця ў Гродне каля 180, a ў канцы - каля 200 чалавек. 
Каралю хацелася вывезці з сабою самых адданых асобаў, верных i 
праверанных слугаў. З ім прыехалі шамбеляны Трэмбіцкі, А.Стжэмбаш, 
Ю.Дугамель, М.Вольскі; ад'ютанты - Кіркор, Гордан, А.Бышэўскі, Гра-
боўскі, Р.Панятоўскі; службоўцы канцылярыі - каралеўскі сакратар 
Х.В.Фрысэ (шпіён М.В.Рэпніна), І.Пузыня, Швендроўскі, Ф. i А.Паня-
тоўскія. За здароўем караля назіралі - доктар Я.Боцклер (Беклер), 
хірург Гансеман i фельдшар Вайцыцкі. Пастаянна неслі дзяжурства 
каля караля чатыры пажы: Ябланоўскі, М.Скарульскі (Скарубскі), 
Букавецкі i А.Дабецкі. Карміў Панятоўскага таленавіты кухмайстар 
Павел Трэмо, які ў Гродне займаў пасаду інтэнданта. Вінны склеп быў 
пад апекаю падчашага А.Луцынскага. Разам з дваром прыехала, нават, 
даўняя прачка Петэрсан. 

У пачатку чэрвеня ў Гродна прыехала старэйшая сясхра 
Панятоўскага Людвіка Замойская з унукамі, потым - старэйшы 
пляменнік князь Станіслаў. Пасялілася таксама: любімая сястра караля 
Ізабэла Браніцкая, пляменніца Марыя Тэрэза Тышкевіч з сям'ёю, 
марганатычная92 жонка Станіслава Аўгуста Эльжбета Грабоўская. 

Панятоўскі жыў на другім паверсе Новага замка: тут каля авальнай 
залы для аўдыенцыяў была ягоная спальня, бліз яе - пакоі доктара 
Боцклера, сакратара М.Бадэні, камердынера Ф.Рыкса. У суседнім з 
каралём пакоі днём i ноччу знаходзіліся дзяжурныя шамбеляны. 
Астатнія пакоі займала сям'я караля. У левым крыле замка знаходзіліся 
гаспадарчыя памяшканні. У найбліжэйшай афідыне (кухні) кватара-
валі сакратары i пажы, a ў другой пасяліўся ад'ютант А.Бышэўскі з  
сям'ёю. Рэшткі двара размясціліся ў памяшканнях Старога замка i 
суседніх арэндаваных дамах. 

Станіслава Аўгуста Панятоўскага трактавалі амаль як арыштанта. 
Пра гэта даволі яскрава гаворыць тайная інструкцыя М.В.Рэпніна 
начальніку Гродзенскага гарнізона П.В.Цыцыянаву. Шэсць пунктаў яе 
дастаткова вызначаюць побыт караля. Яму i людзям яго двара 
забаранялася весці карэспандэнцыю з замежнымі дварамі i ix 
міністрамі праз мясцовую пошту i прыватных людзей. Усе лісты 
павінны былі прайсці расійскую цэнзуру i М.В.Рэпніна. Цыцыянаву 
прадпісвалася пільна сачыць за ўсімі, хто бывае ў замку, як часта i з кім  

                                                 
92  Марганатычны шлюб - нероўнародны шлюб, пры якім жонка не карыстаецца 

сустракаецца кароль, колькі часу адбываецца сустрэча. Спіскі гасцей 
дастаўляліся Рэпніну кожны вечар. Назіральнікі павінны былі сачыць, 
каб у час наведванняў караля або людзей яго двара не адбываліся 
якія-небудзь нарады. Тры пункты інструкцыі тычыліся складання сеткі 
шпіёнаў у карчмах, тракцірах, дзе бываюць каралеўскія служкі, а 
таксама арганізацыі пастаянных вайсковых раз' ездаў, якія будуць 
аб'язджаць начны горад. 

Каралеўскія апартаменты, усе дзверы Старога i Новага замка, 
іншых дамоў, дзе жылі члены каралеўскага двара, строга ахоўваліся. 
Кожны дзень дзяжурны афіцэр складаў рапарт, які праглядаў 
А.А.Безбародка (фактычны маршалак двара) i потым пасылаў 
М.В.Рэпніну. 

На ўтрыманне двара Станіслава Аўгуста Панятоўскага ў Гродне 
Кацярына II выдзяліла на месяц да 11 тысяч дукатаў, на год - да 122 
тысяч дукатаў (396 тыс.руб. або 2 млн.640 тыс.польскіх злотаў). Гэтыя 
грошы ішлі на каралеўскі стол (у месяц да 2000 дукатаў), зарплату 
службе (1365), апал93 (1000), выдаткі віннага склепа (619), канюшню 
(200), асвятленне (150), кабінет (100) i іншыя патрэбы. 

Рэжым дня караля выглядаў наступным чынам.Будзіў яго 
дзяжурны шамбелян у шэсць гадзін. Пасля ранішняга туалета 
Панятоўскі выпіваў шклянку булёну, зваранага асабіста Трэмо i ішоў у 
кабінет, дзе чытаў карэспандэнцыю, дыктаваў сакратару адказы, пісаў 
дзённік успамінаў. Каля 11, а часам 12 гадзін пачынаўся прыём у зале 
для аўдыенцыяў альбо ў суседнім пакоі. Сярод наведвальнікаў былі 
рускія, якія прыязджалі па справах да генерал-губернатара 
М.В.Рэпніна i абавязаны былі зрабіць візіт каралю: расійскі дыпламат i 
палітык М.І.Панін, граф Румянцаў (відаць, С.П., былы пасол у Прусіі i 
Швецыі), міністр-рэзідэнт у Варшаве барон І.Ф.дэ Асх, былы расійскі 
пасол у Польшчы граф О.М.Штакельберг, контрадмірал Ю.Літт, генерал 
Л.Л.Беннігсен. Самымі частымі былі візіты П.В.Цыцыянава i не менш 
як два разы на тыдзень - М.В.Рэпніна. 

Сярод іншых наведвальнікаў караля трэба назваць такіх асобаў, як: 
рэктар Віленскага ўніверсітэта Марцін Пачобут-Адляніцкі, візітатар94 
віленскіх школ Адам Храптовіч, пасол Чатырохгадовага сейма Войцэх 
Сухадольскі, былы пасол РП у Амстэрдаме Дызма Бонча-Тамашэўскі, 
Казімір Броэль-Плятэр. 

                                                 
93 Апал - мінерал, благародны апал з радужнай гульнёй колераў - каштоўны камень. 
94 Візітар - інспектар 



Калі аўдыенцыі не было, Станіслаў Аўгуст выбіраўся на прагулку: 
спачатку хадзіў па дзядзінцы замка, глядзеў з балкона на панараму 
Немана, а з канца сакавіка пачаў выязджаць чатырохконнаю карэтаю 
ў ваколіцы Гродна - Пышкі, Панямунь, Каханова, Аўгустовак, Караліно, 
Грандзічы, Ласосну, Станіславова. Суправаждалі яго аддзел царскіх 
войскаў з графам Безбародкам i адзін з шамбелянаў. 

Вярнуўшыся з прагулкі, кароль мог пагуляць у більярд, a ў 14.00 
сядаў абедаць. Еў няшмат, пераважна бараніну ў розных відах, віна не 
піў. Пасля абеду ішоў у свае пакоі, рэдка - у залу для аўдыенцыяў. Пры 
добрым надвор'і выязджаў за горад з кім-небудзь з сям'і або госцем. 
Мог зайсці ў кляштар або касцёл. Вячэраў адзін, потым працаваў i каля 
22.00 ішоў спаць. 

Вось так, можна сказаць, не па-каралеўску праходзілі дні жыцця 
Станіслава Аўгуста ў Гродне. 9 ліпеня 1795 г. тут пад старшынствам 
М.В.Рэпніна было заснавана Вярхоўнае Літоўскае Праўленне. Яно 
складалася з чатырох аддзяленняў: казённага, крымінальнага, грама-
дзянскага i эканамічнага (або дамаводства). 25 лістапада ў Новым 
замку Станіслаў Аўгуст Панятоўскі падпісаў сваё адрачэнне ад 
прастолу. 25 снежня выйшаў "высочайший указ" Сенату i маніфест аб 
далучэнні "на вечныя часы да Імперыі Нашай" абласцей ВКЛ. Пасля 
трэцяга падзелу Рэчы Паспалітай да Расійскай імперыі адыйшлі: 
рэшткі Слонімскага, Навагрудскага, Слуцкага, Ашмянскага, Браслаў-
скага, Брэсцкага паветаў; Ваўкавыскі, Віленскі, Вількамірскі, Лідскі, 
Упіцкі, Ковенскі паветы; часткі Троцкага i Гродзенскага паветаў; 
Жмудскае княства (апрача невялікай паўднёвай яго часткі на левым 
беразе Нёмана). Агульная плошча гэтых тэрыторыяў складала 2185 
кв.міляў з насельніцтвам каля 1 млн.200 тыс. чалавек. 

Так перастала існаваць ВКЛ - Беларуска-Літоўская дзяржава, а лес 
Станіслава- Аўгуста Панятоўскага склаўся наступным чынам. Пасля 
смерці Кацярыны II новы расійскі імператар Павел I запрасіў яго ў 
Пецярбург. 15 лютага 1797 г. былы кароль пакідае Гродна i пасяляецца 
ў сталіцы Расійскай Імперыі, дзе праз год, 12 лютага 1798 г., памірае. 
Яго хаваюць з каралеўскімі ўшанаваннямі ў касцёле святой Кацярыны 
на Неўскім праспекце. У 1938 г. рэшткі Панятоўскага пераносяць у 
Волчын (цяпер Брэсцкая вобласць). У 1987 г. гродзенскія гісторык 
М.А.Ткачоў, краязнаўцы A.B. i А.А.Мілінкевічы, мастак У.Кіслы зна-
хозяць тут некаторыя рэліквіі, якія належаць апошняму каралю. 
Знойдзенае перадаецца ў Музей культуры Беларусі, а адтуль частка 
рэліквіяў трапляе да польскіх даследчыкаў. У 1989 г. яны самі право-
дзяць археалагічныя раскопкі ў Волчынскім касцёле i ўсе знаходкі i 



зямлю з коснымі фрагментамі перадаюць у замкавае сховішча ў 
Варшаве. 

Як бачым, Гродна быў месцам разгортвання драматычных падзеяў 
апошніх гадоў існавання Рэчы Паспалітай абодвух народаў: тут 
адбыўся другі падзел i адрачэнне Станіслава Аўгуста Панятоўскага ад 
прастолу, пракацілася хваля касцюшкаўскага паўстання, быў 
прытулкам апошняга польскага караля. Спадзяёмся, што цяпер, калі 
Вы будзеце чуць або чытаць пра гэтыя падзеі, яны будуць Вам 
бліжэйшымі i Вы будзеце ведаць ролю i месца ў ix Вашага роднага 
гораду. 



ВОБРАЗ ГОРАДА. 
 
Шаноўны i дапытлівы чытач, дагэтуль размова ў нашых нарысах, 

пераважна, тычылася вобліку Гродна, які ствараўся, так бы мовіць, 
матэрыяльнымі помнікамі культуры. Пераважна гэта помнікі архі-
тэктуры i выяўленчага мастацтва - менавіта яны, разам з гарадскім 
рэльефам i ўтвараюць так званую вонкавую прастору горада. Такім 
чынам, гэта была спроба адлюстраваць гісторыю i культуру нашага 
Гродна аб'ектыўна (што значыць - незалежна ад успрымання канкрэт-
най чалавечай свядомасцю), хоць i ў гэтым падыходзе ёсць пэўная 
частка суб'ектыўнасці95, бо ўсе помнікі культуры, нават матэрыяльныя, 
ствараюцца канкрэтнымі асобамі. Зараз наша размова пойдзе пра тое, 
як фармавалася, успрымалася i адлюстроўвалася гарадская прастора 
Гродна ў свядомасці яго насельнікаў i наведвальнікаў. 

Так, размова ў гэтым артыкуле пераважна пойдзе пра духоўныя 
помнікі культуры: літаратурныя i публіцыстычныя творы, дзённікі 
(дыярыушы), падарожныя нататкі i да ix падобнае. Размова пойдзе пра 
вобраз Гродна перыяду Рэчы Паспалі гай, які стварыўся ў літаратуры 
тагачаснай i пазнейшай. Прыгажосць i ўтульнасць Гродна нязменна з 
захапленнем адзначалі (і адзначаюць!) усе, хто нават аднойчы i 
мімаходзь наведаў наш горад. Часцей за ўсё ўражанні гэтыя выказ-
валіся вусна, ці перажываліся моўчкі, эмацыйна. I такім чынам не 
пакінулі яскравага следу. Але некаторыя, асобныя, знайшлі пісьмовае 
ўвасабленне. З цягам стагоддзяў ix набралася даволі i зараз, дзякуючы 
ім, мы з вамі можам аднавіць выгляд Гродна чатырыста, трыста, 
дзвесце гадоў таму... 

Так здарылася, што свае ўражанні, свае апісанні Гродна пакінулі не 
самі жыхары, а асобы прыезджыя, якія наведвалі наш горад часова. 
Пераважна гэга былі падарожнікі, але трапляліся i (гаворачы 
сучаснымі словамі) камандзірованыя - асобы, якія наведвалі Гродна па 
справах, i тады, разам з афіцыйнымі справаздачамі яны нярэдка 
пакідалі суб'ектыўныя замалёўкі. 

Самае цудоўнае для нас з вамі, шаноўны чытач, тое, што ўсе гэтыя 
пісьмовыя ўражанні спрыяюць (разам з сучаснымі нашымі ўражаннямі 
ад любой праявы гарадзенскага гарадскога жыцця: культурнай, 
палітычнай ці эканамічнай) фармаванню, станаўленню нашай уласнай 
(у кожнага сваёй!) унутранай прасторы горада. Безумоўна, гэтая 
ўнутраная прастора неад'емная ад вонкавай (якая больш незалежная 

                                                 
95 Суб'ектыўна (ад лац. суб'ект = асоба) - тое, што залежыць ад чалавечай свядомасці. 



ад нашай свядомасці), але менавіта яна дазваляе нам больш менш 
утульна адчуваць сябе ў горадзе канца XX стагоддзя з яго сацыяльнымі 
катаклізмамі. Таму сваё паглыбленне ва ўнутраную прастору Гродна 
мы пачнем бадай што з найпершых вядомых нам звестак іншаземцаў. 

Знаёмцеся: Сігізмунд Герберштэйн (1486-1556) i Аляксандр 
Гваньіні (Гвагнін) (1534-1614). Такім чынам сваё падарожжа па 
Горадні перыяду Рэчы Паспалітай (1569-1795) мы начнём (i гэта вельмі 
слушна!) з папярэдняга часу. Але спачатку, для паўнаты знаёмства, 
колькі слоў пра нашых карэспандэнтаў з далёкай мінуўшчыны. 
Ураджэнец Крайны96, прадстаўнік збяднелага, але аднаго з з найста-
ражытнейшых нямецкіх родаў Сігізмунд Герберштэйн атрымаў 
дыплом бакалаўра Венскага ўніверсітэта (1502) i хутка трапіў на 
вайсковую службу (удзельнічаў у баях супраць венграў i венецыянцаў). 
За асабістыя заслугі ў баявых дзеяннях імператар Максіміліян 
прысвячаеяго ў рыцары (1514). У 1516 ён сябра каралеўскай пры-
дворнай Рады, становіцца дыпламатам. Спачатку імператар Максі-
міліян накіроўвае яго ў Данію, дзе малады пасол зарэкамендоўвае сябе 
з найлепшага боку. Праз некалькі месяцаў ён паўнамоцны пасол 
Свяшчэннай Рымскай імперыі ў Масковію. Шлях да Масквы пралягаў 
праз Беларусь. І вось тут С. Герберштэйну спатрэбілася веданне 
славянскай мовы, якую ён вывучыў у дзяцінстве, бо карэннае 
насельніцтва Карынтыі (а Крайны - перш за ўсё) - славенцы. Тады ён 
пазнаёміўся са звычаямі, вераваннямі i жыццём той галіны 
славянства, што здаўна насяляла i зараз насяляе паўднёвыя атрогі 
Штырыйскіх гораў ажно да Адрыятычнага пабярэжжа. Адсюль нам 
зразумелая надзвычайная цікавасць маладога дыпламата да ўсіх 
праяваў жыцця ўсходніх славянаў, насельнікаў тагачасных ВЮІ i 
Масковіі, i тая кампетэнтнасць, з якой ён унікаў ва ўсе падрабязнасці 
быцця гэтых краінаў, пачынаючы з аналізу назвы "Русь", старажытнай 
гісторыі народаў - насельнікаў гэтага краю, i заканчваючы большменш 
падрабязнымі апісаннямі тагачасных населеных пунктаў Літвы i 
Масковіі. 

Наш край Сігізмунд Герберштэйн наведаў двойчы: у 1516-17 i ў 
1526-27 гг. У рэшце рэшт гэтыя яго падарожжы выліліся ў асобную, 
знакамітую i па сённяшні дзень, кнігу "Rerum Moscoviticarum 
Commentarii" (Запіскі аб маскавіцкіх справах.- Вена, 1549 г.; у 
аўтарскім перакладзе з лацінскай на нямецкую мову: Вена, 1559 г.). 

                                                 
96  Крайна - на той час належала аўстрыйскай дынастыі Габсбургаў, герцагства ў 
Карынтыі - гістарычнай вобласці Цэнтральнай Еўропы, сучасная Славенія. 



Нягледзечы на собныя недакладнасці, кніга гэтая - каштоўная 
гістарычная крыніца 1 -й чвэрці XVI стагоддзя. На яе падставе 
створаны шматлікія карты ВКЛ i Масковіі. У 1560 г. у Вене 
надрукавана кніга "Жыццяпіс барона Герберштэйна для ўдзячных 
нашчадкаў", у якой змешчаны гравіраваныя партрэты знакамітага 
дыпламата i падарожніка (адзін з ix, шаноўны чытач, Вы бачыце i на 
старонках выдання, якое трымаеце зараз у руках). 

Вядомы польскі гісторык італьянскага паходжання (ён нарадзіўся ў 
Вероне, а ў Польшчу трапіў толькі ў 1550 г.) Аляксандр Гваньіні 
значную частку свайго жыцця звязаў з ВКЛ. У якасці ротмістра войска 
ВКЛ удзельнічаў у Лівонскай вайне (1558-83) з 1561 па 1574 гг. (пад час 
чаго быў камендантам Віцебска) i ў 1576-77 гг., выязджаў у Венецыю, 
Рым, Швецыю, дзе вёў гандлёвыя справы). Затым пасяліўся ў Кракаве, 
дзе надрукаваў на лацінскай мове "Хроніку Еўрапейскай Сармаціі" 
(1578). У кнізе шмат звестак па культуры, гісторыі, геаграфіі Полыичы i 
ВКЛ, яна багага ілюстравана. На Беларусі гэгая кніга стала вядомай у 
перакладзе на польскую мову (Кракаў, 1611), прысвечаным Стэфану 
Баторыю. 

На жаль, ні С.Герберштэйн, ні А.Гваньіні ў сваіх знакамітых 
выданнях не пакінулі ўласных багатых ўражанняў пра Горадзен ( 
менавіта так у тыя часы афіцыйна называўся наш горад). Затое вельмі 
адметна, што абодва падарожнікі былі прыемна ўражаны цудоўным 
краявідам, які разгортваўся, калі кожны з ix (у свой час, зразумела) 
набліжаўся да Горадзена з Поўдня. Тут яны аднадушна i з прыемнасцю 
адзначаюць велічны "замак i горад драўляны". Ім, сярэднявечным 
еўрапейцам i сапраўды нязвыкла i прыемна было бачыць таксама 
еўрапейскі горад, але амаль цалкам з высокім майстэрствам збудаваны 
з дрэва. Дзённікавыя запісы Герберштэйна дазваляюць нам больш 
падрабязна даведацца аб яго гарадзенскіх уражаннях. 

Але спачатку давайце больш уважліва пагартаем яго "Запіскі...": 
"...Сталіцай народа з'яўляецца Вільня; гэта вялізны горад, які месціцца 
ў логу паміж узгоркамі, там, дзе зліваюцца рэкі Вілія i Вільня. Рака Вілія 
за некалькі міляў ніжэй Вільны ўпадае ў Кронан. Кронан жа цячэ паўз 
горад Grodno, назва якога часткова нагадвае назву ракі97, i аддзяляе 
некалі падуладныя Тэўтонскаму ордэну народы прускія (зараз яны 
знаходзяцца ў спадчынным валоданні маркграфа брандэбургскага 

                                                 
97 Дакладны пераклад назвы горада для гаго часу - Городен. Мы павінны памятаць, што 
арыгінальны тэкст кнігі С.Герберштэйна напісаны лацінскай мовай, a Grodno – лаціні-
заваная назва "Городен", якая пазней замацавалася афіцыйна. 



Альберта, з тага часу, як ён падпарадкаваўся польскаму каралю, 
склаўшы з сябе крыж i ордэн) ад самагітаў у тым месцы, дзе ўпадае ў 
Германскае мора. Там знаходзіцца горад Мемель, бо немцы называюць 
Кронан Мемелем, а на мясцовай мове ён называецца Нёманам. Зараз 
Вільня абнесена мурам i ў ёй будуецца шмат храмаў i цагляных 
будынкаў; яна служыць таксама месцазнаходжаннем біскупа, якім 
з'яўляўся тады Іаан, пазашлюбны сын караля Сігізмунда..." 

Пра Горадзен даведаліся няшмат, але значна пашырылі свае веды 
па тапоніме "Нёман". I нарэшце, у дзённікавым запісе, зробленым С. 
Герберштэйнам, калі 1 студзеня 1527 года, канчаткова развітваючыся 
з Гроднам, ён выехаў у Крынкі: "...ударылі жорсткія маразы, a імклівы 
вецер, падобны да віхуры, круціў i раскідваў снег, так што ад гэтага 
холаду памерзлі коні i сабакі. Я сам ледзь не страціў нос, але стражнік у 
час папярэдзіў мяне. Выйшаўшы з пастаялага двара, я пачаў, па 
парадзе стражніка, расціраць нос снегам"98 . Дзіўна, але ад гэтых 
"сцюдзёных" уражанняў вее чалавечай цеплынёй (з-за клапатлівага 
ўчынку гарадзенскага стражніка). Нязначны штрых? Але праз яго яўна 
бачна актыўная роля асобы ў фармаванні эмацыйнай гарадской 
прасторы. I ці толькі яе?... 

Чытаючы дзённік С.Герберштэйна, увесь час міжволі ў думках 
вяртаешся да яго запісаў пра Нёман-Кронан, бо памяць згадвае нешта 
падобнае, але з іншай крыніцы, вядомай нам па папярэднім выпуску 
серыі "Мой горад"99 . Канешне, маецца на ўвазе знаёмы ўжо нам 
кнігавыдаўца i касмограф100 Георг Браўн (1541-1622), які разам з 
гравёрам Гансам Гогенбергам выдаў каляровы варыянт знакамітай 
гравюры Мацея Цюнта ў другім томе шасцітомнага выдання 'Тарады 
зямнога свету". Тут нас цікавяць два моманты. Па-першае, прыемна 
адзначыць, што ўслед за С. Герберштэйнам i Гваньіні панарама Гродна 
16 ст. з Паўднёвага берага Немана прывабіла ня толькі мастака Ганса 
Адэльгаўзера i гравёра Мацея Цюнта, але i такіх апантаных i безумоўна 
прыдзірлівых (бо яны адбіралі ў сваё выданне самае-самае!) асветнікаў 
сярэднявечча як Георг Браўн i Ганс Гогенберг. Па-другое, гравюра 
Гогенберга суправаджаецца тэкстам, які, безумоўна, складзены 

                                                 
98  Цытуецца па кнізе В.П.Грыцкевічаi А.І.Мальдзіса "Шляхі вялі праз Беларусь". 
Мн.,1980,с.25. 
99 Гл. артыкул В.В.Шведа "Праўдзівае адлюстраванне горада..." у кнізе "Горадзен" (серыя: 
Мой горад, вып. I.- Гродна, 1996.-С.49-55. 
100 Ад слова "касмаграфія" - агульныя звесткі па астраноміі i фізічнай геаграфіі. 



Браўнам. Хутчэй за ўсё, сам Г.Браўн у Гродне не быў101, але гравюра 
М.Цюнта, якая таксама суправаджаецца тэкстам i кніга Герберштэйна 
дазволілі яму паспяхова выканаць гэтую справу. 

Да таго ж выдатны гродзенскі краязнаўца Я.Ф.Арлоўскі (1863-1913) 
у сваёй кнізе "Гродненская старина. Часть 1. Гор. Гродна" (Гродна, 
1910, с. 80-82) падае гэты тэкст на мове арыгіналу (латынь) i ва 
ўласным перакладзе на рускую мову. З- за надзвычайнай цікавасці для 
нас з вамі гэтых звестак мы працытуем тут увесь тэкст, але ў 
беларускамоўным варыянце: "Лігва, якая раскінулася на вялікай 
прасторы, уяўляе мясцовасць меней культурную за Польшчу; апошняй 
яна кранаецца на Захадзе; амаль уся пакрытая балотамі i лясамі. 
Сталіца яе - Вільня, месцазнаходжанне біскупа, - горад, які займае 
прастору адпаведную Кракаву з усімі яго прадмесцямі. Наступны за ім 
па значэнні г. Гродна, які знаходзіцца на рацэ, якую раней называлі 
Кронанам, а зараз Нёманам, часткова на гары, часткова на раўніне, 
адпаведна завядзёнцы, якая пануе ў гэтай краіне. У гэтым горадзе 
зусім мала прыбудаваных адзін да аднаго дамоў: невялікая колькасць 
дамоў цагляных, аднак збудаваных з груба апрацаванага матэрыялу. 
Горад не абнесены мурам i не мае перад сабою фартоў; брамы яго не 
ўмацованы, i ён не абаронены вежамі. Мае замак i каралеўскі палац, 
які месціцца на выдатным месцы i з'яўляецца бяспечнай рэзідэнцыяй 
караля Польшчы. У горадзе бачны тры храмы цагляныя (у той час як 
усе астатнія драўляныя); з ix адзін належыць палякам, а два рускім; у ix  
рускія ладзяць свае набажэнствы па асаблівым абрадзе. У прадмесцях 
рускія таксама маюць два храмы: адзін драўляны, круглы; другі - 
цагляны. Званіцы знаходзяцца не на храмах, але перад уваходам у 
царкву, як гэта бывае ў болыхіасці выпадкаў: пабудова драўляная, 
узведзеная на слупах i балках, змацаваныя сваямі i пераплеценае 
папярочнымі бярвеннямі. Наклаўшы груду камянёў, узводзяць вежу, 
на вяршыні якой знаходзяцца званы, якія склікаюць на духоўныя 

                                                 
101 B.B. Швед знайшоў у нацыянальным гістарычным архіве г. Гродна (фонд 14, воп.2, 
адз.зах. 11, л. 17) рукапіс тагачаснага (1886 год) сакратара губернскага статыстычнага 
камітэта Паўла Дзікава, дзе ецверджана (еа спасылкай на "Гродненские губернские 
ведомости" за 1865 год): "Каля 1593 прыязджалі ў Гродна папскія легаты Гогенберг i 
Браўн i ў творы сваім "Cevitaes orbis terrariini", выдадзенным у 1617г. зрабілі наступную 
занатоўку ripa Гродна: "Пасля Вільні другі на значнасці горад у Літве ёсць Гродна...". Па 
звсстках Н. Барысоўскай (глядзіце яе "Старинные гравированные карты и планы 15-18 
веков", Масква, 1992 г.) другі том выдання Браўна, дзе змешчана гравюра Гродна, 
з'явіўся ўпершыню ў 1575 г. (i там ўжо быў згаданы тэкст), другое выданне гэтага ж тому 
- 1576 г. (на нямецкай мове) i трэццяе выданне - 1597 i'. - зноў на лацінскай мове). 
Мяркуйце самі. 



практыкаванні. Такой самай дакладна забудовы быкі падтрымліваюць 
драўляны мост, які злучае абодва берагі Немана. У 1567 г. Найяснейшы 
ўладыка Жыгімонт Аўгуст, кароль польскі, вялікі князь літоўскі, усёй 
Русі, Прусіі, Мазовіі i  Жмудзі цар i спадчынны валадар, у гэтым горадзе 
меў паседжанні, да якіх з'явіліся паслы вялікага князя маскоўскага, у 
ліку 1200 чалавек, з падарункамі, якім няма кошту: на паслах было 
вельмі шыкоўнае адзенне, якое надавала ім велічны выгляд. Для паслоў 
была выдзелена лужайка ў полі, паблізу горада; месца гэтае было 
абнесена плотам; тут яны самі зрабілі палаткі i жыллё, накшталт 
лагернага. Пакідаць гэтае месца без правадніка - паляка ім было 
забаронена. Сюды сабраліся з урачыстаю світаю, акружаныя невера-
годнай шыкоўнасцю, паслы Турэцкія, Татарскія i Валашскія; яны былі 
прыняты польскай шляхтай у розных месцах, пад вольным небам...". 

І ўжо напрыканцы XVI стагоддзя удзельнік пасольства Свяшчэннай 
Рымскай Імперыі Стэфан Хейс , які наведаў Гродна ў 1593 г., так 
апісаў яго ў сваіх падарожных нататках: "Гэта каралеўскі горад, у якім 
ёсць добра збудаваны каралеўскі замак з пакоямі для караля, часткова 
прыстойна нрыбранымі.Гэты горад ляжыць на суднаходнай рацэ 
Неман". 

Шмат чаго могуць дадаць уважліваму i дапытліваму чытачу зга-
даныя дасюль пісьмовыя сведчанні да вобразу Гродна XVI стагоддзя. 
Але мы з вамі адзначым бадай што самае галоўнае, што аказвала най-
мацнейшы ўплыў на станаўленне ўнутранай прасторы Гродна i яс-
крава адлюстравалася ў суб'ектыўных занатоўках - гэта настойлівае, 
усё больш яскравае з моманту заключэння Люблінскай уніі (1569) раз-
межаванне: каталік - гэта значыць паляк, праваслаўны - гэта значыць 
рускі. А таксама моцнае свядомае нераўтварэнне Горадзена ў кара-
леўскі горад (нават па назве: Гродна замест Горадзен), хоць, па сутнасці 
сваёй ён працягваў заставацца (і застаўся!) вялікакняскім горадам. 

Усё XVII i першая палова XVIII стагоддзяў у накірунку, які 
даследуецца намі, здаецца адным вялікім прагалам у дачыненні да 
Гродна. Можа гаму, што тут у гэтыя часы вяліся амаль бесперапынныя 
войны, а можа проста мы яшчэ мала чаго ведаем, бо i падчас баявых 
паходаў цікаўны чалавек разам са зброяй трымае пры сабе заўсёды i 
пяро (гісторыя ведае шмат такіх прыкладаў). Як бы там ні было, але ў 
дачыненні да гэтага часу нам няма каго прыгадаць, акрамя Бернгарда 
Танера, езуіта з Прагі. Бернгард Леапольд Францішак Танер, чэх па 
нацыянальнасці, быў дварэцкім (з 1676 г.) валынскага ваяводы Міхала 
Чартарыйскага (1621-1792) пасла Рэчы Паспалітай да маскоўскага 
цара. У дзённікавым зайісе Б.Танера, зробленым пасля 17 снежня 1678 
г. (вядома, на лацінскай мове): "Хутка выехалі на сейм у Гродна. Горад, 



дзякуючы новабудоўлям, знайшоў вельмі павялічаным. Кароль, у сувязі 
з малой колькасцю выбарных сенатараў, быў вельмі задаволены 
прыбыццём князя (Міхала Чартарыйскага, А.-Г.). Падазраю, што 
ваяводы наўмысна адцягвалі начатак сейма, каб двары ix мелі час 
сустрэцца i каб у больш выгадных апынуцца ўмовах. Распачаўся 
нарэшце сейм у пачатку 1679 г. Бываў на сесіях, бачыў караля ў 
поўным сваім адзенні. Па баках яго сенатары, біскупы, за імі паслы. 
Астатнія месцы запоўнены слухачамі. Цалкам. Усё гэта выглядала 
шыкоўна, пакуль не пачаліся спрэчкі, якія былі такімі гучнымі, што 
ніводнага слова зразумець ня мог. Па гакіх доўгіх спрэчках 
згаджаюцца i да нечага прыходзяць, i той, хто большай ласкі патрабуе, 
той больш i ўпіраецца. Прыбылі на той сейм паслы ад замежных 
каралёў i князёў. Сярод ix пасол цэсарскі граф д'Алгейм, з якім я думаю 
вярнуцца дадому. У вялікі пост, пасля таго, як паднялася княгіня, 
атрымаўшы ад князя новую прыгожую пару сукенак, вырашыў 
скарыстацца гэтай аказіяй i з люблінскім ваяводам Рэем ад'ехаў у 
Варшаву... З вялікай цяжкасцю атрымаў ад князя звальненне ад 
службы.. Дня 17 сакавіка (1679 г.) выехаў з Гродна."102 

Няма сумневу, што дзякуючы Б.Танеру, мы з вамі, шаноўны чытач, 
трапілі на першы гродзенскі генеральны сейм Рэчы Паспалітай, падчас 
панавання Яна 111 Сабескага (як вядома, сейм 1673 г. пастанавіў, што  
кожны 3-ці генеральны сейм РП будзе адбывацца ў Гродне103. Запомнім 
гэты лёсаносны для Гродна i для ўсёй федэратыўнай Рэчы Паспалігай 
момант, бо нам яшчэ давядзецца прысутнічаць на апошнім сейме РП у 
1793 г. 

Вельмі багаты i выразны след уражанняў пакінула пасля сябе 2-я 
палова 18- га стагоддзя. Адзін толькі пералік прозвішчаў не можа не 
ўразіць: Ж.Э.Жылібер (1741-1814), У.Кокс (1747-1828), Ё.Бернулі 
(1744-1807), Г.Форстар (1754-1794), К.Гейзінг (?-1809), Ф.Шульц 
(1762-1798), П.Буажамен дэ Курдзю, А.Фарсья дэ Піль, В.Шлемюлер . 
Некаторых з ix чытач, безумоўна, ужо ведае, пра некаторых, можа, 
нават нічога не чуў, але кожны з адзначаных - выдатная асоба, якая 
яскрава праявілася ў той ці іншай галіне чалавечай дзейнасці i па- 
свойму адлюстравала ў пісьмовых крыніцах гарадзенскае жыццё, 
гарадзенскія адметнасці наогул у адзін з самых цікавых перыядаў 

                                                 
102 Пераклад з польскай па выданню: J.U. Niemcewicz. Podrożę historyczne po ziemiach 
polskich...- Paryż, 1854.- s.302. Па сцвярджэнню энцыклапедыі Бракгаўза i Эфрона 
Танер "Нічога не пераймаў у іншых i запісваў толькі тое, што бачыў i чуў". 
103 Падрабязней аб гродзенскіх сеймах глядзіце артыкул В.В.Шведа "Гродзенскія сеймы 
рэчы паспалітай" ў гэтым выданні (с.ЗО). 



гісторыі Гродна, перыяДу моцнага ўздыму культурнага i эканамічнага 
жыцця, што прыпаў на час праўлення Антонія Тызенгаўза ў якасці 
гарадзенскага старосты. 

Немец з Губіна Вільгельм Шлемюлер пабываў у Гродне за 13 гадоў 
да пачатку рэфарматарскай дзейнасці А.Тызенгаўза (1765). Таму яго 
дзённікавыя занатоўкі надзвычай сваеасаблівыя. Прыбыўшы на 
гродзенскі сейм 1752 г., ён звярнуў увагу на тое, як магнаты збіраюцца 
на сейм: каля сотні шыкоўных карэтаў, якія ў адзіным картэжы 
скіроўваліся да каралеўскага замка; кожнага магната суправаджалі 
багата апранутыя слугі. Адзначыўшы гэтае дзіва ў сваім "Дыярыушы", 
ён працягвае: "Хто не бачыў прыгожых коней, a цікавіцца імі, няхай 
едзе на сейм, дык пабачыць такіх мноства вялікае. Як высокія 
саноўнікі, так i паслы, i шляхта шасцёркамі ездзяць, дабіраючы з 
асаблівым стараннем масцітых коней; чым болыл рэдкая i асаблівая 
была масць, тым больш цанілі каня. Белыя, з арабскай галавой i 
бліскучымі вачыма таранты ў большыя ці меншыя яблыкі; коні са 
скурай тыгра - такіх найбольш любяць. Ca здзіўленнем разглядаеш 
шасцёрку, а за ёй едзе другая, яшчэ больш прыгожая, а за ёй яшчэ сто 
іншых, кожная па-свойму непараўнальная. Убачыш тысячы самых 
адборных сгаеннікаў, прыбраных у багатыя рамяні, бліскучыя ад 
залатых i срэбраных бляшак цудоўныя колы, па-майстэрску вымаля-
ваныя, навокал ашклёныя - свецяцца нібы ліхтары. Усё гэта за вя-
лізныя грошы прывезена з Францыі. Лейцы i вупраж на конях з шоўку, 
срэбрам ператканага. Павозку саноўніка акаляе сама меней трыста 
шляхты на конях, не лічачы службы: гайдукоў, казакаў, лакеяў...". 
Гэтая цытата прыведзена па кнізе В.П.Грыцкевіча i А.І.Мальдзіса 
"Шляхі вялі праз Беларусь". 

Зусім іншую цікавасць выклікалі Гродна i Гродзеншчына ў 
прыродазнаўца з Ліёна, знакамітага Жана Эмануэля Жылібера, які 
пражыў у Гродне трохі больш за 5 гадоў (1775-1781). Скончыўшы 
медычны факультэт універсітэта Манпелье (Францыя, 1733) i 
працуючы ўрачом у Ліёне, Ж.Э.Жылібер ужо тады пачаў набываць 
навыкі даследчыка-фларыста, вывучаючы мясцовыя расліны. Праз 5 
гадоў (1763) ён - прафесар анатоміі, хірургіі i натуральнай гісторыі 
Ліёнскага медычнага коледжа. Знаёміцца з выдатнымі філосафамі-
асветнікамі Жан Жакам Русо (1712-1778) i Дэні Дзідро (1713-1784), 
друкуе шэраг артыкулаў у яго знакамітай "Энцыклапедыі, або 
тлумачальным слоўніку навук, мастацтваў i рамёстваў". Палітычныя 



падзеі 1771-74 гг. у родным горадзе, падтрымка ліёнскіх ткачоў104 i  
абранне ў лік кіраўнікоў муніцыпалітэта Ліёнскай камуны, пасля 
паразы паўстання зрабіла прабыванне Ж.Э.Жылібера ў Францыі не-
бяспечным. Мабыць таму ён ахвотна прыняў запрашэнне А.Тызенгаўза 
i 17 кастрычніка 1775 г. прыехаў у Гродна. Згодна з дамовай, якая 
была ім заключана з А.Тызенгаўзам, Жылібер павінен быў арганізаваць 
у Гродне медычную i ветэрынарную школы, кантраляваць працу 
ўрачоў-хірургаў, стварыць батанічны сад i музей натуральнай гісторыі, 
праводзіць даследванні ў галіне батанікі, земляробства i мінералогіі. 

Сваю, сапраўды тытанічную працу па даследванні раслінаў 
Жылібер абагульніў у знакамітай кнізе "Флора Літвы", першыя тры 
часткі якой былі выдадзены накладам 100 асобнікаў у Гродне (1781), а 
чацвёртая i пятая ў Вільні (1782). Уся кніга напісана i выдадзена на 
лацінскай мове. Нас цікавіць, безумоўна, гродзенскае выданне. Ва 
ўводзінах да сваёй кнігі Жылібер тлумачыць яе сэнс i неабходнасць: 
дасюль даследчыкі не вывучалі расліны ВКЛ; вядомыя на той час 
каталагі раслінаў Польшчы (складальнікі Бернестам i Эрндтэлі) былі не 
зусім поўныя, А Габрыэль Рачынскі вызначэнне асобных раслінаў 
зрабіў не на падставе ўласных назіранняў, а па апісанні іншых. 
Жылібер падрабязна апісвае мясцовую флору, падзяляючы яе на 
чатыры віды (серыі): горную манапетальную, полігіетальную, апеталь-
ную i ўтоеную (скрытую флору). У аснову сістэматызацыі раслінаў ён 
паклаў прынцып класіфікацыі Карла Лінея (1707-1778), адзначаючы 
яго як чалавека глыбокага розуму. Пры гэтым сам Жылібер імкнўўся 
ўнікнуць памылак Лінея i іншых батанікаў, якія не карысталіся 
"разважальнай неабходнасню". 

Такім чынам, ён кіраваўся дэвізам: "Май мужнасць быць мудрым! 
Хоць не ўнікнуў уласных памылак, звязанных з недастатковым 
веданнем мясцовых умоваў: на падставе нязначных адхіленняў ад 
тыпаў, якія выкліканы хваробай ці характэрныя толькі да пэўнай 
мясцовасці, меркаваў аб новай разнавіднасці, нават відзе. Або 
некаторыя здзічэлыя расліны прымаў за дзікарослыя. Канешне пры 
любой дзейнасці памылкі дапушчальныя, але прыведзены прыклад 
яскрава сведчыць аб тым, што ў краязнаўстве (а Жылібер, безумоўна, 
першакласны краязнаўца) важнае ўсё: нельга як ігнараваць, так i 
абсалютызаваць мясцовыя асаблівасці. Першыя тры часткі "Флоры 
Літвы" падаюць спіс раслінаў Гарадзеншчыны (1086 назваў, у тым ліку 
водарасці, грыбы, імхі), матэрыялы ўласных даследванняў у перыяд 

1776-81 гг. (звесткі пра 329 раслінаў невядомых ці маладаследаваных) i 
дадатак (апісанне 95 лекавых раслінаў (зёлак) з рэкамендацыямі па ix 
выкарыстоўванні). У віленскім выданні апісваюцца ячшэ 354 мясцо-
выя расліны. 

Важкі ўклад зрабіў Жылібер i ў развіццё іншых галінаў прырода-
знаўства. Даследуючы прыродныя багацці Гарадзеншчыны, ён знай-
шоў у даліне Нёмана торф, балогную жалезную руду. На працягу ўсіх 
гадоў працы на Беларусі i ў Літве ён вёў рэгулярныя метэаралагічныя 
назіранні, займаўся мінералогіяй. Некаторыя вынікі яго разнаетайнай 
працы можна знайсці ў Ліёнскім выданні 1788 г. "Гісторыя раслінаў 
Еўропы"105, прадмова да якога - сапраўдны фізіка-геаграфічны нарыс 
тагачаснай Літвы. "Вывучаючы глебы Панямоння, Жылібер i іншыя 
навукоўцы знаходзілі ў ваколіцах Гродна, Навагрудка i Нясвіжа розныя 
самыя каштоўныя камяні, якія карысталіся ў той час вялікім попытам. 
Французскі даследчык здзіўляўся мноствам нябачаных раней крэмняў, 
звонку пакрытых белай карой, a ўнутры чорных, бліскучых i цвёрдых. 
Калі па такім каменьчыку білі жалезам, з яго ляцелі іскры. A паміж 
крэмянямі траплялася шмат скамянелых шкарлунінак дагістарычных 
малюскаў - эхнітаў, белямнітаў, тэктанітаў. У  некаторых мясцінах 
Жылібер i яго вучні адкопвалі каменныя глыбы цёмна-сіняга i крывя-
нога колеру. Палітуруючы ix, можна было атрымаць пліты, па цвёр-
дасці роўныя яшме. Унутры глыб часам віднеліся цяжкія жаўтавата-
карычйевыя калчаданы велічынёй з арэх. A ў пясчаных пластах 
Жылібер натыкаўся на каштоўныя агаты i сердалікі, змяшаныя з 
скамянеласцямі. Іншы раз дажджы агалялі або вымывалі з пясчаных 
узгоркаў, асабліва каля Гродна, кавалкі бурштыну. Аднойчы фран-
цузскі вучоны знайшоў бурштын жоўта-апельсінавага колеру велічы-
нёй з кулак " ("Шляхі вялі праз Беларусь", с. 102). 

Вернемся яшчэ раз да "Флоры Літвы", якая паставіла аўтара у 
шэраг галоўных батанікаў Еўропы, бо неабходна адзначыць, што i этае 
выданне было першай i, на жаль, засталося адзінаіі часткай вялікай 
тзарпычнай працы Жылібера пад агульнай назвай "Натуральная 
гісторыя ВКЛ". Многія матэрыялы "Флоры Літвы" былі выкарыстаны 
аўтарам пры выданні "Гісторыі раслінаў Еўропы", якое мела вялікае 
значэнне для сусветнай сістэматыкі 106  i фларыстыкі. A ў працы 

сістэматыкі ўзнікае ва ўсіх навуках, якія маюць справу ca складанымі ўнутрана-



"Даследванне прыроды Літвы"107  - новыя глыбокія даследванні па 
анатоміі зубра, лася, бабра i іншых малавядомых у Еўропе жывёлін. 
Таму натураліст сярэдзіны XIX ст. А.Адамовіч вельмі слушна лічыць 
Жылібера адным з пачынальнікаў параўнальнай анатоміі ў Рэчы 
Паспалітай. 

Такім чынам, сваёй практычнай i тэарэтычнай дзейнасцю Жылібер 
эфектыўна пасгтрыяў фармаванню як вонкавай, так i ўнутранай 
прасторы Гродна (чаго варты ў гэтым сэнсе адзін толькі гродзенскі 
батанічны сад!). У 1781 г. Жылібер пераехаў у Вільню разам ca зборамі 
навуковых твораў, дапаможнікамі i прыборамі, калекцыямі мінсралаў i 
акамянеласцяў, чучалаў жывёлінаў i рыбаў, гербарыямі i рэдкімі 
раслінамі з батанічнага саду. Усё гэта паслужыла падмуркам для 
медычнага факультэта віленскага універсітэта. A гродзенскі батанічны 
сад даволі хутка прыйшоў у заняпад (нават цяжка ўявіць, якія страты 
нанесла гродзенская гарадская прастора - i вонкавая, i ўнутраная), Але 
любая прастора так ці інакш аказвае на асобу любога ўзроўню 
педагагічнае ўздзеянне, бо выконвае, акрамя іншых, i выхаваўчую 
функцыю. Прычым, незалежна ад таго, усведамляе, ці не ўсведамляе 
гэта чалавек, у любым выпадку мае сэнс разважанне аб выхаваўчай 
прасторы шрада, рэгіёну, краіны, нават аб глабальнай выхаваўчай 
прасторы. A калі пагадзіцца, што найважнейшай часткай выхавання 
з'яўляецца адукацыя, то ў выпадку з Жыліберам мы можам 
канстатаваць, што значэнне яго асобы ў фармаванні педагагічнай 
прасторы (перш за ўсё Гродна) велізарнае. Я го нават цяжка 
перабольшыць. Дарэчы, педагагічны, асветніцкі бок дзейнасці 
Жылібера зусім яшчэ не даследаваны. Першым гэтае пытанне закрануў 
у сваіх працах гродзенскі гісторык медыцыны Ф.І.Ігнатовіч108, які 
звярнуў увагу не толькі на канкрэтную практычна-педагагічную 
дзейнасць Жылібера як арганізатара медычнай адукацыі ў ВКЛ i 
стваральніка першай батанічнай школы на Беларусі i ў Лі гве, але i як 
на асветніка-мысляра еўрапейскага ўзроўню. які распрацаваў i прак-
тычна прымяняў мегодыку як навучання, так i навуковага доследу з 

выкарыстаннем параўнальнага аналізу i сістэматызацыяй набытых 
ведаў. Прычым, з апорай i праекцыяй на краязнаўчы (рэгіянальны) 
матэрыял. 

Па сутнасці, у сучасным разуменні методыка Жылібера была 
накіравана на выпрацоўку у сваіх калегаў i вучняў сістэмнага 
мыслення - зусім новага, уласцівага больш канцу XIX - пачатку XX 
стагоддзяў ды нашаму часу светагляду, асэнсаванне якога пачалося з 
сярэдзіны XX ст. з узнікненнем істотна новай навукі кібернетыкі109. 

20-21 верасня 1778 г. Гродна наведаў нямецкі астраном i 
падарожнік, ураджэнец Базеля Ёган Бернулі. Мэта яго візіту была 
вельмі канкрэтнай: азнаёміцца з гарадзенскімі мануфактурамі, пра 
якія ён ужо ведаў з брашуры, надрукаванай Жыліберам годам раней на 
французскай мове ў форме адкрытага ліста да свайго калегі ў Ліёне 
Вітэ. Але, як сталася, Бернулі цікавілі не толькі мануфактуры. Адразу 
пасля прыезду ў Гродна ён занатоўвае ў сваім дзённіку: "Вялікая i 
прыгожая гаспода, якую мы здабылі пасля вялікіх цяжкасцяў, на 
першы погляд вока абяцала нам усе зручнасці i мажлівасці адпачыць; 
ды, на жаль, мы апынуліся сярод чатырох свежапафарбаваных сцен, 
дзе не было ні ложка, ні крэсла, ні нават падаконіка, на які можна было 
б што-небудзь пакласці - так зрэшты, выглядалі ўсе пакоі: не было 
нават замкоў у дзвярах, акрамя гэтага уладальнікі заезда (хоць гэта 
былі i немцы) зусім дрэнна кіравалі гасподай. З прычыны, што выпала 
нядзеля, шмат галоты сабралася тут, каб пагуляць i патанцаваць, 
карацей - не было сэнсу затрымлівацца тут даўжэй". 

Адзначыўшы такім чынам не надта прывабную гарадзенскую 
гасціннасць, Бернулі, можа каб змяніць уражанні, адразу наведвае 
звярынец, што месціўся на левым беразе Немана, якраз насупраць 
Замкавай гары. Напаткаўшы там "караля беларускіх пушчаў", ён з 
задавальненнем адзначыў: "З усіх відаў прыроды найбольшую маю 
цікавасць выклікаў жывы зубр, якога я бачыў у заалагічным агародзе, 
у маленькім хляве. Жывёліна гэтая, якую няслушна атаясамліваюць з 
першабытным быком, распаўсюджаным на Мазоўшы i званым там 
турам, становіцца ўсё больш рэдкасцю. Зубру, якога я бачыў, усяго 
шаснаццаць месяцаў, але вышынёй ён быў роўны даросламу быку; 
барады, што ў некаторых зуброў сягае аж да зямлі, доўгай не меў; 
поўсць на хрыбце ў гэтых звяроў аддае мускусам, гэты пах захаваўся ў 

                                                 
109 Заснавальнікам кібернэтыкі (1948 г.) з'яўляецца амерыканскі вучоны Норбэрт Вінэр 
(1894-1964), бацька якога, дарэчы, ураджэнец г. Беластока (тагачасная Гродзенская 
губерня). 



касмыку поўсці, узятай мной на памяць (кавалак гарадзенскай пра-
сторы, прыхопленай вандроўнікам на радзіму - А.Г.), увогуле ўсе мае 
назіранні супадаюць з апісаннямі, зробленымі Герберштэйнам i 
іншымі". 

На наступны дзень Бернулі наведаў мануфактуры. Свае ўласныя 
назіранні ён спалучыў з брашурай Жылібера, якую меў пры сябе. 
Апісанне, зробленае такім чынам, уяўляе настолькі вялікую 
каштоўнасць, што яно цалкам у перакладзе аўтараў было змешчана ў 
кнізе "Шляхі вялі праз Беларусь". Улічваючы, што кніга гэтая была 
выдадзена больш за 15 гадоў таму i зараз каштоўнасць яе яшчэ больш 
павысілася, мы прыводзім гэтыя апісанні, як i ўсе астатнія цытаты з 
твораў Бернулі i іншых пра Гродна, якія знайшлі ў згаданай кнізе, 
цалкам: "1. У першай фабрыцы, якую я аглядаў, выраблялі шаўковыя 
тканіны, аксаміт i г.д. з  золатам, срэбрам або без ix, па ліёнскім 
спосабе. Яны выкананы старанна i з густам, таму мне вельмі 
спадабаліся; майстры - з французаў, якія дасканала ведаюць сваё 
рамяство. Хваляць яны кемлівасць i спрытнасць, з якой мясцовыя 
работнікі здольныя ўсё пераймаць. Вырабляюць тут у вялікай колькасці 
шаўковыя хусцінкі, якія русінкі прызвычаены насіць на галаве, а 
таксама паясы для палякаў, часта вельмі каштоўныя, у цане да 
трыццаці дукатаў за штуку. Нярэдка сустракаюць паясы, чырвоныя з 
аднаго боку i зялёныя з другога, зробленыя так, каб афіцэры змаглі ix 
насіць пры абодвух колерах сваіх мундзіраў. Бываюць таксама паясы 
трохколерныя з аднаго боку. 

Не менш прыгожыя былі камізэлькі i хусткі на шыю з залатым i 
срэбраным фонам. Я палічыў усяго шэсцьдзесят два варштаты: сорак у 
адной i дваццаць два ў другой зале; з ix дваццаць чатыры былі 
прызначаны для вырабу польскіх (фактычна слуцкіх - аўт.) паясоў, якія 
ткуцца ў даўжыню. Плата рабочых пры ўсіх варштатах складае пяць-
дзесят дукатаў. 2. Фабрыка залатой i срэбранай мішуры складаецца з 
дзесяці варштатаў, прычым, выпускаюцца тут таксама вырабы, для 
якіх патрэбна такая мішура. На гэтай фабрыцы ці папярэдняй я бачыў 
галуны, зробленыя па праекце самога караля. 3. На фабрыцы сукна 
налічваецца дзесяць варштатаў, да ix належыць таксама семь 
варштатаў у Брэсце. 

Сукны вырабляюцца тут немцамі i пад наглядам немцаў i 
выглядаюць вельмі прыгожа. Літоўскі локаць (каля 65 см - аўт.) самага 
лепшага сукна каштуе адзін дукат. Шырыня ж сукна дасягае да дзесяці 
чвэрцяў (каля паўтара метра - аўт.). Самую лепшую воўну прывозяць з 
Любліна, камень яе (32 фунты або каля 13 кілаграмаў - аўт.) каштуе тры 
дукаты. 4. На фабрыцы экіпажаў занята каля пяцідзесяці работнікаў. 



Каб адкрыць гэтую фабрыку, каб паказаць работнікам добрыя мадэлі i 
як мага хутчэй задаволіць сваіх кліентаў, граф Тызенгаўз завёз каля 
дваццаці экіпажаў з Англіі, не толькі вельмі добра зробленых, як усе 
вырабы гэтай краіны, але таксама можна сказаць, раскошных. Бачыў 
я некалькі з ix, зробленых ужо на гродзенскай фабрыцы, - выклікалі 
зусім добрае ўражанне. Лак наносіць італьянец Сальвеці; ужывае ён, 
між іншым, прыгожы пакост з чарапахі; гэта дазваляе імітаваць 
чарапахавы панцыр. Яго работнікі робяць таксама лакіраваныя 
капялюшы. Маляром - нехта Бортэльман з Брабанта. 

Іншыя фабрыкі я аглядаў бегла; мне казалі, што разам ix 
пятнаццаць i занята на ix тысяча пяцьсот асобаў; у лісце пана 
Жылібера названы яшчэ наступныя: 5. Фабрыка шаўковых панчох. 6. 
Ткальні рознага палатна. 7. Майстэрня брусельскіх карункаў, таксама з 
залатых i сярэбраных нітак. 8. Фабрыка капялюшаў, пра якую мы ўжо 
ўспаміналі ў пункце чацвёртым. 9. Сталярня, якая выпускае вельмі 
прыгожыя вырабы i абслугоўвае названую ў пункце чацвёртым 
фабрыку экіпажаў. 10. Фабрыка ігральных картаў. 11. Фабрыка зброі. 
Дзве апошнія, здаецца, месцяцца ў горадзе. 

Прыгарад, дзе знаходзяцца прадпрыемствы, называецца Гарад-
ніца. Для работнікаў збудавалі новыя дамы, такія, як у Шаўлях (у Літве, 
цяпер Шаўляй - аўт.) або нават крыху меншыя, падобныя да дамоў 
каланістаў у Брандэнбурзе на Памераніі. Вялікія ж будынкі, у якіх  
працуюць, былі раней стайнямі коннай гвардыі Аўгуста III. Паколькі 
яны драўляныя i ў ix мала месца, на адлегласці паўмілі ад Гродна 
павінны вырасці вялікія мураваныя будынкі, a ўсе гэтыя фабрыкі 
будуць перанесены туды". 

Новыя карпусы для фабрыкаў, пра якія ідзе размова ў апошніх 
радках будаваліся ў Ласосне. У 1777 г. туды перавялі фабрыку 
паходняў i васковых свечак. 

З вялікай цікавасцю чытаюцца радкі, якія Бернулі прысвяціў 
Ж.Э.Жыліберу i медычнай школе: 'ТІан Жылібер з'яўляецца лекарам з 
Ліёна, членам тамашняй Акадэміі навук, доктарам універсітэта ў 
Манпелье i т.д., навукоўцам, вядомым па многіх творах не толькі ў 
сваёй айчыне, але нават сярод іншых (нямецкіх - аўт.) медыкаў. Між 
іншым, пад яго рэдакцыяй выйшаў збор твораў знакамітага Саважа... 
Цяпер некалькі гадоў жыве ў Гродне як адзіны прафесар акадэміі ці 
школы, якую заснаваў польскі кароль, каб  пятнаццаць маладых людзей 
вучыць натуральнай гісторыі i медыцыне, i атрымоўвае тут добрую 
заработную плату. Гэта выдатная ўстанова... бо раней, асабліва ў 
глыбіні краіны, медыцынская навука стаяла на нізкім узроўні i нават у 
сталіцы дапамогі можна спадзявацца толькі ад чужаземных лекараў... 



Батаніка сапраўды здаецца галоўнай спецыяльнасцю гэтага наву-
коўца; ужо ў Ліёне ён чытаў публічныя лекцыі па гэтым прадмеце і, 
пэўна, дзякуючы такім яго інтарэсам квітнее батанічны сад. Жылібер 
запэўніваў мяне, што сёлета выгадаваў дзве тысячы розных раслінаў. 
Не абмяжоўваецца ён аднак гэтым жывым гербарыем, бо бачыў я ў яго 
сабраныя матэрыялы да трох розных батанічных даследванняў: 
першае - гэта агульная батаніка, упарадкаваная паводле сістэмы Тур-
нефора, другое - тое самае паводле Лінея, трэцяе - гэта апісанне раслін 
выключна літоўскіх. Апошнія паслужаць яму матэрыялам да твора 
"Лігоўская флора", над якой пан Жылібер нрацуе. Значную частку 
гэтай працы бачыў я ўжо гатовай; як запэўнівае аўтар, батанікі 
знойдуць тут мноства раслін, аб якіх нават не меркавалі, што яны 
распаўсюджаны ў Літве... Кабінет натуральнай гісторыі, з якім 
спалучаецца набор экспанатаў па фізіцы, хоць у многіх адносінах яшчэ 
не ўкамплектаваны, аднак вельмі багаты на мінералы. Асноўную 
частку кабінета складае калекцыя, што калісьці належала нябожчыку 
палкоўніку Магніцкаму, бібліятэкару вялікага літоўскага гетмана 
Міхаіла Радзівіла (па іншай інфармацыі - збор самога князя) i была 
закуплена каралём. Я бачыў тут літоўскую жалезную руду, цэнтнер 
якой утрымліваў каля сарака фунтаў жалеза (фунт - каля 0,4 кг - аўт.), а  
таксама медную руду, адносна яе аднак ёсць сумненні, ці літоўскі гэта 
прадукт. Асабліва здзіўлялі тут мяне розныя літоўскія скамянеласці i 
г.д. Бачыў я, праўда, толькі нешматлікія ўзоры, як дрэва чорнай яліны, 
што нагадвае агат... кавалак бурштыну велічынёй з малы кулак i г.д. 
Вядома з польскай натуральнай гісторыі Рачынскага i з дакладнага 
пераказу той самай працы, зробленага панам Дзюбуа, што гэты край 
багаты такімі мінераламі. Многія з гэтых каменняў, асабліва агаты i 
караліяліты, вельмі тонка шліфуюць у гродзенскай фабрыцы: бачыў я ў 
кабінеце розныя вырабы з тых каменняў, напрыклад, табакеркі i 
г.д....Кнігазбор ўжо цяпер вельмі каштоўны; знайшоў я тут парыжскую 
"Энцыклапедыю" i мноства другіх твораў, нядаўна выдадзеных у 
Францыі i Германіі ў галіне медыцыны i прыродазнаўства; між іншым, 
упершыню тут я пабачыў выдатны твор пана Жакэна з Вены пад 
назвай "Аўстрыйская флора". Яшчэ большай рэдкасцю гэтага роду, 
якую мне паказаў пан Жылібер, было трыста медных пласцін, якія 
Генрых IV, французскі кароль, загадаў выгравіраваць пад наглядам 
Рышэра дэ Больваля, але якія ніколі не друкаваліся". 

Наведаў Бернулі i гродзенскі тэатр: "Тызенгаўз з'яўляецца аса-
блівым аматарам музыкі i трымае капэлу, якая складаецца з звыш 
трыццаці асобаў i двух італьянскіх сапраністаў. Ён меў намер выбу-
даваць прыстойны тэатр, пакуль што камедыі i музычныя камедыі 



ставіў у сваім тэатры. Вялікая i прыгожая зала, у якой збіраюцца госці 
перад i пасля абеду, зручна прыстасаваная да гэтай мэты, бо ў ёй ёсць 
спецыяльнае ўзвышэнне". 

Амаль адначасова з Бернулі восенню 1778 г. у Гродне пабываў 
англійскі падарожнік i гісторык Уільям Кокс, які ў якасці выхавацеля 
графа Шэмброка ў 1775-79 гг. аб'ездзіў большую частку Еўропы. У  
1784-94 гг. паўтарыў сваё падарожжа. З 1805 быў архідыяканам у 
Вільтшыры. У 1818 страціў зрок, але дзякуючы фенаменальнай памяці 
працягваў свае літаратурныя заняткі. Аўтар больш за дваццаць 
буйных, шматтамовых працаў па гісторыі, мемуараў. Амаль усе яго 
выданні перакладзены на нямецкую i французскую мовы. Дзякуючы 
ўласным здольнасцям да цікавага выкладання, спалучанымі з 
шырокай эрудыцыяй i добрасумленнымі адносінамі да крыніцаў, 
абагаціў сусветную гістарычную навуку шматлікімі новымі звесткамі. 
У 1784-90 гг. была выдадзена ягоная трохтомавая праца "Падарожжа 
праз Польшчу, Расію, Швецыю i Данію"110 , многія старонкі якой 
прысвечаныя мясцінам, звязаным з сучаснай Гродзеншчынай. 

Як i ў Бернулі, наибольшую цікавасць у Кокса абудзілі гродзенскія 
мануфактуры. Яго назіранні добра дапаўняюць уражанні Бернулі: "... 
воўну, лён, каноплі i воск, патрэбныя для вытворчасці, бралі з 
мясцовых гаспадарак; шоўк, паперу, жалеза, фарбы, золага i срэбра 
для вышывак i тонкія ніткі для карункаў прывозілі з-за мяжы... занята 
(усяго на ўсіх фабрыках - аўт.) 3000 чалавек, лічачы сюды i тых, якія 
працуюць па хатах у навакольных вёсках, дзе янчы ткуць палатно i 
ваўняныя тканіны. Рознымі галінамі вытворчасці загадваюць 70 
майстроў-іншаземцаў; усе астатнія рабочыя - з ліку мясцовых 
жыхароў... Загадчыкі скардзяцца на тое, што вучні не праяўляюць 
ніякага старання i што хаця ix апранаюць i харчуюць лепш, чым 
астатніх сялян, тым не менш ix можна толькі сілай прымусіць 
працаваць на фабрыцы. Яно i не дзіўна, бо гэтыя людзі ўсё ж не 
вольныя i не ўпэўнены ў тым, што заробленыя імі грошы будуць 
належаць ім; нярэдка здаралася, што з ix утрымлівалі частку гэтых 
грошай за чынш, не заплачаны ix бацькамі. Адна з работніцаў, больш 
бойкая, чым іншыя сказала аднойчы загадчыку, калі ён заахвочваў яе 
сгаранней працаваць: "Якая мне карысць, калі я паслухаю вас? Як бы я 
добра не старалася, працаваць буду я, а даход будзе атрымоўваць 
гаспадар". 

                                                 
110 Trevels into Poland, Rassia, Sweden, Danmark. 31.- London, 1784,- 90 s. 



У большасці дзяўчат быў сумны выгляд; відаць яны працавалі пад 
прымусам, а не з-за любові да справы. У выглядзе заахвочвання, калі 
пройдзе некалькі гадоў, хацелі адпускаць на волю тых, якія будуць 
працаваць старанней за іншых, ці акажуцца больш кемлівыя i ўмелыя. 
Але гэта прапанова была адкінута на той падставе, што, атрымаўшы 
волю, рабочыя не сталі б працаваць на фабрыцы, якая страціла б такім 
чынам самых лепшых работнікаў i работніц... На наступны дзень мы 
абедалі з літоўскім віцэ-канцлерам графам Тызенгаўзам; гэта быў абед, 
наладжаны для выбаршчыкаў перад наступным сеймікам. За сталом 
сядзела 80 чалавек; амаль усе без выключэння былі ў нацыянальных 
польскіх касцюмах, з абстрыжанымі валасамі па польскім звычаі. 
Перад абедам яны з пашанай віталіся з графам; прычым, адны 
цалавалі падол яго аддзення, іншыя ж схіляліся i цалавалі яму ногі. 
Вечарам граф даў баль, які скончыўся цудоўнай вячэрай. Танцавалі 
польскі танец i англійскую кадрылю.". 

У мемуарах Кокса знаходзім таксама звесткі аб дзейнасці ў Гродне 
Ж.Э.Жьшібера. Якраз паводле Кокса вядома, што французскі 
натураліст старанна, з дапамогай вучняў i калегаў, збіраў i рыхгаваў 
матэрыялы для абагульняльнай (па-сутнасці, энцыклапедычнага 
ўзроўню) "Натуральнай гісторыі BKЛ". He абмінуў Кокс i гродзенскі 
батанічны сад, якому не было яшчэ двух  гадоў. "У ім было 1500 
экзатычных раслінаў i некалькі далікатных амерыканскіх раслінаў, 
якія добра раслі на адкрытым паветры" - з задавальненнем адзначае 
Кокс i дадае, што пазнаёміўся з некалькімі сотнямі асобнікаў 
расліннага свету BKЛ, а таксама з раслінамі, насенне i саджанцы якіх 
прыслаў Жыліберу пецярбургскі навуковец П.Палас (ён дапамог 
надрукаваць Жыліберу працу аб раслінах BKЛ у "Вясцях Расійскай 
Акадэміі"). 

Вельмі цікавыя назіранні аб нашым горадзе пакінуў у сваім 
дзённіку нямецкі асветнік, філосаф i грамадскі дзеяч, ураджэнец 
Насанхубэна (каля Данцыга - сучаснага Гданьска, Польшча) Ёган Георг 
Адам Форстэр. Разам з бацькам ён яшчэ ў 1765-66 гг. вандраваў na 
Расіі, a ў 1772-75 удзельнічаў у другім сусветным падарожжы Дж. Кука 
(1728-1779), аб чым напісаў кнігу "Падарожжа вакол свету" (1777) г., 
Прафесар натуральных навук універсітэта ў Каселі (Германія, 1778-84 
гг.). Прафесар Віленскага універсітэта (1784-87 гг.). Дырэктар 
бібліятэкі універсітэта Майнца (з 1788 г.). Памёр у Парыжы. Вядомы 
яшчэ адзін яго твор: "Нарысы Ніжняга Рэйну..." (т.1-3, 1791-94). 

Літаратурная творчасць Форстэра вызначаецца шырынёй прабле-
матыкі (геаграфія, прыродазнаўства, этнаграфія, эстэтыка, гісторыя 
культуры i г.д.), яскравым антыфеадальным накірункам. У філасофіі 



паддзяляў погляды французскіх матэрыялістаў. Прыхільнік Вялікай 
французскай рэвалюцыі i актыўны ўдзельнік Рэйнска-нямецкага 
Канвента (віцэ-прэзідэнт, 1793 г.), які ў сакавіку 1793 абвясціў Майн-
скую рэспубліку i прыняў рашэнне аб далучэнні яе да Французскай 
Рэспублікі. Форстар узначаліў дэлегацыі майнскага канвента ў Парыж. 
Пасля заняпаду Майнскай камуны застаўся ў Парыжы на баку 
якабінцаў. Вядомыя таксама яго пераклады "Краткого Российского 
летописца" М.В.Ламаносава на ангельскую мову i якабінскай кансты-
туцыі на нямецкую i англійскую мовы. Вось такі яскравы i незвычайны 
чалавек (наяўны i патэнцыяльны) з'явіўся ў лістападзе 1784 года ў 
нашым горадзе. Хутчэй за ўсё, гэта было пад час яго пераезду з Каселя 
ў Вільню. 

Першае, на што звярнуў сваю ўвагу Форстэр, трапіўшы ў Гродна, 
быў мост праз Неман. Навуковец адзначыў яго добры стан i тое, што за 
пераезд па мосце бралі плату ў два злотыя (як i ў Варшаве). Зацікавіла 
яго i гісторыя дзвюх зубрыц, якіх якраз злавілі непадалёку ад Гродна. 
Ён пайшоў паглядзець на ix i не прамінуў занатаваць у свой "Дзённік": 
"У ix маленькія кароткія рогі, загнутыя ў сярэдзіну. Самкі не дужа 
высокія. Бык, якога ўпусцілі да ix, быў тут жа імі забіты. Зверху ў ix 
нешта накшталт гарба. Пахнуць мускусам". 

У горадзе Форстэр заўважае, што гарадскія дамы выглядаюць 
пристойней за вясковыя, але i ў ix адчуваеш сябе няўтульна. Вось як 
падаюць яго ўражанні аўтары кнігі "Шляхі вялі праз Беларусь": 
"Забалочаная вуліца вядзе "паўз домікі часткова драўляныя, часткова 
мураваныя, якія часам выглядалі прыгожа, а часам кепска". Усе яны 
запоўнены ў сувязі з шляхецкім сеймам. Кватэру для Форстэра 
знаходзяць ажно ў Старым замку дзякуючы рэкамендацыі самаго 
графа Храптовіча. Але i ў замку ўсё запушчана, абшчарпана. "Мой 
пакой, - іранізуе Форстэр, - быў прасторны, ды з бруднымі сценамі. 
Дзве табурэціны, ложак i стол - вось i ўся мэбля. Паколькі акно майго 
пакоя павінна было асвятляць падлогу, што знаходзілася над пакоем, 
дзе я жыў, столь была спераду скарочана, так што зверху ўсё было 
чутна i нават можна было агледзець мой стол. I гэта вялікае шчасце, 
што ў такім нішчымным горадзе ўдалося дастаць такі добры пакой". 
Бытавыя ўмовы ў Гродне настолькі сапсавалі настрой Форстэру, што  
нават спектаклі гродзенскага тэатра ён успрыняў дваіста: "Давалі 
"Баль", оперу-буфа 111 , скампанаваную кімсьці з капельмейстараў 

                                                 
111 Ад італ. - камічная опера; італьянская разнавіднасць камічнай оперы; склалася ў 
1770-х гг. 



школы Паізіела (Д.Чымароза - аўт.)112. Змест вельмі абсурдны, музыка 
банальная, а выкананне дрэннае. Пані Бакарэла, прымадонна, зносна 
праспявала арыю. Панна Сгаравіні прыгожая, але не больш. Пасля быў 
балет, дзе здавалася, што пані Шваб танцавала, мусіць, лепш, чым у 
Каселі". 

Праз некалькі дзён: "Яшчэ раз глядзеў "Баль" з музыкай Чамарозы. 
Бакарэла спявае вельмі добра. У балеце "Статуя Пігмаліёна" вельмі 
прыгожа танцавала пані Шваб". Нарэшце, перад ад'ездам з Гродна, 
Форстэр у трэці раз ідзе ў тэатр, не шкадуе сем злотых за білет, каб 
яшчэ раз паслухаць Бакарэла i пабачыць у танцы Шваб. 16 лістапада 
1784 года Форстэр пакідаў Гродна. I зноў не без прыгодаў. Дамо-
віўшыся з карчмарамі, што яны за 200 злотых польскіх завязуць яго ў 
Вільню, ён прачакаў ix з сямі да паловы дзевятай гадзіны раніцы. Яшчэ 
дзве гадзіны яны рамантавалі вупраж. Нарэшце выбраліся: "Хаця яны 
мелі пяць коней, аднак не ставала сёдлаў, таму коні былі запрэжаны ў 
адзін рад. Воз амаль не пасоўваўся наперад, бо коні былі не толькі 
ніжэйшыя за звычайных аслоў, але, звыш таго, такія мізэрныя, зму-
чаныя i пакрмптыя каростай, што мая надзея дабрацца з ix дапамогай 
да Вільні зусім развеялает. Лейцы ўвесь час рваліся, коней перапрагалі, 
яшчэ не знікла з вачэй Гродна, a ўжо між карчмарамі пачалася 
калатэча, якая прапягвалася ўвесь час нашай супемьнай язды. Адзін 
напракаў другога, што беражэ сваіх коней, паганяе каня супольніка". 

Як бачым, кругасветнага падарожніка, дзякуючы яго прыроджа-
наму пачуццю гумару, цяжка чымсьці здзівіць цi надоўга выбіць з ра-
ўнавагі. Таксама яму не адмовіш у тонкай псіхалагічнай шазіральнасці, 
якая шмат чаго дае да вобразу нашага - не зважаючы ні на што - 
цудоўнага горада. A цікаўны i дапытлівы чытач мае магчымасць па-
раўнаць шмаілікія ўражанні тагачасных карэспандэнтаў i спалучыць ix 
у адзіны ўласны вобраз Гродна сярэдзіны XVI - канца XVIII стагоддзяў. 

Аднак далучым да ix яшчэ ўражанні падарожнікаў пачатку 1790-х  
гадоў. У 1792 годзе г. Гродна наведалі Альфонс Фарсья дэ Піль i Пьер 
Мары Буажэлен дэ Кердзю. Да гэтага часу ад "квітнеючай Галандыі", у 
якую імкнуўся пераўтварыць Горадню (i фактычна дасягнуў сваёй 
мэты, але каму гэта было патрэбна?) Антоні Тызенгаўз, мала што 
засталося. 

                                                 
112 Чымароза Дамініка (1749-1801), ураджэнец Аверса (каля Неапаля), італьянскі кампа-
зітар. Адзін з буйнейшых прадстаўнікоў оперы-буфа. Жыў у Неапалі, Пецербурзе 
(1787-91), Вене (1792), зноў у Неапалі (з 1793). 



Французскія падарожнікі з задавальненнем адзначылі гасцінны 
двор i дамы нямецкіх купцоў, якім па Нёмане дастаўлялі тавары з 
Прыбалтыкі. Такая вузка-канкрэтная засяроджанасць, канешне, не 
беспадстаўна i пэўным чынам характарызуе саміх "карэспандэнтаў". 

На наступны год, вельмі верагодна, што менавіта напярэдадні 
адкрыцця апошняга сейма Рэчы Паспалітай (а гэта значыць у сярэдзіне 
чэрвеня 1793 г.) у Гродна, праездам з Рыгі ў Варшаву пабываў Яўхім 
Крыштоф Фрыдрых Шульц. Трыццацігадоваму нямецкаму падарож-
ніку Гродна падаўся горадам кантрастаў: "Від на яго з наваколляў 
даволі прыгожы... мноства касцёлаў з вежамі, значная колькасць 
збудаваных у новым гусце (класіцызму - аўт.) палацаў i дамоў, але яны 
вельмі раскіданыя i не глядзяцца на чорным фоне драўляных халупаў, 
што складаюць асноўную частку горада. У пэўным адцалснні ад горада 
я заўважыў значную колькасць гармат, нацэленых у яго кірунку, што, 
на жаль тлумачылася сеймікам (дзіўная знявага генеральнага сейма 
Рэчы Паспалітай - А.Г.), які неўзабаве меўся сабрацца. Уезд у горад, 
досыць пышны, аздабляюць каралеўскі замак i мноства панскіх дамоў, 
што стаяць тут у цеснаце. Мінуўшы ix, дабіраешся да новага моцнага 
маета i цэнтра горада, ii тут кожнаму вельмі яскрава кідаецца ў вочы 
кантраст у забудове, агульны для ўсіх больш значных гарадоў Польшчы 
(гэта значыць Рэчы Паспалітай,- аўг.)т дзе самыя розныя будынкі 
сабраны дзіўным чынам. Побач з адным прыстойным домам узносяцца 
дзве, або тры халупы, гатовыя разваліцца, за імі палац, далей касцёл - i 
ўсё гэта злучана брукам, які ледзь можна назваць гэтым імем, бо пасля 
найменшага дажджу яго заліваюць струмені балота." 

Сапраўднае абурэнне ў Шульца выклікалі кошты за пражыванне i 
харчаванне (але не забудзем, што ў Гродне збіраўся сейм): "Пакойчык i 
ложак абыходзіўся дзённа адзін, два i тры дукаты, a ніштаваты абед - 
восем да дванаццаці польскіх злотых. Аднаконны воз сена каштаваў 
тры да чатырох дукатаў". 

Нарэшце, нас чакае кароткае спатканне з апошнім прадстаўніком 
сучаснікаў гарадзенскіх падзеяў другой паловы XVIII ст. з кагорты 
вышэйазначаных падарожнікаў. Нашчадак старажытнага курлянд-
скага роду, пасол на гарадзенскі сейм 1793 г. ад Курляндыі барон 
Генрых-Карл фон Гейкінг трапіў у Гродна (чэрвень 1793), скары-
стаўшыся "нанятай павозкай, запрэжанай чацвёркай коней". Дарэчы, 
у той час колькасць паштовых коней залежала ад рангу падарожніка. 
Капітаны, паводле Гейкінга, ездзілі двойкай, палкоўнікі - чацвёркай, 
генералы - шасцёркай.". Гродна Гейкінгу не спадабаўся. I не толькі 
таму, што жыццё тут каштавала задорага (зноў жа, памятаем, пад час 
сеймаў кошты ў Гродне для прыезджых значка вырасталі) i за кватэру 



курляндскі пасол плаціў 60 дукатаў. Хутчэй за ўсё не той быў настрой. 
Пасла яўна турбавала будучыня Рэчы Паспалітай i самой Курляндыі. 
Вядома, што 15 кастрычніка 1793 г., якраз напярэдадні (16 кастрыч-
ніка) зацвярджэння дэпутатамі рашэння аб другім падзеле РП i 
прыняцці, замест канстытуцыі 3 мая 1791 г., новай, "Гродзенскай" 
канстытуцыі, курляндскі пасол Г.К.Гейкінг выступіў на сейме з нотай. 
Тэкст ноты нам пабачыць пакуль што не давялося, але, мяркуючы па 
агульным настроі пасла, у ёй быў выказаны пратэст Курляндыі супраць 
другога падзелу РП. Таму не дзіўна, што ў вачах Гейкінга "замак, у якім 
жыў кароль, выглядаў запусцелым". Адзінай уцехай шляхты былі балі, 
якія даваў "рускі пасол". 

Дагэтуль нам дапамагалі знаёміцца з уражаннямі пра Гродна 
нашыя сучаснікі, вядомыя на Беларусі навукоўцы i грамадскія дзеячы 
Адам Язэпавіч Мальдзіс, Валянцін Пятровіч Грыцкевіч, Фёдар Іванавіч 
Ігнатовіч. Дапамагалі як сваімі друкаванымі працамі, так i асабістымі 
парадамі i заўвагамі, за што ім дзякую. 

А зараз давайце звернемся да трошкі незвычайнага для нашага 
артыкула "сведкі". Лаўрэат Нобелеўскай прэміі 1924 г., знакаміты поль-
скі пісьменнік Уладзіслаў Рэймант напісаў раман "Апошні сейм Рэчы 
Паспалітай" (1913 г.) - першы раман з трылогіі пад агульнай назвай 
"Год 1794" (1913, 1916). 

У згаданым рамане акрамя шматлікіх гістарычных асобаў, ёсць 
яшчэ адна - наш горад Гродна. Паспрабуем прааналізаваць вобраз 
гэтага героя рамана Рэйманта (праўда, карыстацца будзем выданнем 
на рускай мове, перакладаючы патрэбныя цытаты на беларускую, 
памятаючы пры гэтым, што мова арыгіналу - польская). Усе падзеі 
рамана адбываюцца ў Гродна i наваколлі: Ласосна, Пышкі, Ста-
ніславова, падчас працы сейма (17 чэрвеня - 23 лістапада 1793 г.). Не, 
я ўсё-такі адважуся назваць горад Гродна галоўным героем рамана, бо 
з першага i да апошняга слова гэтага цудоўнага твора мастацкай 
гістарычнай прозы Рэйманта Гродна прысутнічае як фізічна (пас-
таянныя апісанні яго знешняга вобліку: вуліцаў, плошчаў, паркаў, 
асобных дамоў i налацаў, насельніцтва), так i эмацыянальна (горад 
актыўна рэагуе на разгортванне падзеяў; асабліва гэта адчуваецца 
праз характэрныя апісанні вечара, ночы, раніцы, дня у самім горадзе). 
Давайце спачатку проста заўважым i запомнім, што фразы, якімі 
пачынаецца i заканчваецца раман нібы магутнымі, з яўным сімва-
лічным прызначэннем, аковамі сцягваюцъ увесь тэкст рамана ў адну 
трывалую суцэльнасць. Вось гэтыя аковы: "Вечарэла. Ноч набліжалася 
слякотная, таміцельна душная, ціхая, калі над Батанічным садам на 



Гарадніцы ўзвілася ракета, якая пёрыстай страдою пранізала цемру ... 
- ... Паседжанне скончылася а чацвёртай гадзіны раніцы." 

Неабходна таксама адзначыць, што сюжэтна раман пабудаваны 
такім чынам, што галоўны герой складаецца з дзвюх, амаль непадзе-
льных частак: чалавека (Север Зарэмба) i горада (Гродна). Атры-
моўваецца дзіўнае ўзаемадзеянне чалавека з горадам, горада з 
чалавекам на працягу ўсяго рамана. I адначасова кожная "састаўная 
частка" існуе быццам сама па сябе, бо выконвае канкрэтную, уласці-
вую толькі ёй функцыю. Рэймант пачынае знаёмства с Зарэмбаю i 
горадам з Гарадніцы. Пачнем з яе i мы: 

"Сад, закладзены калісьці Тызенгаўзам, быў збудаваны з вялікім 
густам i вельмі прыгожы: квадратны, абсаджаны высокімі, падстры-
жанымі роўнай сцяною шпалерамі грабаў, прытуліўшых ў сваёй зеля-
ніне ізумрудныя нішы, ў якіх бялелі зграбна выгнутыя постаці багіняў, 
гермы з галовамі сатыраў ці паўкруглыя мармуравыя лаўкі. Абсыпаныя 
гравіям алеі цягнуліся ўздоўж роўных зялёных сценаў, абсаджаных 
акуратнымі бардзюрамі з кветак, над якімі узвышаліся надломленыя 
калоны, абвітыя плюшчам, i высокія белыя урны. Пасярод саду 
падстрыжаным самшытам быў выведзены малюнак (узор): выява 
агромністага гербавага шчыта з палямі, якія палаюць жывымі фарбамі 
нізка пасланых ружаў, ляўкояў i чырвоных гваздзікоў. На шчыце 
белымі кветкамі маргарытак было выткана каралеўскае цяля (герб 
Станіслава Аўгуста Панятоўскага - А.Г.). 

...Над порцікам палаца, што месціўся на невялікім узвышшы ... 
ініцыялы Сіверса". Высокія вокны, шырокія дзверы. Тэраса, якая 
застаўлена "статуямі спакушальна выгнутых багінь, амурамі i марму-
ровымі вазамі... На ўскрайку цудоўна зрэзанага i зарослага кустар-
нікам яра, па дне якога з бульканнем струменілася рачулка (Гарадні-
чанка - А.Г.), высіўся ўвенчаны купалам турэцкі шацёр у жоўтую i 
зялёную паласу, падшыты чырвоным кумачом ... А побач з ім, на 
гарыстым беразе i ў штучна насаджаных ружовых гаечках стаялі 
прыземістыя кітайскія пагады." 

Каб перадаць агульны настрой тагачаснай шляхты, якая сабралася 
ў Гродне падчас сейма, дастаткова прывесці толькі адну цытату 
(апісваецца прыём у рэзідэнцыі Сіверса, сярэдзіна чэрвеня): "На 
фоне.... цёмнай, трывожнай ночы шацёр з купалам высіўся, зіхацеў 
агменямі, быццам храм, у якім адбываліся нейкія таямнічыя містэрыі. 
Урны i крышталь рассейвалі вакол вясёлкавы пыл, у дымцы якога 
людзі i прадметы набывалі празрыстыя абрысы. Усё здавалася 
неапісальна цудоўным сном. Погляды зіхацелі іскрамі маланакаў, 
твары i аголеныя плечы жанчынаў былі быццам вытачаны з 



перламутру, акропленага бірузой; фарбы адзення сталі матавымі, 
зліваючыся ў цёмныя хвалі рубінаў, ізумрудаў i золата, якія дзе- нідзе 
пеніліся пушыстымі грэбнямі карункаў. Нават белы колер посцілак 
адліваў вясёлкай мыльных пухіроў.., Сіверс, які сядзеў на разза-
лачоным тронападобным крэсле, здаваўся грозным бажаством (курсіў 
мой -А.Г.), да якога паўзлі погляды усіх прысутных, хіліліся ўсе голавы i 
плылі агульныя, падобажарстныя жаданні, якія прагнулі задаваль-
нення. Нават сама навакольная цішы ня, здавалася, была прасякнута 
трапяткой павагаю і трывогаю (курсіў мой - А.Г.)". 

Да Гарадніцы з так званай Галоўнай вуліцы (сучасная Савецкая) 
вяла вуліца Шырокая (сучасная Ажэшкі). На гэтым "шляху да Бернар-
дынскага кляштара стаяў тлум ад чалавечага натоўпу, экіпажаў i 
коней. Уздоўж прыземістых домікаў, па вузкіх панэльках i каменнях, 
раскіданых дзе-нідзе ў дождж, цягнуліся шматлюдныя, стракатыя 
натоўпы, прыціскаючыся пужліва да сценаў i плотаў, бо штохвілінна па 
вуліцах рухаліся розныя чацвёркі, імчаліся галопам вершнікі, мар-
шыравалі ўзброеныя патрулі, пляліся высоканагружаныя фурманы з 
фуражом ці несліся рысцою казацкія дазоры. Чым бліжэй было да 
чатырох гадзінаў, калі павінна было пачацца паседжанне сейма, тым 
больш моцніліся pyx i тлум... Быццам велізарны кірмаш заліў увесь 
горад... 

Гродна быў невялікім горадам, які налічваў усяго якія-небудзь 
чатыры тысячы сталых жыхароў, але дзякуючы з'езду сейма Гродна 
быў літаральна набіты звыш меры. Не засталося ніводнага будынка, 
ніводнага амбара, ніводнай самай худой пабудовы, дзе б ні жылі людзі. 
Дайшло да таге, что ў садах на хуткую руку будаваліся шалашы з галля 
i дошак, каб уладкаваць коней, экіпажы i слугаў; адначасова тут 
месцілася i розная чалавечая дробязь. На больш шырокіх вуліцах i 
плошчах, як напрыклад, каля езуіцкага кляштара, на Рынку i Замкавай 
плошчы, узняўся другі горад, які складаўся з розных ларкоў, будкаў, 
перанасных ларкоў i палаткаў, у якіх гандлявалі прадстаўнікі розных 
нацыяў: тоўстыя немцы, рускія барадачы, смуглыя армяне, рыжыя 
англічане, персы ў рознакаляровых халатах, касавокія казанскія 
татары, не лічачы мноства яўрэяў i палякаў, якія з'ехаліся з Вільні, 
Любліна i Варшавы (а куды ж падзеліся мясцовыя ліцвіны? - А.Г.). Не 
былі дапушчаныя толькі французы, якіх падазравалі ў распаў-
сюджванні якабінскіх лістовак i прапаганды (як па падказцы Сіверса 
прызнаўся сейм ў матывах сваёй адмовы). Дазволена было прыехаць 
падчас сейма вядомай Ле Ду з Варшавы з сваімі модамі i штатам 
мадысткаў, славутых сваёй прыгажосцю. Перад яе кватэрай на 
Саборнай вуліцы (на ёй, мабыць, месцілася Саборная Прачысценская 



царква базіліянак; зараз царква Ражаства Багародзіцы - А.Г.) 
прастойвалі цэлыя дні экіпажы знатных дамаў, а пад вокнамі 
прагульваліся натоўпы кавалераў, якія перамігваліся з прыгожымі 
францужанкамі. 

У суседніх дамах амаль у кожным вакне было відаць жвавых 
капялюшніц, пальчатачніц ці мадысткаў, i перад імі моладзь, асабліва 
вайсковая, так сама прастойвала ці прагульвалася цэлыя дні... Далей 
агромністыя залатыя вінаградныя лозы азначалі гандляроў віном; боты 
ў мядзведзевых лапах - шаўцоў; калёсы - экіпажных майстроў; пучкі 
залатой пражы - пазуменшчыкаў; па майстэрску сплеценыя з конскага 
воласу косы - цырульнікаў; грозныя шаблі з бляшкі - майстроў зброі. 
Дзе-нідзе блішчэлі медныя талеркі цырульнікаў i срэбраныя нажніцы 
краўцоў, дзе-нідзе за шклом ці на спушчаных адкідных сталах былі 
раскладзены модныя дзіковіны, на вагу золата. Былі нават кніжныя 
крамы i лары - Яховіча i Бельскага, a ў браме радзівілаўскага палаца 
(зараз на яго месцы цэнтральны ўваход у сквер на Савецкай плошчы, 
паміж вуліцамі Стэфана Баторыя i Маставой - А.Г.) - старога Баруха. 

У Бельскага, у доме Любецкіх, акрамя кнігаў пра высокародства i 
гонар, брашураў i сеймавых прамоваў, прадаваліся таксама англійскія 
гравюры, партрэты забітага караля, саксонскі фарфор, насенне 
галандскай канюшыны, а таксама мазь для прыгажосці i верныя лекі 
ад зубнога болю. 

На кожным кроку было столькі новага, што Зарэмба забыўся ў 
гэтым натоўпе пра свае думкі, з дзівам глядзеў на мора людзей, 
экіпажаў i коней, якія праносіліся з вялікім шумам па крывых 
завулках, сярод вартых жалю гарадскіх дамочкаў, над якімі толькі 
дзе-нідзе ўзвышаліся палацы магнатаў, кушчы стогадовых дрэваў i 
бялеліся высокія муры i званіцы касцёлаў...Гадзіннік (на Ратушы - А.Г.) 
адбіў чатыры апоўдні...". Мяркую, шаноўны чытач зразумеў, што такое 
частае цытаванне тэксту робіцца свядома: мы i так, з-за адсутнасці пад 
рукю тэксту на польскай мове (першапачатковага тэксту) вымушаны 
карыстацца перакладам (нават падвойным). А вольны пераказ прывёў 
бы да яшчэ большых скажэнняў. Спадзяюся таксама, што шаноўны 
чытач амаль фізічна адчувае, што пры такім метады падачы пісьмовых 
крыніцаў у яго свядомасці паступова фармуецца ўласнае яскравае i 
стэрэаскапічнае ўяўленне аб гродзенскай гарадской прасторы, 
фармуецца дэталёвы i шматлікі вобраз горада. 

Калі гэта так, то крочым далей. I разам з Зарэмбам апынемся ў 
садзе Бернардынскага кляштара (зараз на яго месцы тэатр): "Север з 
асалодай патануў у цяні, бо сад быў стары, з  развесістымі дрэвамі... 
аддаленыя гукі аргана пераліваліся ў сладасную мелодыю пчолаў i 



насякомых, якія гулі не супынна. Час ад часу з Немана даносіліся 
працяжныя крыкі плытагонаў ці чые-небудзь сярдзітыя сварлівыя 
галасы. Урачысты дабравест званоў даносіўся з боку горада (у Зарэмбы 
ўзняты настрой у сувязі з адказным даручэннем Якуба Ясінскага - А.Г.). 
Зарэмба, трошкі паблукаўшы па зарослых сцяжынках, натрапіў, 
нарэшце, на шырокую алею, якая вяла па грэбні ўзгорка да пабудоваў 
кляштара. Макушкі кляштару прыходзіліся з ёю на адным узроўні. Алея 
была пасыпана жоўтым пяском i ўсаджана чацвярным шпалерам нізка 
падстрыжаных самшытаў, з-за якіх выглядвалі шматлікія кветкі... 
Прыземістыя, развесістыя дрэвы адкідвалі пранізаныя сонцам цені на 
дробны гравій алеі ... было вельмі хораша. Нёман блішчэў унізе шыза-
срэбранай стужкай i віхляўся сярод высокіх берагоў. За ім, трошкі 
справа, узвышаліся званіцы i муры францішканскага кляштара, 
абкружаныя кольцам садоў i шэрых Пізенькіх домікаў. 

Шырокая стужка пясчанай дарогі бралася ад Немана на ўзгоркі, 
абмінала кляштар, хваліста цягнулася сярод пашарэлых палёў, 
вёсачкаў, якія хаваліся ў купах дрэў i гублялася ў сцяне начарнелых на 
гарызонце лясоў. 

Ландшафт разварочваўся незвычайна шырокі. Дзе-нідзе корпаліся 
людзі, занятыя жнівом, паўзлі цяжка нагружаныя вазы, залаціліся 
копны, i клубы пылу віселі над дарогамі. 

Зарэмба ўважліва агледзеў увесь ландшафт i раптам рэзка 
павярнуў падзорную трубу на зараснік, размешчаны справа ад 
кляшгара, над самым краем стромага берага, дзе бялеліся шматлікія 
палаткі i грэліся на сонцы чыгунныя целы гарматаў.... Замак узвы-
шаўся на высокім беразе Немана, ясна вымалёўваючыся ў паветры 
сваімі мурамі, вежачкамі, дахамі мезанінаў, купалам часоўні i статуямі 
над галоўным франтонам. З боку горада ён акаляўся глыбокім ірвом, 
усаджаным шпалерай стройных тапалёў; праз роў быў перакінуты 
каменны шырокі мост з балюстрадай па абодвух баках, якую 
ўпрыгожвалі мармуровыя вазы i амуры. Каменная высокая арка, 
увенчаная алегарычнымі групамі з каляровага фарфору, з прывабнай 
каванай брамай i багата пазалочанымі гербамі вяла на шырокі двор з  
пабудовамі рознай архітэктуры, якія напярэдадні сейма былі 
адноўлены. Вялікі амарантавы сцяг з арлом i вершнікам на кані 
развіваўся над брамай ў гонар знаходжання караля i чаканых 
паседжанняў высокага сейму. 

Яго вялікасць кароль жыў у замку з сям'ёю, шматлікім дваром i 
штатам. Толькі камандзірованыя для аховы яго вялікасці часці 
польскай i літоўскай гвардыі разам з "ура-артылерыяй", як празвалі яе 



вострасловы, месціліся ў напалову разваленых флігелях, якія 
знаходзіліся паблізу... У замку месціліся i абедзве палаты сейма". 

А зараз давайце паглядзім, як рэагаваў на палітычныя, лёса-
вырашальныя для Рэчы Паспалітай падзеі наш горад эмацыянальна. 
Пры гэтым вельмі характэрна, што эмацыянальны настрой горада i 
Зарэмбы ідэальна супадаюць, рэзануюць на працягу развіцця дзеянняў 
у рамане. 

Раз асноўныя рашэнні рыхтуюцца i прымаюцца ноччу (а днём 
толькі выяўляюцца), прадчуванне незваротнасці падзеяў, абвостранае 
пачуццё небяспекі прыпадае менавіта на ноч. I сапраўды, па меры 
развіцця падзеяў ноч у рамане характэрызуецца як "слякотная, 
нясцерпна душная, ціхая", быццам зацішша перад навальніцай - на 
самым пачатку. Прычым, аўтар рамана адразу закладвае моцны 
вобраз: ракета, якую нехта запускае ў начное паветра - быццам 
"страла, якая пранізвае цемру". I зноў ноч "цёмная, слякотная (курсіў 
мой - А.Г.), трывожная, пахла быццам навальніцай". I нават музыка, 
якая даносіцца з рэзідэнцыі Сіверса да турэцкага шатра "ціхімі, 
ласкавымі хвалямі разам з водарам сена i павялых (курсіў мой - А.Г.) 
кветак" не магла прывесці ў зман. Бо "неба навісла цяжкім свінцовым 
купалам, на захадзе ўспыхвалі кароткія бялёсыя зарніцы. Аднекуль, з 
боку Ласосны, даносіўся голас пеўня, i час ад часу глухія, далёкія 
раскаты сатрасалі паветра. Часам ўздымаўся сухі, спякотны вецер, які 
раскачваў дрэвы, - галіны шумелі лісцем, i тухлі агні ілюмінацыі". 

I бліжэй да дня прыняцця трактату аб падзеле РП: "Ноч была 
цёмная; па небе плылі бурыя, ізадраныя ашмёткі хмараў. Час ад часу 
налятаў спякотны вецер, ад якога раскачваліся макушкі дрэў. Час ад 
часу панавала глухая, трывожная цішыня". I яшчэ: "Непраглядная 
цемра панавала над макушкамі хвояў i глухая паўночная цішыня, 
толькі зрэдку парушаная бульканнем вады ў 

Нёмане, які струменіўся у цемры, нейкімі шорахамі, падобнымі на 
прыцішаны ўздых, ді сухі трэек ламачча. Было далека за поўнач. Зоркі 
ўжо ледзь свяціліся, ледзь прыкметныя на шырокім, абкутаным 
шэраватай дымкай палогу неба. Стаяла глыбокая цішыня заснуўшай 
зямлі, струменілася цёплае духмянае дыханне лясоў... У гэтыя 
памятныя дні, ад 26 жніўня да 2 верасня, Гродна ўяўляў зусім  
незвычайную карціну, - настолькі ўзбуджаны i ўсхваляваны ён быў. Усе 
i ўсюды цікавіліся толькі адным пытаннем аб трактаце, у бясконцых 
спрэчках узвешвалі шанцы за i супраць яго прыняцця ці адхілення 
сеймам. Нават прасталюдзіны яскрава выказвалі сваю нянавісць да 
Прусіі. Аднойчы ноччу было выбіта ваконнае шкло ў Бухгольца, - яго 
кватэру прыйшлося абкружыць кардонам грэнадзёраў Цыцыанава. 



Якіхта немцаў ледзь ўдалося вырваць з рук раз'юшанага натоўпу. I 
сур'ёзна прымусіў задумацца той факт, што сярод белага дня на 
плошчы перад кляштарам айцоў езуітаў быў спалены партрэт прускага 
караля, a імёны яго прыспешнікаў у польскім сейме былі вывешаны на 
суд шматлікага люду, якога казакам удалося разагнаць толькі з 
дапамогай нагаек. Вуліцы пусцелі...". 

Здаецца, кожны эпітэт, які аўтар падабраў да характэрыстыкі 
гарадзенскай ночы пад час працы апошняга сейму, абсалютна 
адназначны. Але нельга не звярнуць увагу на адзін, які рэфрэнам 
праходзіць праз усе апісанні ночы. Гэты эпітэт - "спякотны". 1 
сапраўды, у той час спякота i на двары (у надвор'і) i ў палітыцы была 
такая, што ўсё магло спаліцца ўшчэнт. I калі прырода вытрымала, 
палітычнае жыццё РП было значна падпалена. Палітычны лёс яе як 
незалежнай дзяржавы быў вырашаны. 

Але якая б ні была ноч, яе ўсёроўна змяняе раніца. Раніца 17 жніўня 
1793 года "была ясная, сонечная i вільготная, але хутка пасля ўзыходу 
сонца ўзняўся такі вецер i з такой моцай пачаў мясці пыл на вуліцах, 
што ўвесь горад патануў у яго ўдушлівых клубах ... Сонца ўжо гуляла на 
шкле вокнаў, раніца агучвалася спевамі птушак i прыемным павевам 
ветрыка ...". 

Надзея памірае апошняй. A раніца - безумоўная пара надзей. Але за 
раніцай надыходзіць дзень: "Дзень быў гарачы. Гродна патанаў у 
сонечнай спякоце, у клубах пылу i несцішоным шуме..." Мы зноў 
нагадваем настрой Зарэмбы, які толькі што даведаўся пра заняпад 
Майнца i яго захлынулі супярэчлівыя думкі i пачуцці. Якрач тут ён 
трапляе ў рэзідэнцыю рускага пасла: "У сярэдняй зале, самай вялікай, 
запоўненай ружамі ў кітайскіх гаршках, якія былі расстаўлены на 
мазаічных сталах, пад партрэтам імператрыцы ў каранацыйным 
уборы, сядзеў Сіверс у парадным мундзіры, багата шыты золатам, пры 
ордэнах, у брыльянтавых зорках i блакітнай стужцы, з вельмі 
дабрадушным настроем, з нязменнай усмешкай на дабрадушным 
твары..." I далей: "Дзень быў пахмурны, туманны i неяк дзіўна 
прасякнуты роспаччу i цішынёй. Грохат экіпажаў i шумны гарадскі 
говар распаўзліся, быццам вязнучы ў сценах i ў зямле. Нават гукі 
званоў, адбіваўшых поўдзень, разносіліся глухімі акордамі, нават крык 
дзяцей (курсіў мой - А.Г.) аддаваўся быццам пад нізкім купалам. Белыя 
аблокі акутвалі неба быццам няясным бабіным летам, а чорныя 
вераніцы ластавак кружыліся над дахамі ўсё ніжэй i ніжэй. У паветры 
пахла навальніцай, але вуліцы былі перапоўнены экіпажамі i людзьмі, 
як заўсёды. Але больш, чым заўсёды, траплялася яму насустрач 
патрулёў, пад надзейным прыкрыццём месціліся казакі нават па 



дварах, асабліва каля замка. Часцей, чым заўсёды, праходзілі па 
вуліцах узброеныя роты пад барабанны бой, візг свістулек, звон бубнаў, 
пьяныя песні i выкрыкі. Яны праходзілі грознай шумнай хваляй, якая 
ашчадінілаея джаламі штыкоў, не палохаючы, тым не менш, публіку, а 
тым больш апазіцыянераў, якія без страху абаранялі айчыну ў сейме. Ix 
бачылі вочы, чулі вушы, але замест страху гэтыя шумныя маршыроўкі 
выклікалі законнае абурэнне i пачуццё зняважанай годнасці вольных 
грамадзян. Адносіны натоўпу да ix звярнулі ўвагу Зарэмбы. Просты 
люд не хаваў дыпламатычна сваіх пачуццяў i сустракаў калоны 
грозным ропатам i злымі крыкамі, a іншы раз нават жменямі пяску i 
пранізлівым свістам ... У гэты час пачаў марасіць упарты дожджык. 

Час набліжаўся да поўдня ..." Усё настолькі выразна, што  
каментары нават не патрэбныя. I тым не менш няўмольна насоўваліся 
прыцемкі: "Прыцемкі слаліся ўжо над горадам, толькі недзе яшчэ 
блішчэлі крыжы касцёлаў, ды па небе разліваліся залатыя бухты. З 
палёў веела холадам, на ўзгорках свяціліся агні жаўнерскіх вогнішчаў, 
у завулках мычалі каровы i гагаталі статкі гусей, што вярталіся дахаты. 

Вуліцы ўжо былі амаль пустыя, толькі на вуглах i на плошчах 
мацаваліся каравулы i конныя патрулі ... Прыцемкі гусцелі,і, не 
зважаючы на тое, што на захадзе яшчэ рдзелі баграныя поласы зары, 
неба завалаквалася цёмнай, сіне-шэрай дымкай, час ад часу 
ўздымаўся вецер, раскачваў дрэвы, свістаў у цёмных пустых завулках. 
Цагляныя будынкі i драўляныя халупы былі ўжо пагружаныя ў цемру i 
наглухазачыненыя. Святло было відно толькі дзе-нідзе на вуглах 
галоўных вуліцах, дзе на вяроўках калыхаліся ліхтары. Ix змясцілі тут 
толькі на час сейма, а пад імі густой шчацінай штыкоў блішчэла 
вайсковая варта, пільна назіраючы за экіпажамі... Гродна быў 
падзелены на чатыры кварталы i аддадзены пад назіранне чатырох 
егерскіх батальёнаў, якія кожную ноч сеткай частых кардонаў 
загароджвалі выхады з вуліц, правулкі, дамы масцітых апазіцыянераў. 
Казацкія патрулі раз'язджалі па завулках, робячы, у сваю чаргу, 
слежку. Пры такім раўновым клопаце саюзнікаў аб спакоі соннага 
насельніцтва Гродна ўжо з дзевяці гадзін вечара набываў выгляд 
памёрлага горада. Толькі зрэдку, i то па пільнай неабходнасці, 
праходзіў па вуліцы які-небудзь чалавек. За стаўнямі вакон ля 
пад'ездаў асвятлёных палацаў ці ля зачыненых звонку для выгляду 
кафэ шпіёнілі толькі шпікі. Зарэмбе ... надакучылі апытанні 
жаўнерскай варты ..." 

Кола сутак замкнулася. Нарэшце надыходзіць ноч 24 верасня, калі 
сейм моўчкі зацвярджае праект саглашэння з Прусіяй. Аб гэтай 
"мёртвай" цішыні, якая наступіла пасля больш за трохмесячныя 



сеймавыя дэбаты, нам увесь час нагадвае Рэймант: успамінаеце эпітэт 
"ціхі" ва ўсіх яго варыяцыях? Тут якраз параўнаць лёсы Гродна i 
Зарэмбы. Быццам бы розныя: Зарэмба пазбегнуў арышту, збег i 
застаўся вольным; Гродна, хаця фармальна пасля апошняга сейма 
застаўся ў незалежнай пакуль РП, але ўжо тут пастаянна прапісаліся 
расейскія войскі (так што вольнасць вельмі адносная). А праз два гады 
горад i ўвогулле адыходзіць пад уладу Расеі. 

Аб далейшым лесе Зарэмбы мы з гэтага рамана нічога не 
даведваемся, але ў любым выпадку ці мог ён адчуваць сябе вольным, 
калі радзіма апынулася пад уладай чужынцаў? Раман пачынаецца 
апісаннем ночы i фактычна заканчваецца таксама ... але не зусім 
ноччу - ранняй-ранняй раніцай. Аўтар нібы пакідае нам надзею... Ці не 
ў гэтым сэнс згаданай вышэй аковы? 

Шаноўны чытач, завяршаецца наша спроба стварыць вобраз 
Гродна перыяду Рэчы Паспалітай, спроба, якая базавалася на шэразе 
пісьмовых крыніцаў. A колькі дзённікаў (дыярыўшаў), лістоў, мемуараў 
яшчэ не знойдзена i не прачытана! Гэта справа будучыні. А сёння мы з 
Вамі зноў пераканаліся, што напісанае застаецца. Хочацца 
спадзявацца, што ўласны вобраз Гродна, які сфармаваўся у Вашай 
свядомасці пад уплывам толькі што прачытанага артыкула натхніць 
Вас на ўласныя нататкі. I тады ўнутраная гарадзенская прастора 
пабагацее яшчэ на адну крынічку, стане яшчэ больш насычанай i 
разнастайнай. А разнастайнасць - падмурак трываласці. Так што, не 
лянуйцеся, запісвайце ўсе свае ўражанні. Напісанае - застаецца! 

Змест 
Прадмова рэцэнзента (А.П.Грыцкевіч) 
Тут жылі вялікія князі літоўскія i каралі польскія (А.П.Госцеў) 
Рамесныяцэхі (В.В.Швед) 
Цэнтр вялікакняскай эканоміі (А.П.Госцеў) 
Гродзенскія сеймы Рэчы Паспалітай (В.В.Швед) 
Драма 1706 года (А.П.Госцеў) 
"Квітнеючая Галандыя на Немане" (В.В.Швед) 
Надзвычайны сейм i Гродзенская канстытуцыя 1793 г. (В.В.Швед) 
У часы касцюшкаўскага паўстання (В.В.Швед) 
Вобраз горада (А.П.Госцеў) 
Што можна пачытаць 
 
 
Швед Вячаслаў Вітальевіч, Госцеў Алесь Пятровіч 
 
Горадня. Аповяды з гісторыі горада (сярэдзіна 16 - канец 18 ст.).- 

Тэхнічная падрыхтоўка ілюстрацый: Н.М. Пілец 

